
ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

NÖVBƏDƏNKƏNAR 

X SESSİYASI İCLASININ 

 

PROTOKOLU № 95 
 

Milli Məclisin iclas salonu. 

17 iyun 2022-ci il. 

 

İclasa Azərbaycan Respublikası Milli Məclisinin 

sədri Sahibə Qafarova sədrlik etmişdir. 
 

İclasda Milli Məclisin 105 deputatı iştirak etmişdir. 
 

Qeydiyyat (saat 11.03 dəq.) 

İştirak edir 92 

Yetərsay 83 

 

 İclasa dəvət olunmuşlar: 

 

Samir Şərifov, Azərbaycan Respublikasının maliyyə 

naziri. 

Azər Bayramov, Azərbaycan Respublikası maliyyə na-

zirinin müavini. 

İqbal Babayev, Azərbaycan Respublikası Dövlət Göm-

rük Komitəsi sədrinin müavini. 

Rauf Səlimov, Azərbaycan Respublikası Dövlət Statis-

tika Komitəsi sədrinin müavini. 

Vüqar Gülməmmədov, Azərbaycan Respublikası He-

sablama Palatasının sədri. 

Azər Əmiraslanov, Azərbaycan Respublikası Nazirlər 

Kabinetinin İqtisadiyyat və maliyyə-kredit siyasəti şöbə-

sinin müdiri. 

İlkin Vəliyev, Azərbaycan Respublikasının İqtisadiyyat 

Nazirliyi yanında Dövlət Vergi Xidməti rəisinin müavini. 

Fazil Fərəcov, Azərbaycan Respublikası Maliyyə Nazir-

liyinin şöbə müdiri. 

 

İclasın gündəliyinə aşağıdakı məsələlər daxil idi: 

 

1. “Azərbaycan Respublikası Milli Məclisinin parla-

mentlərarası əlaqələr üzrə işçi qruplarının rəhbərlərinin se-

çilməsi haqqında” Azərbaycan Respublikası Milli Məclisi-

nin Qərarında dəyişikliklər edilməsi barədə Azərbaycan 

Respublikası Milli Məclisinin qərarının layihəsi. 

2. “Elektroenergetika haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

3. “Sahibkarlıq sahəsində aparılan yoxlamaların tən-

zimlənməsi və sahibkarların maraqlarının müdafiəsi haq-

qında” və “Sahibkarlıq sahəsində aparılan yoxlamaların 

dayandırılması haqqında” Azərbaycan Respublikasının qa-

nunlarında dəyişiklik edilməsi barədə Azərbaycan Respub-

likası qanununun layihəsi  (üçüncü oxunuş). 

4. Azərbaycan Respublikasının İnzibati Xətalar Məcəl-

ləsində dəyişiklik edilməsi haqqında Azərbaycan Respub-

likası qanununun layihəsi (üçüncü oxunuş). 

5. “Azərbaycan Respublikasının dövlət sərhədi haqqında” 

Azərbaycan Respublikasının Qanununda dəyişiklik edilməsi 

barədə Azərbaycan Respublikası qanununun layihəsi. 

6. Azərbaycan Respublikasının 2021-ci il dövlət büd-

cəsinin icrası haqqında Azərbaycan Respublikası qanunu-

nun layihəsi (ikinci oxunuş). 

7. “Ələt azad iqtisadi zonası haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi (ikinci oxunuş). 

8. İnvestisiya fəaliyyəti haqqında Azərbaycan Respub-

likası qanununun layihəsi (ikinci oxunuş). 

9. Azərbaycan Respublikasının İnzibati Prosessual Mə-

cəlləsində, Azərbaycan Respublikasının İnzibati Xətalar 

Məcəlləsində, Azərbaycan Respublikasının Cinayət Mə-

cəlləsində və “Vətəndaşların müraciətləri haqqında” Azər-

baycan Respublikasının Qanununda dəyişiklik edilməsi 

barədə Azərbaycan Respublikası qanununun layihəsi 

(ikinci oxunuş). 

10. Azərbaycan Respublikasının Mülki Məcəlləsində 

dəyişiklik edilməsi haqqında Azərbaycan Respublikası qa-

nununun layihəsi (ikinci oxunuş). 

11. Azərbaycan Respublikasının İnzibati Xətalar Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi (ikinci oxunuş). 

12. “Milli arxiv fondu haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

13. “Hüquqi şəxslərin dövlət qeydiyyatı və dövlət 

reyestri haqqında” Azərbaycan Respublikasının Qanunun-

da dəyişiklik edilməsi barədə Azərbaycan Respublikası 

qanununun layihəsi (ikinci oxunuş). 

14. Azərbaycan Respublikasının Cinayət Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 

15. Azərbaycan Respublikasının İnzibati Xətalar Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi (ikinci oxunuş). 

16. “Əhalinin sağlamlığının qorunması haqqında”, 

“Mülki dövriyyədə olmasına yol verilməyən (mülki döv-

riyyədən çıxarılmış) əşyaların siyahısı haqqında”, “Mülki 

dövriyyənin müəyyən iştirakçılarına mənsub ola bilən və 

dövriyyədə olmasına xüsusi icazə əsasında yol verilən 

(mülki dövriyyəsi məhdudlaşdırılmış) əşyaların siyahısı 

haqqında”, “İnsan alverinə qarşı mübarizə haqqında” və 

“Reklam haqqında” Azərbaycan Respublikasının qanun-

larında dəyişiklik edilməsi barədə Azərbaycan Respub-

likası qanununun layihəsi (ikinci oxunuş). 

 

Aşağıdakı məsələlər müzakirə edilmişdir: 

 

Gündəlik haqqında. 

 

Çıxış etmişlər: Sahibə Qafarova, Fazil Mustafa, Razi 

Nurullayev, Elman Nəsirov, Hikmət Məmmədov, Azər 

Badamov, Hicran Hüseynova, Siyavuş Novruzov, Naqif 

Həmzəyev, Əli Məsimli, Aydın Mirzəzadə  

 
Təklif: Gündəlik qəbul edilsin 

Səsvermənin nəticələri (saat 11.03 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

1. “Azərbaycan Respublikası Milli Məclisinin par-

lamentlərarası əlaqələr üzrə işçi qruplarının rəh-

bərlərinin seçilməsi haqqında” Azərbaycan Respubli-

kası Milli Məclisinin Qərarında dəyişikliklər edilməsi 

barədə Azərbaycan Respublikası Milli Məclisinin qə-

rarının layihəsi. 

 

Çıxış etmişlər: Sahibə Qafarova, Səməd Seyidov, 

Məlahət İbrahimqızı 

 
Təklif: Qərar qəbul edilsin 

Səsvermənin nəticələri (saat 11.40 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 
    
2. “Elektroenergetika haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi  (üçüncü 

oxunuş). 
 

Çıxış etmişlər:  Sahibə Qafarova, İltizam Yusifov 
 

Təklif: Qanun qəbul edilsin 

Səsvermənin nəticələri (saat 11.45 dəq.) 

Lehinə 100 

Əleyhinə 1 

Bitərəf 0 

Səs vermədi 0 

İştirak edir 101 

Nəticə: Qəbul edildi 
 

3. “Sahibkarlıq sahəsində aparılan yoxlamaların 

tənzimlənməsi və sahibkarların maraqlarının müdafiə-

si haqqında” və “Sahibkarlıq sahəsində aparılan yox-

lamaların dayandırılması haqqında” Azərbaycan Res-

publikasının qanunlarında dəyişiklik edilməsi barədə 

Azərbaycan Respublikası qanununun layihəsi  (üçüncü 

oxunuş). 

 

Çıxış etmişlər: Sahibə Qafarova, Tahir Mirkişili, 

İltizam Yusifov 
 

Təklif: Qanun qəbul edilsin 

Səsvermənin nəticələri (saat 11.45 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 
 

4. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (üçüncü oxunuş). 
 

Çıxış etmişlər:  Sahibə Qafarova, Nizami Səfərov, 

İltizam Yusifov 
 

Təklif: Qanun qəbul edilsin 

Səsvermənin nəticələri (saat 11.45 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

5. “Azərbaycan Respublikasının dövlət sərhədi 

haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası 

qanununun layihəsi. 
 

Çıxış etmişlər:  Sahibə Qafarova, Ziyafət Əsgərov  
 

Təklif: Qanun qəbul edilsin 

Səsvermənin nəticələri (saat 11.47 dəq.) 

Lehinə 99 

Əleyhinə 1 

Bitərəf 0 

Səs vermədi 0 

İştirak edir 100 

Nəticə: Qəbul edildi 
 

6. Azərbaycan Respublikasının 2021-ci il dövlət 

büdcəsinin icrası haqqında Azərbaycan Respublikası 

qanununun layihəsi (ikinci oxunuş). 
 

Çıxış etmişlər: Sahibə Qafarova, Tahir Mirkişili, 

Qüdrət Həsənquliyev, Razi Nurullayev, Vüqar Bayramov, 

Siyavuş Novruzov, Zahid Oruc, Musa Qasımlı, Tahir 

Kərimli, Vahid Əhmədov, Etibar Əliyev, Əli Hüseynli, 

Samir Şərifov 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 11.55 dəq.) 

Lehinə 88 

Əleyhinə 0 

Bitərəf 0 

Səs vermədi 0 

İştirak edir 88 

Nəticə: Qəbul edildi 

Təklif: 1-ci maddə qəbul edilsin 

Səsvermənin nəticələri (saat 12.46 dəq.) 

Lehinə 97 

Əleyhinə 1 

Bitərəf 1 

Səs vermədi 1 

İştirak edir 100 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 12.46 dəq.) 

Lehinə 97 

Əleyhinə 1 

Bitərəf 1 

Səs vermədi 1 

İştirak edir 100 

Nəticə: Qəbul edildi 
 

Təklif: 3-cü maddə qəbul edilsin 

Səsvermənin nəticələri (saat 12.47 dəq.) 

Lehinə 95 

Əleyhinə 2 

Bitərəf 1 

Səs vermədi 1 

İştirak edir 99 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.47 dəq.) 

Lehinə 95 

Əleyhinə 3 

Bitərəf 0 

Səs vermədi 1 

İştirak edir 99 

Nəticə: Qəbul edildi 

7. “Ələt azad iqtisadi zonası haqqında” Azərbaycan 

Respublikasının Qanununda dəyişiklik edilməsi ba-

rədə Azərbaycan Respublikası qanununun layihəsi 

(ikinci oxunuş). 

 

Çıxış etmişlər: Sahibə Qafarova, Tahir Mirkişili  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.51 dəq.) 

Lehinə 97 

Əleyhinə 0 

Bitərəf 0 

Səs vermədi 1 

İştirak edir 98 

Nəticə: Qəbul edildi 

 

Təklif: 1-3-cü maddələr qəbul edilsin 

Səsvermənin nəticələri (saat 12.51 dəq.) 

Lehinə 96 

Əleyhinə 1 

Bitərəf 0 

Səs vermədi 1 

İştirak edir 98 

Nəticə: Qəbul edildi 

 

Təklif: 4-6-cı maddələr qəbul edilsin 

Səsvermənin nəticələri (saat 12.52 dəq.) 

Lehinə 96 

Əleyhinə 1 

Bitərəf 0 

Səs vermədi 0 

İştirak edir 97 

Nəticə: Qəbul edildi 

Təklif: 7-9-cu maddələr qəbul edilsin 

Səsvermənin nəticələri (saat 12.52 dəq.) 

Lehinə 92 

Əleyhinə 1 

Bitərəf 1 

Səs vermədi 3 

İştirak edir 97 

Nəticə: Qəbul edildi 
 

Təklif: 10-12-ci maddələr qəbul edilsin 

Səsvermənin nəticələri (saat 12.52 dəq.) 

Lehinə 96 

Əleyhinə 1 

Bitərəf 1 

Səs vermədi 0 

İştirak edir 98 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.53 dəq.) 

Lehinə 97 

Əleyhinə 1 

Bitərəf 0 

Səs vermədi 0 

İştirak edir 98 

Nəticə: Qəbul edildi 
 

8. İnvestisiya fəaliyyəti haqqında Azərbaycan Res-

publikası qanununun layihəsi (ikinci oxunuş). 
 

Çıxış etmişlər:  Sahibə Qafarova, Tahir Mirkişili  
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.55 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 

 

Təklif: Layihənin adı, preambulası və 1-9-cu maddələr 

qəbul edilsin 

Səsvermənin nəticələri (saat 12.56 dəq.) 

Lehinə 93 

Əleyhinə 1 

Bitərəf 0 

Səs vermədi 2 

İştirak edir 96 

Nəticə: Qəbul edildi 

 

Təklif: 10-11-ci maddələr qəbul edilsin 

Səsvermənin nəticələri (saat 12.57 dəq.) 

Lehinə 91 

Əleyhinə 1 

Bitərəf 0 

Səs vermədi 0 

İştirak edir 92 

Nəticə: Qəbul edildi 

 

Təklif: 12-17-ci maddələr qəbul edilsin 

Səsvermənin nəticələri (saat 12.57 dəq.) 

Lehinə 90 

Əleyhinə 1 

Bitərəf 0 

Səs vermədi 0 

İştirak edir 91 

Nəticə: Qəbul edildi 

Təklif: 18-19-cu maddələr qəbul edilsin 

Səsvermənin nəticələri (saat 12.57 dəq.) 

Lehinə 93 

Əleyhinə 1 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.58 dəq.) 

Lehinə 90 

Əleyhinə 1 

Bitərəf 0 

Səs vermədi 1 

İştirak edir 92 

Nəticə: Qəbul edildi 

 

9. Azərbaycan Respublikasının İnzibati Prosessual 

Məcəlləsində, Azərbaycan Respublikasının İnzibati 

Xətalar Məcəlləsində, Azərbaycan Respublikasının 

Cinayət Məcəlləsində və “Vətəndaşların müraciətləri 

haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası 

qanununun layihəsi (ikinci oxunuş). 

 

Çıxış etmişlər:  Sahibə Qafarova, Əli Hüseynli  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.59 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

Təklif: 1-2-ci maddələr qəbul edilsin 

Səsvermənin nəticələri (saat 12.59 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

Təklif: 3-4-cü maddələr qəbul edilsin 

Səsvermənin nəticələri (saat 13.00 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.00 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

10. Azərbaycan Respublikasının Mülki Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 

Çıxış etmişdir:  Sahibə Qafarova 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.04 dəq.) 

Lehinə 90 

Əleyhinə 0 

Bitərəf 0 

Səs vermədi 2 

İştirak edir 92 

Nəticə: Qəbul edildi 

 

Təklif: Layihə qəbul edilsin 

Səsvermənin nəticələri (saat 13.11 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.11 dəq.) 

Lehinə 91 

Əleyhinə 0 

Bitərəf 0 

Səs vermədi 1 

İştirak edir 92 

Nəticə: Qəbul edildi 

 

11. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (ikinci oxunuş). 

 

Çıxış etmişdir:  Sahibə Qafarova 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.04 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 13.12 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 13.12 dəq.) 

Lehinə 93 

Əleyhinə 0 

Bitərəf 0 

Səs vermədi 1 

İştirak edir 94 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 13.12 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 

12. “Milli arxiv fondu haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (ikinci 

oxunuş). 

 

Çıxış etmişlər:  Sahibə Qafarova,  Qənirə Paşayeva  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.05 dəq.) 

Lehinə 90 

Əleyhinə 0 

Bitərəf 0 

Səs vermədi 0 

İştirak edir 90 

Nəticə: Qəbul edildi 

 

Təklif: 1-3-cü maddələr qəbul edilsin 

Səsvermənin nəticələri (saat 13.13 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 

 

Təklif: 4-6-cı maddələr qəbul edilsin 

Səsvermənin nəticələri (saat 13.14 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

Təklif: 7-9-cu maddələr qəbul edilsin 

Səsvermənin nəticələri (saat 13.14 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

Təklif: 10-13-cü maddələr qəbul edilsin 

Səsvermənin nəticələri (saat 13.15 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.15 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

13. “Hüquqi şəxslərin dövlət qeydiyyatı və dövlət re-

yestri haqqında” Azərbaycan Respublikasının Qanu-

nunda dəyişiklik edilməsi barədə Azərbaycan Respub-

likası qanununun layihəsi (ikinci oxunuş). 

 

Çıxış etmişlər: Sahibə Qafarova, Nizami Səfərov, 

Etibar Əliyev, Qənirə Paşayeva 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.05 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə: Qəbul edildi 

 

Təklif: Layihə qəbul edilsin 

Səsvermənin nəticələri (saat 13.16 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.16 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

14. Azərbaycan Respublikasının Cinayət Məcəlləsin-

də dəyişiklik edilməsi haqqında Azərbaycan Respubli-

kası qanununun layihəsi (ikinci oxunuş). 

 

Çıxış etmişlər: Sahibə Qafarova, Kamal Cəfərov, 

Əhliman Əmiraslanov 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.22 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 13.27 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 13.27 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 
 

Təklif: 3-cü maddə qəbul edilsin 

Səsvermənin nəticələri (saat 13.28 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

Təklif: Layihə ikinci oxunuşda qəbul edilsin 

Səsvermənin nəticələri (saat 13.28 dəq.) 

Lehinə 97 

Əleyhinə 0 

Bitərəf 0 

Səs vermədi 1 

İştirak edir 98 

Nəticə: Qəbul edildi 
 

15. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (ikinci oxunuş). 
 

Çıxış etmişdir:  Sahibə Qafarova 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.22 dəq.) 

Lehinə 98 

Əleyhinə 0 

Bitərəf 0 

Səs vermədi 1 

İştirak edir 99 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 13.29 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 13.29 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 13.29 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

16. “Əhalinin sağlamlığının qorunması haqqında”, 

“Mülki dövriyyədə olmasına yol verilməyən (mülki döv-

riyyədən çıxarılmış) əşyaların siyahısı haqqında”, “Mülki 

dövriyyənin müəyyən iştirakçılarına mənsub ola bilən və 

dövriyyədə olmasına xüsusi icazə əsasında yol verilən 

(mülki dövriyyəsi məhdudlaşdırılmış) əşyaların siyahısı 

haqqında”, “İnsan alverinə qarşı mübarizə haqqında” və 

“Reklam haqqında” Azərbaycan Respublikasının qanun-

larında dəyişiklik edilməsi barədə Azərbaycan Respub-

likası qanununun layihəsi (ikinci oxunuş). 
 

Çıxış etmişlər: Sahibə Qafarova, Zahid Oruc, Tahir 

Mirkişili, Aydın Hüseynov 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.23 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 
 

Təklif: 1-3-cü maddələr qəbul edilsin 

Səsvermənin nəticələri (saat 13.30 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə: Qəbul edildi 
 

Təklif: 4-6-cı maddələr qəbul edilsin 

Səsvermənin nəticələri (saat 13.31 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 13.31 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 
 

Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

17 iyun 2022-ci il. Saat 11. 
 

Azərbaycan Respublikası Milli Məclisinin sədri 

Sahibə Qafarova sədrlik edir 
 

Sədrlik edən. Xoş gördük, hörmətli deputatlar, əziz qo-

naqlar, hörmətli media nümayəndələri.  

Azərbaycan Respublikası Milli Məclisinin növbədən-

kənar sessiyasını açıq elan edirəm.  

(Azərbaycan Respublikasının Dövlət Himni səslənir.) 

Sədrlik edən. Hörmətli həmkarlar, xahiş edirəm, qey-

diyyatdan keçək. Buyurun. 
       

Qeydiyyat (saat 11.03 dəq.) 

İştirak edir 92 

Yetərsay 83 
         

Çox sağ olun, yetərsay var. İclasa başlaya bilərik. 

Gündəlik sizə paylanıb, hamınızda var. İndi isə xahiş 

edirəm, gündəliyə münasibət bildirin.  
 

Səsvermənin nəticələri (saat 11.03 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Gündəlik qəbul edildi, sağ olun.  

Hörmətli həmkarlar, bizim 30 dəqiqəmiz var. Gün-

dəliklə və gündəmdə olan digər məsələlərlə bağlı kim çı-

xış etmək istəyirsə, buyursun. 10 nəfər çıxış eləyə biləcək. 

Burada birinci Fazil Mustafadır. Sonuncu çıxış Aydın 

Mirzəzadənin olacaq.  

Buyurun, Fazil Mustafa. 

F.Mustafa. Hörmətli sədr, hörmətli millət vəkilləri. Bu 

günlərdə Azərbaycanda ən çox müzakirə olunan məsələ-

lərdən biri Naxçıvan əhalisinin gediş-gəlişi ilə bağlıdır. 

Bildiyiniz kimi, təyyarə biletlərinin qiyməti 60 manata 

qaldırıldı, müəyyən sıxıntılar var. Təbii ki, bu dotasiya 

dövlət tərəfindən verilir. Mən hesab edirəm ki, bu məsələ 

üzərində düşünmək lazımdır. Nə qədər ki, alternativ yollar 

açılmayıb, – dəmir yolu, avtomobil yolu, – bu qiymətlərin 

qaldırılması yoxsul, imkansız insanlar üçün böyük prob-

lemlər yaradır. Ailələr var ki, müalicə üçün 7 illə, 10 illə 

Bakıya gələ bilmir. Başqa səbəblərlə də problemlər yaşa-

yanlar var. İrandan da avtomobil yolu var. Bu yol əvvəllər 

bir nəfər üçün 30 manat idi, indi isə İran tərəfindən 8 

manat da dinməver vergisi artırıldı. Bir nəfər üçün 38 

manata başa gəlir. Yəni vaxt itkisini də nəzərə alsaq, 

avtomobil yolu ilə gediş-gəliş hava xəttindən heç də əl-

verişli deyil. Belə vəziyyətdə biz həm də başqa bir prob-

lemlə qarşılaşırıq – biletlərin yoxluğu məsələsi ilə.  

Bir şirkət, bir qurum vətəndaşa xidmət təklif edirsə, 

bunu keyfiyyətli şəkildə təklif eləməlidir. Dünən AZAL 

tərəfindən bizim bir açıqlamamıza cavab verildi ki, onlayn 

qaydada bilet satışı açıldı. Əslində buna qədər də 

problemlər var idi. Eyni zamanda, Türkiyəyə də onlayn 

qaydada bilet satışı açıldı. Burada əsas səbəb ondan 

ibarətdir ki, bu biletlərin çoxu birinci növbədə, turizm şir-

kətlərinə satılır və yerli əhali buna görə problem yaşayır. 

İkincisi, Türkiyəyə olan qiymətlər çox bahadır, Gürcüstan 

ilə müqayisə edəndə görərsiniz ki, 5-6 dəfə bahadır. Bu 

bahaçılıq səbəbindən insanların, hətta tələbələrin çoxu 

Türkiyədə qalıb, Bakıya gələ bilmirlər. Onlar ancaq gözlə-

yirlər ki, yerli hava xətti ilə İqdıra, İqdırdan Naxçıvana, 

ordan da Bakıya gəlsinlər. İndi təsəvvür edin, təkcə 

Naxçıvan əhalisi deyil, bütün Azərbaycan xalqı bu qiymət 

siyasətindən əziyyət çəkir. Təsəvvür edin, biletlər 20 gün, 

bir ay sonraya tapılır. Daxili reysə onlayn xidmət təklif 

edəndə adam öz bank kartı ilə bunu ala bilər. Amma qızı, 

oğlu, yaxını bunu alarkən mütləq onun surəti çıxarılmalı, 

təsdiq olunmalıdır. Azərbaycanın yerli əhalisi üçün bu 

qədər mürəkkəb prosedura nə ehtiyac var? Mənim fikrim-

cə, bu məsələ üzərində hökumət çox həssaslıqla düşün-

məlidir və qısa müddətdə Naxçıvan əhalisini bu əziyyət-

dən, bu zülmdən qurtarmalıdır. Belə olmaz. Bilet tapa bil-

məyən insanların aqibətini düşünün. Bu məsələ həllini 

mütləq tapmalıdır. Diqqətinizə görə sağ olun. 

Sədrlik edən. Sağ olun.  

Razi Nurullayev. Buyurun. 

R.Nurullayev. Hörmətli xanım sədr, hörmətli depu-

tatlar. Şuşa Bəyannaməsinin  bir illiyinə həsr olunmuş və 

Şuşada keçirilən beynəlxalq konfransı yüksək qiymətlən-

dirirəm. 3 məqama görə: birincisi, bu tədbir əksər mü-

xalifət partiyalarının iştirak etdiyi ilk protokol tədbiri idi. 

Bu bizləri də birbaşa Şuşa prosesinin iştirakçısına çevirdi 

və müxalifət–iqtidar münasibətlərini daha da sivilləşdirdi. 

İkincisi, bu tədbir İqtidarla müxalifətin Vətən müharibəsi 

zamanı mövcud olan milli məsələlərdəki birliyinin heç də 

sarsılmadığının, əksinə, daha da gücləndiyinin göstəricisi 

oldu. Bu isə özlüyündə aramızdakı zəif bənd axtarışını 

puça çıxarır. Üçüncüsü də, Türkiyə müxalifət nümayən-

dələrinin tədbirdə iştirakı ilə bütün çevrəmizə və dünyaya 

güclü mesaj göndərmiş olduq. Prosesin bu şəkildə getmə-

sindən məmnunam. Zəhməti keçən hər kəsə təşəkkürümü 

bildirirəm. Birliyimiz heç sarsılmasın.  

İndi isə digər vacib bir məsələ barədə demək istəyirəm. 

Qarabağda gözəl quruculuq işləri gedir. Biz buna çox 

sevinirik. Maşallah, azad olunan ərazilər olduqca böyük-

dür. Bu boyda ərazini dövlətin öz gücü ilə bərpa etməsi və 

yenidən qurması uzun zaman çəkə bilər. Zənnimcə, bu 

yükü bütövlükdə dövlətin çəkməsi doğru yanaşma deyil. 

Bu xərclər dövlət büdcəsi üzərində ciddi yük olar. Dövlət 

yalnız ehtiyacı olanlara ev tiksin, şəhərlər salsın, bina ev-

ləri tiksin, kəndlərin tikintisi layihələndirilsin və köçkün-

lər Qarabağın məskunlaşmasına cəlb edilsinlər. Aidiyyəti 

qurumlar layihələrin həyata keçirilməsinə, standartlara və 

təsdiq olunmuş layihələrə uyğun kənd evlərinin, biznes 

obyektlərinin tikintisinə nəzarət etsin. Xalq birbaşa Qara-

bağın məskunlaşmasına cəlb olunsun. İnanıram ki, işğal-

dan azad olunan rayon və şəhərlərin əhalisinin 30 faizinin 

öz evini tikməyə gücü çatar. Dövlət yalnız infrastruktur 

layihələri həyata keçirməlidir. Tikinti materialları bazarı 

yaradılsın, Qarabağda olan tikinti materiallarının istehsalı 

və satışı üçün böyük layihələrin həyata keçirilməsi üçün iş 

adamlarına kredit verilməsinə şərait yaradılsın. Dövlət 

tikinti materiallarının münasib qiymətə istehsal və satışına 

kömək edə bilər. Bunu edə biləriksə, inanıram ki, 3 il 

ərzində Qarabağı tam məskunlaşdıra bilərik. Mən müvafiq 

qurumlara müraciət edirəm ki, əgər belə planları varsa, 

Milli Məclisin deputatlarını da məlumatlandırsınlar. Fikir 

deyilə bilər ki, cənab Prezident icazəsi olmadan bir daşın 

daş üstünə qoyulmamasını tapşırıb və mən bunu da 

dəstəkləyirəm. Elə Bakının və ətraf ərazilərin tikinti xaosu 

da gözümüz önündədir. Prezident deyir, necə gəldi tikinti 

yox, ancaq planlı şəkildə təsdiq olunmuş layihələr üzrə 

tikintilər aparıla bilər. Mən də bunu təklif edirəm. Təsdiq 

olunmuş layihələr üzrə imkanlı şəxslərin özlərinə və 

qohum-əqrəbasına ev tikməsinə imkan verilsin. Çalışaq ki, 

bunlar yaşanan evlər olsun. Daha tikib qapısını bağlayıb, 

şəhərə qayıtmasınlar. Hərçənd ki, bunu da qadağan etmək 

doğru olmaz. Mən xeyli insan tanıyıram ki, Bakıda evini 

satıb, ya dəyişib orada ev tikmək istəyir. Təşəkkür edirəm. 

Sədrlik edən. Sağ olun.  

Elman Nəsirov. Buyurun, Elman müəllim.  

E.Nəsirov. Hörmətli xanım sədr, hörmətli həmkarlar və 

media nümayəndələri. Belə bir məşhur deyim var: Təhlü-

kənin olduğunu hiss etməməyin özü ən böyük təhlükədir. 

Hesab edirəm ki, məsələyə bu məntiqlə yanaşdıqda sayca 

doqquzuncu olan Qlobal Bakı Forumunun olduqca böyük 

əhəmiyyəti var. Etiraf edək ki, dünyamız bəlkə də heç bir 

zaman indiki qədər təhlükəli olmayıb. Beynəlxalq hüquq 

normaları və prinsipləri, beynəlxalq konvensiyalar faktiki 

olaraq işləmir. Beynəlxalq hüququn və təhlükəsizliyin 

keşiyində dayanmalı olan böyük dövlətlər və beynəlxalq 

təşkilatlar bir çox hallarda özləri qanunun və beynəlxalq 

hüququn normalarının pozulmasının birbaşa iştirakçısıdır. 

Belə olan vəziyyətdə bizi nə gözləyir? Dünyanın yeni təh-

lükəsizlik arxitekturası necə olacaq və biz hansı təhdid-

lərlə qarşılaşa bilərik? Bütün bu dediyim reallıqlar fonun-

da IX Qlobal Bakı Forumunun çox böyük əhəmiyyəti var. 

Ölkə Prezidenti cənab İlham Əliyevin bu forumdakı çıxışı 

proqram xarakterli, geniş və əhatəli bir çıxış idi. O, 

əslində, ən mühüm təhlükəsizlik məsələlərini dilə gətirdi, 

ərzaq təhlükəsizliyi məsələlərini ön plana çəkdi. Çünki ər-

zaq təhlükəsizliyi probleminin, ərzaq böhranının vaxtında 

həll olunmaması çox dəhşətli miqrasiya problemləri 

yarada bilər. Bunun hansı fəsadlar törədəcəyini isə hesab-

lamaq elə də çətin deyil.  

Eyni zamanda, cənab Prezident vurğuladı ki, Rusiya–

Ukrayna müharibəsi reallığı fonunda dünyada enerji təhlü-

kəsizliyi məsələləri çox ciddi təhdid mənbəyinə çevrilib. 

Bir çox hallarda atılan addımlar proqnozlaşdırılmayan 

addımlar olur. Məsələn, Azərbaycan dövlətinin bəlli bir 

enerji təhlükəsizliyi siyasəti var və biz il ərzində nə qədər 

qaz satılmasını özümüz hesablayırıq. Amma yeni real-

lıqlar fərqli yanaşma ortaya qoyur. Azərbaycan Avropaya 

keçən il 8,2 milyard kubmetr qaz satıb, bu il 9 milyard 

satmağı planlaşdırır. Gələn il 11 milyard kub metrdən çox 

qaz satmaq kimi niyyətimiz var idi. Amma yeni real-

lıqlarda vəziyyət dəyişib. İndi Azərbaycan Avropa İttifaqı 

komissiyasının enerji dialoqu prosesinə start verib. Onlar 

bizdən daha çox qaz gözləyirlər. Eyni zamanda, cənab 

Prezident çıxışında başqa bir reallığı da dilə gətirdi ki, 

kimlər ki qazın qiymətinin artmasına çox sevinir, bu, 

yanlış yanaşmadır. İstehsalçı ilə istehlakçı arasında qeyri-

bərabərliyi labüd eləyir. Bizə sabit enerji bazarı lazımdır 

və biz onun tərəfdarıyıq. Cənab Prezidentin söylədiyi bü-

tün fikirlər, – mən qısa zaman ərzində bütün məqamlara 

toxuna bilmirəm, – bir daha onu təsdiqləyir ki, bu gün 

Azərbaycan dövləti dünyada çox etibarlı tərəfdaşdır. Bu 

gün ölkə paytaxtında dünyanı narahat edən qlobal təhlükə-

sizlik məsələləri müzakirə... 

Sədrlik edən. Sağ olun.  

Hikmət Məmmədov. Buyurun. 

H.Məmmədov. Hörmətli xanım sədr, hörmətli millət 

vəkilləri. Bu günlər əlamətdar günlərdir. Bakıda IX Qlobal 

Bakı Forumu keçirildi. Bu tədbirin Azərbaycanın paytax-

tında baş tutması mühüm hadisədir. Çünki Bakı dünyanın 

aktual gündəminin müzakirə olunduğu mühüm mərkəz-

lərdən birinə çevrilir və Azərbaycan Prezidentinin Qlobal 

Bakı Forumunda iştirakı və söylədiyi nitq isə ayrıca bir 

hadisədir. Prezident nitqini 3 mühüm blok üzərində qur-

muşdu. Onlardan biri qlobal düzəni təhdid edən məsələlər 

və onların həlli yollarının axtarışı məsələsi idi ki, forumda 

çıxış edən digər iştirakçılar da bununla bağlı öz fikirlərini 

səsləndirdilər. Bu onun göstəricisidir ki, Azərbaycan tə-

şəbbüslər mərkəzidir, ideyalar mərkəzidir və yeni bir qlo-

bal dünya nizamında öz yerini və rolunu daha da güclən-

dirməyə hesablanmış addımlar atır.  

Azərbaycan Prezidentinin çıxışının ikinci bloku Ermə-

nistan–Azərbaycan münasibətlərinə aid idi və burada da 

çox mühüm məsələlərə toxunuldu. Bir daha Azərbaycan 

xalqının iradəsinin ifadəsi olaraq Azərbaycanın Prezidenti 

Ermənistana xəbərdarlıq etdi və “Zəngəzur dəhlizi olmasa, 

sülh də olmayacaq” mesajını verdi. Zəngəzur dəhlizi 

sülhün əsas fundamental elementlərindən biridir. Nəhayət, 

üçüncü blok “Cənubi Qafqazda inşa ediləcək mümkün 

sülh və əməkdaşlıq paktı” ilə bağlı idi ki, Azərbaycan 

Prezidenti bu məsələlər ilə bağlı həm öz fikirlərini ifadə 

etdi, həm də regiona və dünyaya çağırış etdi. Düşünürəm 

ki, bu mesajlar qısa müddət ərzində, önümüzdəki tarixi 

mərhələdə öz yerini alacaq.  

Hörmətli millət vəkilləri, ikinci məsələ. Bilirsiniz ki, 

Azərbaycanın hakim Yeni Azərbaycan Partiyasının və 

qardaş Türkiyənin hakim Ədalət və İnkişaf Partiyasının 

təşəbbüsü ilə əziz Şuşamızda Şuşa Bəyannaməsinin ildö-

nümünə həsr olunmuş “Azərbaycan–Türkiyə strateji müt-

təfiqlik münasibətləri Qafqaz və region üçün sülh və 

sabitlik mənbəyidir” adlı beynəlxalq konfrans keçirildi. 

Konfransa Azərbaycanın siyasi sisteminin, demək olar ki, 

bütün daxili faktorlarının təmsilçiləri dəvət edilmişdi. Bir 

şeyi demək istəyirəm ki, mən Şuşada iqtidar–müxalifət 

fərqi görmədim. Çünki müxalifət nümayəndələrinin də, 

iqtidar nümayəndələrinin də hər birinin gözlərində milli 

qürur və sevinc hissləri var idi. Bu, təqdir olunmalı ha-

disədir və onun göstəricisidir ki, Azərbaycanın siyasi sis-

temi komplementardır, milli maraqları ifadə edir, ümum-

milli sevinci bölüşməyi bacarır. Düşünürəm ki, bu, çox 

gözəl bir örnək idi. Bəzi radikal ünsürlər, Azərbaycanı 

sevməyən bəzi qüvvələr istisna olmaqla bu birlik, mən 

düşünürəm ki, ölkəmizdə də, regionda da gələcək sülhün 

və əməkdaşlığın inşası üçün mühüm sosial baza təşkil 

edir, güc mənbəyi və güc qaynağı kimi çıxış edir. Diq-

qətinizə görə sağ olun. 

Sədrlik edən. Sağ olun.  

Azər Badamov. Buyurun, Azər müəllim. 

A.Badamov. Təşəkkür edirəm, hörmətli Sahibə xanım. 

Hörmətli həmkarlar, bu gün Azərbaycan dünya gündəmi 

üçün vacib məsələlərin müzakirə edildiyi beynəlxalq mər-

kəzə çevrilmişdir. İyunun 15-də mədəniyyət paytaxtımız 

Şuşada Şuşa Bəyannaməsinin imzalanmasının birinci 

ildönümünə həsr olunmuş “Azərbaycan–Türkiyə strateji 

müttəfiqlik münasibətləri Qafqaz və region üçün sülh və 

sabitlik mənbəyidir” mövzusunda beynəlxalq konfrans 

keçirildi. Konfransda səsləndirilən çıxışlar Azərbaycan–

Türkiyə birliyinin regionda sülhün və əməkdaşlığın yaran-

masına verdiyi töhfələr ilə bağlı qlobal arenaya bir mesaj 

oldu. 16 iyundan başlayaraq paytaxtımızda öz işinə başla-

mış IX Qlobal Bakı Forumunun gündəliyi də qlobal dünya 

nizamına təhdidlər mövzusudur. Forumda iştirak edən 

siyasətçilər, elm adamları və bilim mərkəzlərinin nüma-

yəndələri dünyada baş verən qlobal proseslərin buraxdığı 

fəsadlar haqqında narahatlıqlarını ifadə edərək sülh və 

əmin-amanlığın təmin olunmasının həmişəkindən də vacib 

olduğunu qeyd edirlər.  

Bu gün dünyada təhlükəsizliyin təmin olunması üçün 

daha çox dialoqa ehtiyac var. Prezident İlham Əliyevin 

təşəbbüsləri dəyişilən dünya nizamında təhlükəsizliyin tə-

min olunmasında vacib amilə çevrilmişdir. Cənab Prezi-

dentin açılış nitqində səsləndirdiyi fikirlər nəinki foruma 

qatılmış siyasətçiləri, o cümlədən bütün dünya ictimaiy-

yətini düşündürən məsələlərdir. Azərbaycan ərazicə o qə-

dər böyük ölkə olmasa da, ilk növbədə yerləşdiyi Cənubi 

Qafqaz coğrafiyasında sülh və əməkdaşlığın təmin olun-

masına və davam edən müharibələr fonunda sürətlə dərin-

ləşən qlobal böhranın fəsadlarının dərin iz buraxılmaması  

üçün irəli sürdüyü təşəbbüslər və təkliflərlə qlobal lider 

ölkəyə çevrilmişdir. Bu gün Bakıda keçirilən forumda 50 

ölkəni təmsil edən nüfuzlu şəxslər iştirak edir. Hesab 

edirəm ki, həmin şəxslər Bakıda forumda çıxışlar etməklə 

kifayətlənməməlidir. İştirakçılar öz ölkələrinə qayıdandan 

sonra forumda müzakirə olunmuş məsələlərin həyata 

keçirilməsinə təşəbbüs göstərməlidir. Növbəti forumda iş-

tirak edən nümayəndələr forumlararası görülən işlərlə bağ-

lı forum iştirakçılarının məlumatlandırılmasının çox əhə-

miyyətli olacağını hesab edirəm. Regionda uzunmüddətli 

sülhün və əməkdaşlığın dəstəklədiyini ifadə edən Avropa 

İttifaqı və digər iştirakçı tərəflər görüşlərdə razılaşdırılan 

məsələlərin icrasını nəzarətdə saxlamalı və üçtərəfli bə-

yanatların tələblərini icra etmədiyinə görə Ermənistana 

təzyiq göstərməlidir. 

Sədrlik edən. Sağ olun.  

Hicran Hüseynova. Buyurun, Hicran xanım. 

H.Hüseynova. Çox sağ olun, xanım sədr. Hörmətli 

millət vəkilləri, hökumət üzvləri və media nümayəndələri, 

Bakıda keçirilən IX Qlobal Bakı Forumu bir daha Azər-

baycanın gücünü təkcə regionda deyil, dünyada artan nü-

fuzunu göstərdi. Ölkəmizin strateji tərəfdaşlıq və əmək-

daşlığa açıq olduğunu, dünyada gedən proseslərin fonunda 

daha praqmatik addımlar atdığını nümayiş etdirdi.     

Cənab Prezident İlham Əliyev çıxışı zamanı daha uzaq 

hədəflərin konturlarını verdi. Azərbaycan enerji təhlü-

kəsizliyi, kommunikasiya və logistika istiqamətində həm 

regionda, həm də dünyada mühüm layihələr həyata ke-

çirir. Dövlət başçısının forumda söylədiyi fikirlər ona işa-

rədir ki, artıq biz qalib ölkənin vətəndaşlarıyıq və bugünkü 

vəziyyəti diktə edirik. Xüsusən də cənab Prezidentin  

ATƏT-in Minsk qrupu və onun statusu, həm də Zəngəzur 

dəhlizi barədə dedikləri Ermənistandakı revanşistlərə yax-

şı bir dərs oldu. Azərbaycan sülh və mehriban qonşuluq 

münasibətlərinin yaranmasında maraqlıdır. Ancaq əlbəttə 

ki, onun istədiyi və tarixi ədalətin hökm etdiyi formada.  

Burada bir neçə fikirlər səsləndi ki, Qarabağda, işğal-

dan azad olan torpaqlarda aparılan bərpa işlərində ağırlıq 

tək dövlətin çiyninə düşməməlidir. Cənab Prezident də öz 

çıxışlarında bir neçə dəfə bu fikirləri dilə gətirib. Əlbəttə 

ki, bütün Azərbaycan xalqı bu prosesdə iştirak edəcək. 

Bilirsiniz ki, bununla əlaqədər bir neçə fondlar da yaranır, 

bu istiqamətdə işlər gedir. Bizə qaçqın-köçkün əhalimizin 

yüzlərcə nümayəndələri müraciət edirlər. Onların sırasında 

çox yaşlı insanlar da var. O arzu ilə yaşayırlar ki, nə 

vaxtsa ata-baba torpaqlarını görəcəklər. Belə bir şəraitdə 

minalardan təmizlənən torpaqlara imkan dərəcəsində 

hansısa marşrutlar açılsa, məncə, bu o insanlara yaxşı bir 

dəstək olardı. Çox sağ olun.  

Sədrlik edən. Sağ olun.  

Siyavuş Novruzov. Buyurun, Siyavuş müəllim.  

S.Novruzov. Hörmətli sədr, hörmətli deputatlar. Xanım 

sədr, əvvəlcə Sizə ayın 11-də Şuşa şəhərində Milli Məcli-

sin Regional və Aqrar siyasət komitələrinin birgə keçirdiyi 

dinləməyə verdiyiniz dəstəyə görə bütün iştirakçılar 

adından dərin təşəkkürümü bildirirəm. Konfransımız çox 

yüksək səviyyədə keçirildi və ayrı-ayrı məsələlərə mü-

nasibətlər bildirildi. 

Digər bir məsələ, bilirsiniz ki, Ermənistanın özünü qey-

ri-adekvat aparması bu gün də insan tələfatı ilə nəticələnir. 

ANAMA-nın bir nəfər əməkdaşı da Ermənistanın mina 

xəritələrini bu günə qədər verməməsi və üzərinə götür-

düyü öhdəlikləri yerinə yetirməməsi nəticəsində Cəbrayıl 

rayonu ərazisində piyada əleyhinə minaya düşərək dün-

yasını dəyişib. Allah rəhmət eləsin. Yəni bu, bir daha gös-

tərir, baxmayaraq ki, Rusiya, Ermənistan, Azərbaycan 

rəhbərləri arasında 3 bəyanat, müqavilə və razılaşmalar 

olub, Ermənistanın bu məsələləri uzatması nəticəsində 

gündəlik faciələr ilə qarşılaşırıq. O cümlədən bununla 

əlaqədar Avropa Birliyində üç görüş keçirilibdir. Lakin bu 

günə qədər Ermənistan tərəfə heç bir təzyiq göstərilmir ki, 

öz üzərinə götürdüyü öhdəlikləri yerinə yetirsin. Hər bir 

öhdəlik bənd-bənd yerinə yetirilməlidir ki, bu məsələ 

yekunlaşsın. Cənab Prezident  də elə son forumdakı çı-

xışında qeyd etdi ki, Ermənistanın belə hərəkətləri tamam 

başqa məqsədlərə xidmət edir. Bu onu göstərir ki, ATƏT-

in Minsk qrupu çərçivəsində Qarabağ münaqişəsinin həlli 

30 il uzadıldığı kimi, indi də bunlar bu məsələlərin – sülh 

müqaviləsinin bağlanılmasını, yolların açılmasını, kom-

munikasiyanın bərpa olunmasını da 30 il uzatmaq istəyir-

lər. Amma əslində, bu məsələlərə nə Azərbaycanın, nə də 

dünyanın vaxtı və həvəsi qalmayıb. Ona görə də Ermənis-

tan açsın qulaqlarını eşitsin, konkret olaraq da bu məsələ-

lərdə üzərinə götürdüyü öhdəliyi yerinə yetirməlidir. Han-

sı sənədin altından imza atırsa, onun məsuliyyətini dərk 

etsin və bilsin ki, bu, beynəlxalq sənəddir, bu, dövlətlər 

arasında bağlanan müqavilədir. O baxımdan da mən hesab 

edirəm ki, aidiyyəti qurumlar, beynəlxalq təşkilatlar ciddi 

şəkildə Ermənistana öz xəbərdarlığını etməlidirlər. İndiyə 

qədər etməyiblər, övlad kimi bəsləyiblər, heç olmasa, indi 

ərköyün övladı haqqa-ədalətə dəvət etməyin zamanı gəlib 

çatıbdır. Təşəkkür edirəm.  

Sədrlik edən. Sağ olun.  

Naqif Həmzəyev. Buyurun.  

N.Həmzəyev. Hörmətli xanım sədr, hörmətli millət və-

killəri, hörmətli hökumət üzvləri və media  nümayən-

dələri. Bildiyiniz kimi, ötən müddət ərzində Azərbaycan  

pandemiya ilə çox uğurlu mübarizə apardı. Faktiki olaraq 

hazırda həm dünyada, həm də ölkəmizdə bu virus, demək 

olar ki, yekunlaşır. Bir müddət öncə səyyahlar üçün, 

Azərbaycana təşrif buyuran turistlər üçün də PCR testlərin 

tələb edilməsi artıq qaldırıldı. Ancaq hələ də penitensiar 

xidmətdə məhbuslarla görüşə gedən zaman PCR testlər 

tələb olunur. Bu, həm vətəndaşlar üçün, həm də vəkillər 

üçün əlavə problemlər və xərclər yaradır. Ən azı ilkin 

mərhələdə vəkillər üçün bu qaydanın ləğv olunması çox 

yaxşı olardı ki, onlar rahatlıqla öz işlərini görə bilsin.  

Bildiyiniz kimi, bazarlarda qiymətlər od tutub yanır. 

Xüsusən də meyvələrin qiymətinin baha olması hər kəsi 

narahat edir. Mən araşdırdım, kəndlərdə bu qiymətlər elə 

də baha deyil. Burada problem məhz daşınma, şəhərlərə 

bu məhsulun çatdırılması zamanı kimlər tərəfindənsə bu 

qiymətlərin süni şəkildə qaldırılmasıdır. Bu baxımdan da 

mən təklif edirəm ki, “Kənddən şəhərə” layihəsinin 

miqyasını daha da böyütmək və mütəmadi olaraq davam 

etdirmək lazımdır ki, şəhər camaatı da öz ölkəmizdə 

yetişən bu meyvələri rahatlıqla əldə etsinlər. 

Bilirsiniz ki, Gəncə Azərbaycanın ikinci böyük şəhəri-

dir. Həmişə Gəncəyə təyyarə reysləri olubdur. Ancaq çox 

təəssüflər olsun ki, bu gün Gəncə–Bakı və  Gəncə–Nax-

çıvan–Gəncə təyyarə reysləri işləmir. Artıq pandemiya da 

bitibdir. Məncə, bu məsələyə AZAL və aidiyyəti qurumlar 

tərəfindən baxılsa, çox yaxşı olar. Çünki vətəndaşların 

işləri çıxır və gəlib bu məsələni həll etmək üçün təyyarə 

xidmətlərindən istifadə etmək istəyirlər. Onların buna 

haqları var.  

Mən həmişə səsləndirirəm ki, biz uşaqlarımıza diqqəti 

artırmalıyıq. Dövlət tərəfindən uşaq bağçaları tikilir. 

Kifayət qədər uşaq bağçaları var. Ancaq təəssüflər olsun 

ki, bu bağçalarda qrup saylarını artırmaq üçün aidiyyəti 

qurumlar, hökumət üzvləri əlavə vəsait ayırmırlar. Sahibə 

xanım, mən xahiş edirəm, bu məsələyə diqqət ayıraq. 

Dövlət tərəfindən tikilmiş uşaq bağçalarında əlavə qrup-

ların yaradılması üçün vəsait ayrılsın. Çünki əks-təqdirdə 

bu qruplar bir müddətdən sonra artıq istifadəyə yararsız 

olacaqdır. Bu məsələ diqqətdə  saxlanılsa, çox yaxşı olar. 

Sonda isə hökumət üzvlərinin burada olmasından isti-

fadə edib bir məsələni də səsləndirmək istəyirəm. Gəncədə 

daxili yollar çox bərbad vəziyyətdədir. Bu qədim şəhə-

rimizdə 3 minə yaxın küçə və prospekt var. Bu il cəmi 30 

küçənin daxili yollarının təmirinə vəsait ayrılıbdır. Xahiş 

edirəm, bu məsələyə kömək olunsun. Sürücülər şəhərdə 

maşın sürə bilmirlər. Demək olar ki, bütün avtomobil 

təmir məntəqələrində növbələr var. Çünki avtomobillər 

bərbad vəziyyətə düşür. Diqqətinizə görə təşəkkür edirəm.  

Sədrlik edən. Əli Məsimli. Əli müəllim, buyurun.  

Ə.Məsimli. Çox sağ olun, hörmətli sədr. “Qlobal dünya 

nizamına təhdidlər” mövzusunda keçirilən IX Qlobal  Ba-

kı Forumunda Azərbaycan Prezidentinin çıxışında qaldırı-

lan məsələlər təkcə Azərbaycanın deyil, bütövlükdə yer-

ləşdiyimiz regionun xeyrinə olan, eyni zamanda, qlobal 

təhdidlərin xeyli dərəcədə yumşaldılmasına xidmət edən 

məqamlardır. Bu nöqteyi-nəzərdən həmin forumu yüksək 

qiymətləndirirəm. 

Eyni zamanda, forumda qaldırılan bir sıra digər mə-

qamları da xüsusi qeyd etmək istərdim. Xüsusilə Rusiya–

Ukrayna müharibəsindən sonra yaranan qlobal təhlükə-

lərin içərisində logistika təhlükəsi böyük aktuallıq kəsb 

edir. Bu nöqteyi-nəzərdən Azərbaycan Prezidentinin təd-

birdə Zəngəzur dəhlizi ilə bağlı qaldırdığı məsələlər çox 

böyük əhəmiyyət kəsb edir. Həqiqətən də, Zəngəzur dəh-

lizinin açılması dünyaya təhlükəsiz, çox əlverişli və ucuz 

başa gələn bir logistika xəttinin ortaya qoyulmasına xid-

mət edə bilər. Ona görə hesab edirəm ki, forumun iştirak-

çıları Zəngəzur dəhlizinin açılmasına öz töhfələrinin veril-

məsi istiqamətində səylərini artırmalıdır.  

İkinci qlobal xarakter daşıyan və getdikcə təhlükəli 

məcraya yönələn məsələ isə ərzaq böhranı ilə bağlıdır ki, 

Azərbaycan Prezidenti buna da xüsusi diqqətlə yanaşdı. 

Qeyd etmək lazımdır ki, beynəlxalq təşkilatlar on mil-

yardlarla ölçülən vəsaiti bu istiqamətdə yönəltsələr də 

fəaliyyətləri bizə məlumdur. Orada işlənib hazırlanmış 

sənədlərin optimal variantda reallaşma mexanizmi heç 

vaxt olmayıb, burada da olmayacaq. Digər tərəfdən isə 

onlar çox ləngdir, məsələni operativ surətdə həll edə bil-

mirlər. Ona görə də bu problem getdikcə kəskinləşəcək. 

Azərbaycan Prezidentinin bu məsələni xüsusi vurğulaması 

təsadüfi deyil. Bu, bütün ölkələrə iki formada təsir göstə-

rəcək: qıtlıq və qiymətlərin artması. Təbii ki, ərzaq taxılı 

nöqteyi-nəzərindən bizim problemimiz var. İlk növbədə 

biz ərzaq taxılı aldığımız bir ölkədən asılılığımızı zəiflət-

məliyik. Ona görə ki, biz taxılın təxminən 75 faizini kə-

nardan alırıq, bunun da əsas hissəsi Rusiyanın payına 

düşür. Burada idxalın şaxələndirilməsinə çalışmalıyıq.  

İkinci məqam. Hörmətli sədr, xaricdən aldığımız mal-

ların xeyli hissəsini Azərbaycanın istehsal etmək poten-

sialı var. Bu istiqamətdə işləri sürətləndirmək lazımdır ki, 

bu sahədə biz... 

Sədrlik edən. Çox sağ olun.  

Sonuncu çıxış, Aydın Mirzəzadə. Aydın müəllim, bu-

yurun.  

A.Mirzəzadə. Təşəkkür edirəm, hörmətli Sahibə xa-

nım. Bu günlərdə Bakıda artıq IX Qlobal Bakı Forumu işə 

başladı. Həmin toplantıda 50-dən çox ölkənin nüfuzlu 

şəxslərinin iştirakı Azərbaycanın, Bakının, o cümlədən 

Şuşanın dünyanın  nüfuzlu siyasi diplomatik bir mər-

kəzinə çevrildiyini göstərir. Cənab Prezidentin forumdakı 

çıxışı bir çox məqamlara aydınlıq gətirdi. Amma bir məsə-

ləni mən xüsusi vurğulamaq istəyirəm. Az əvvəl hörmətli 

həmkarım Hikmət Məmmədov da bu məsələyə toxundu.  

Cənab Prezident çıxışında açıq şəkildə bildirdi ki, 

Ermənistanın Azərbaycana  qarşı ərazi iddiaları davam 

edəcəksə, Azərbaycan da Ermənistana qarşı ərazi iddiaları 

ilə çıxış edəcək. Azərbaycanın buna haqqı çatır. 1918-ci 

ildə İrəvan o vaxtkı Cümhuriyyət hökuməti tərəfindən 

Ermənistana paytaxt kimi ona görə verildi ki, Azərbay-

cana qarşı ərazi iddialarından əl çəksin. Amma tarix 

göstərdi ki, əl çəkmədi. Belə çıxır ki, Ermənistan öz 

öhdəliyini yerinə yetirmədisə, biz artıq İrəvanı mənəvi 

cəhətdən, bəlkə də hüquqi cəhətdən geri istəyə bilərik.  

1920-ci ilin aprelində Azərbaycanda hakimiyyət də-

yişdi. O zaman qurulan sovet Azərbaycanı 1922-ci ilin de-

kabrına qədər dünya birliyində müstəqil dövlət kimi 

tanınır. Nə beynəlxalq hüquqa, nə də milli qanunvericiliyə 

uyğun gəlmədiyi halda, Göyçə və Zəngəzur mahalı 

Ermənistana verildi. Sual olunur: hansı səbəbdən, hansı 

əsaslarla Azərbaycan torpaqları qonşu dövlətin ərazisinə 

çevrildi? Sonradan Ermənistan sovet imperiyasının tər-

kibində olarkən yenə də müxtəlif bicliklərlə Azərbay-

candan müxtəlif əraziləri özünə birləşdirdi. Ona görə də 

hesab edirəm ki, Ermənistanın Azərbaycana  qarşı ərazi 

iddiaları hələ də davam edərsə, bizim də tam haqqımız 

çatır ki, işğalçı ölkəyə verilmiş on minlərcə kvadrat-

kilometr  ərazini geri istəyək. Ermənistan bilməlidir ki, 

atdığı hər yanlış addımın ağır nəticələri özünə dəyəcək. 

Azərbaycan öz istəyində həm beynəlxalq hüquqa, həm də 

tarixi sənədlərə əsaslanır. Yəni ki, bu məsələdə Ermə-

nistan öz məsuliyyətini dərk etməlidir. Həmçinin heç də 

uzaq olmayan bir tarixdə Ermənistan bütün qəbul edilmiş 

beynəlxalq normaları kobud şəkildə pozaraq işğal etdiyi 

tarixi Azərbaycan ərazilərinin adını dəyişdi.  Göyçə kimi 

min illik tarixi olan bir ərazinin adını Sevan qoydular, min 

illik tarixi olan İrəvan şəhərinin adını Yerevan qoydular və 

sairə. Bu, bir deyil,  min deyil. Hesab edirəm ki, Ermə-

nistan cənab Prezidentin çıxışlarından ciddi surətdə nəticə 

çıxarmalıdır. Çünki haqq-ədalət Azərbaycanın tərəfində-

dir. Təşəkkür edirəm.    

Sədrlik edən. Çox sağ olun.  

Hörmətli həmkarlar, hamıya təşəkkür edirəm. Çıxış edə 

bilməyənlərə təklif edirəm ki, çıxışlarını Katibliyə ver-

sinlər, stenoqrama daxil edilsin. Göründüyü kimi, çıxış-

ların böyük əksəriyyəti elə qlobal foruma həsr olunmuşdu. 

Fikirlər hamısı təxminən üst-üstə düşürdü.  

İndi isə biz gündəlikdəki məsələlərin müzakirəsinə ke-

çirik. Bu gün biz 16 məsələni müzakirə edəcəyik. Gündə-

liyin 1-ci məsələsi Milli Məclisin qərar layihəsidir. Paraq-

vay ilə parlamentlərarası əlaqələr üzrə işçi qrupunun yara-

dılması nəzərdə tutulur. Məsələyə dair məlumat vermək 

üçün mən Beynəlxalq münasibətlər və parlamentlərarası 

əlaqələr komitəsinin sədri hörmətli Səməd Seyidova söz 

vermək istəyirəm. Səməd müəllim, buyurun.  

S.Seyidov, Milli Məclisin Beynəlxalq münasibətlər və 

parlamentlərarası əlaqələr komitəsinin sədri.  

Çox sağ olun, xanım sədr. Azərbaycan parlamentinin 

beynəlxalq əlaqələri çox yüksək səviyyədə inkişaf edir. 

Biz bunun şahidiyik. Bu, xüsusilə yeni reallıq yaratmış 

Azərbaycan üçün ən əhəmiyyətli məsələlərdən biridir. 

Bütün istiqamətlərdə və coğrafiyalarda Azərbaycan siya-

səti, ölkəmizin parlament diplomatiyası özünü yüksək 

səviyyədə göstərir. Milli Məclis sədrinin fəaliyyəti, millət 

vəkillərinin səfərləri buna bir sübutdur. Cənab Prezidentin 

bu istiqamətdə apardığı siyasət və parlamentin bu siyasəti 

həyata keçirməsi konkret nəticələr verir.     

Hörmətli millət vəkilləri çox gözəl bilirlər ki, Latın 

Amerikası o qədər də asan bir region deyil. Orada tarixən 

Azərbaycana qarşı müxtəlif qüvvələr formalaşıb. Onların 

içərisində erməni lobbisi ən güclü mövqelərdən birinə 

malikdir. Bu nöqteyi-nəzərdən  Latın Amerikasında xüsusi 

bir yer tutan, böyük dövlətlər içərisində onları əlaqələn-

dirən, Latın Amerikasının mərkəzində yerləşən Paraqvayla 

əlaqələr qurmaq  çox yüksək əhəmiyyət kəsb edən bir mə-

sələdir. Nəzərə alsaq ki, Azərbaycanın ən ağır dövrlərində 

məhz Paraqvayda xalqımızın haqq səsinə xüsusi mü-

nasibət bildirildi. 2017-ci ildə bu ölkədə Azərbaycanın 

haqq işini birbaşa dəstəkləyən qətnamə qəbul olunub, 

Xocalı ilə bağlı həm aşağı, həm də yuxarı palatanın 

nümayəndələri öz münasibətlərini bildiriblər. Paraqvay 

parlamentinin hər iki palatasında Azərbaycan parlamenti 

ilə dostluq qrupu formalaşdırılıb. Bu ölkə ilə əlaqələrin 

qurulması xüsusi əhəmiyyət kəsb edir.  

Nəzərinizə çatdırmalıyam ki, bu yaxınlarda Azərbaycan 

parlamentinin dəvəti ilə Paraqvay parlamentinin Xarici 

əlaqələr komitəsinin sədri nümayəndə heyəti ilə birlikdə 

bura gəlmişdi. Sahibə xanım, Sizin göstərişiniz əsasında 

çox yüksək səviyyədə bir görüş keçirildi. Bu görüşdə 

bizim hörmətli millət vəkilimiz Hikmət müəllim iştirak 

edirdi, Azərbaycan parlamentini təmsil edirdi, beynəlxalq 

əlaqələr komitəsindən Nəsib müəllim iştirak edirdi. İki 

ölkə arasında münasibətlər çox ətraflı və geniş şəkildə 

müzakirə olundu. Nəticədə çox düzgün bir qərar qəbul 

olundu – Azərbaycan parlamentində Paraqvayla dostluq 

qrupu yaradılsın. Bununla əlaqədar olaraq qeyd etməliyəm 

ki, Milli Məclisin 82 dostluq qrupuna 83-cüsü də əlavə 

olunur. Biz Beynəlxalq münasibətlər və parlamentlərarası 

əlaqələr komitəsində müzakirə edərək təklif edirik ki, 

həmin dostluq qrupuna rəhbərlik hörmətli Hikmət 

Məmmədova tapşırılsın. Hamınızı bu qərar layihəsinə səs 

verməyə çağırıram. Diqqətinizə görə sağ olun.  

Sədrlik edən. Çox sağ olun, Səməd müəllim.  

Mən baxıram ki, Məlahət xanım nə isə demək istəyir. 

Məlahət İbrahimqızı, buyurun. 

M.İbrahimqızı. Çox sağ olun, hörmətli xanım sədr. 

Mən sizdən dəfələrlə üzr istəyirəm, çox vacib bir məqamı 

mən qeyd etməyi özümə borc bilirəm. 30 dəqiqəlikdə 

yazılmışdım. 

Bu gün həm də ölkəmizdə Ulu Öndərimizin sərəncamı 

ilə səhiyyə işçilərimizin peşə bayramı günüdür. Mən bunu 

nəyə görə səsləndirmək istədim? Son illərdə bizim tibb 

işçilərimiz – həkim, tibb bacısı, texniki işçi çox böyük 

fədakarlıq göstərdilər, gözə görünməz qlobal pandemiya 

ilə, koronavirusla mübarizə apardılar. Onlarca həkim, tibb 

bacımız bu virusla mübarizədə şəhid oldu. 

Eləcə də 44 günlük Vətən müharibəsi zamanı bizim 20-

yə yaxın həkimimiz ön cəbhədə xidmət edərkən şəhid 

oldu. Bu gün ölkəmizdə möhtərəm Prezidentimizin bütün 

sahələrdə apardığı səhiyyə islahatlarını, eləcə də möhtə-

rəm Birinci vitse-prezident Mehriban xanım Əliyevanın 

apardığı işləri qiymətləndirməyə bilmərik. Bu gün bizim 

çox hörmətli akademikimiz, Səhiyyə komitəsinin sədri 

Əhliman müəllimin simasında bütün səhiyyə işçilərimizin 

peşə bayramını təbrik etmək istərdim. Son illərdə həm 

pandemiyada, həm də müharibədə dünyasını dəyişmiş tibb 

işçilərinə isə Allahdan rəhmət diləmək istərdim. Çox sağ 

olun, minnətdaram.  

Sədrlik edən. Məlahət xanım, Paraqvay ilə bağlı necə?  

M.İbrahimqızı. Sahibə xanım, dəstəkləyirəm.  

Sədrlik edən. Biz də bütün bu təbriklərə qoşuluruq. 

Sözün düzü, Siz məni bir az qabaqladınız, mən bunu 

iclasın sonunda deməyi düşünürdüm, çünki məsələlərimiz 

çoxdur. Çox sağ olun ki, indi dediniz. Biz də Sizin 

təbriklərinizə qoşuluruq.  

Mən sizdən çox xahiş edirəm, kimin cari məsələlərlə 

bağlı sözü varsa, gündəliyin məsələlərinə qatmayın. Bir 

daha xahiş edirəm.  

Səsə qoyuram məsələni, buyurun, səs verin.  

 
Səsvermənin nəticələri (saat 11.40 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

Çox sağ olun, Milli Məclisin Qərarı qəbul edildi.  

Hörmətli həmkarlar, gündəliyin növbəti 3 məsələsi – 

yəni 2-ci, 3-cü və 4-cü məsələlər üçüncü oxunuşda olan 

qanun layihələridir. Mən ötən iclaslarda da demişdim ki, 

hər 3 qanun layihəsi möhtərəm cənab Prezidentin bir mək-

tubu ilə Milli Məclisə daxil olub və mahiyyətcə bir-birinə 

yaxın olan qanun layihələridir. Belə ki, gündəliyin 2-ci 

məsələsi “Elektroenergetika haqqında” Qanunda dəyişik-

lik edilməsi barədə, gündəliyin 3-cü məsələsi “Sahibkarlıq 

sahəsində aparılan yoxlamaların tənzimlənməsi və sahib-

karların maraqlarının müdafiəsi haqqında” və “Sahibkarlıq 

sahəsində aparılan yoxlamaların dayandırılması haqqında” 

qanunlarda dəyişiklik edilməsi barədə, gündəliyin 4-cü 

məsələsi isə İnzibati Xətalar Məcəlləsində dəyişiklik edil-

məsi haqqında qanun layihələridir. Odur ki, mən təklif 

edirəm ki, layihələrin təqdimatları yenə də ayrılıqda edil-

sin, müzakirə isə birgə aparılsın və səsverməni, həmişə ol-

duğu kimi, biz ayrılıqda aparacağıq. 2-ci məsələyə dair 

məlumat vermək  üçün mən Təbii ehtiyatlar, energetika və 

ekologiya komitəsinin üzvü hörmətli İltizam Yusifova söz 

vermək istəyirəm. İltizam müəllim, keçən dəfə də bu 

qanun layihəsini təqdim etmişdiniz, buyurun, indi də Siz 

təqdim edin.  

İ.Yusifov, Milli Məclisin Təbii ehtiyatlar, energetika və 

ekologiya komitəsinin üzvü.  

Çox sağ olun, hörmətli Sahibə xanım. Hörmətli deputat 

həmkarlarım, “Elektroenergetika haqqında” Azərbaycan 

Respublikasının Qanununda dəyişiklik edilməsi haqqında 

qanun layihəsi, əsasən, təkmilləşmə xarakteri daşıyır və 

üçüncü oxunuşda müzakirəyə təqdim olunur. Qanun layi-

həsi iki oxunuşda müzakirələrdən keçərək qəbul olunub. 

Qanun layihəsinin müzakirəsi zamanı sənədlə bağlı heç bir 

təklif və sual olmamışdır. Mətn olduğu kimi qalır, deputat 

həmkarlarımı qanun layihəsini dəstəkləməyə çağırıram.  

Sədrlik edən. Sağ olun, İltizam müəllim. 3-cü məsələni 

İqtisadi siyasət, sənaye və sahibkarlıq komitəsinin sədri 

hörmətli Tahir Mirkişili təqdim edəcək. Tahir müəllim, 

buyurun.  

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri.  

Çox sağ olun, hörmətli xanım sədr. Hörmətli həmkar-

lar, layihə sahibkarlıq sahəsində yoxlamalarla bağlı istilik 

enerjisinə münasibətdə digər enerji və kommunal xidmət-

lərə eyni hüquqi rejimin tətbiq olunmasını ehtiva edir. 

Hörmətli sədr, bundan əvvəlki oxunuşlarda hər hansı bir 

təklif olmadığına görə layihəni səsə qoymağınızı Sizdən 

xahiş edirəm. Çox sağ olun. 

Sədrlik edən. Tahir müəllim, çox sağ olun. İltizam 

müəllim, komitə ilə bağlı məsələləri bu gün Siz təqdim 

edirsiniz. Bu məsələyə sizin komitədə də baxılıb. Buyu-

run, rəyinizi bildirin.  

İ.Yusifov. Çox sağ olun, Sahibə xanım. Qanun layi-

həsinə Təbii ehtiyatlar, energetika və ekologiya komitə-

sində baxılıb. Komitənin rəyi müsbətdir, səsə qoyulmasını 

təklif edirəm.  

Sədrlik edən. Çox sağ olun. 4-cü məsələyə dair məlu-

mat vermək üçün mən Hüquq siyasəti və dövlət quru-

culuğu komitəsinin üzvü Nizami Səfərova söz verirəm. 

Nizami müəllim, buyurun.  

N.Səfərov, Milli Məclisin Hüquq siyasəti və dövlət 

quruculuğu komitəsinin üzvü.  

Hörmətli xanım sədr, hörmətli Milli Məclisin deputat-

ları, Azərbaycan Respublikasının İnzibati Xətalar Məcəl-

ləsində dəyişiklik edilməsi haqqında Azərbaycan Res-

publikası qanununun layihəsi iki oxunuşda qəbul edilmiş-

dir. İkinci oxunuşdan sonra qanunun mətnində hər hansı 

bir dəyişiklik edilməmişdir. Üçüncü oxunuşda qəbul edil-

məsinə səs verməyinizi xahiş edirəm.  

Sədrlik edən.  Çox sağ olun, Nizami müəllim. İltizam 

müəllim, sizin komitədə bu məsələyə baxılıb. Buyurun, 

rəyinizi bildirin.  

İ.Yusifov. Çox sağ olun, komitənin bu məsələ ilə bağlı 

rəyi müsbətdir, səsə qoyulmasını təklif edirəm.  

Sədrlik edən. Çox sağ olun. Mən görürəm, çıxış etmək 

istəyən yoxdur, ona görə də mən qanun layihələrini bir-bir 

səsə qoyacağam. Buyurun, 2-ci məsələyə münasibət bil-

dirin, xahiş edirəm.  

 
Səsvermənin nəticələri (saat 11.45 dəq.) 

Lehinə 100 

Əleyhinə 1 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

Çox sağ olun, qəbul edildi.  

Mən 3-cü məsələni səsə qoyuram, xahiş edirəm, mü-

nasibət bildirin.  

 
Səsvermənin nəticələri (saat 11.45 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

Çox sağ olun, bu qanun layihəsi də qəbul edildi.  

İndi isə 4-cü məsələyə, xahiş edirəm, münasibət bildirin.  

 
Səsvermənin nəticələri (saat 11.45 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

Çox sağ olun, qəbul edildi.  

Hörmətli həmkarlar, gündəliyin 5-ci məsələsinə keçirik. 

Bu məsələ “Azərbaycan Respublikasının dövlət sərhədi 

haqqında” Qanunda dəyişiklik edilməsi barədə qanun 

layihəsidir. Qanun layihəsində nəzərdə tutulan dəyişiklik 

uyğunlaşdırma xarakteri daşıyır. Ona görə də “Normativ 

hüquqi aktlar haqqında” Konstitusiya Qanununa uyğun 

olaraq, layihə bir oxunuşda qəbul ediləcək. Məsələyə dair 

məlumat vermək üçün mən Müdafiə, təhlükəsizlik və 

korrupsiya ilə mübarizə komitəsinin sədri hörmətli Ziyafət 

Əsgərova söz verirəm. Ziyafət müəllim, buyurun.  

Z.Əsgərov, Milli Məclisin Müdafiə, təhlükəsizlik və 

korrupsiya ilə mübarizə komitəsinin sədri.  

Çox sağ olun, hörmətli xanım sədr. Hörmətli həm-

karlar, müzakirənizə təqdim olunmuş sənəddə “Azərbay-

can Respublikasının dövlət sərhədi haqqında” Azərbaycan 

Respublikası Qanununun 25-ci maddəsinə edilməsi nə-

zərdə tutulmuş dəyişiklikdən söhbət gedir. Bu dəyişiklik 

Azərbaycan Respublikası Prezidentinin 2021-ci il 11 

oktyabr tarixli Fərmanından irəli gələn məsələlərdən 

doğur. Belə ki, həmin fərmana uyğun olaraq Azərbaycan 

Respublikasının Rəqəmsal İnkişaf və Nəqliyyat Nazirliyi 

tabeliyində Dövlət Dəniz və Liman Agentliyi publik hü-

quqi şəxsi yaradılıb, Qanunda nəzərdə tutulmuş bəzi səla-

hiyyətlər bu publik şəxsə verildiyinə görə həm fərmanda, 

həm də qanunda uyğunlaşdırma xarakteri daşıdığından 

belə bir dəyişikliyin edilməsi zərurəti yaranmışdır. Ona 

görə də bu qanun layihəsinə müsbət səs verməyinizi xahiş 

edirəm. Təşəkkür edirəm, sağ olun.  

Sədrlik edən. Ziyafət müəllim, çox sağ olun.  

Hörmətli həmkarlar, mən məsələni səsə qoyuram. 

Buyurun, münasibət bildirin.  

 
Səsvermənin nəticələri (saat 11.47 dəq.) 

Lehinə 99 

Əleyhinə 1 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

Çox sağ olun, qəbul edildi.  

Hörmətli həmkarlar, bizim 11 məsələmiz qalır və bu 

məsələlərin hamısı ikinci oxunuşda olan qanun layihələri-

dir. İndi biz gündəliyin 6-cı məsələsinə keçirik. Bu məsələ 

də Azərbaycan Respublikasının 2021-ci il dövlət büdcə-

sinin icrası haqqında qanun layihəsidir. Tahir müəllim, 

məsələyə dair məlumat vermək üçün mən Sizə söz 

verirəm. Onu da deyim ki, bu gün bizim qonaqlarımız da 

var, keçən oxunuşda da var idi. Tahir müəllim, buyurun.  

T.Mirkişili. Çox sağ olun. Hörmətli xanım sədr, 

hörmətli həmkarlar, hörmətli hökumət üzvləri. Azərbay-

can Respublikasının 2021-ci il dövlət büdcəsinin icrası 

haqqında qanun layihəsinin plenar iclasda birinci oxu-

nuşda müzakirəsi zamanı layihə haqqında hörmətli Milli 

Məclis üzvlərinə ətraflı məlumat verildiyinə görə, çalışa-

cağam bugünkü çıxışım daha qısa olsun. Qanun layihəsi 

və hesabat, o cümlədən Hesablama Palatasının rəyi İqti-

sadi siyasət, sənaye və sahibkarlıq komitəsində ikinci oxu-

nuş üçün müzakirə edilmişdir. 2021-ci ilin ortamüddətli 

xərclər çərçivəsi nəticə əsaslı büdcəyə keçidin ilkin mər-

hələsi hesab edildiyindən komitə iclasında ümumi müza-

kirələrlə yanaşı, bu il ilk dəfə olaraq ortamüddətli xərclər 

çərçivəsinin təhsil və kənd təsərrüfatı bölmələri üzrə Təh-

sil Nazirliyinin və Kənd Təsərrüfatı Nazirliyinin, həmçi-

nin səhiyyə xərclərinin əsas icraçısı olan İcbari Tibbi Sı-

ğorta Agentliyinin 2021-ci ildə büdcə vəsaitləri hesabına 

yerinə yetirilmiş işlərin təqdimatı dinlənilmiş və müvafiq 

səmərəli müzakirələr aparılmışdır. Hazırda ikinci oxunuş-

da sizə müzakirə üçün təqdim edilən qanun layihəsi ilə 

bağlı komitənin yekun rəyi aşağıdakılardan ibarətdir.  

Qeyd edim ki, 2021-ci il hər şeydən əvvəl Azərbaycan 

Respublikasının dövlətçilik və müstəqillik tarixinə möh-

tərəm Prezident cənab İlham Əliyevin rəhbərliyi ilə işğal 

altında olan ərazilərin azad edilməsi və işğalçı Ermənistan 

üzərində qazanılan möhtəşəm hərbi, siyasi və iqtisadi 

qələbədən sonra bərpa-quruculuq işlərinə başlanılması ili 

kimi düşmüşdür. İlk dəfə olaraq məhz 2021-ci ilin dövlət 

büdcəsində işğaldan azad olunmuş ərazilərin bərpası üçün 

ayrıca vəsait nəzərdə tutulmuşdur. 2021-ci ildə iqtisadiy-

yatın, demək olar ki, bütün sektorlarında irəliləyiş proses-

ləri sürətlə getmiş, neft sektoru üzrə əlavə dəyər 1,8 faiz, 

qeyri-neft sektoru üzrə 7,2 faiz artmışdır. Hesabat ilində 

ÜDM-nin həcmi 92,9 milyard manat, real artımı isə 2021-

ci ilin dövlət büdcə zərfində göstərilmiş 3,4 faiz proqnoza 

qarşı 5,6 faiz təşkil etmişdir. ÜDM-nin strukturunda ən 

böyük pay 42,5 faizlə sənayeyə aid olmuş, qeyri-neft 

sənayesində artım isə 18,9 faiz olmuşdur. Hesabat ilində 

“Azerlayt” markalı  neftin 1 barelinin orta illik qiyməti 

dövlət büdcəsində nəzərdə tutulmuş 45 ABŞ dollarından 

79 faiz çox olmaqla 71,6 ABŞ dolları təşkil etmiş, 2021-ci 

ildə ixrac idxalı 12,2 milyard ABŞ dollarını üstələmiş, 

tədiyyə balansının cari əməliyyatlar balansının profisiti 

104 milyon ABŞ dollarına qarşı 8,3 milyard ABŞ dolları 

olmuş, ölkənin məcmu valyuta ehtiyatları 2,5 milyard 

dollar artaraq 53 milyard dollara və ya xarici dövlət 

borcunun 6 mislinə çatmışdır. 2021-ci ildə xarici dövlət 

borcu ilin əvvəli ilə müqayisədə 685,8 milyon dollar 

azalaraq ilin sonunda 8 milyard 135 milyon dollar olmaqla 

ÜDM-nin 14,9 faizini təşkil etmişdir. 2021-ci ildə dövlət 

büdcəsinin gəlirləri 25 milyard 427 milyon manat 

proqnoza qarşı 26 milyard 396,3 milyard manat təşkil 

etmiş, gəlirlər proqnoz ilə müqayisədə 969,3 milyon 

manat və ya 3,8 faiz çox icra olunmuşdur. 2021-ci ilin 

dövlət büdcəsində təsdiq olunmuş 28 milyard 543 milyon 

manat xərcin 27 milyard 422,4 milyon manatı, yəni 96,1 

faiz icra olunmuşdur. Strukturuna görə xərclərin 60,5 

faizini cari xərclər, 31,1 faizini əsaslı xərclər, 8 faizini isə 

dövlət borcuna və öhdəliklərinə xidmət ilə bağlı xərclər 

təşkil etmişdir. Müzakirələr göstərmişdir ki, dövlət büd-

cəsinin vəsaiti hesabına əsas dövlət vəzifələrinin yerinə 

yetirilməsinə, əmək haqları, müavinətləri, pensiyalar 

dövlət borcu üzrə öhdəliklərin və digər zəruri xərclərin, 

əsasən, tam maliyyələşməsinə nail olunmuşdur. Sosialyö-

nümlü xərclər 2021-ci ilin dövlət büdcəsinin icrasında 

xərclərin 37,5 faizini təşkil etməsinə nail olunmuşdur. 

Dövlət büdcəsinin səhiyyə üçün ayrılmış xərclərinin 97,8 

faizinin, təhsil üçün ayrılmış xərclərin 96,7 faizinin, 

müdafiə və milli təhlükəsizlik üzrə ayrılmış xərclərin 99,2 

faizinin, meliorasiya tədbirləri üçün ayrılmış xərclərin 

98,7 faizinin, ərzaq təhlükəsizliyi üçün ayrılmış xərclərin 

97,3 faizinin, elm üçün ayrılmış xərclərin isə 84,6 faizinin 

icrası təmin edilmişdir.  

İşğaldan azad olunmuş ərazilərin yenidən qurulması və 

bərpası üçün büdcədə nəzərdə tutulmuş 2 milyard 200 mil-

yon manat vəsaitin 99 faizinin icrası təmin olunmuşdur. 

2021-ci ilin dövlət büdcəsinin yerli gəlirləri 936,7 milyon 

manat və ya proqnozdan 16,3 faiz çox, yerli xərcləri isə 

786,2 milyon manat və ya proqnozun 91,5 faizi həcmində 

icrası təmin edilmişdir. 2021-ci il üçün dövlət büdcəsinin 

kəsiri proqnozlaşdırılmış 3 milyard 116 milyon manata 

qarşı 1 milyard 26,1 milyon manat təşkil etmişdir. Kəsirin 

maliyyələşməsində istifadə olunan dövlət əmlakının özəl-

ləşməsindən daxil olan vəsaitin həcmi 112,7 milyon manat 

təşkil etmişdir. 2021-ci ilin dövlət büdcəsi Azərbaycan Res-

publikasının Prezidenti möhtərəm cənab İlham Əliyevin 

müəyyən etdiyi strateji inkişaf prioritetləri və sosial 

iqtisadi siyasət istiqamətləri ilə uzlaşdırılaraq qlobal 

iqtisadiyyatda gedən prosesləri icmal və dövlət büdcəsinin  

əsas parametrlərinə ehtimal olunan təsiri nəzərə alınmaqla 

icra edilmişdir. Aparılan bütün təhlillər 2021-ci ilin dövlət 

büdcəsinin icrasının bu hədəflərə əsasən nail olunduğunu 

deməyə imkan verir. Eyni zamanda, qeyd etməliyəm ki, 

layihənin ikinci oxunuşu çərçivəsində komitədə aparılmış 

təhlillər və müxtəlif müzakirələr bir daha belə qənaətə 

gəlməyə imkan verir ki, büdcə gəlir və xərclərinin daha 

dəqiq planlaşdırılması və daha effektiv icrası ortamüddətli 

xərclər çərçivəsinin bölmələri üzrə hədəflərin daha dəqiq 

müəyyən edilməsi və onlara nail olunması, hədəflərin 

daha dəqiq maliyyələşdirilməsi üçün yeni, daha çevik 

büdcə qanunvericilik aktlarının qəbuluna, maliyyə intiza-

mının daha da gücləndirilməsinə, habelə büdcə təşkilatla-

rının planlaşdırma və hesabatlılıq davranışlarının təkmil-

ləşdirilməsinə və bu məqsədlərə daha çevik və birgə mə-

suliyyət prinsiplərinə əsaslanan həllərin tətbiqinə ehtiyac 

duyulur. Xüsusən də büdcə xərclərinin icrasının səmərəli-

lik əsasında qiymətləndirilməsi, gəlirlərinin isə potensiala 

daha yaxın planlaşdırılması üçün yeni yanaşmalara ehtiyac 

yaranmışdır. Bu istiqamətdə son illər görülən işləri də 

dəstəklədiyimizi xüsusi vurğulamaq istərdim.  

Hörmətli həmkarlar, beləliklə, hesab edirik ki, 2021-ci 

il üçün dövlət büdcəsinin icrası Azərbaycan Respublikası-

nın Prezidenti möhtərəm cənab İlham Əliyevin müəyyən 

etdiyi inkişaf və dəstək kursunun ardıcıl surətdə davam 

etdirilməsi, əsaslı dövlət və sosial vəzifələrinin həyata 

keçirilməsi, əhalinin sosial müdafiəsinin yaxşılaşdırılması, 



 53 

ölkədə makroiqtisadi sabitliyin qorunması, müdafiə və 

təhlükəsizlik məsələlərinin həlli və iqtisadiyyatın qoru-

naraq stimullaşdırılması istiqamətində öz müsbət rolunu 

oynamışdır. Bütün bunları nəzərə alaraq Azərbaycan 

Respublikasının Prezidenti tərəfindən təqdim olunmuş 

2021-ci il dövlət büdcəsinin icrası haqqında qanun layi-

həsini ikinci oxunuşda da dəstəkləməyinizi sizdən xahiş 

edirəm. Diqqətinizə görə minnətdaram, çox sağ olun.  

Sədrlik edən. Çox sağ olun, Tahir müəllim.  

Hörmətli həmkarlar, ikinci oxunuş olduğuna görə biz 

bu qanun layihəsini əvvəlcə əsas kimi qəbul etməliyik. 

Xahiş edirəm, münasibət bildirin, mən səsə qoyuram.  

         
Səsvermənin nəticələri (saat 11.55 dəq.) 

Lehinə 88 

Əleyhinə 0 

Bitərəf 0 

Səs vermədi 0 

İştirak edir 88 

Nəticə: Qəbul edildi 

 

Çox sağ olun, əsas kimi qəbul edildi.  

İndi isə müzakirələrə başlayırıq. Təklif var: 5 dəqiqə. 

Heç kimin etirazı yoxdur ki?  

Yerdən. (Eşidilmir.) 

Sədrlik edən. Yoxdur. Qüdrət Həsənquliyev, buyurun.  

Q.Həsənquliyev. Çox təşəkkür edirəm. Hörmətli sədr, 

hörmətli qonaqlar, həmkarlar və media nümayəndələri. 

2021-ci ilin dövlət büdcəsinin icrası haqqında qanun 

layihəsi, əslində, büdcə hesabatı bizə imkan verir ki, 

iqtisadiyyatımızla bağlı bəzi məsələlərə diqqət edək. 

Mənim diqqətimi çəkən o oldu ki, əslində, hökumətin 

təqdim etdiyi layihədə bu məsələlərə rast gəlinməsə də 

Hesablama Palatasının rəyində  öz əksini tapıb. Deməli, 

bizdə, büdcə gəlirləri 26,3 milyard manat, yuvarlaq 26,4 

milyard manatdır. Onun 11 milyard 350 milyonu Dövlət 

Neft Fondundan transferdir. Gömrük və verginin topladığı 

gəlirlər 15 milyarddır. Yəni bu gəlirlərin 1,6 milyardını 

dövlət müəssisələri ödəyir. Bir dəfə də qeyd olunmuşdu 

ki, belə müəssisələrin sayı təqribən 4500 civarındadır və 

bizim hökumət də hər zaman fəxrlə söyləyir ki, 

iqtisadiyyatın əsas sahələri dövlətin nəzarətindədir. Belə 

olduğu halda büdcə gəlirlərinin də əsas hissəsini dövlət 

müəssisələri ödəməlidir. Ona görə ki, iqtisadiyyatın əsas 

sahəsi, qeyd etdiyim kimi, dövlətin nəzarətindədir. Amma 

vergilər xidməti vasitəsi ilə toplanan 8,5 milyardın cəmi 

1,6 milyardını o dövlət müəssisələri ödəyir. Xüsusən 

acınacaqlı haldır ki, səhmlərində dövlətin payı olan 

müəssisələr 168 milyon manat vergi ödəməli olduqları 

halda, 127 milyon ödəyiblər. Onun da 120 milyonunu 

Beynəlxalq Bank, 7 milyonunu isə digər müəssisələr 

ödəyib. Bu o deməkdir ki, faktiki surətdə bunlar vergi 

ödəmirlər. Belə olduğu halda biz soruşuruq ki, niyə bunlar 

özəlləşdirilmir, yaxud idarəetməyə verilmir? Hər zaman 

söylənilir ki, bu heç də doğru yol deyil. Yaxşı, bəs doğru 

yol nədən ibarətdir? O yolu deyin. Yəni bu, mövcud 

qaydada nə qədər davam edəcək?  

Mənim diqqətimi çəkən başqa bir məqam da oldu. 

Burada ən çox hansı sahələr üzrə büdcə icra olunmayıb? 

2021-ci ildə büdcə elm xərcləri üzrə 15,6 faiz icra 

olunmayıb. Biz onsuz da elmə çox böyük vəsait ayırmırıq, 

ayrılan vəsait ümumi daxili məhsulun cəmi 0,2 faizidir. 

Təqribən 180 milyon manat vəsait ayrılıb, onun da 28 

milyonu icra olunmayıb. İndi başqa ölkələrlə müqayisə 

edirəm. Bu, gələn ilin büdcəsini hazırlayır. Baxın, elmə 

Yaponiyada ümumi daxili məhsulun 3,2 faizi, İsraildə 

4,94, Belçikada 2,77, Finlandiyada 2,76, Fransada 2,19, 

Almaniyada 3,3 faizi ayrılır. Bizdə isə soruşurlar ki, niyə 

biz müasir silahları İsraildən alırıq? Ona görə ki, İsrail 

bizdən 20 dəfə artıq elmə pul ayırır. Elmə pul ayırmaq 

lazımdır. Bizdə bu il Dövlət Müstəqilliyi Günü xüsusi 

təntənə ilə qeyd olundu. Həm də “Texnofest” keçirildi, 

qardaş respublikanın prezidenti Azərbaycana səfər etdi. 

Bu həm də bir elm bayramı idi. Yəni elmə pul ayırmadan 

elmi inkişaf etdirmək mümkün deyil. Bu, məni, həqiqətən 

də, ciddi şəkildə narahat etdi.  

İkinci bir məsələ hamını narahat edən məsələdir. Bu 

gün hamımız bilirik ki, ölkədə yoxsulların sayı artır. 

Əmək və Əhalinin Sosial Müdafiəsi Nazirliyi üzrə 

vəsaitlər 11 faiz icra olunmayıb. Bu da nə ilə əlaqədardır? 

Sosial ödənişlər üzrə xərclərin az icrası, qeyri-qanuni 

təyinatların qarşısının alınması, bəzi təyinatların verilməsi 

və sairə. Olmazmı ki, bu yoxsul insanların gəlirlərinin he-

sablanması meyarları dəyişdirilsin və ya ehtiyac meyarının 

məbləği artırılsın, dövlət bu büdcədən ayrılmış vəsaiti 

onlara versin? Məni narahat edən budur ki, bu istiqamətdə 

168 milyon manat az vəsait xərclənib. Qeyd elədiyim 

kimi, bu vəsait yoxsul insanlardan kəsilib. Özü də qeyri-

qanuni təyinatların qarşısı alınmaqla. Əmək və Əhalinin 

Sosial Müdafiəsi Nazirliyinin rəhbərliyi artıq 5-ci ildir ki, 

işləyir. Yəni yeni nazir təyin olunanda yoxlamalara baş-

ladı, 6 ay ərzində qeyri-qanuni məsələlərə son qoyulmalı 

idi. Amma hər il bu qədər vəsait kəsilirsə, deməli, bu iş 

təşkil oluna bilmir. Bu iş düzgün qurulmur. Yaxşı olardı 

ki, doğrudan da, əlil şəxslərdən... 

Sədrlik edən. Bir dəqiqə verin.  

Q.Həsənquliyev. Yəni ora bir əlil, müharibə iştirakçısı, 

yoxsulluğun, kasıblığın nə olduğunu görmüş, hiss etmiş 

bir insan təyin olunsa idi, bundan hökumət də, xalqımız da 

faydalanardı.  

Sonda isə büdcənin ən az icra olunduğu sahə mədəniy-

yət sahələridir. Burada büdcə cəmi 90,5 faiz icra olunub. 

Biz görürük ki, bütün digər sahələrdə – meliorasiya sahə-

sində, güc strukturlarında 97-99 faiz icra edilib. Biz bilirik 

ki, mədəniyyət, incəsənət, bədən tərbiyəsi, gənclər siyasəti 

ölkə üçün ən əhəmiyyətli olan sahələrdir. Burada bizim zi-

yalılar, incəsənət xadimləri və sairə var. Bu sahədə büdcə 

90,5 faiz icra olunur. Yəni bu, onu göstərir ki, hökumət bu 

sahələrə diqqət yetirməlidir. Diqqətinizə görə çox sağ olun. 

Sədrlik edən. Sağ olun. Xahiş edirəm, hamı 5 dəqiqə 

çıxış eləsin. Razi Nurullayev. Buyurun. 

R.Nurullayev. Hörmətli xanım sədr, hörmətli deputat-

lar. Mən Qüdrət müəllimin qaldırdığı məsələləri dəstək-

lədiyimi bildirirəm. Çünki bu vəsaitlərin geri qaytarılması, 

qənaət olunması kimi məsələlərdə xeyli çatışmazlıqlar var. 

Bütün bunlar ciddi şəkildə müzakirə olunmalıdır. Bəlkə də 

aidiyyəti qurumlara müəyyən səlahiyyətlər verilməlidir ki, 

o ayrılan vəsaitləri çatışmayan sahələrin inkişafına yö-

nəldə bilsinlər. Bəzən ölkəmizdə az vəsait xərcləyib qalanı 

büdcəyə qaytarmaq yarışı da gedir. Məncə, bütün bunların 

hamısı, sadəcə, kimlərəsə xoş gəlmək üçündür və açığı, 

mən bunu yaxşı qarşılamıram.   

Hörmətli xanım sədr, bir neçə ailənin timsalında mənim 

qaldırmaq istədiyim bir problem də var və aidiyyəti 

qurumları bu problemin çözülməsinə yardımçı olmağa 

səsləyirəm. Müharibə əlilləri dünyalarını dəyişəndən sonra 

onların xanımları ağır həyat yaşamalı olur. Qanun onların 

müavinətlərinin, pensiyasının həyat yoldaşlarına verilmə-

sini təmin etmir. Bu azyaşlı övladı olan ailələrə də şamil 

edilir. Biz çox gözəl bilirik ki, ölkəmizdə qadın-kişi bəra-

bərliyi var. Amma iş tapmaq, çalışmaq və bərabər əmək 

haqqı almaq məsələlərində bu, heç də yazıldığı kimi deyil. 

Qadınlar üçün iş tapmaq, dolanmaq daha çətindir. Mən bir 

neçə ailə ilə görüşmüşəm. Ya övladı yoxdur, ya uşaqları-

nın öz ailələri var. Həyat yoldaşı müharibə iştirakçısı olan 

bu qadınlar əri vəfat edəndən sonra çox köməksiz qalır. 

Düzdür, belə ailələr kütləvi deyil. Amma problemləri çox 

ağırdır və onların göz yaşları məni çox mütəəssir etdi. 

Təklif edirəm ki, müvafiq qanunlara düzəliş etməklə bu 

qəbildən olan ailələrə yardım məqsədi ilə evin dolanışıq 

mənbəyi olan kişi rəhmətə gedəndən sonra pensiyası 

xanımına verilsin. Bu, ən humanist və gözəl addımlardan 

biri  olardı. Sizdən bu məsələnin araşdırılması üçün müvafiq 

şöbələrə göstəriş verməyinizi xahiş edirəm. Bu problemin 

həlli imkanları ola bilərmi? Bu məsələyə ƏƏSMN-nin 

nümayəndəsinin də fikir bildirməsini xahiş edirəm. Təşək-

kür edirəm.  

Sədrlik edən. Sağ olun. Hörmətli həmkarlar, mən xahiş 

edirəm, birinci oxunuş deyil, ikinci oxunuşun tələblərinə 

uyğun çıxış eləyin.  

Vüqar Bayramov. Vüqar müəllim, buyurun. 

V.Bayramov. Çox təşəkkür edirəm, hörmətli xanım 

sədr. Hörmətli millət vəkilləri, hörmətli hökumət nüma-

yəndələri, bu sənədlə tanışlıq bir daha təsdiq edir ki, 2021-ci 

ildə müəyyənləşdirilmiş həm iqtisadi, həm də fiziki 

hədəflərə çatmaq mümkün olub. Nəzərə alsaq ki, 2021-ci 

il pandemiyanın davam etdiyi bir il idi və COVID-19 

pandemiyasının təsirləri davam etdiyinə görə bir sıra iqti-

sadi sektorlarda fəaliyyətlərin dayanması və ya məhdud-

laşdırılması müşahidə olunmuşdu. Amma bu sənədlə 

tanışlıq bir daha təsdiq edir ki, sosial proqramlar və digər 

öhdəliklərlə bağlı hər hansı bir yubanmalar və ya azal-

malar qeydə alınmadı. Hörmətli xanım sədr, 2-ci oxunu-

şun tələblərinə uyğun olaraq, bir neçə məqamı qeyd etmək 

istərdim. Əvvəla, təbii ki, sənəddə qeyd edilən istiqamətlə-

rin milli prioritetlərə uyğunlaşdırılması daha məqsədə-

uyğun olardı. Nəzərə alsaq ki, sənəd bütövlükdə 2021-ci 

ilin büdcəsinin icrası ilə bağlı rəylərin daha çox büdcə 

icrası ilə bağlı rəqəmlərin təklif olunan və ya təsdiq olun-

muş rəqəmlərlə, yəni proqnozlarla müqayisəsini təqdim 

edir. Amma daha yaxşı olardı ki, büdcə ilə bağlı rəydə 

əvvəlki ildə fiskal siyasətin inklüzivliyə necə təsir gös-

tərməsi və eyni zamanda, fiskal siyasətin hansı formada 

inklüziv olduğu öz əksini tapsın. Çünki bütövlükdə, fiskal 

xərcləmələrdən, dövlət büdcəsinin xərcləmələrindən nə 

qədər çox vətəndaşımızın birbaşa və ya dolayı yolla fayda-

lanması çox vacibdir. Yəni venesiarların sənəddə qeyd 

olunması nəticə etibarı ilə möhtərəm cənab Prezident 

tərəfindən təsdiq olunmuş milli prioritetlərə uyğun olaraq, 

fiskal inklüzivliyin müəyyənləşdirilməsi imkanı yarada 

bilər. Eyni zamanda, sənəddə, bütövlükdə, fiskal xərclə-

mələrin iqtisadi dayanıqlığa təsirlərinin müəyyənləşdiril-

məsi daha vacibdir. Nəzərə alsaq ki, rəyə əsasən 2021-ci 

ildə büdcə xərcləmələri proqnoza əsasən 96,1 faizdir. Bu, 

təxminən 1 milyard manat vəsaitin xərclənməməsi anla-

mına gəlir. O baxımdan daha məqsədəuyğun olardı ki, sə-

nəddə həm bütövlükdə fiskal xərclərin və eyni zamanda, 

xərclənməmiş vəsaitlərin iqtisadi aktivliyə və iqtisadi 

dayanıqlığa təsirlərinin ayrıca qiymətləndirilməsi və sə-

nəddə əks olunması həyata keçirilərdi. Eləcə də nəzərə 

alsaq ki, bu gün xüsusən İqtisadi Əməkdaşlıq və İnkişafı 

Təşkilatı – OECD tərəfindən büdcə rəyləri və eləcə də 

büdcə sənədlərinin hazırlanması ilə bağlı tövsiyələr var. 

Həmin tövsiyələr həm də Azərbaycanın təsdiq olunmuş 

milli prioritetlərinə uyğun tövsiyələr hesab oluna bilər.  

O cümlədən büdcə icrasının, yəni fiskal siyasətin yaşıl 

iqtisadiyyata, gender büdcəsinə təsirləri və bu təsirlərin 

rəydə əks olunması olduqca vacibdir. Nəzərə alsaq ki, 

cənab Prezident tərəfindən müəyyənləşdirilmiş prioritet-

lərdə yaşıl iqtisadiyyatın formalaşdırılması əsas istiqamət-

lərdən biridir. Amma sənəddə məhz fiskal xərcləmələrin 

yaşıl iqtisadiyyatın formalaşmasına necə təsir göstərməsi, 

eyni zamanda, gender aspektindən xərcləmələrin izah edil-

məsi və təqdim edilməsi məqsədəuyğun olardı. Sənəddə 

qeyd olunduğu kimi, həm ortamüddətli xərclər çərçivə-

sində, həm də məqsədli istiqamətlər üzrə ayrılan vəsaitlə-

rin hədəflərlə arasındakı asılılığın qeyd olunması daha 

zəruridir. Çünki sənədlə tanışlıq təsdiq edir ki, bəzi hallar-

da hədəflərə daha az vəsait xərcləməklə nail olmaq müm-

kün olub, bəzi hallarda vəsait daha çox xərclənsə belə 

həmin hədəflərə tam olaraq nail olunması mümkün olma-

yıb. Ona görə də sənəddə həmin mütənasibliyin qeyd 

olunması və əgər mütənasiblik gözlənilməyibsə, bunun 

səbəblərinin əks olunması da vacibdir. Eləcə də bir sıra 

istiqamətlər üzrə xərclərin ümumi daxili məhsuldakı 

payının proporsional olaraq baxılması və uyğunlaşdırıl-

ması daha məqsədəuyğundur. Xüsusən elm və səhiyyə 

xərclərinin OECD-nin təklif etdiyi Ümumi Daxili Məhsul-

dakı payın uyğunlaşdırılması və bunun həm proqnozlaş-

dırmada, həm də icrada nəzərə alınması da nəzərə alın-

malıdır. Eyni zamanda, sənədlə tanışlıq ondan xəbər verir 

ki, xərclərin böyük bir qismi – hər 100 manatın 30 manatı 

sonuncu rübdə xərclənib.  Bunun da iqtisadi dayanıqlığa, 

eləcə də inklüzivliyə təsirlərinin qiymətləndirilməsi və 

sənəddə əks olunması daha məqsədəuyğun olardı. Bütöv-

lükdə təqdim olunan sənədi yüksək qiymətləndirirəm. 

Çünki ötən ilki hədəflərə nail olmaq mümkün olub. Çox 

sağ olun. 

Sədrlik edən. Sağ olun, Vüqar müəllim.  

Siyavuş Novruzov, buyurun. 

S.Novruzov. Təşəkkür edirəm. Hörmətli sədr, hörmətli 

qonaqlar, hörmətli deputatlar. Mən də bu qanun layihəsinə 

səs verəcəyəm. Dövlət büdcəsinin 2021-ci ildəki icrasının 

müzakirəsi bir daha onu göstərdi ki, həm Milli Məclis 

qarşısında,  həm də ictimaiyyət qarşısında dövlət struk-

turunun, hökumətin hesabatlılığı təmin olunur. Dövlət 

hesabat verir ki, büdcə hansı istiqamətlərə sərf olunubdur, 

nə işlənib, nə qalıb və sairə. Bununla əlaqədar biz həm 

dövlət büdcəsini, həm hökumətin hesabatını, həm də 

büdcəyə əlavə və dəyişikliklərin olunmasını müzakirə 

etmişik. Hesab edirəm ki, bu məsələnin geniş müzakirəyə 

o qədər də ehtiyacı yoxdur. Əgər həmkarlarımız geniş 

çıxış etmək istəməsələr, bunu səsə qoyub qəbul eləyə 

bilərik. Çünki müzakirə olunmuş bir məsələdir. Bunu 

büdcədə də, hökumətin hesabatında da müzakirə etmişik 

və indi də yenidən hesabatda müzakirə edirik.  

Mən aktual bir məsələyə xüsusi toxunmaq istəyirəm. 

Doğrudan da, bu, hamını narahat edən, hər kəsin qarşılaş-

dığı bir məsələdir. Az əvvəl sosial sahə ilə bağlı Qüdrət 

müəllim də fikirlərini qeyd elədi. Təbii ki, postmüharibə 

dövründə hər bir ölkədə bu sahədə problemlər olur və 

olmalıdır. Çünki müharibə aparmış, xüsusi ilə qalib bir 

dövlətdə bu məsələlərə rast gəlinir. Sözsüz ki, hər bir 

müharibə iştirakçısı, şəhid ailəsi xüsusi diqqətə layiqdir. 

Bunun hansısa formada həlli yolu tapılmalıdır. Həm cənab 

Prezident tərəfindən, həm də Heydər Əliyev Fondu və 

Birinci vitse-prezident Mehriban xanım Əliyeva tərəfin-

dən istər sosial sahəyə, istərsə də şəhid ailələlərinə, qazi-

lərə, onların sağlamlığına, işləməsinə mütəmadi olaraq ən 

yüksək diqqət göstərilir. Xaricdən psixoloqlar dəvət olu-

nur, müalicə üçün xaricə göndərilirlər, ən yaxşı tibbi ava-

danlıqlar alınır. Bir sözlə, hər cür təmin olunurlar. Bu görü-

lən işlərin üzərinə xırda məsələlərlə kölgə salmaq olmaz.  

Hörmətli xanım sədr, Milli Məclisdə müzakirələr za-

manı mən dəfələrlə şahidi olmuşam ki, Siz göndərmisiniz 

ki, komitə sədrlərini, elə olub parlamentin sədr müavin-

lərini ki, gedin, bu insanları qəbul eləyin, bir söhbət elə-

yin, onların dərdini dinləyin. Bu insan danışmaq istəyirsə, 

onu qəbul elə, söhbət elə. Burada axı problemli məsələ 

nədən ibarətdir ki? Bununla əlaqədar 4 struktur var. 

Müdafiə Nazirliyi, Səfərbərlik və Hərbi Xidmətə Çağırış 

üzrə Dövlət Xidməti, Əmək və Əhalinin Sosial Müdafiəsi 

Nazirliyi və Səhiyyə Nazirliyi. Bir komissiya yaradın. 

Milli Məclisin komitələrinin üzvlərini də dəvət eləyin ora, 

maraqlı şəxsləri də, ictimaiyyətin nümayəndələrini də 

dəvət eləyin. O qazilərin hansı ki deyir, mənim əlillik 

dərəcəm var, yoxlayın, ictimaiyyətin qarşısında açıqlayın 

ki, qardaş, sən xəstəsən və ya deyilsən, sənə bu pensiya 

düşür və ya düşmür. Biz axı bir neçə şəxsdən ötrü bu 

boyda qlobal işimizin üzərinə niyə kölgə salmalıyıq? Axı, 

burada cəmi bir həftəlik iş var. 6-8 aydır bu uzanır. Biri 

özünü asır, biri özünü öldürür, biri yandırır... Hansı 

səbəbdəndir? Heç o səbəb də bilinmir. Elə dərhal deyirlər, 

guya icra hakimiyyəti belə elədi, sosial təminat elə elədi. 

Bunun qarşısı alınsın. Qazi yaxınlaşır, buna deyirlər ki, 

sənin sənədin kompüterlə gəlməlidi, hələ gəlməyib... Bu 

adam kompüterlə məşğul olsun, ya özünün dərdi-səri ilə, 

psixoloji travması ilə məşğul olsun? Gəlməyib, al, düzəlt, 

kömək elə. Dövlətdən əmək haqqı alırsan, isti kabinetdə 

oturmusan. Həll elə məsələni, yola sal, getsin və dövlətin 

ona göstərdiyi qayğını çatdır. Başqa şey tələb olunmur ki. 

Demirlər ki, get, evindən nə isə gətir, ver ona. Dövlətin 

ayırdığı vəsaiti, cənab Prezidentin ayırdığı təminatı ona 

ver. Bununla da bu məsələ qurtarsın. Buna görə də heç 

kəs, nə xaricdə oturan, nə də daxildə oturan, nə Azərbay-

can əleyhinə iş aparan antimilli şuranın ünsürləri, nə də 

digərləri heç bir söz deyə bilməsin. Biz axı özümüz onlara 

dəstək veririk ki, al, danış! Bunu etməyin. Bu, böyük bir 

problem deyil, hərəsinin neçə min işçisi var. Bu işçilərdən 

bir 5 nəfər ayırın, gəlsin, həll eləsin. Təşəkkür edirəm. 

Sədrlik edən. Sağ olun. Zahid Oruc.  

Z.Oruc. Hörmətli hökumət üzvləri, çıxışıma ölkə 

Prezidentinin 13 yanvar tarixində ilin yekunları ilə bağlı 

müsahibəsindəki hesabatlılığın təmin edilməsi üçün yalnız 

parlamentdə deyil, bütün əhali qrupları ilə görüşlərin 

keçirilməsi, müstəqil media, təhqiqat  mərkəzlərinin rəy 

və təkliflərinə geniş meydan verilməsi, nəticəli və proq-

ram əsaslı büdcə sistemi tələbini xüsusi vurğulamaqla baş-

lamaq istəyirəm. Son dərəcə mürəkkəb beynəlxalq şərait-

də respublikamızın siyasi müstəqilliyi ilk növbədə iqtisadi 

və hərbi gücündən asılıdır. Əsrlərlə çözülməyən Qarabağ 

probleminin uğurlu həlli indi öz yerini sosial qütbləşmənin 

azaldılması, iqtisadiyyatın şaxələnməsi və texnoloji gerili-

yin ləğvi, regionların inkişafındakı qeyri-mütənasibliyin 

aradan qaldırılması, təhsil, səhiyyə, məhkəmə-hüquq 

sistemində təkmilləşməyə verib. Hərbi qələbəmiz xalqı-

mıza təkcə regionda deyil, dünyada yaxşı yaşamaq imkanı 

və 10 illərdən qalan problemlərini həll eləmək imkanı 

verir. Biz ilk növbədə  diqqəti dünya bazarında yenidən 

neftin qiymətinin artması fonunda əhalinin məşğulluğu və 

işsizliyin azaldılması tədbirlərinə yönəltməliyik. Təmsil 

etdiyim Sosial Tədqiqatlar Mərkəzinin keçirdiyi son rəy 

sorğusuna görə pandemiyadan sonra məşğul respondent-

lərin üçdə biri, yəni 33 faizdən çoxu daimi iş yerlərini 

itirmə təhlükəsi qarşısında qalıb və iş axtaran statusunda 

olduqlarını bildirirlər. İqtisadçı ekspertlərin araşdırması 

məsələyə daha geniş yanaşmağı tələb edir. Ölkəmizdə 

məşğulluğun strukturu və əhalinin böyük hissəsinin qa-

zanc mənbəyi kimi aqrar sektordan asılılığı bir ger-

çəklikdir. Rəsmi statistikaya görə məşğul əhalinin 36 

faizdən çoxu, yəni 1,8 milyona yaxını aqrar sektorda 

çalışır. Bölgələr üzrə məşğulluğun strukturunda aqrar 

sektorun payına görə ilk yerlərdəki rayonlar bunlardır. 

Cəlilabad – 61, Masallı – 61, Zaqatala – 59, Xaçmaz – 58 

faiz və sairə. Bu rəqəmlər Azərbaycan iqtisadiyyatının, 

xüsusən bölgələrdə sənayeləşmənin zəifliyini, emal müəs-

sisələrinin azlığını, bir sözlə, kənd təsərrüfatındakı geriliyi 

əks etdirir. Belə şəraitdə yüksək ixtisaslı işçi qüvvəsini 

yerlərdə qoruyub saxlamaq, onları rayonların iqtisadi 

inkişafına yönəltmək, peşəkar, ixtisaslı əmək bazarını 

formalaşdırmaq və xaricdən asılılığa son qoymaq çətindir. 

Biz ölkəmizə adicə aqronomu, baytarı Türkiyə və İrandan, 

Bayıl sürüşməsində olduğu kimi geologiya mütəxəssis-

lərini Yaponiyadan gətiririksə, onda sayı 51-ə çatan 

universitetlərimiz hazırladıqları kadrları yalnız xarici 

ölkələrə ixrac etmək üçün hazırlayır?  

İkinci məsələ – dövlət sərmayəsi hesabına açılan iri za-

vod və fabriklərin, milli istehsalın və vəziyyətin obyektiv 

qiymətləndirilməsidir. Söhbət təkcə xərclənən milyard-

larla manat büdcə vəsaitindən getmir, həm də açılmış 10 

minlərcə iş yerinin sabit və davamlı olmasından, xaricdən 

gətirilən mal və xidmətlərdən asılılığın aradan qalxmasın-

dan, neft sindromundan azad olmağımızdan gedir. Məsə-

lən, Şamaxıda “Star LTD”, Mingəçevirdə “Kür” Kom-

püter və Elektron Avadanlıqlar Zavodu. Gəncədə Avto-

mobil Zavodu, 146 milyon manat investisiya ilə başa 

gələn Gəncə Alüminium Kompleksi və sairə onlarla belə 

müəssisənin taleyi hökuməti narahat eləməlidir. Bu ilin 

yanvarında  təməli qoyulan 240 meqavat gücündə Xızı 

Abşeron Külək Elektrik Stansiyası ildə təxminən bir 

milyard kilovat saata qədər elektrik enerjisi istehsal 

eləməyi nəzərdə tuturdu. Nəticədə 220 milyon kub metr 

təbii qaza qənaət olunacaq, 300 min evin enerji təmi-

natının ödənilməsi bu yol ilə baş verəcəkdi. Xatırladaq ki, 

2021-ci ildə elektrik enerjisi ixracından 69 milyard dollar 

əldə eləmişik. Beləliklə, 2030-cu ilə qədər bizim qenera-

siya güclərinin 30 faizi alternativ, yəni bərpa olunan enerji 

mənbələri hesabına olacaqdır. 2012-ci ildə fəaliyyətə 

başlayan, “AZGüntex” zavodu günəş panelləri istehsal 

eləməkdə ölkənin alternativ enerjiyə keçidinə dəstək 

vermək məramından yaradılmışdı. Hətta xaricə panel ixrac 

eləməyi qarşısında məqsəd qoymuşdu və tikintisinə 15 

milyon vəsait xərclənmişdi. Təəssüf olsun ki, indi onun da 

fəaliyyəti o qədər də ürəkaçan vəziyyətdə deyil. Belə təəs-

sürat yaranır ki, nazirliklər bağlanan müəssisələri və xərc-

lənən milyonları saymır. Digər tərəfdən düzgün tarif 

siyasəti olsa idi, alternativ enerji sektoruna investorların 

cəlbi üçün hökumət ayrı-seçkiliyi aradan qaldırıb özəl ki-

çik su elektrik və külək stansiyaları üzrə hər kilovat saat 

enerjisinin alış qiymətini 5 və ya 5,5 qəpik əvəzinə 

dövlətin inhisarında olan məsələlərdəki kimi 20 faiz artı-

rardı və bu halda özəl sektor dirçələrdi, yalnız bir mənbəli 

enerjidən asılı qalmazdıq. Növbəti cümləni başlamaq istə-

mirəm. Təşəkkür edirəm. Sağ olun. 

Sədrlik edən. Sağ olun.  

Musa Qasımlı. Musa müəllim, buyurun. 

M.Qasımlı. Hörmətli xanım sədr, hörmətli millət vəkil-

ləri. Təşəkkür edirəm. Mən çıxışımdan imtina edirəm. Xa-

hiş edirəm, səsə qoyulsun. Sağ olun.  

Sədrlik edən. Tahir Kərimli. Siyasi partiyadır, müxalif 

partiyadır, buyurun, fikrinizi bildirin.   

Hicran xanım, çıxış etmək istəyirsiniz?  Etibar müəllim, 

bilirəm, Siz də çıxış etmək istəyirsiniz.  

Tahir Kərimli, buyurun. 

T.Kərimli. Təşəkkür edirəm. Hörmətli sədr, hörmətli 

deputatlar, hörmətli qonaqlar. Məruzənin tezisləri ilə 

razıyam və lehinə səs verəcəyəm. Ancaq narazı qaldığım 

məqamlar var, onları da deməliyəm.  

Sosial müdafiə və sosial təminat sahəsinə 3 milyard 164 

milyon vəsait ayrılır. Burada deyildi ki, hətta elə il olub ki, 

200 milyon manatdan artıq vəsaitə qənaət olunub. Təx-

minən 170 milyon vəsait. Amma hədsiz dərəcədə çoxlu 

müraciətlər də var. Hesab edirəm ki, həmin qənaət olunan 

vəsaitin hesabına narazı qalan  sahələrə kömək etmək 

mümkün idi. Biz bilirik ki, birinci Qarabağ savaşı zamanı 

yaralanmayan, lakin müharibədə iştirak edən şəxslərə də 

veteran statusu verilirdi, qayğısına qalınırdı, amma indiki 

halda bunu görmürük. Çoxlu sayda müraciətlər var, onlar 

döyüşlərdə iştirak ediblər. İndi təsadüfən ölməyiblər, şəhid 

olmayıblar, yaralanmayıblar. Amma onlara da qayğı 

lazımdır axı...  

İkinci bir məsələ – yanındakı yoldaşları kontuziya alan, 

psixoloji xəstəliyi olan insanlar da hədsiz dərəcədə gər-

ginlik keçiriblər. Bu insanların, bu döyüşçülərin də qayğı-

sına qalmaq lazımdır. Axı onlar da bizim balalarımızdır. 

Ümumiyyətlə, mən hesab edirəm ki, Azərbaycanın yüksək 

adına 80 manat  veteran pulu yaraşmır. Onu artırmaq la-

zımdır ki, kifayət qədər ödəniş kimi qəbul edə bilsinlər.  

Bunları etmək mümkündür.  

Bayaq burada deyildi. Çox vaxt almamaqdan ötrü sa-

dəcə onu deyə bilərəm ki, kənd təsərrüfatına aid olan  pul-

lar kifayət qədərdir. 9 milyondan artıqdır. Bu sahədə görü-

lən işlər məni təmin etmir. Bu qədər su anbarları tikilib, 

təkcə meliorasiyaya 400 milyon manat ayrılıb. Amma bu 

sahə hədsiz dərəcədə zəif inkişaf edir. Balıqçılıq sahəsi də 

hədsiz dərəcədə aşağı səviyyədə, az inkişaf edib. Yaxşı, 

2021-ci ildə bu qədər vəsait, pul ayrılıbsa, bəs bunların 

inkişafı hanı?  

Xüsusilə vurğulamaq istədiyim bir sahə də nəqliyyatla 

bağlıdır. Daha yorulmuşam deməkdən. Ağsu dolayları 

Ağsu rayonunun arteriya damarıdır. Bəlkə də bu yol 20 

ildir dayanıb, bu yolla yük maşınları işləmir, heç nə daşın-

mır, 4-5 dəfə uzaq yollarla yüklər danışır. Ümumiyyətlə, 

tək Ağsu üçün deyil, digər rayonlar üçün də qısa yollar 

lazımdır. Hər dəfə də bu, proqrama salınır, indi də 2023-cü 

ilə salınıb. Ümumiyyətlə, Ağsu rayonunun böyük kəndləri 

var – Padar, Ərəbuşağı, Qaraqoyunlu, Nuran və sair. 

Dədə-babadan hətta arabalar da ora getməyə çətinlik çəkir. 

XXI əsrə layiq olan iş deyil bu. Hara baxır Nəqliyyat 

Nazirliyi? Xüsusilə Nəqliyyat Nazirliyinin tabeçiliyində 

olan hava nəqliyyatından da hədsiz narazılığımı bildi-

rirəm. İndi Naxçıvana biletlərin bahalaşmasından danışıl-

dı. Yanacağı dövlət ayırır, hər şeyi dövlət verir, bəs bu nə 

deməkdir? Bu qiymətlər niyə arta-arta gedir? Kimsə izah 

etmir ki, niyə görə bu regionda biletlər digər şəhərlər-

dəkindən 4-5 dəfə baha satılır. Biz qanun qəbul etmişik – 

15 dəqiqəyə qədər giriş olarsa, havayıdır. Girən kimi 

gedəndən-gələndən 1 manat alırlar... Belə şey olmaz. Bu 

yaxınlarda mən xaricə uçurdum. 2 nəfər yoldaş idik. 

“Buta”da bizdən 5-6 manat pul aldılar ki, sizi yanaşı 

otuzduraq. Təyyarənin quyruğunda otuzdurdular bizi ki, 

yanaşı oturaq. Ər-arvad harasa gedəndə indi onlardan pul 

alacaqlar ki, gəlin, sizi yanaşı otuzduraq? Bunun üçün pul 

ödənməlidir? Söz deyəndə də deyirlər, kommersiyadır, 

istəmirsən başqası ilə uç. Haradan uçaq? Qanad çıxardaq? 

Bəlkə bizim başqa şirkətimiz, təyyarəmiz var? Bu nə 

biabırçılıqdır? Gəlir götürməkdən ötrü belə şey ola bilməz. 

Bu insanlardan tələb etmək lazımdır. Bu nə deməkdir? 

Baxsınlar dünyaya, regiona, xalqın şəraitinə. Olmaz belə 

şey. Mən xahiş edirəm, bu məsələyə baxılsın.  

Mən hesab edirəm ki, əmək birjası yaradılmalıdır və 

işləməyən insanlar oradan havayı yemək, qida, paltar, 

ödənclər almalıdır. Bizdə bu 1935-ci ildə ləğv olunub. 

Görünür, buna yenə ehtiyac var.  

Elə bu Nəqliyyat Nazirliyi, keçən dəfə qanunu pozaraq 

ayaq altına 100 metr uzunluğunda Azərbaycanın dövlət 

bayrağını çəkib. İnsanlar tapdalayırlar, keçirlər, maşınlarla 

keçirlər... Əslində, bu, cinayət məsuliyyətidir. Girişdə 1 

manatları yığmaq da cinayət məsuliyyətidir. Hara baxır 

aidiyyəti orqanlar? Bunlardan niyə məsuliyyət tələb etmir? 

Bütün  sahələrdə bahalaşmalar arta-arta gedir. Bu qədər 

pul ayrılırsa, milyardlarla pul haraya sovrulursa, bəs bu nə 

deməkdir? Bütün sahələrdə bahalaşma var. Bazarda, dü-

kanda, mağazada, hava yolunda insanların dərisini soyurlar... 

Sədrlik edən. Sağ olun.  

Vahid Əhmədov. Buyurun, Vahid müəllim. 

V.Əhmədov. Çox sağ olun, Sahibə xanım. Yadınıza 

gəlirsə, bir neçə iclas bundan qabaq mən məsələ qaldırdım 

ki, sosial sahədə çox ciddi problemlər var. Biz Milli 

Məclisin deputatları olaraq məsələləri qaldırırıq, amma o 

məsələlər həll olunmur. Xahiş edirəm, Əli Hüseynlinin 

rəhbərliyi altında 10-15 millət vəkili Əmək və Əhalinin 

Sosial Müdafiəsi Nazirliyinin rəhbərliyi ilə yığışaq və bu 

məsələlərə baxaq. Bu məsələ gün-gündən aktuallaşır. Mən 

bunu artıq dərəcədə xahiş edirəm ki, təşkil olunsun.  

İkinci məsələ, Tahir müəllim burada qeyd etdi, biz, 

ümumiyyətlə, dövlət büdcəsinin icrası ilə bağlı çox ciddi 

müzakirələr aparmışıq. İkinci oxunuşda hətta bütün par-

tiya sədrlərinin əksəriyyəti orada iştirak ediblər, çıxışları 

olub. Burada artıq çıxışlara ehtiyac yoxdur. Ona görə də 

mən təklif edirəm ki, çıxışlar kəsilsin və səsə qoyulsun. 

Sağ olun.  

Sədrlik edən. Çox sağ olun, Vahid müəllim. Təkid 

edən var?  Səsə qoyaq?  

Yerdən. (Eşidilmir.) 

Sədrlik edən. Mən Etibar müəllimə söz vermək istə-

yirəm. Etibar müəllim, bilirsiniz, niyə söz vermək istə-

yirəm? Keçən dəfə mən sizdən soruşdum ki, neçə dəqiqə 

istəyirsiniz? Siz mənə cavab verəndə səs tonunuz ayrı cür 

idi. Xahiş edirəm, çıxış edin. Mən sizə vaxt verirəm. 

Buyurun.   

E.Əliyev. Çox sağ olun, hörmətli Sahibə xanım. Mənim 

təhlillərim və yanaşmam çox sadədir. İlk öncə icra hesaba-

tının daha detallı və əhatəli təqdim edilməsini vacib hesab 

edirəm. Səlahiyyətli qurumlar soruşa bilər ki, nə dərəcədə 

əhatəli? Bunun cavabını bilmək üçün təsdiqlədiyimiz büd-

cə layihəsinə baxmaq kifayətdir. Parlament dövlət büdcə-

sini hansı sənədlər, hansı büdcə təsnifatı və ya göstəricilər 

üzərindən təsdiqləyib icraya yönəldirsə, icra edilmiş büd-

cənin hesabatı da eyni formada təqdim edilməlidir. Bəlkə 

hansısa xərclərin iqtisadi təsnifatında, funksional təsnifatın 

köməkçi bölmə və paraqraflarında, icra mərhələsində 

ciddi yerdəyişmələr aparılıb? Parlament üzvlərinin təsdiq-

lənmiş və icra edilmiş büdcə göstəricilərinin bütün detalla-

rını müqayisə etməsi üçün belə təqdimat son dərəcə vacib-

dir. Məsələn, hər bir deputat öz seçildiyi rayon və şəhərin 

icra edilmiş büdcəsini bu hesabatda görə bilməlidir. Aydın 

görünməlidir ki, burada gəlirlər nə qədər olub, həmin 

gəlirlər hansı mənbələrdən formalaşıb, xərcləri nə qədər 

olub, bu xərclər hansı sahələrə yönəldilib. Bəlkə bizim öz 

seçildiyimiz  ərazidə büdcə məsələlərimizlə bağlı sualları-

mız olacaq...  

Konkret olaraq təhsil sistemi üzrə investisiya xərcləri-

nin həcminin 215  milyon manata yaxın olduğu bildirilir. 

Bu vəsaitlə neçə yeni məktəb binası tikilib? Bu işlər 

harada aparılıb?  

Universitetlərin maliyyələşməsi ilə bağlı daha bir məlu-

matın təqdim olunmasını önəmli sayıram. Bizə təqdim 

edilən hesabatdan aydın olur ki, 2021-ci ildə bütün dövlət 

universitetlərinə 370 milyon manat ayrılıb. Həmin məb-

ləğin 312 milyon manatı dövlət sifarişli təhsilin maliy-

yələşdirilməsi üçün məqsədli və ünvanlı vəsaitlərə, 48 

milyon manatı isə ümumi maliyyələşdirmə məqsədi ilə 

ayrılmadır. Məsələn, büdcə hesabatında hər bir universitet 

üzrə həm dövlət sifarişi, həm də ümumi maliyyələşdirmə 

çərçivəsində ayrılan vəsaitin əks olunduğu informasiya 

cədvəlini əldə etmək doğrudanmı çətindir? Hələ onu 

demirəm ki, dövlət universitetləri hər il ödənişli təhsildən 

və dövlətdən aldığı vəsaitin tam məbləğini və onların 

xərclənmə istiqamətlərini detallı əks etdirən hesabatları 

ictimaiyyələşdirməyə öhdəlik hiss etməlidir. Şəffaflıq 

məsələlərində dövlət universitetləri bütün qurumlara örnək 

olmalı olduqları halda qapalılığın, hesabatlılığın çox pis  

nümunələrini yaradırlar.  

Təhsil xərclərindən söz düşmüşkən, təhsil proqramla-

rının maliyyələşdirilməsinə toxunmadan keçə bilməyəcə-

yəm. Məsələn, ötən il təhsilə 3,2 milyard manata yaxın 

xərclənən vəsaitin 453 milyon manatının 18 proqrama 

yönəldiyi bildirilir. Hətta bizə təqdim olunan məlumat-

larda həmin proqramların adları, hər bir proqram üzrə 

xərclənən məbləğ və bu çərçivədə tədbirlərə dair geniş 

informasiyalar açıqlanıb. Amma önəmli olan başqa bir 

məsələdir. Dövlət büdcəsinin təhsil funksional bölməsi 

nəticə əsaslı büdcəyə keçiddə pilot olaraq  seçilmiş üç 

sahədən biridir.  Qeyd olunan 18 proqram nəticə əsaslı 

büdcə tərtibatına nə dərəcədə inteqrasiya olunub? Həmin 

proqramların hədəflərini və ön nəticələrini qiymətləndir-

mək üçün göstəricilər nələrdir? Konkret olaraq 2021-ci 

ildə bu proqramların icrasına 453 milyon manat xərclən-

məsindən hansı nəticələri əldə edib? Düşünürəm ki, bu 

məsələlərdə Hesablama Palatasının məsuliyyəti böyükdür. 

Bu tip proqramların səmərəsi və nəticələri hər il qiymət-

ləndirilməli və parlament müzakirəsinə çıxarılmalıdır. Bu 

proqramlar üzrə hansı hədəf göstəriciləri müəyyən edil-

mişdir? Həmin hədəfləri əks etdirən konkret göstəricilər 

hansılardır? Xərcləmələr həmin hədəflərə çatmaq üçün 

yetərli oldumu? Ümumiyyətlə, biz artıq hazırda istifadə 

olunan və uzun illər dəyişməyən büdcə hesabatlılığı 

təcrübəsindən təcili qurtarmalıyıq. Məsələn, bizim büdcə 

hesabatımız təhsil və elm kimi strateji sahəyə xərclənən 

vəsaitlərin həcmi ilə yanaşı, həmin xərcləmələrin təhsil 

hədəfləri üzrə necə xərcləndiyi və hansı nəticələrin əldə 

olunduğu formatda tərtib edilməlidir. Aydındır ki, bunun 

üçün büdcənin proqramlar üzrə tərtibatına keçid prosesi 

baş verməlidir. Amma bu məsələdə müəyyən addımlar 

atılsa da, bu proses son dərəcə ləng gedir, bizim ciddi 

şəkildə vaxt itirdiyimizi düşünürəm.  

Yeri gəlmişkən, bununla əlaqəli olan başqa bir təklifimi 

də vermək istəyirəm. Yaxşı olar ki, hər bir sahə naziri və 

ya agentlik rəhbəri öz icra etdiyi büdcəni özü təqdim etsin. 

Bu halda deputatlar konkret sahələrlə büdcə arasında mü-

nasibətləri onlarla müzakirə etmək imkanı qazanar, xərc-

ləmələrdə şəffaflıqla  bağlı suallara aydınlıq gətirmiş olar.  

Burada qeyd olunub ki, Kiçik və Orta Biznesin İnkişafı 

Agentliyinə  institusional dəstək üçün 20 milyon vəsait 

ayrılıb. Konkret olaraq institusional dəstək dedikdə nə 

nəzərdə tutulur? Ayrılan vəsait hesabına agentlik hansı 

nəticələri əldə etməyi, onun fəaliyyətində hansı dəyişiklik 

yaranacağını hədəfləyib ki, həmin  dəstəyi büdcədən 

istəyib? 

Sədrlik edən. Etibar müəllim, xahiş edirəm, fikrinizi 

tez bitirin. Buyurun.  

E.Əliyev. Yaxud qeyri-neft ixracının təşviqi üzrə 11,2 

milyon manat büdcə dəstəyi verilib. Bu dəstəyin konkret 

mal qrupları üzrə bölgüsü varmı? Hesablama Palatası bu 

büdcə dəstəyinin səmərəliyini təhlil edibmi? Nəhayət, 

dövlət sektorunda vergi yığmaları 2020-ci illə müqayisədə 

11 faiz azalıb. AZAL büdcə öhdəliyi proqnozunu 60 faiz, 

“Azərenerji” 9 faiz kəsirlə icra edib. Pandemiya ilində 

2020-ci ildə bu, anlaşıla bilərdi. Bəs iqtisadi fəallığın 

bərpa edildiyi 2021-ci ildə niyə bu mənzərə yaranıb? 

Dövlət şirkətlərində nəzərdə tutulmuş divident ödənişləri 

də ciddi kəsirlə icra edilib. Nədir bunun səbəbi?  Niyə döv-

lət şirkətlərinin fəaliyyəti effektiv və şəffaf deyil? Sağ olun.  

Sədrlik edən. Sağ olun. Əli müəllimin sözü var. 

Buyurun.  

Ə.Hüseynli. Çox sağ olun, xanım sədr.  Mənim iki 

qeydim var. Birinci qeydim burada bir neçə həmkarlarımız 

tərəfindən qaldırılan qənaət məsələsi ilə bağlıdır. Olsun ki, 

Əmək və Əhalinin Sosial Müdafiəsi Nazirliyi və ya digər 

dövlət orqanlarındakı qənaət ümumi idarəetmənin təkmil-

ləşdirilməsi ilə bağlıdır. Buna heç kimin pulu kəsilərək 

qənaət olunmur. Yəni sosial müdafiə sahəsində nə isə bir 

vəsait yönəldilməlidirsə, o da yönəlir. Ona görə xahiş 

edirəm, belə məsələlərdə biz ehtiyatlı olaq. Əksinə, biz 

daim məsələ qaldırırdıq ki, hökumət qənaətli olsun, onlar 

da qənaət etməyə başlayıblar.  

Demək istədiyim ikinci məsələni isə burada bir neçə 

həmkarlarım, hörmətli Vahid müəllim də söylədi. Mən 

heç hesab etmirəm ki, Əmək və Əhalinin Sosial Müdafiəsi 

Nazirliyi ilə parlament arasında əməkdaşlıq o səviyyədə 

deyil ki, hansısa xüsusi komissiya yaradılsın. Dəfələrlə 

bizim Əmək və sosial siyasət komitəsi ictimai müzakirələr 

təşkil edib. Mən şəxsən o müzakirələrdə dəfələrlə deputat 

kimi iştirak etmişəm və bu məsələyə həm nazirlik tərəfin-

dən, həm də bizim aparatın müvafiq qurumları tərəfindən 

çox peşəkar aydınlıq görmüşəm. Mən bu sahədə hər hansı 

bir yeni hal görmürəm. Musa müəllim və bizim bu 

sahədəki deputatlar son vəziyyətlə bağlı çox peşəkar açıq-

lamalar vermişdilər. Yenə də bu müzakirələr davam edə 

bilər. Amma hər hansı xüsusi bir komissiyanın yaradıl-

masına mən heç bir əsas görmürəm. Çox sağ olun, Sahibə 

xanım.  

Sədrlik edən. Sağ olun.  

Qüdrət müəllim, sualınız var? Siz ikinci dəfə söz 

götürürsünüz. Xahiş edirəm, fikrinizi tez bildirin.  

Q.Həsənquliyev. Hörmətli Sahibə xanım, hökumətin 

təqdim etdiyi hesabatın 22-ci maddəsində qeyd olunur ki, 

Əmək və Əhalinin Sosial Müdafiəsi Nazirliyi 168 milyon 

manat az xərcləyib. Bu da sosial ödənişlərin az icrası, 

qeyri-qanuni təyinatların qarşısının alınması, bəzilərinin 

ləğv edilməsi, sosial ödəniş almaq hüququ olan bəzi 

şəxslər tərəfindən təyinat üçün tələb olunan sənədlərin 

vaxtında və  tam şəkildə aidiyyəti orqanlara təqdim olun-

maması və digər bu kimi amillərlə bağlı olmuşdur. Diq-

qətinizə görə çox sağ olun.  

Sədrlik edən. Sağ olun. Hörmətli həmkarlar, mən mü-

zakirələri kəsirəm. İndi isə səsvermədən qabaq, Samir 

müəllim, mən Sizə söz vermək istəyirəm. Əgər sözünüz 

varsa, buyurun, sonra mən səsverməyə keçəcəyəm. Bu-

yurun.  

S.Şərifov, Azərbaycan Respublikasının maliyyə naziri.  

Hörmətli xanım sədr, hörmətli deputatlar. Ümu-

miyyətlə, 2021-ci il ölkəmiz üçün, onun iqtisadi-sosial 

inkişafı üçün uğurlu bir il hesab oluna bilər və bu fikri 

hörmətli deputatlar da öz çıxışlarında təsdiqləmişdilər. 

2020-ci ildə Azərbaycan tarixi çağırışlarla üzləşmişdi. İlk 

növbədə ölkəmiz bütün resurslarını işğala son qoymaq, 

Vətən müharibəsində möhtəşəm qələbənin qazanılması 

üçün səfərbər etmişdi. Bununla yanaşı, resurslarımızın 

böyük bir hissəsi COVID-19 qlobal pandemiyasının 

sosial-iqtisadi həyatımıza mənfi təsirlərinin qarşısının 

alınmasına yönəldilmişdi.  

2021-ci ildə isə Azərbaycan Respublikasının Prezidenti 

möhtərəm cənab İlham Əliyevin rəhbərliyi altında ölkə 

iqtisadiyyatının mənfi məcradan tez bir zamanda müsbət 

iqtisadi artım templərinə qayıdışı təmin edilmiş, ilkin 

proqnozlarda nəzərdə tutulduğundan daha tez və sürətli 

bərpa olunaraq daha yüksək dirçəliş nümayiş etdirmişdir. 

Dövlət büdcəsi qarşısında qoyulan əsas vəzifələrin icrası 

təmin edilmişdir.  

Burada qeyd olunduğu kimi, Milli Məclisin İqtisadi 

siyasət, sənaye və sahibkarlıq komitəsinin iclaslarında 

2020-ci ilin dövlət büdcəsinin icrası haqqında qanun 

layihəsi və digər müşahidəedici sənədlər və hesabat ətraflı 

müzakirə edilmişdir. Bununla əlaqədar müvafiq dövlət 

orqanlarının nümayəndələrinin iştirakı ilə keçmiş komitə 

iclaslarında hörmətli millət vəkillərimizin sualları 

cavablandırılmış, bir sıra məsələlərə aydınlıq gətirilmişdir. 

Yəni burada söhbət maliyyə, iqtisadiyyat, sosial müdafiə 

və təminat, təhsil, Dövlət Gömrük Komitəsi və digər 

dövlət orqanlarından gedir. Sözsüz ki, müəyyən məsələlər 

var və hər zaman da müzakirələr zamanı bunlar qaldırılır. 

Ənənəyə uyğun olaraq bu məsələlər qeydə alınır, onların 

sonradan tədqiq edilməsi prosesi təşkil olunur. Milli 

Məclisin deputatları tərəfindən qaldırılan, eyni zamanda, 

Hesablama Palatasının rəyində qeyd olunan bir çox 

məsələlər təhlil olunaraq hökumətə təqdim olunur. Bunlar 

da növbəti illərin büdcə sənədlərində və dövlət 

proqramlarında öz əksini tapır.  

Ümumiyyətlə, 2021-ci ilin mənzərəsinə baxsaq, ilin 

uğurlu olduğunu sübut edən əsas məqamlar hansılardır? 

Qısa müddət ərzində biz 2020-ci ildə itirilən iqtisadi artımı 

bərpa etdik və daha tez müsbət iqtisadi artım məcrasına 

qayıdışı təmin etdik. Gəlirlərimiz artdı. Həm neft sahə-

sində, həm də qeyri-neft sektorunda gəlirlərimiz artmışdır. 

Buna heç şübhəsiz ki, burada qeyd olunduğu kimi, münbit 

beynəlxalq ticarət konyunkturası da təsir göstərmişdir. 

Proqnozlardan artıq artımın olması olduqca müsbət haldır. 

2021-ci il ərzində Dövlət Neft Fondunun aktivləri, 

ölkəmizin valyuta ehtiyatları artıb. Bu da bizim maliyyə 

ehtiyatımızın möhkəmləndirilməsi baxımından olduqca 

vacib və təqdirəlayiq bir nailiyyətdir. Xarici dövlət borcu-

muz həm mütləq, həm də nisbi ifadədə azalıb. Xərcləri-

mizin sosialyönümlülüyü qorunub.  

Burada bir sıra xərclər üzrə qənaətlər barəsində da-

nışıldı. Mən qeyd etmək istərdim ki, istifadə olunmayan 

vəsaitlərdən də söhbət gedə bilər. Əslində, xəzinədarlıq 

orqanları təqdim olunan büdcə sifarişlərini maliyyələş-

dirir. İstifadə olunmayan vəsait o vəsaitdir ki, sifarişi 

büdcə təşkilatı hər hansı bir səbəbə görə xəzinədarlıq 

orqanlarından istəmir. Belə bir sifariş təqdim olunmayıbsa 

və ya müəyyən vəzifələrin icrası üçün daha az vəsait tələb 

olunubsa, hər hansı bir normativ hüquqi sənədlər bu 

vəsaitin ayrılmasına şərait yaratmayıbsa, qadağan edibsə, 

şübhəsiz ki, belə xərclərin maliyyələşdirilməsi təmin 

olunmur və müvafiq büdcə təşkilatı bu xərclər üzrə 

sifarişlərini təqdim edir. Bu baxımdan hesabatda bütün 

xərclərin icra olunmaması ilə əlaqədar müvafiq izahedici 

məlumat verilib. O cümlədən burada qeyd olunduğu kimi, 

elm sahəsi üzrə xərclərin az maliyyələşdirilməsi, ÜDM-də 

xüsusi çəkisinin az olması struktur problemləri ilə 

bağlıdır. Burada deputatlarımız da öz çıxışlarında qeyd 

etdilər, hətta 2021-ci il üzrə elm sahəsinə ayrılmış vəsait 

də 15 faiz az istifadə olunmuşdur. Qeyd etdiyimiz kimi, 

burada əsas səbəb bizim Milli Elmlər Akademiyasının 

strukturunda olan elmi müəssisələrdə vakansiyaların 

çoxluğu, Elmin İnkişafı Fondunun vəsaitinin tam istifadə 

edilməməsi və bu kimi digər hallardır. Beləliklə, bu 

xərclərin tam icra olunmaması müəyyən mənada struktur 

problemləri ilə bağlıdır. Bu problemlər öz həllini tapdıqca 

hesab edirəm ki, biz bu sahədə də müəyyən irəliləyişin və 

eyni zamanda, dövlət büdcəsinin xərclərinin səmərəli 

istifadəsinin şahidi olacağıq.  

Digər tərəfdən, müdafiə və təhlükəsizlik üzrə xərclər, 

göründüyü kimi, dövlət büdcəsində tam təmin olunub. 

Səhiyyə xərcləri 2021-ci ildə nəzərdə tutulduğundan daha 

artıq icra olunub. Bu da onunla bağlıdır ki, ötən il pande-

miya ilə əlaqədar problemlərimiz tam həlini tapmamışdır, 

daha doğrusu, pandemiya hələ də öz mənfi təsirlərini 

göstərməkdə idi. Ona görə dövlət tərəfindən məqsədyönlü 

tədbirlər görülür, büdcə vəsaitləri səfərbər edilərək bu 

virusun, bu bəlanın aradan qaldırılmasına yönəldilmişdi.  

İşğaldan azad olunmuş ərazilərin bərpası üzrə, Tahir 

müəllimin çıxışında qeyd olunduğu kimi, ilk olaraq ötən il 

bu vəsaitin ayrılmasına və əməli icrasına başlanılmışdır. 

Bununla yanaşı, digər vacib infrastruktur layihələrinə 

vəsaitlər ayrılmışdır. Yerli xərclərlə bağlı da burada bir 

sıra şərhlər edildi, bu məlumatlar icra sənədlərində tam 

həcmdə öz əksini tapıb. Hesablama Palatası da lazım 

gəldikdə deputatlarımıza əlavə məlumatı və şərhlərini 

təqdim edə bilər. Mən burada kifayət qədər ətraflı şəkildə 

müzakirələrdən sonra təkcə onu qeyd etmək istərdim ki, 

Hesablama Palatasının rəyində müəyyən şərtlər var ki, biz 

qəbul edirik, bəzi şərtlər var ki, biz qəbul etmirik. Amma 

ümumi fikir ondan ibarətdir ki, dövlət büdcəsinin icrası 

mövcud büdcə qanunvericiliyinə uyğun həyata keçirilib və 

bununla əlaqədar təqdim olunmuş qanun layihəsi tam 

mövcud qanunvericiliyə uyğundur. Hörmətli millət vəkil-

ləri, bunları nəzərə alaraq mən sizlərə ilk növbədə bu gün 

müsbət şərhlərə görə dövlət büdcəsinin icrası ilə bağlı və 

hesabatlılığın hazırlanması ilə bağlı öz təşəkkürümü bil-

dirmək istəyirəm. Bununla yanaşı, həmin qanun layihəsinə 

verilən həmin müsbət fikirləri və şərhlərinizi nəzərə alaraq 

sizi bu qanunun qəbul edilməsinə çağırıram. Çox sağ olun. 

Sədrlik edən. Çox sağ olun, Samir müəllim.  

Hörmətli həmkarlar, biz qanun layihəsinin səsver-

məsinə keçirik. Bu, ikinci oxunuşdadır və ona görə biz 

maddələrlə səs verməliyik. Qanun layihəsində 3 maddə 

var. İndi, xahiş edirəm, 1-ci maddəyə münasibət bildirin. 

Buyurun.  

 
Səsvermənin nəticələri (saat 12.46 dəq.) 

Lehinə 97 

Əleyhinə 1 

Bitərəf 1 

Səs vermədi 1 

İştirak edir 100 

Nəticə: Qəbul edildi 

 

Çox sağ olun, 1-ci maddə qəbul edildi.  

İndi isə mən 2-ci maddəni səsə qoyuram, buyurun.  

 
Səsvermənin nəticələri (saat 12.46 dəq.) 

Lehinə 97 

Əleyhinə 1 

Bitərəf 1 

Səs vermədi 1 

İştirak edir 100 

Nəticə: Qəbul edildi 

                

Çox sağ olun, 2-ci maddə də qəbul edildi.  

İndi isə 3-cü maddəyə, xahiş edirəm, səs verin, buyurun.  

 
Səsvermənin nəticələri (saat 12.47 dəq.) 

Lehinə 95 

Əleyhinə 2 

Bitərəf 1 

Səs vermədi 1 

İştirak edir 99 

Nəticə: Qəbul edildi 

3-cü maddə də qəbul edildi, sağ olun.  

İndi isə qanun layihəsini mən ikinci oxunuşda bütöv-

lükdə səsə qoyuram, buyurun.   
 

Səsvermənin nəticələri (saat 12.47 dəq.) 

Lehinə 95 

Əleyhinə 3 

Bitərəf 0 

Səs vermədi 1 

İştirak edir 99 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi. Mən iclasımızda iştirak edənlərə, qonaqlarımıza 

təşəkkür edirəm, sağ olun.  

Biz isə işimizə davam edirik. Gündəliyin 7-ci məsə-

ləsinə keçirik, bu məsələ “Ələt azad iqtisadi zonası haq-

qında” Qanunda dəyişiklik edilməsi barədə qanun layi-

həsidir. Hörmətli həmkarlar, yəqin hamınız bilirsiniz ki, 

hörmətli Valeh müəllimin dəvəti ilə iyunun 2-də Tahir 

Mirkişilinin başçılığı ilə parlamentin bir qrup deputatı 

Ələt azad iqtisadi zonasını ziyarət etmişlər və zonada 

yaradılan infrastruktur, istehsalat, ticarət, logistka mər-

kəzləri, gömrük keçid məntəqəsi və zonanın digər struktur 

elementləri ilə tanış olmuşlar. Güman edirəm ki, bu 

tanışlıq “Ələt azad iqtisadi zonası haqqında” Qanunda 

nəzərdə tutulan dəyişikliklərin mahiyyətinin və ümumiy-

yətlə, onun fəaliyyətinin xarakterik cəhətlərinin daha da 

dərindən anlaşılması baxımından faydalı olmuşdur. İndi 

isə mən, Tahir müəllim, Sizi qanun layihəsinə dair məlu-

mat vermək üçün dəvət edirəm. Buyurun, məlumat verin.  

T.Mirkişili. Çox sağ olun, xanım sədr. Hörmətli həm-

karlar, “Ələt azad iqtisadi zonası haqqında” qanun layi-

həsinə edilən dəyişikliklər haqqında birinci oxunuş zamanı 

mən kifayət qədər geniş məlumat vermişdim. Əsas də-

yişikliklər Azərbaycan sahibkarlarının Ələt azad iqtisadi 

zonasına mal və xidmət satması və yaxud mal və xid-

mətlərin alınması zamanı, sahibkarların zonada qeyri-

istehsal fəaliyyəti göstərdikləri zaman onlara hansı vergi 

və gömrük rejiminin tətbiq olunması məsələlərini ehtiva 

edir. Burada əsas məqsəd daha çox yerli sahibkarlara 

zonada fəaliyyəti zamanı ən azı xarici partnyorlarla eyni 

rejimin tətbiq olunması, yəni ki, haqlı rəqabət sisteminin 

yaradılması ilə bağlı dəyişikliklərdir.  

Hörmətli xanım sədr, qeyd etdiyiniz kimi, Sizin təşəb-

büsünüzlə biz iyun ayının 2-də Milli Məclisin deputat-

larından ibarət nümayəndə heyəti ilə zonada olduq, burada 

görülən işlərlə ətraflı tanış olduq. Deputat həmkarlarım 

burada qanun layihəsinin həm birinci oxunuşu, həm də 

ikinci oxunuşu zamanı yaranan suallarla bağlı hesab edi-

rəm ki, zonada ətraflı cavablar aldıq. Ümumi yekun rəyi-

miz bundan ibarətdir ki, zonanın böyük gələcəyi var və 

orada görülən işlər Azərbaycan iqtisadiyyatına gələcəkdə 

xarici investorların cəlb olunması, Şərq-Qərb istiqamətin-

də yüklərin daşınması zamanı oynaya biləcəyi rol etibarı 

ilə yüksək qiymətləndirilir. Komitəmizin yekun rəyi bun-

dan ibarətdir ki, qanunvericilikdə edilən dəyişikliklər bu 

zonada fəaliyyət göstərmək istəyən Azərbaycan sahib-

karları üçün əlavə iqtisadi faydanın yaranmasına xidmət 

edəcək. Həmkarlarımdan bir daha qanun layihəsini ikinci 

oxunuşda dəstəkləmələrini xahiş edirəm. Çox sağ olun. 

Sədrlik edən. Tahir müəllim, çox sağ olun. Mən bildi-

yimə görə orada çoxsaylı suallar olmuşdur və bütün 

suallara da cavablar alınmışdır. İndi isə, hörmətli həm-

karlar, biz ikinci oxunuşdur deyə qanun layihəsini əvvəlcə 

əsas kimi qəbul etməliyik. Buyurun, qanun layihəsini əsas 

kimi qəbul etməyə münasibət bildirin.  

 
Səsvermənin nəticələri (saat 12.51 dəq.) 

Lehinə 97 

Əleyhinə 0 

Bitərəf 0 

Səs vermədi 1 

İştirak edir 98 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi.  

Mən baxıram ki, çıxış etmək istəyənlər də yoxdur. Ona 

görə də biz qanun layihəsinin səsverməsinə keçirik. Bi-

rinci maddələr üzrə, sonra isə bütövlükdə.  

Hörmətli həmkarlar, qanun layihəsində 12 maddə var, 

mən onları 3-3 səsə qoyacağam. İndi isə xahiş edirəm, 1-ci, 

2-ci və 3-cü maddələrə münasibət bildirin, buyurun.  
    

Səsvermənin nəticələri (saat 12.51 dəq.) 

Lehinə 96 

Əleyhinə 1 

Bitərəf 0 

Səs vermədi 1 

İştirak edir 98 

Nəticə: Qəbul edildi 

             

Çox sağ olun, bu maddələr qəbul edildi.  

İndi isə mən növbəti 3 maddəni səsə qoyuram, 4, 5 və 

6-cı maddələri. Buyurun.  

Səsvermənin nəticələri (saat 12.52 dəq.) 

Lehinə 96 

Əleyhinə 1 

Bitərəf 0 

Səs vermədi 0 

İştirak edir 97 

Nəticə: Qəbul edildi 

            

Çox sağ olun, bunlar da qəbul edildi.  

İndi isə 7, 8 və 9-cu maddələrə, buyurun, səs verin.  

 
Səsvermənin nəticələri (saat 12.52 dəq.) 

Lehinə 92 

Əleyhinə 1 

Bitərəf 1 

Səs vermədi 3 

İştirak edir 97 

Nəticə: Qəbul edildi 

 

Çox sağ olun, qəbul edildi.  

İndi isə son 3 maddəyə, yəni 10, 11 və 12-ci maddələrə 

münasibət bildirin.  

 
Səsvermənin nəticələri (saat 12.52 dəq.) 

Lehinə 96 

Əleyhinə 1 

Bitərəf 1 

Səs vermədi 0 

İştirak edir 98 

Nəticə: Qəbul edildi 

 

Çox sağ olun, bu maddələr də qəbul edildi.  

İndi isə qanun layihəsini mən ikinci oxunuşda bütöv-

lükdə səsə qoyuram, buyurun.  

Səsvermənin nəticələri (saat 12.53 dəq.) 

Lehinə 97 

Əleyhinə 1 

Bitərəf 0 

Səs vermədi 0 

İştirak edir 98 

Nəticə: Qəbul edildi 

            

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, biz gündəliyin 8-ci məsələsinə 

keçirik. Qabaqcadan deyim ki, 5 dəqiqədən sonra, əslində, 

fasilə vaxtıdır, əgər etiraz etmirsinizsə, fasiləsiz işləyək. 

Çox sağ olun.  

8-ci məsələyə keçirik. Bu məsələ İnvestisiya fəaliyyəti 

haqqında qanun layihəsidir. Tahir müəllim, mən yenə də 

Sizə söz vermək istəyirəm, buyurun, məlumat verin.  

T.Mirkişili. Hörmətli sədr, hörmətli həmkarlar, bu 

qanun layihəsi də birinci oxunuş zamanı həm plenar iclas-

da, həm də komitə iclasında çox geniş müzakirə olunub. 

Çünki kifayət qədər vacib bir qanun layihəsidir. Azər-

baycanda həm daxili, həm də xarici investisiya fəaliy-

yətinin tənzimlənməsi ilə bağlı cənab Prezident tərəfindən 

verilən fərman və bundan sonra olan təşəbbüs nəticəsində 

gələn qanun layihəsidir. Hörmətli sədr, həm birinci oxu-

nuş zamanı, həm də komitə iclasları zamanı hörmətli həm-

karlarım tərəfindən qanun layihəsi ilə bağlı 20-yə qədər 

təklif irəli sürülmüşdür. Bu keçən müddət ərzində qanun-

vericilik təşəbbüsü subyekti ilə həmin bu təkliflərin üzə-

rində geniş müzakirə aparılmış, həm Prezident Adminis-

trasiyası, həm İqtisadiyyat Nazirliyi, həm də Milli Məclis 

birlikdə çox ciddi və səmərəli bir əməkdaşlıq həyata keçir-

mişdir. Nəticədə millət vəkillərimizin 7-yə yaxın təklifi 

qəbul olunmuş və  qanunvericilik aktında öz əksini tap-

mışdır. Mən hesab edirəm ki, qəbul olunmuş yeni təkliflər, 

bütövlükdə, qanun layihəsini daha çevik, dövlət siya-

sətinin istiqamətlərini özündə əks etdirə bilən və cənab 

Prezidentin Azərbaycana özəl investisiyanın gətirilməsi ilə 

bağlı tapşırığının həyata keçirilməsində daha effektiv rol 

oynaya biləcəyi halına gətirmişdir. Bu ikinci layihədə olan 

dəyişikliklər millət vəkillərinə paylanılmışdır, hər kəsdə 

var. Ona görə hesab edirəm ki, qanunvericilik aktının, 

yəni layihənin ikinci oxunuşda bu formada dəstəklənməsi, 

bütövlükdə, iqtisadiyyatın inkişafı üçün mühüm bir vasitə 

ola bilər. Həmkarlarımdan layihənin bu formada dəstək-

lənməsini xahiş etmək istəyirəm. Çox sağ olun.  

Sədrlik edən. Çox sağ olun, Tahir müəllim.  

Mən düşünürəm ki, hər bir komitə sizin komitəniz kimi 

öz təklifləri ilə çıxış etsə, qanun layihəsində təkliflərin ço-

xu öz yerini tapar. Hörmətli həmkarlar, qanun layihəsini 

əsas kimi qəbul etməliyik. Buyurun, münasibət bildirin.  

 
Səsvermənin nəticələri (saat 12.55 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi.  

Çıxış etmək istəyən yoxdur. Hörmətli həmkarlar, biz 

qanun layihəsinin maddələr üzrə səsverməsinə keçirik. 

Layihədə 4 fəsil, 19 maddə var və mən fəsil-fəsil səsə 



 84 

qoyacağam. Beləliklə, I fəslə, xahiş edirəm, münasibət bil-

dirin, buyurun. 

 
Səsvermənin nəticələri (saat 12.56 dəq.) 

Lehinə 93 

Əleyhinə 1 

Bitərəf 0 

Səs vermədi 2 

İştirak edir 96 

Nəticə: Qəbul edildi 

 

Çox sağ olun, I  fəsil qəbul edildi.  

İndi isə II fəsli mən səsə qoyuram, buyurun.  

 
Səsvermənin nəticələri (saat 12.57 dəq.) 

Lehinə 91 

Əleyhinə 1 

Bitərəf 0 

Səs vermədi 0 

İştirak edir 92 

Nəticə: Qəbul edildi 

 

II fəsil də qəbul edildi, çox sağ olun.  

III fəsli səsə qoyuram, buyurun.  

 
Səsvermənin nəticələri (saat 12.57 dəq.) 

Lehinə 90 

Əleyhinə 1 

Bitərəf 0 

Səs vermədi 0 

İştirak edir 91 

Nəticə: Qəbul edildi 

III fəsil də qəbul edildi, çox sağ olun.  

IV fəsli səsə qoyuram, səs verin.  

 
Səsvermənin nəticələri (saat 12.57 dəq.) 

Lehinə 93 

Əleyhinə 1 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Çox sağ olun, bu da qəbul edildi.  

İndi isə, hörmətli həmkarlar, qanun layihəsini mən bü-

tövlükdə səsə qoyuram, buyurun, münasibət bildirin.  

 
Səsvermənin nəticələri (saat 12.58 dəq.) 

Lehinə 90 

Əleyhinə 1 

Bitərəf 0 

Səs vermədi 1 

İştirak edir 92 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul edildi.  

Hörmətli həmkarlar, indi biz gündəliyin 9-cu məsələ-

sinə keçirik. Bu, İnzibati Prosessual Məcəllədə, İnzibati 

Xətalar Məcəlləsində, Cinayət Məcəlləsində və “Vətən-

daşların müraciətləri haqqında” Qanunda dəyişiklik edil-

məsi barədə qanun layihəsidir. Mən məsələyə dair məlu-

mat vermək üçün Milli Məclis sədrinin birinci müavini, 

Hüquq siyasəti və dövlət quruculuğu komitəsinin sədri 

hörmətli Əli Hüseynliyə söz verirəm. Əli müəllim, bu-

yurun.  



 86 

Ə.Hüseynli, Milli Məclis sədrinin birinci müavini, 

Hüquq siyasəti və dövlət quruculuğu komitəsinin sədri.  

Çox sağ olun, hörmətli xanım sədr. Birinci oxunuş za-

manı bu məsələ ilə bağlı geniş təqdimat vermişdim. Hör-

mətli həmkarlarla fikir mübadiləmiz oldu, suallar cavab-

landırıldı. Bir daha qeyd etmək istəyirəm ki, indi təqdim 

olunmuş qanun layihəsinin səbəbi “Vətəndaşların qanun-

vericilik təşəbbüsü hüququndan istifadə etməsi qaydası 

haqqında” əsas Qanunun müddəalarından irəli gəlir. İkinci 

oxunuşda səsə qoyulmasını xahiş edirəm.  

Sədrlik edən. Əli müəllim, çox sağ olun.  

Hörmətli həmkarlar, biz qanun layihəsini əsas kimi 

qəbul etməliyik. Buyurun, münasibət bildirin.  

 
Səsvermənin nəticələri (saat 12.59 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

Çox sağ olun, əsas kimi qəbul edildi.  

İndi isə çıxış etmək istəyən yoxdur və mən qanun 

layihələrini maddələr üzrə səsə qoyacağam. 4 maddə var, 

xahiş edirəm, 1-ci və 2-ci maddələrə münasibət bildirin, 

buyurun.  

 
Səsvermənin nəticələri (saat 12.59 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

Bu maddələr qəbul edildi.  

İndi isə 3-cü və 4-cü maddələri səsə qoyuram. Buyurun.  

 
Səsvermənin nəticələri (saat 13.00 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Çox sağ olun. Bu maddələr də qəbul edildi.  

İndi isə mən qanun layihəsini, bütövlükdə, səsə qoyu-

ram. Buyurun, münasibət bildirin.  
 

Səsvermənin nəticələri (saat 13.00 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Çox sağ olun, qanun layihəsi 2-ci oxunuşda qəbul 

edildi.  

Hörmətli həmkarlar, gündəliyin növbəti 4 məsələsi 

möhtərəm cənab Prezidentin bir məktubu ilə Milli Məclisə 

daxil olub. Mahiyyətcə bir-birinə yaxın olan sənədlərdir. 

Gündəliyin 10-cu məsələsi Mülki Məcəllədə dəyişiklik 

edilməsi haqqında, gündəliyin 11-ci məsələsi İnzibati 

Xətalar Məcəlləsində dəyişiklik edilməsi haqqında, gün-

dəliyin 12-ci məsələsi “Milli arxiv fondu haqqında” Qa-

nunda dəyişiklik edilməsi barədə, gündəliyin 13-cü məsə-

ləsi “Hüquqi şəxslərin dövlət qeydiyyatı və dövlət reyestri 

haqqında” Qanunda dəyişiklik edilməsi barədə qanun 

layihələridir. Hörmətli həmkarlar, qanun layihələrinə par-

lamentin Hüquq siyasəti və dövlət quruculuğu komi-

təsində və Mədəniyyət komitəsində baxılmışdır.  Mən ötən 

iclasda da demişdim ki, əsas dəyişiklik 12-ci məsələ, yəni 

“Milli arxiv fondu haqqında” Qanunla bağlıdır. Çünki di-

gər qanunlarda edilən dəyişikliklər həmin qanunda edilən 

dəyişikliklərdən irəli gəlir. Ona görə də mən təklif edirəm 

ki, indi ilk olaraq Qənirə Paşayeva məlumat versin. Sonra 

isə o biri komitələrə də söz verəcəyəm. Qənirə xanım, 

buyurun. 

Q.Paşayeva, Milli Məclisin Mədəniyyət komitəsinin 

sədri.  

Çox təşəkkür edirəm, hörmətli xanım sədr. Hörmətli 

həmkarlar, qanun layihələrinin, yəni bu 4 sənədin Milli 

Məclisdə birinci oxunuşu zamanı müzakirələr çox yüksək 

səviyyədə keçmişdir. Milli Arxiv İdarəsinin rəhbəri 

hörmətli Əsgər Rəsulovun iştirakı ilə keçirilən  müzakirə-

lər zamanı dəyərli həmkarlarımız birbaşa qanun layihəsi 

ilə bağlı olmasa da, bu sahənin inkişafı ilə bağlı önəmli 

təkliflərlə çıxış etmişlər. Həmin təkliflər Milli arxiv fondu 

və digər müvafiq qurumlar tərəfindən diqqətə alınacaq və 

Milli arxiv fondu işinə öz müsbət töhfələrini verəcəkdir.  

Qeyd edim ki, qanun layihəsinin birinci oxunuşunda 

çıxış edən həmkarlarımız sənədi dəstəkləyərək “Milli 

arxiv fondu haqqında” Azərbaycan Respublikası Qanu-

nunda dəyişiklik edilməsi barədə və bu sənəddən irəli 

gələn digər üç qanun layihəsini dəstəkləyərək layihələrin 

Milli arxiv fondu işinin təkmilləşdirilməsinə, inkişafına 

önəmli töhfələr verəcəyini vurğuladılar. Birinci oxunuşda 

qanun layihəsi ilə bağlı hər hansı irad, düzəliş və təklif-

lərin olmadığını nəzərə alaraq həmkarlarımı ikinci oxu-

nuşda da qanun layihəsinə səs verməyə çağırıram. İnanırıq 

ki, bu qanun layihəsinin qəbulu ən strateji sahələrdən biri 

olan Milli arxiv fondunun fəaliyyətinə, orada çalışan 

vətəndaşlarımızın sosial müdafiəsinin gücləndirilməsinə 

böyük dəstək olacaq.  

Sədrlik edən. Çox sağ olun. İndi isə Hüquq siyasəti və 

dövlət quruculuğu komitəsinin üzvü Nizami Səfərov 

komitənin rəylərini təqdim etsin. Xahiş edirəm, Nizami 

müəllim, buyurun. 

N.Səfərov. Hörmətli xanım sədr, hörmətli deputatlar, 

komitəmizin rəyi müsbətdir. İkinci oxunuşda qəbul edil-

məsinə səs verməyinizi xahiş edirəm. 

Sədrlik edən. Çox sağ olun, Nizami müəllim. İndi isə, 

hörmətli həmkarlar, biz qanun layihələrini əvvəlcə əsas ki-

mi qəbul etməliyik. Ona görə də xahiş edirəm, 10-cu mə-

sələnin əsas kimi qəbul edilməsinə münasibət bildirin, bu-

yurun.  

 
Səsvermənin nəticələri (saat 13.04 dəq.) 

Lehinə 90 

Əleyhinə 0 

Bitərəf 0 

Səs vermədi 2 

İştirak edir 92 

Nəticə: Qəbul edildi 

 

Çox sağ olun. Bu qanun layihəsi əsas kimi qəbul edildi.  

İndi isə 11-ci məsələnin əsas kimi qəbul edilməsinə 

münasibət bildirin, buyurun.  

 
Səsvermənin nəticələri (saat 13.04 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 
 

Çox sağ olun. Bu qanun layihəsi də əsas kimi qəbul 

edildi.  

12-ci məsələni mən əsas kimi səsə qoyuram. Buyurun.  
 

Səsvermənin nəticələri (saat 13.05 dəq.) 

Lehinə 90 

Əleyhinə 0 

Bitərəf 0 

Səs vermədi 0 

İştirak edir 90 

Nəticə: Qəbul edildi 
 

Çox sağ olun, bu qanun layihəsi də əsas kimi qəbul 

edildi.  

İndi isə 13-cü məsələni mən əsas kimi səsə qoyuram. 

Buyurun.  
 

Səsvermənin nəticələri (saat 13.05 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə: Qəbul edildi 

Çox sağ olun. Bu qanun layihəsi də əsas kimi qəbul 

edildi.  

Çıxış etmək istəyənlər var. Etibar Əliyev, buyurun. 

E.Əliyev. Təşəkkür edirəm. Hörmətli xanım sədr, hör-

mətli deputatlar, əlbəttə ki, “Milli arxiv fondu haqqında” 

Azərbaycan Respublikası Qanununda edilən dəyişikliklər 

çox mühümdür. Bu dəyişiklik özündə Milli arxiv fondu-

nun qeydiyyat sisteminin təkmilləşdirilməsi, dövlət arxiv 

sisteminin yeni strukturunun müəyyən edilməsi, habelə 

arxiv məlumatlarının əldə edilməsi sahəsində müvafiq icra 

hakimiyyəti orqanının iştirakı, arxivlərin maddi-texniki 

təminatı, habelə arxiv əməkdaşlarının sosial müdafiəsinin 

gücləndirilməsini ehtiva edir. Əslində, dəyişiklik olan his-

sədə qeyd edilir ki, dövlət arxivləri işçilərinin əmək haq-

ları arxiv işi sahəsində müvafiq icra hakimiyyəti orqa-

nında çalışan işçilərin vəzifə maaşlarına bərabər tutulur.  

Qeyd edim ki, “Milli arxiv fondu haqqında” Azərbay-

can Respublikasının Qanunu 1999-cu il iyunun 22-də ölkə 

Prezidentinin sərəncamı ilə təsdiqlənmişdir. Həmin qanu-

nun 18-ci maddəsində arxiv işçilərinin sosial müdafiəsinə 

aid olan hissədə yazılır: “dövlət arxivləri işçilərinin sosial 

müdafiəsinə dövlət tərəfindən təminat verilir. Onların 

sosial müdafiəsi “Mədəniyyət haqqında” Azərbaycan Res-

publikası Qanununun 47-ci maddəsinə əsasən həyata keçi-

rilir”. Lakin burada müəyyən uyğunsuzluq var. “Mə-

dəniyyət haqqında” Qanunun 47-ci maddəsi mədəniyyət 

sahəsində özəlləşdirmə məsələlərinə aiddir. Dövlət arxiv-

ləri işçilərinin əmək haqları arxiv işi sahəsində müvafiq 

icra hakimiyyəti orqanında çalışan işçilərin vəzifə maaş-

larına bərabər tutulur. Məhz bu 1999-cu il iyunun 22-də 

“Milli arxiv fondu haqqında” qəbul olunmuş Qanunda da 

öz əksini tapıb. Arxiv işçilərinin verdiyi məlumata görə, 

bir müddətdən sonra qanunun icrası dayandırılmış və 

hansısa görünməz əllər sayəsində onların əmək haqlarında 

kəskin azalma baş vermişdir. Yaxşı ki, qanunun bu 

maddəsi yenidən yada düşmüşdür. Bu da onu göstərir ki, 

qanunların icrasında ciddi boşluqlar var. Təkrar eləyirik 

ki, qanunların icrasına bir nəzarət mexanizmi yaradaq. 

Düşünürəm ki, bu da böyük aktuallıq kəsb edir.  

Hörmətli xanım sədr, yol verilmiş yanlış struktur dəyi-

şikliklərinə də yenidən baxmaq lazımdır. Məsələn, yara-

nandan Milli Arxiv İdarəsinin elmi məlumat kitabxanası 

bu qurumun nəzdində olub. Sonradan bunun Tarix ar-

xivində bir şöbə kimi fəaliyyətinə qərar verilib. Həmin 

şöbə kimi fəaliyyətinə qərar verildikdən sonra isə işçilərin 

əmək haqlarında kəskin azalma baş vermişdir. Təklif 

edirəm ki, 100 min fondu olan və yaşı 200 ildən çox nəşrlə 

zəngin olan bir kitabxana yenidən Milli Arxiv İdarəsinin 

tabeçiliyinə qaytarılsın. Kitabxanalara ögey münasibəti biz 

hər yerdə hiss edirik, görürük. Ancaq bu kitabxananın 

missiyası tamamilə başqadır. Bizim alimlərin böyük his-

səsi bu kitabxananın hesabına elmi dərəcələr alıblar. 

Əmək haqqına gəldikdə isə idarənin vəzifəli şəxsləri ilə 

şöbə müdirləri arasında maaş fərqi 5 dəfədən çoxdur. Dü-

şünürəm ki, qanundakı dəyişiklik əmək haqlarının tən-

zimlənməsinə xidmət edəcək və arxiv işçilərinin səmərəli 

fəaliyyətinə səbəb olacaqdır. Təşəkkür edirəm. Sağ olun. 

Sədrlik edən. Sağ olun.  

Qənirə xanım, sözünüz var? Buyurun. 

Q.Paşayeva. Xanım sədr, hörmətli Etibar müəllimin 

təklifləri daha çox qurumun strukturu ilə bağlı məsə-

lələrdir. Etibar müəllim təkliflərini burada səsləndirdi, 

bunları müvafiq icra qurumuna çatdırarıq. Birbaşa qanun 

layihəsi ilə bağlı dinlədik, başqa təkliflər yoxdur. Onu da 

vurğulamaq istəyirəm ki, hörmətli Etibar müəllim, doğ-

rudan da, milli arxiv sahəsində işçilərin əmək haqları aşa-

ğıdır. Məhz bu qanun layihəsinin qəbulu da ən çox o sahə-

də çalışanların əmək haqlarının, sosial şəraitlərinin yaxşı-

laşdırılmasını nəzərdə tutur. Ona görə həmkarlarımızı 

dəstəyə çağırıram. 

Sədrlik edən. Sağ olun. Hörmətli həmkarlar, biz qanun 

layihələrinə maddələr üzrə və bütövlükdə münasibət bil-

dirməliyik. İndi mən bir-bir qanun layihələrini səsə qo-

yacağam. İndi 10-cu məsələ, yəni Mülki Məcəllədə də-

yişiklik edilməsi haqqında qanun layihəsini səsə qoyuram. 

Burada kiçik bir dəyişiklik nəzərdə tutulur və xahiş edi-

rəm, maddələr üzrə həmin bu layihəyə münasibət bildirin. 

Buyurun.  
 

Səsvermənin nəticələri (saat 13.11 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 
 

Çox sağ olun, qəbul edildi.  

İndi isə həmin məsələyə, yəni 10-cu məsələyə, qanun 

layihəsinə bütövlükdə münasibət bildirin.  
 

Səsvermənin nəticələri (saat 13.11 dəq.) 

Lehinə 91 

Əleyhinə 0 

Bitərəf 0 

Səs vermədi 1 

İştirak edir 92 

Nəticə: Qəbul edildi 

Çox sağ olun. Qanun layihəsi ikinci oxunuşda qəbul 

edildi.  

İndi isə biz 11-ci məsələyə keçirik. İnzibati Xətalar Mə-

cəlləsinə dəyişiklik edilməsi haqqında qanun layihəsində 2 

maddə var. 1-ci maddəyə münasibət bildirin. Buyurun.  
 

Səsvermənin nəticələri (saat 13.12 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Çox sağ olun. 1-ci maddə qəbul edildi.  

İndi isə 2-ci maddəni mən səsə qoyuram. Buyurun, mü-

nasibət bildirin.  

 
Səsvermənin nəticələri (saat 13.12 dəq.) 

Lehinə 93 

Əleyhinə 0 

Bitərəf 0 

Səs vermədi 1 

İştirak edir 94 

Nəticə: Qəbul edildi 

 

Çox sağ olun, 2-ci maddə də qəbul edildi.  

İndi isə xahiş edirəm, qanun layihəsinə bütövlükdə mü-

nasibət bildirin.  

 
Səsvermənin nəticələri (saat 13.12 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 

 

Çox sağ olun. Qanun layihəsi 2-ci oxunuşda bütövlükdə 

qəbul edildi.  

İndi isə 12-ci məsələyə keçirik. Bu, “Milli arxiv fondu 

haqqında” Qanunda dəyişiklik edilməsi barədə qanun 

layihəsidir. Qanun layihəsində 13 maddə var. Mən onları 

qruplaşdırıb səsə qoyacağam. Xahiş edirəm, 1-ci, 2-ci və 

3-cü maddələrə münasibət bildirin.  

 
Səsvermənin nəticələri (saat 13.13 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 
 

Çox sağ olun, qəbul edildi.  

İndi isə 4-cü, 5-ci və 6-cı maddələri səsə qoyuram. Xa-

hiş edirəm, diqqətli olun. Bu maddələri bir daha səsə qo-

yuram. 4-cü, 5-ci və 6-cı maddələrə münasibət bildirin.  
 

Səsvermənin nəticələri (saat 13.14 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

Qəbul edildi, çox sağ olun.  

İndi isə 7-ci, 8-ci və 9-cu maddələrə münasibət bildirin.  

 
Səsvermənin nəticələri (saat 13.14 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

Çox sağ olun, qəbul edildi.  

Mən son 4 maddəni – 10-cu, 11-ci, 12-ci və 13-cü mad-

dələri səsə qoyuram. Buyurun.  
 

Səsvermənin nəticələri (saat 13.15 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 
 

Çox sağ olun. Bu maddələr də qəbul edildi.  

İndi isə hörmətli həmkarlar, xahiş edirəm, qanun la-

yihəsinə bütövlükdə münasibət bildirin. Buyurun.  
 

Səsvermənin nəticələri (saat 13.15 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar 13-cü məsələdə, yəni “Hüquqi 

şəxslərin dövlət qeydiyyatı və dövlət reyestri haqqında” 

Qanunda dəyişiklik edilməsi barədə qanun layihəsində 

kiçik bir dəyişiklik nəzərdə tutulur. Xahiş edirəm, buna 

maddələr üzrə münasibət bildirin.  
  

Səsvermənin nəticələri (saat 13.16 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Çox sağ olun, qəbul edildi.  

İndi isə qanun layihəsini mən, bütövlükdə, səsə qoyu-

ram. Buyurun.  

 
Səsvermənin nəticələri (saat 13.16 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

Çox sağ olun. Qanun layihəsi ikinci oxunuşda qəbul 

edildi.  

İndi isə, hörmətli həmkarlar, biz gündəliyin son mə-

sələlərinə keçirik və gündəliyin son 3 məsələsi də möh-

tərəm cənab Prezidentin bir məktubu ilə Milli Məclisə 

daxil olub. Bunlar da mahiyyətcə bir-birinə yaxın olan 

sənədlərdir. Mən ötən iclasda da demişdim ki, hər 3 qanun 

layihəsində nəzərdə tutulan dəyişikliklər “İnsan orqan və 

toxumalarının donorluğu və transplantasiyası haqqında” 

Qanundan irəli gəlir. Gündəliyin 14-cü məsələsi Cinayət 

Məcəlləsində, 15-ci məsələsi İnzibati Xətalar Məcəl-

ləsində və gündəliyin 16-cı məsələsi “Əhalinin sağlamlı-

ğının qorunması haqqında” Qanunda və digər 4 qanunda 

dəyişiklik edilməsi barədə qanun layihələridir. Mən təklif 

edirəm ki, Hüquq siyasəti və dövlət quruculuğu komitə-

sinin üzvü hörmətli Kamal Cəfərov həm 14-cü, həm də 

15-ci məsələlər haqqında və sonra isə 16-cı məsələnin 

onların komitəsinə aid olan hissəsi haqqında ümumi bir 

məlumat versin. Buyurun, Kamal müəllim. 

K.Cəfərov, Milli Məclisin Hüquq siyasəti və dövlət 

quruculuğu komitəsinin üzvü.  

Çox sağ olun, hörmətli xanım sədr. Birinci oxunuşda 

hər iki qanun layihəsi ilə bağlı geniş məlumat təqdim et-

mişəm. Həmkarlarımın sualları ilə bağlı da aidiyyəti qu-

rumlarla dəqiqləşdirəndən sonra nəticəsini özlərinə mə-

ruzə eləmişəm. Qeyd edilənləri nəzərə alaraq qanun layi-

hələrinin səsə qoyulmasını xahiş edirəm. 

Sədrlik edən. Sağ olun, Kamal müəllim. Bu qanun 

layihələrinə Səhiyyə komitəsində də baxılmışdır. Ona görə 

də mən hörmətli Əhliman müəllimdən xahiş edəcəyəm. 

Əhliman müəllim, komitənizin rəyini bildirin. 

Ə.Əmiraslanov, Milli Məclisin Səhiyyə komitəsinin 

sədri.  

Çox hörmətli Sahibə xanım, çox hörmətli millət vəkil-

ləri. Bildiyiniz kimi, Milli Məclisin Səhiyyə komitəsində 

hazırlanmış “İnsan orqan və toxumalarının donorluğu və 

transplantasiyası haqqında” Azərbaycan Respublikası Qa-

nunu 2020-ci il oktyabrın 20-də parlament tərəfindən qə-

bul olunmuş və möhtərəm cənab Prezidentimiz tərəfindən 

imzalanmışdır. “Əhalinin sağlamlığının qorunması haq-

qında” və digər qanunlarda dəyişiklik edilməsi barədə sə-

nəd məhz sözügedən qanuna dəyişiklik edilməsi barədə 

qanun layihəsini nəzərdə tutur. Müzakirələr zamanı de-

putat həmkarlarım qanun layihəsini dəstəkləmişdilər, eyni 

zamanda, hörmətli millət vəkilləri Razi Nurullayev, Si-

yavuş Novruzov, Sabir Rüstəmxanlı, Erkin Qədirli, Sahib 

Alıyev, Asim Mollazadə bir sıra təkliflərlə çıxış etmiş-

dilər. Müzakirələrdə iştirak etmiş deputat həmkarlarıma öz 

dərin təşəkkürümü bildirirəm.  

Bundan başqa, birinci oxunuş zamanı millət vəkilləri 

tərəfindən qanunun icrası ilə bağlı fikirlər səsləndirilmiş-

dir. Buna görə də “İnsan orqan və toxumalarının donor-

luğu və transplantasiyası haqqında” Qanunun icrası ilə 

bağlı bu günə kimi görülən işlər barədə qısaca məlumat 

vermək istərdim. İlk növbədə qeyd etmək istərdim ki, 

qanun qüvvəyə mindikdən sonra Səhiyyə Nazirliyinin nəz-

dində orqan donorluğu və transplantasiyası üzrə Koordina-

siya Mərkəzi yaradılmışdı. Nazirlik tərəfindən artıq 

mərkəzin nizamnaməsi hazırlanaraq təsdiq olunmaq üçün 

Nazirlər Kabinetinə təqdim olunmuşdur. Eyni zamanda, 

mərkəzin fəaliyyəti ilə bağlı beyin ölümü diaqnozunun 

qoyulması da daxil olmaqla müvafiq sənədlər zərfi 

hazırlanmışdır. Donorlar, residentlər və donor orqanlarının 

vahid dövlət informasiya bazası da həmin mərkəzin nəz-

dində fəaliyyət göstərəcəkdir. Həmçinin donor orqan-

larının götürülməsi, hazırlanması, saxlanması, daşınması, 

idxal və ixracı həyata keçirən tibb müəssisələrinin siyahısı 

da Nazirlər Kabineti tərəfindən təsdiq edilmişdir. Bu   tibb 

müəssisələrinin sayı respublika üzrə 14-dür. Bu tibb 

müəssisələrinin konkret siyahısı və adları Səhiyyə 

komitəsində var. Maraqlanan millət vəkilləri, həmkarlarım 

tanış ola bilərlər.  

Son olaraq qeyd etmək istərdim ki, bu məsələlər 

müzakirə olunan qanunun predmetinə aid olmadığı üçün 

qanunun müddəalarında öz əksini tapmamışdır. Xahiş 

edirəm, qanun layihəsini dəstəkləyəsiniz.  

Sədrlik edən. Çox sağ olun, Əhliman müəllim. Hör-

mətli həmkarlar, 16-cı məsələyə Milli Məclisin daha iki 

komitəsində baxılıb. Bu, İnsan hüquqları və İqtisadi si-

yasət, sənaye və sahibkarlıq komitələridir. Mən istərdim, 

indi Zahid müəllim komitənin rəyini bildirsin. Xahiş 

edirəm, məsələ ilə bağlı məlumat verin. 

Z.Oruc, Milli Məclisin İnsan hüquqları komitəsinin sədri.  

Hörmətli sədr, İnsan hüquqları komitəsi layihənin 

lehinədir. Çox sağ olun.  

Sədrlik edən. Çox sağ olun. Tahir müəllim, Sizdən də 

xahiş edəcəyəm, rəyinizi bildirin. 

T.Mirkişili. Hörmətli sədr, bizim komitənin də rəyi 

müsbətdir. Təşəkkür edirəm.  

Sədrlik edən. Çox sağ olun, Tahir müəllim. Hörmətli 

həmkarlar,  əvvəlcə qanun layihələrini biz əsas kimi qəbul 

etməliyik. Ona görə də təklif edirəm ki, 14-cü məsələnin 

əsas kimi qəbul edilməsinə münasibət bildirin. Buyurun.  
  

Səsvermənin nəticələri (saat 13.22 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

Çox sağ olun, əsas kimi qəbul edildi.  

15-ci məsələni mən indi əsas kimi səsə qoyuram, buyu-

run.  

 
Səsvermənin nəticələri (saat 13.22 dəq.) 

Lehinə 98 

Əleyhinə 0 

Bitərəf 0 

Səs vermədi 1 

İştirak edir 99 

Nəticə: Qəbul edildi 

 

Çox sağ olun.  

16-cı məsələni əsas kimi səsə qoyuram, buyurun.  

 
Səsvermənin nəticələri (saat 13.23 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 

 

Çox sağ olun, 16-cı məsələ də əsas kimi qəbul edildi.  

Çıxış etmək istəyən yoxdur? Aydın Hüseynov, bu-

yurun.  

A.Hüseynov. Hörmətli sədr, çox üzr istəyirəm. Bayaq 

da səsvermədə bir az tələsdim. Çalışacağam, fikrimi konk-

retləşdirəm. 

Əlbəttə, müzakirə etdiyimiz qanun layihələrinin hər biri 

vacibdir, lazımlıdır, əhalinin sağlamlığına yönəlib. İkinci 

oxunuşun tələblərinə uyğun olmasa da, çox xahiş edirəm, 

bir-iki dəqiqəyə fikrimi yekunlaşdıracağam. 

Bu gün səhiyyə işçiləri günüdür. Bütün bu sahənin 

işçilərini təbrik edirik. Eyni zamanda, bu gün Milli Məclis 

Aparatından mənə bir seçicimin ünvanladığı məktub da 

daxil olub. Bu, elə səhiyyəyə aiddir. Milli Məclis Aparatı 

tərəfindən ünvanlanan bu məktub forma və məzmun 

baxımından, bir vərəqdə bütün fikirlərin ifadə olunması 

baxımından bir nümunədir. Ona görə də parlament rəh-

bərliyinə və aparatına “çox sağ ol” deyirəm. Mən bu mə-

sələni nəyə görə deyirəm?  Məsuliyyətlə deyirəm, bizə 

göndərilən bu məktub digər qurumlar və mərkəzi icra 

orqanları üçün də nümunə olmalıdır. Bu, birinci növbədə 

seçiciyə və vətəndaşa olan münasibətin bir göstəricisidir. 

Burada göstərilən bir məsələ var, altından da xətt çəkilib. 

Vaxtı ilə seçicinin mənə müraciət etdiyi və mənim 

hökumətin yığıncağında səsləndirdiyim fikri haqlı olaraq 

təkrarən seçici bir dəfə də qaldırıb.  

Bizim parlamentdə bir prosedur müəyyənləşdirilib ki, 

əgər vaxtında fikirlərimizi çatdıra bilmiriksə, biz onu ya-

zılı şəkildə təqdim edək. Əlbəttə, bu, düzgün yanaşmadır. 

Çünki bu çıxışların hamısı burada səslənə bilməz və yazılı 

da verilə bilər. Mən hökumətin yığıncağında bu fikri bir 

dəfə də səsləndirmişdim. Qaradağ rayonunun Qobustan 

qəsəbəsində çox müasir tipli bir xəstəxana var. Həmin 

xəstəxananın açılışında ölkə Prezidenti cənab İlham 

Əliyev, eləcə də ölkənin birinci xanımı, Birinci vitse-

prezident Mehriban xanım Əliyeva da iştirak edib. Çox 

yüksək səviyyəli bir müalicə kompleksidir. Aparatlar 

baxımından da təmin olunub. Orada hemodializ xəstələri 

var ki, həkim və mütəxəssis çatışmazlığı ucbatından 60 

kilometr yolu qət edib Şirvan şəhərinə getməlidirlər. 

Bununla bağlı hökumətin hesabatında da  bu fikirləri 

səsləndirdim, yazılı şəkildə də təqdim etdik. Eyni 

zamanda, hörmətli həmkarım Anatoliy Rafailovla birlikdə 

səhiyyə nazirinə də buradan müraciət etdik. Həmin 

problemin həllinin vacib olduğunu qaldırdıq. Bir daha 

həmin müraciətimi səsləndirirəm və xahiş edirəm, Səhiyyə  

Nazirliyi ora mütəxəssis göndərsin ki, 60  kilometr məsa-

fəni o dializ xəstələri digər rayonlara getməsinlər, elə hə-

min qəsəbənin özündə müalicələrini alsınlar. Eləsi var, 

həftədə 3 dəfə gedir. Sağ olun. Xanım sədr, imkan verdi-

yiniz üçün təşəkkür edirəm.  

Sədrlik edən. Sağ olun. Hörmətli həmkarlar, daha çıxış 

edən yoxdur. Mən qanun layihələrini maddələr üzrə və bü-

tövlükdə səsə qoyacağam. Biz 14-cü məsələyə – Cinayət 

Məcəlləsində dəyişiklik edilməsi haqqında qanun layi-

həsinin səsverməsinə keçirik. Bu qanun layihəsində 3 

maddə var. 1-ci maddəyə xahiş edirəm, münasibət bildirin. 

Buyurun.  
 

Səsvermənin nəticələri (saat 13.27 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 
 

Çox sağ olun, 1-ci maddə qəbul edildi.  

İndi isə 2-ci maddəni mən səsə qoyuram. Buyurun.  
 

Səsvermənin nəticələri (saat 13.27 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

Çox sağ olun, qəbul edildi.  

İndi isə 3-cü maddəni mən səsə qoyuram. Buyurun. 

 
Səsvermənin nəticələri (saat 13.28 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

Bu maddə də qəbul edildi.  

İndi isə, hörmətli həmkarlar,  mən qanun layihəsini bü-

tövlükdə səsə qoyuram. Buyurun.  
  

Səsvermənin nəticələri (saat 13.28 dəq.) 

Lehinə 97 

Əleyhinə 0 

Bitərəf 0 

Səs vermədi 1 

İştirak edir 98 

Nəticə: Qəbul edildi 

               

Çox sağ olun, qanun layihəsi ikinci oxunuşda qəbul 

edildi.  

İndi isə növbəti məsələnin səsverməsinə keçirik. Bu, 

İnzibati Xətalar Məcəlləsində dəyişiklik edilməsi haq-

qında qanun layihəsidir. Qanun layihəsində 2 maddə var. 

1-ci maddəyə, xahiş edirəm, münasibət bildirin.  

 
Səsvermənin nəticələri (saat 13.29 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Çox sağ olun, bu maddə qəbul edildi.  

2-ci maddəni mən səsə qoyuram. Münasibət bildirin.   

 
Səsvermənin nəticələri (saat 13.29 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Çox sağ olun, bu maddə də qəbul edildi.  

İndi isə qanun layihəsini mən bütövlükdə səsə qoyu-

ram. Buyurun, münasibət bildirin. 

 
Səsvermənin nəticələri (saat 13.29 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi.  

16-cı məsələnin səsverməsinə keçirik. Xatırladım ki, 

bu, “Əhalinin sağlamlığının qorunması haqqında” və digər 

4 qanunda dəyişiklik edilməsi barədə sənəddir, 6 maddə-

dən ibarətdir. Mən onları üç-üç səsə qoyacağam. Beləliklə, 

1-ci, 2-ci və 3-cü maddələrə, xahiş edirəm, münasibət bil-

dirin. Buyurun.  

 
Səsvermənin nəticələri (saat 13.30 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə: Qəbul edildi 

 

Maddələr qəbul edildi, sağ olun.  

İndi isə 4-cü, 5-ci və 6-cı maddələri səsə qoyuram. 

Buyurun.   

 
Səsvermənin nəticələri (saat 13.31 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

Çox sağ olun, qəbul edildi.   

İndi isə mən qanun layihəsini bütövlükdə səsə qoyu-

ram. Buyurun, münasibət bildirin.  

 
Səsvermənin nəticələri (saat 13.31 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

Çox sağ olun,  qanun layihəsi ikinci oxunuşda qəbul 

edildi. 

Hörmətli həmkarlar, bizim bugünkü iclasımız başa 

çatdı. Hamıya təşəkkür edirəm. Növbəti iclasın vaxtı haq-

qında sizə əlavə məlumat veriləcək. Sağ olun.  

ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

NÖVBƏDƏNKƏNAR 

X SESSİYASI İCLASININ 

 

PROTOKOLU № 96 
 

Milli Məclisin iclas salonu. 

22 iyun 2022-ci il. 

 

İclasa Azərbaycan Respublikası Milli Məclisinin 

sədri  Sahibə Qafarova sədrlik etmişdir. 
 

İclasda Milli Məclisin 103 deputatı iştirak etmişdir. 
 

Qeydiyyat (saat 11.05 dəq.) 

İştirak edir 99 

Yetərsay 83 

 

 İclasa dəvət olunmuşlar: 

 

Samir Şərifov, Azərbaycan Respublikasının maliyyə 

naziri. 

Sevinc Həsənova, Azərbaycan Respublikası iqtisadiy-

yat nazirinin müavini. 

Azər Bayramov, Azərbaycan Respublikası maliyyə 

nazirinin müavini. 

Anar Kərimov, Azərbaycan Respublikası əmək və 

əhalinin sosial müdafiəsi nazirinin müavini. 

İqbal Babayev, Azərbaycan Respublikası Dövlət Göm-

rük Komitəsi sədrinin müavini. 

Rauf Səlimov, Azərbaycan Respublikası Dövlət Statis-

tika Komitəsi sədrinin müavini. 

Vüqar Gülməmmədov, Azərbaycan Respublikası He-

sablama Palatasının  sədri. 

Azər Əmiraslanov, Azərbaycan Respublikası Nazirlər 

Kabinetinin İqtisadiyyat və maliyyə-kredit siyasəti şöbə-

sinin müdiri. 

İlkin Vəliyev, Azərbaycan Respublikasının İqtisadiyyat 

Nazirliyi yanında Dövlət Vergi Xidməti rəisinin müavini. 

Natiq Şirinov, Azərbaycan Respublikasının İqtisadiy-

yat Nazirliyi yanında Dövlət Vergi Xidmətinin baş idarə 

rəisi. 

Himalay Məmişov, Azərbaycan Respublikasının 

Əmək və Əhalinin Sosial Müdafiəsi Nazirliyi yanında 

Dövlət Sosial Müdafiə Fondunun İdarə Heyətinin sədri. 

Mustafa Abbasbəyli, Azərbaycan Respublikası Əmək 

və Əhalinin Sosial Müdafiəsi Nazirliyinin tabeliyində Döv-

lət Məşğulluq Agentliyinin İdarə Heyətinin sədri. 

Fazil Fərəcov, Azərbaycan Respublikası Maliyyə Nazir-

liyinin şöbə müdiri. 

Fikrət Şirinov, Azərbaycan Respublikası Maliyyə 

Nazirliyinin şöbə müdiri. 

Valeh Ələsgərov, Ələt azad iqtisadi zonasının səlahiy-

yətli qurumunun İdarə Heyətinin sədri. 

 

İclasın gündəliyinə aşağıdakı məsələlər daxil idi: 

 

1. “Azərbaycan Respublikasının 2022-ci il dövlət büd-

cəsi haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası qa-

nununun layihəsi (birinci oxunuş). 

2. “Dövlət Sosial Müdafiə Fondunun 2022-ci il büdcəsi 

haqqında” Azərbaycan Respublikasının Qanununda də-

yişiklik edilməsi barədə Azərbaycan Respublikası qanunu-

nun layihəsi (birinci oxunuş). 

3. “İşsizlikdən sığorta fondunun 2022-ci il büdcəsi 

haqqında” Azərbaycan Respublikasının Qanununda də-

yişiklik edilməsi barədə Azərbaycan Respublikası qanunu-

nun layihəsi (birinci oxunuş). 

4. “Ələt azad iqtisadi zonası haqqında” Azərbaycan 

Respublikasının Qanununda dəyişiklik edilməsi barədə 

Azərbaycan Respublikası qanununun layihəsi (üçüncü 

oxunuş). 

5. İnvestisiya fəaliyyəti haqqında Azərbaycan Respubli-

kası qanununun layihəsi (üçüncü oxunuş). 

6. Azərbaycan Respublikasının İnzibati Prosessual 

Məcəlləsində, Azərbaycan Respublikasının İnzibati Xə-

talar Məcəlləsində, Azərbaycan Respublikasının Cinayət 

Məcəlləsində və “Vətəndaşların müraciətləri haqqında” 

Azərbaycan Respublikasının Qanununda dəyişiklik edil-

məsi barədə Azərbaycan Respublikası qanununun layihəsi 

(üçüncü oxunuş). 

7. Azərbaycan Respublikasının Cinayət Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (üçüncü oxunuş). 

8. Azərbaycan Respublikasının İnzibati Xətalar Mə-

cəlləsində dəyişiklik edilməsi haqqında Azərbaycan 

Respublikası qanununun layihəsi (üçüncü oxunuş). 

9. “Əhalinin sağlamlığının qorunması haqqında”, 

“Mülki dövriyyədə olmasına yol verilməyən (mülki döv-

riyyədən çıxarılmış) əşyaların siyahısı haqqında”, “Mülki 

dövriyyənin müəyyən iştirakçılarına mənsub ola bilən və 

dövriyyədə olmasına xüsusi icazə əsasında yol verilən 

(mülki dövriyyəsi məhdudlaşdırılmış) əşyaların siyahısı 

haqqında”, “İnsan alverinə qarşı mübarizə haqqında” və 

“Reklam haqqında” Azərbaycan Respublikasının qanun-

larında dəyişiklik edilməsi barədə Azərbaycan Respubli-

kası qanununun layihəsi (üçüncü oxunuş). 

10. Azərbaycan Respublikasının Mülki Məcəlləsində, 

Azərbaycan Respublikasının Miqrasiya Məcəlləsində, 

“Yanğın təhlükəsizliyi haqqında”, “Yerin təki haqqında”, 

“Balıqçılıq haqqında”, “Texniki təhlükəsizlik haqqında”, 

“Atmosfer havasının mühafizəsi haqqında”, “Tütün və tü-

tün məmulatı haqqında”, “Telekommunikasiya haqqında”, 

“Damazlıq heyvandarlıq haqqında”, “Təbii müalicə  ehti-

yatları, müalicə-sağlamlaşdırma yerləri və kurortlar haq-

qında”, “Pambıqçılıq haqqında” və “Əqli mülkiyyət hü-

quqlarının təminatı və piratçılığa qarşı mübarizə haq-

qında” Azərbaycan Respublikasının qanunlarında dəyişik-

lik edilməsi barədə Azərbaycan Respublikası qanununun 

layihəsi (ikinci oxunuş). 

11. “Dövlət sosial sığorta sistemində fərdi uçot haqqın-

da” Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun la-

yihəsi (ikinci oxunuş). 

12. “Daşınar əmlakın yüklülüyü haqqında” Azərbaycan 

Respublikasının Qanununda dəyişiklik edilməsi barədə 

Azərbaycan Respublikası qanununun layihəsi (ikinci 

oxunuş). 

13. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası qa-

nununun layihəsi (birinci oxunuş). 

14. “Azərbaycan Respublikasının İnsan hüquqları üzrə 

müvəkkili (ombudsman) təsisatının 20 illiyi (2002–2022)” 

Azərbaycan Respublikasının yubiley medalının təsis 

edilməsi ilə əlaqədar “Azərbaycan Respublikasının orden 

və medallarının təsis edilməsi haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

15. “Azərbaycan Respublikasının İnsan hüquqları üzrə 

müvəkkili (ombudsman) haqqında” Azərbaycan Respub-

likasının Konstitusiya Qanununda dəyişiklik edilməsi 

barədə Azərbaycan Respublikası Konstitusiya qanununun 

layihəsi (birinci oxunuş). 

16. “Konstitusiya Məhkəməsi haqqında” Azərbaycan 

Respublikasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

17. “Məhkəmələr və hakimlər haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

18. “Azərbaycan Respublikası Milli Məclisi deputatının 

statusu haqqında” Azərbaycan Respublikasının Qanunun-

da dəyişiklik edilməsi barədə Azərbaycan Respublikası 

qanununun layihəsi (birinci oxunuş). 

19. “Hesablama Palatası haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş).  

20. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 
 

Aşağıdakı məsələlər müzakirə edilmişdir: 
 

Gündəlik haqqında. 
 

Çıxış etmişdir: Sahibə Qafarova 
 

Təklif: Gündəlik qəbul edilsin 

Səsvermənin nəticələri (saat 11.05 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə: Qəbul edildi 

 

1. “Azərbaycan Respublikasının 2022-ci il dövlət 

büdcəsi haqqında” Azərbaycan Respublikasının Qanu-

nunda dəyişiklik edilməsi barədə Azərbaycan Respub-

likası qanununun layihəsi (birinci oxunuş). 

 

Çıxış etmişlər: Sahibə Qafarova, Tahir Mirkişili, Samir 

Şərifov, Vüqar Gülməmmədov, Ramin Məmmədov, 

Rəşad Mahmudov, Aqiyə Naxçıvanlı, Vüqar Bayramov, 

Sadiq Qurbanov, Hicran Hüseynova, Elşən Musayev, 

Zahid Oruc, Tahir Kərimli, Fazil Mustafa, Siyavuş 

Novruzov  
 

Təklif: Layihə birinci oxunuşda qəbul edilsin 

Səsvermənin nəticələri (saat 12.37 dəq.) 

Lehinə 84 

Əleyhinə 0 

Bitərəf 0 

Səs vermədi 1 

İştirak edir 85 

Nəticə: Qəbul edildi 

 

2. “Dövlət Sosial Müdafiə Fondunun 2022-ci il büd-

cəsi haqqında” Azərbaycan Respublikasının Qanunun-

da dəyişiklik edilməsi barədə Azərbaycan Respublikası 

qanununun layihəsi (birinci oxunuş). 

Çıxış etmişlər: Sahibə Qafarova, Musa Quliyev 

 
Təklif: Layihə birinci oxunuşda qəbul edilsin 

Səsvermənin nəticələri (saat 12.37 dəq.) 

Lehinə 90 

Əleyhinə 0 

Bitərəf 0 

Səs vermədi 1 

İştirak edir 91 

Nəticə: Qəbul edildi 

 

3. “İşsizlikdən sığorta fondunun 2022-ci il büdcəsi 

haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası 

qanununun layihəsi (birinci oxunuş). 

 

Çıxış etmişlər: Sahibə Qafarova, Musa Quliyev, Tahir 

Mirkişili  

 
Təklif: Layihə birinci oxunuşda qəbul edilsin 

Səsvermənin nəticələri (saat 12.38 dəq.) 

Lehinə 91 

Əleyhinə 0 

Bitərəf 0 

Səs vermədi 1 

İştirak edir 92 

Nəticə: Qəbul edildi 

 

4. “Ələt azad iqtisadi zonası haqqında” Azərbaycan 

Respublikasının Qanununda dəyişiklik edilməsi barədə 

Azərbaycan Respublikası qanununun layihəsi (üçüncü 

oxunuş). 

Çıxış etmişlər: Sahibə Qafarova, Tahir Mirkişili  

 
Təklif: Qanun qəbul edilsin 

Səsvermənin nəticələri (saat 12.40 dəq.) 

Lehinə 90 

Əleyhinə 0 

Bitərəf 0 

Səs vermədi 0 

İştirak edir 90 

Nəticə: Qəbul edildi 

 

5. İnvestisiya fəaliyyəti haqqında Azərbaycan Res-

publikası qanununun layihəsi (üçüncü oxunuş). 

 

Çıxış etmişlər: Sahibə Qafarova, Tahir Mirkişili  

 
Təklif: Qanun qəbul edilsin 

Səsvermənin nəticələri (saat 12.42 dəq.) 

Lehinə 92 

Əleyhinə 1 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

6. Azərbaycan Respublikasının İnzibati Prosessual 

Məcəlləsində, Azərbaycan Respublikasının İnzibati 

Xətalar Məcəlləsində, Azərbaycan Respublikasının 

Cinayət Məcəlləsində və “Vətəndaşların müraciətləri 

haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası 

qanununun layihəsi (üçüncü oxunuş). 

Çıxış etmişlər: Sahibə Qafarova, Əli Hüseynli  

 
Təklif: Qanun qəbul edilsin 

Səsvermənin nəticələri (saat 12.43 dəq.) 

Lehinə 94 

Əleyhinə 0 

Bitərəf 0 

Səs vermədi 1 

İştirak edir 95 

Nəticə: Qəbul edildi 

 

7. Azərbaycan Respublikasının Cinayət Məcəlləsin-

də dəyişiklik edilməsi haqqında Azərbaycan Respubli-

kası qanununun layihəsi (üçüncü oxunuş). 

 

Çıxış etmişlər: Sahibə Qafarova, Nizami Səfərov, 

Əhliman Əmiraslanov  

 
Təklif: Qanun qəbul edilsin 

Səsvermənin nəticələri (saat 12.46 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

8. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (üçüncü oxunuş). 

 

Çıxış etmişdir: Sahibə Qafarova 

Təklif: Qanun qəbul edilsin 

Səsvermənin nəticələri (saat 12.46 dəq.) 

Lehinə 97 

Əleyhinə 0 

Bitərəf 0 

Səs vermədi 1 

İştirak edir 98 

Nəticə: Qəbul edildi 

 

9. “Əhalinin sağlamlığının qorunması haqqında”, 

“Mülki dövriyyədə olmasına yol verilməyən (mülki 

dövriyyədən çıxarılmış) əşyaların siyahısı haqqında”, 

“Mülki dövriyyənin müəyyən iştirakçılarına mənsub 

ola bilən və dövriyyədə olmasına xüsusi icazə əsasında 

yol verilən (mülki dövriyyəsi məhdudlaşdırılmış) əşya-

ların siyahısı haqqında”, “İnsan alverinə qarşı mübari-

zə haqqında” və “Reklam haqqında” Azərbaycan Res-

publikasının qanunlarında dəyişiklik edilməsi barədə 

Azərbaycan Respublikası qanununun layihəsi (üçüncü 

oxunuş).  

 

Çıxış etmişlər: Sahibə Qafarova, Zahid Oruc, Tahir 

Mirkişili  

 
Təklif: Qanun qəbul edilsin 

Səsvermənin nəticələri (saat 12.47 dəq.) 

Lehinə 98 

Əleyhinə 0 

Bitərəf 0 

Səs vermədi 1 

İştirak edir 99 

Nəticə: Qəbul edildi 

10. Azərbaycan Respublikasının Mülki Məcəlləsin-

də, Azərbaycan Respublikasının Miqrasiya Məcəlləsin-

də, “Yanğın təhlükəsizliyi haqqında”, “Yerin təki haq-

qında”, “Balıqçılıq haqqında”, “Texniki təhlükəsizlik 

haqqında”, “Atmosfer havasının mühafizəsi haq-

qında”, “Tütün və tütün məmulatı haqqında”, “Tele-

kommunikasiya haqqında”, “Damazlıq heyvandarlıq 

haqqında”, “Təbii müalicə  ehtiyatları, müalicə-sağ-

lamlaşdırma yerləri və kurortlar haqqında”, “Pambıq-

çılıq haqqında” və “Əqli mülkiyyət hüquqlarının təmi-

natı və piratçılığa qarşı mübarizə haqqında” Azərbay-

can Respublikasının qanunlarında dəyişiklik edilməsi 

barədə Azərbaycan Respublikası qanununun layihəsi 

(ikinci oxunuş). 

 

Çıxış etmişlər: Sahibə Qafarova, Nizami Səfərov, 

Ziyafət Əsgərov, Sadiq Qurbanov, Tahir Mirkişili, Musa 

Quliyev, Tahir Rzayev, Fazil Mustafa   

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.51 dəq.) 

Lehinə 98 

Əleyhinə 0 

Bitərəf 0 

Səs vermədi 2 

İştirak edir 100 

Nəticə: Qəbul edildi 

 

Təklif: 1–3-cü maddələr qəbul edilsin 

Səsvermənin nəticələri (saat 12.52 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

Təklif: 4–6-cı maddələr qəbul edilsin 

Səsvermənin nəticələri (saat 12.53 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

Təklif: 7–9-cu maddələr qəbul edilsin 

Səsvermənin nəticələri (saat 12.53 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

Təklif: 10–13-cü maddələr qəbul edilsin 

Səsvermənin nəticələri (saat 12.54 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.54 dəq.) 

Lehinə 100 

Əleyhinə 0 

Bitərəf 0 

Səs vermədi 1 

İştirak edir 101 

Nəticə: Qəbul edildi 

 

11. “Dövlət sosial sığorta sistemində fərdi uçot haq-

qında” Azərbaycan Respublikasının Qanununda dəyi-

şiklik edilməsi barədə Azərbaycan Respublikası qanu-

nunun layihəsi (ikinci oxunuş). 

 

Çıxış etmişlər: Sahibə Qafarova, Məlahət İbrahimqızı  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.56 dəq.) 

Lehinə 101 

Əleyhinə 0 

Bitərəf 0 

Səs vermədi 1 

İştirak edir 102 

Nəticə: Qəbul edildi 

 

Təklif: 1–5-ci maddələr qəbul edilsin 

Səsvermənin nəticələri (saat 12.56 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

Təklif: 6–10-cu maddələr qəbul edilsin 

Səsvermənin nəticələri (saat 12.56 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.57 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

12. “Daşınar əmlakın yüklülüyü haqqında” Azər-

baycan Respublikasının Qanununda dəyişiklik edil-

məsi barədə Azərbaycan Respublikası qanununun 

layihəsi (ikinci oxunuş). 

 

Çıxış etmişlər: Sahibə Qafarova, Tahir Mirkişili  

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.58 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

Təklif: Layihə qəbul edilsin 

Səsvermənin nəticələri (saat 12.59 dəq.) 

Lehinə 102 

Əleyhinə 0 

Bitərəf 0 

Səs vermədi 0 

İştirak edir 102 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.59 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

13. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

 

Çıxış etmişlər: Sahibə Qafarova, Tahir Mirkişili 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.01 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

14. “Azərbaycan Respublikasının İnsan hüquqları 

üzrə müvəkkili (ombudsman) təsisatının 20 illiyi 

(2002–2022)” Azərbaycan Respublikasının yubiley me-

dalının təsis edilməsi ilə əlaqədar “Azərbaycan Res-

publikasının orden və medallarının təsis edilməsi haq-

qında” Azərbaycan Respublikasının Qanununda dəyi-

şiklik edilməsi barədə Azərbaycan Respublikası qanu-

nunun layihəsi (birinci oxunuş). 

 

Çıxış etmişlər: Sahibə Qafarova, Nizami Səfərov 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.04 dəq.) 

Lehinə 99 

Əleyhinə 1 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

15. “Azərbaycan Respublikasının İnsan hüquqları 

üzrə müvəkkili (ombudsman) haqqında” Azərbaycan 

Respublikasının Konstitusiya Qanununda dəyişiklik 

edilməsi barədə Azərbaycan Respublikası Konstitusiya 

qanununun layihəsi (birinci oxunuş). 

 

Çıxış etmişlər: Sahibə Qafarova, Əli Hüseynli 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.09 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 

16. “Konstitusiya Məhkəməsi haqqında” Azərbay-

can Respublikasının Qanununda dəyişiklik edilməsi 

barədə Azərbaycan Respublikası qanununun layihəsi 

(birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.10 dəq.) 

Lehinə 100 

Əleyhinə 0 

Bitərəf 0 

Səs vermədi 1 

İştirak edir 101 

Nəticə: Qəbul edildi 
 

17. “Məhkəmələr və hakimlər haqqında” Azərbay-

can Respublikasının Qanununda dəyişiklik edilməsi 

barədə Azərbaycan Respublikası qanununun layihəsi 

(birinci oxunuş). 
 

Çıxış etmişdir: Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.11 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 
 

18. “Azərbaycan Respublikası Milli Məclisi depu-

tatının statusu haqqında” Azərbaycan Respublikasının 

Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.11 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

19. “Hesablama Palatası haqqında” Azərbaycan 

Respublikasının Qanununda dəyişiklik edilməsi barə-

də Azərbaycan Respublikası qanununun layihəsi (bi-

rinci oxunuş).  

 

Çıxış etmişlər: Sahibə Qafarova, Tahir Mirkişili  

 
Təklif: Layihə birinci oxunuşda qəbul edilsin 

Səsvermənin nəticələri (saat 13.11 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

20. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

Çıxış etmişdir: Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.12 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

 

 

 

Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

22 iyun 2022-ci il. Saat 11. 

 

Azərbaycan Respublikası Milli Məclisinin sədri 

Sahibə Qafarova sədrlik edir 
 

Sədrlik edən. Xoş gördük, hörmətli deputatlar, hör-

mətli qonaqlar, hörmətli media nümayəndələri. 

Hörmətli həmkarlar! Bildiyiniz kimi, iyunun 19-da və 

20-də mənim rəhbərliyimlə Milli Məclisin nümayəndə he-

yəti Türkiyənin İstanbul şəhərində işgüzar səfərdə olmuş-

dur. Səfərdə məqsəd Qlobal Parlament Konfransında işti-

rak etmək idi. Türkiyə Böyük Millət Məclisi ilə Parla-

mentlərarası İttifaqın birgə təşkil etdikləri bu mötəbər top-

lantı müasir dövrün aktual problemlərindən olan miqrasiya 

və qaçqınlar probleminə həsr edilmişdi.   

Konfransın birinci panelinin əsas məruzəçisi kimi et-

diyim çıxışda mən miqrantların və qaçqınların qəbulu və 

yerləşdirilməsi, onların cəmiyyətə və iqtisadiyyata daha 

səmərəli inteqrasiyasının təmin edilməsi, ləyaqətli, təhlü-

kəsiz şəraitdə doğma ölkələrinə qaytarılması məsələləri 

barədə fikirlərimi bildirdim. İllər öncə Avropa Şurası Par-

lament Assambleyasının Miqrasiya, qaçqınlar və məcburi 

köçkünlər komitəsinin sədri olarkən topladığım təcrübəyə 

əsaslanaraq qeyd etdim ki, müvafiq qlobal sazişlər miq-

rantların və qaçqınların hüquqlarının qorunması üçün bu 

sahədə beynəlxalq əməkdaşlığın zəruriliyini göstərir.   

Bu sahədə Azərbaycanın təcrübəsi haqqında məlumat 

verərək vurğuladım ki, miqrasiya proseslərinin beynəlxalq 

normalara və milli qanunvericiliyə uyğun idarə edilməsi, 

həmçinin miqrantların hüquqlarının qorunması dövlətimi-

zin miqrasiya siyasətinin prioritetlərini təşkil edir.  

Çıxışımda qeyd etdim ki, Azərbaycan miqrasiya və 

qaçqınlar haqqında hər iki qlobal sazişə qoşulan ilk öl-

kələrdən biri, regionda BMT-nin Miqrasiya Şəbəkəsini 

milli səviyyədə ilk dəfə yaratmış ölkədir.  

Hörmətli həmkarlar! Ölkəmizin 2020-ci ildə Vətən 

müharibəsində əldə etdiyi zəfər barədə məlumat verərkən 

söylədim ki,  30 il ərzində işğalın ağır sosial-iqtisadi yükü-

nə baxmayaraq, Azərbaycan 1 milyona yaxın qaçqının və 

məcburi köçkünün ehtiyaclarını ödəmək üçün bütün 

lazımi tədbirləri həyata keçirmişdir. 

Bildirdim ki, işğal olunmuş torpaqların azad edilməsi 

regionda yeni reallıqlar və imkanlar yaratmışdır. Bu qələ-

bə sayəsində məcburi köçkünlərin doğma yurdlarına qayıt-

maq hüququ təmin olunmuşdur və Azərbaycan bu gün 

dinamik daxili miqrasiya proseslərinin astanasındadır. 

Azad edilmiş ərazilərin bərpası və yenidən qurulması, elə-

cə də ölkə iqtisadiyyatına reinteqrasiyası üçün görülən 

tədbirlər Qarabağı və Şərqi Zəngəzuru turizm və inves-

tisiyalar üçün cəlbedici bir məkana çevirəcəkdir.  

Hörmətli həmkarlar! Həmçinin İstanbul şəhərinə işgü-

zar səfər çərçivəsində Türkiyə Böyük Millət Məclisinin 

sədri cənab Mustafa Şentopla ikitərəfli görüş də keçirildi. 

Söhbət zamanı Azərbaycanla Türkiyə arasında münasibət-



 129 

lərin dostluq və qardaşlıq prinsiplərinə söykənərək uğurla 

inkişaf etməsindən məmnunluq ifadə olundu. Hər iki 

ölkənin bütün məsələlərdə eyni mövqedən çıxış etdiyi, 

dostluq və qardaşlıq nümayiş etdirdiyi vurğulandı.  

Azərbaycanın və Türkiyənin dövlət başçıları arasında 

yüksək səviyyəli münasibətlərin ikitərəfli əməkdaşlığın di-

namik inkişafına töhfə verdiyi nəzərə çatdırıldı. Görüşdə 

qarşılıqlı maraq doğuran digər məsələlər də müzakirə edildi.  

Hörmətli həmkarlar, məlumatım bu qədər. Mən Azər-

baycan–Türkiyə parlamentlərarası əlaqələr üzrə işçi qru-

punun rəhbəri hörmətli Əhliman Əmiraslanova, nümayən-

də heyətinin digər üzvlərinə minnətdarlığımı bildirirəm. 

Diqqətinizə görə sağ olun.  

İndi isə hörmətli həmkarlar, xahiş edirəm, qeydiyyatdan 

keçək.  

 
Qeydiyyat (saat 11.05 dəq.) 

İştirak edir 99 

Yetərsay 83 

 

Çox sağ olun, yetərsay var. İclasa başlaya bilərik. 

Hörmətli həmkarlar, gündəlik sizə paylanıb. Xahiş edirəm, 

gündəliyə də münasibət bildirin. 

 
Səsvermənin nəticələri (saat 11.05 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə: Qəbul edildi 

 

Çox sağ olun, gündəlik qəbul edildi.  

Hörmətli həmkarlar, bu gün gündəliyimizdə 20 məsələ 

var. Ağır məsələlərdir. Mən sizin razılığınız ilə birbaşa 

gündəliyin məsələlərinə keçmək istəyirəm.  

Yerdən. (Eşidilmir.) 

Sədrlik edən. Çox sağ olun.  

Hörmətli həmkarlar, bildiyiniz kimi, dünya iqtisadiyya-

tında gedən proseslər və bu proseslərin ölkə iqtisadiy-

yatında yaratdığı meyillər, o cümlədən ötən 5 ayın 

makroiqtisadi göstəriciləri bu ilin dövlət büdcəsi haqqında 

qanununda və büdcə zərfinə daxil olan digər 2 qanunda 

dəyişiklik edilməsi zərurətini irəli sürmüşdür. Bununla 

əlaqədar olaraq möhtərəm cənab Prezident müvafiq qanun 

layihələrini qanunvericilik təşəbbüsü qaydasında Milli 

Məclisə təqdim etmişdir və gündəliyin ilk 3 məsələsi 

məhz bu qanun layihələridir. Onu da deyim ki, hər 3 qa-

nun layihəsi birinci oxunuşda müzakirə ediləcəkdir. Hör-

mətli həmkarlar, mən bəri başdan çıxışlar zamanı birinci 

oxunuşun tələblərinə əməl olunmasını xahiş edirəm.  

Məsələlərin müzakirəsi ilə əlaqədar burada bizimlə 

birlikdə olan hörmətli qonaqlarımızı da salamlayıram. 

Hörmətli deputatlar, hər 3 qanun layihəsi büdcə zərfi ilə 

bağlı olduğuna görə mən təklif edirəm ki, məsələlərin 

təqdimatları ayrılıqda edilsin, ancaq müzakirə birlikdə 

aparılsın. Səsverməni isə biz həmişə olduğu kimi ayrılıqda 

keçirəcəyik.  

Gündəliyin 1-ci məsələsinə – “Azərbaycan Respublika-

sının 2022-ci il dövlət büdcəsi haqqında” Azərbaycan 

Respublikasının Qanununda dəyişiklik edilməsi barədə 

qanun layihəsinə dair məlumat vermək üçün mən İqtisadi 

siyasət, sənaye və sahibkarlıq komitəsinin sədri Tahir Mir-

kişiliyə söz verirəm. Tahir müəllim, buyurun.  

 



 131 

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri. 

Hörmətli xanım sədr, hörmətli həmkarlar, hörmətli hö-

kumət üzvləri və qonaqlar, media nümayəndələri. Azər-

baycan Respublikasının Prezidenti möhtərəm cənab İlham 

Əliyev tərəfindən “Azərbaycan Respublikasının 2022-ci il 

dövlət büdcəsi haqqında” Qanunda dəyişiklik edilməsi 

barədə qanun layihəsi Milli Məclisə təqdim olunmuşdur. 

Qeyd edim ki, “Büdcə sistemi haqqında” Qanunun 23.1-ci 

maddəsinə əsasən dövlət büdcəsinin gəlirləri və xərcləri 

arasında tarazlığın təmin olunması onun tərtibinin və icra-

sının, həmçinin gəlir və xərclərinin məbləğinin dəyişdiril-

məsi ilə bağlı dövlət büdcəsinə yenidən baxılmasının mü-

hüm və əsas şərtidir.  

Qanun layihəsinə dair izahatda 2022-ci ildə dövlətin 

müdafiə və təhlükəsizliyinin daha da gücləndirilməsi, 

işğaldan azad olunmuş ərazilərdə bərpa və yenidənqurma 

işlərinin sürətləndirilməsi, sosial qayğının artırılması, ər-

zaq təhlükəsizliyinin təmin edilməsi üçün dövlət qarşı-

sında bir sıra zəruri tədbirlərin əlavə maliyyə tələbatını 

formalaşdırması, həmin tələbatın dövlət büdcəsinin əlavə 

gəlirləri və mövcud ehtiyatları hesabına maliyyələşdiril-

məsi üçün “Büdcə sistemi haqqında” Azərbaycan Res-

publikası Qanununun 23.2-ci maddəsinə uyğun olaraq, 

dövlət büdcəsinə yenidən baxılması ehtiyacının yarandığı 

qeyd edilmişdir. “Büdcə sistemi haqqında” Qanunun 23.7-

ci maddəsinə əsasən dövlət büdcəsinə yenidən baxılarkən 

onun gəlir və xərcləri üzrə məbləğinin büdcə gəlirləri 

təsnifatının, büdcə xərclərinin funksional, iqtisadi və 

inzibati təsnifatlarının paraqrafları səviyyəsində dəyişdiril-

məsi nəzərdə tutularsa, qanunvericilik təşəbbüsü qaydasın-

da və Azərbaycan Respublikası Konstitusiyasının 109-cu 

maddəsinin 2-ci bəndi nəzərə alınmaqla qanunda göstəril-

miş 8 sənəd Milli Məclisə təqdim edilmişdir. Həmçinin 

qanun layihələri haqqında Hesablama Palatasının rəyi də 

qısa müddətdə hazırlanaraq Milli Məclisin deputatlarına 

təqdim edilmişdir. Milli Məclisin İqtisadi siyasət, sənaye 

və sahibkarlıq komitəsinin iclasında hökumət üzvlərinin, 

Hesablama Palatasının və müvafiq dövlət orqanlarının 

nümayəndələrinin iştirakı ilə qanun layihələri geniş mü-

zakirə olunmuşdur.  

Hörmətli həmkarlar, 2022-ci ilin dövlət büdcəsi haqqın-

da qanun layihəsi qəbul edilərkən dövlət büdcəsi gəlirləri-

nin 26 milyard 816 milyon, xərclərinin 29 milyard 879 

milyon, kəsirinin isə 3 milyard 63 milyon manat olması 

planlaşdırılmışdır. Eyni zamanda, 2022-ci ildə ümumi da-

xili məhsulun real artım tempinin 3,9 faiz,  inflyasiyanın 

orta illik səviyyəsinin 4 faiz, orta aylıq əmək haqqının ar-

tım tempinin isə 8,7 faiz olacağı proqnozlaşdırılmış, döv-

lət büdcəsində hesablamalar neftin bir barelinin orta illik 

qiymətinin 50 dollar səviyyəsinə uyğun həyata keçirilmişdir.  

Azərbaycan Respublikasının Prezidenti cənab İlham 

Əliyevin rəhbərliyi ilə aparılan iqtisadi və geoiqtisadi 

siyasətin nəticəsi olaraq bu ilin 5 ayı ərzində Azərbaycan 

iqtisadiyyatı bütün sahələrdə mühüm iqtisadi artım nü-

mayiş etdirmiş, ixracdan əldə olunan valyuta gəlirlərinin 

səviyyəsi  əhəmiyyətli dərəcədə artmışdır. Belə ki, 2022-ci 

ilin 5 ayı ərzində ümumi daxili məhsul 7,2 faiz, qeyri-neft 

ümumi daxili məhsul 11 faiz artım nümayiş etdirmiş, 

ümumi daxili məhsulun həcmi 50,8 milyard manatı, qeyri-

neft-qaz ümumi daxili məhsulun həcmi 25 milyard manatı 

keçmiş, qeyri-neft ixracı isə bu ilin 4 ayı ərzində 38,5 faiz 

artmışdır. Bu ilin birinci rübü ərzində ilk dəfə olaraq qaz 

ixracından əldə olunan valyuta gəlirləri neft ixracından 

əldə edilən valyuta gəlirlərinə yaxınlaşmışdır. Belə ki, bu 

ilin birinci rübü ərzində ölkəmiz neft ixracından 3,8 

milyard dollar, qaz ixracından isə 3,5 milyard dollar val-

yuta gəlirləri əldə etmişdir. Qeyd edim ki, bu artımlar son 

12 ilin ən böyük artımlarıdır.  

Eyni zamanda, göstərilən müddət ərzində orta aylıq 

əmək haqları 14,2 faiz artmış, inflyasiyanın orta illik gös-

təricisi 12,6 faiz, “Azeri Light” markalı neftin 1 barelinin 

qiyməti isə 106 dollar olmuşdur. Məhz belə makroiqtisadi 

konyunktur çərçivəsində 2022-ci ilin 5 ayı ərzində dövlət 

və icmal büdcələrinin operativ icra məlumatlarına əsasən 

dövlət büdcəsinin gəlirləri proqnozdan 1,2 milyard manat 

və ya 10,8 faiz çox yerinə yetirilmişdir.  

Həmçinin 2022-ci ilin 5 ayı ərzində dövlət büdcəsinin 

xərcləri proqnozdan 70 milyon manat və ya 0,7 faiz çox 

icra edilmişdir. Hesabat dövründə dövlət büdcəsində 1 

milyard 992,4 milyon manat profisit yaranmışdır ki, bu da 

proqnozdan 2,4 dəfə çoxdur.  

Yuxarıda dediyim bütün bu rəqəmlər 2022-ci ilin 

dövlət büdcəsində dəyişikliklərin edilməsi üçün real zəmin 

yaratmışdır. Təqdim olunmuş layihədə 2022-ci il dövlət 

büdcəsinin gəlirlərinin 2 milyard 381 milyon manat, xərc-

lərinin isə 2 milyard 424 milyon manat artırılması təklif 

edilir.  

Layihələrin komitədə birinci oxunuşda müzakirəsi za-

manı konseptual olaraq əsasən 3 istiqamətdə müzakirələr 

aparılmışdır: Birinci istiqamət. Dəyişikliklərlə təqdim 

edilmiş büdcə layihəsi büdcə qaydasında müəyyən edilmiş 

hədlərə cavab verirmi? Qeyd edim ki, Azərbaycan Res-

publikası Prezidentinin 2022-ci il 28 mart tarixli Fərma-

nına əsasən büdcə qaydasının 2 göstərici üzrə hədləri 

müəyyən edilmişdir. Birinci hədd. İcmal büdcənin qeyri-

neft baza kəsirinin qeyri-neft ümumi daxili məhsula nisbət 

göstəricisinin yuxarı həddi 2022-ci ilin sonuna qədər 27,5 

faiz olmalıdır və 2-ci hədd, dövlət borcunun ümumi daxili 

məhsula nisbət göstəricisinin ortamüddətli dövr üzrə həd-

lərinin yuxarı həddi 20 faizi keçməməlidir. Aparılan təhlil-

lər təqdim edilmiş layihənin hər iki həddi gözlədiyini de-

məyə əsas verir. 

İkinci istiqamət. Layihədə artırılmış dövlət büdcəsi 

gəlirləri bütün gəlir potensialını əhatə edirmi? Büdcə 

gəlirlərinin artımının 65 faizinin qeyri-neft, 35 faizinin isə 

neft gəlirləri hesabına formalaşacağı layihədə öz əksini 

tapmışdır.  

İqtisadi siyasət, sənaye və sahibkarlıq komitəsi hesab 

edir ki, ilin sonuna büdcə gəlirlərinin göstəriləndən daha 

çox artması potensialı mövcuddur. Amma dövlət orqan-

larının göstərilən rəqəmlərin hesablanması ilə bağlı  bizə 

verdiyi izahatları da qaneedici sayılmışdır.  

Üçüncü istiqamət. Artırılmış büdcə xərcləri dövlət baş-

çısının iqtisadi və sosial siyasətinin strateji hədəflərinə 

xidmət edirmi? Müzakirələr zamanı təqdim edilən ma-

teriallar və suallara verilən cavablar xərclərin artırılan his-

səsinin dövlət və cəmiyyət qarşısında duran mühüm ça-

ğırışların dəf edilməsinə, yarana biləcək problemlərin 

önlənməsinə xidmət edəcəyini deməyə əsas verir.  

Hörmətli həmkarlar, beləliklə, İqtisadi siyasət, sənaye 

və sahibkarlıq komitəsi “Azərbaycan Respublikasının 

2022-ci il dövlət büdcəsi haqqında” Qanuna təklif edilən 

dəyişikliklərlə bağlı aparılan müzakirələri əhatəli və 

məhsuldar hesab edir. Düşünürük ki, müzakirə etdiyimiz 

dövlət büdcəsinə dəyişikliklər layihəsi 2022-ci il üçün 

ölkəmiz qarşısında yaranacaq çağırışlara layiqli cavab 

vermək və bütün istiqamətlərdə dövlət siyasətini həyata 

keçirmək üçün mühüm maliyyə bazası yaradacaqdır. Bun-

ları nəzərə alaraq “Azərbaycan Respublikasının 2022-ci il 

dövlət büdcəsi haqqında” Qanunda dəyişiklik edilməsi 

barədə qanun layihəsini Milli Məclisin plenar iclasında 

birinci oxunuşda müzakirə üçün məqbul hesab edirik. 

Deputat həmkarlarımdan da bu layihələri dəstəkləmələrini 

xahiş edirəm. Diqqətiniz üçün minnətdaram. 

Sədrlik edən. Tahir müəllim, çox sağ olun.  

İndi isə hörmətli həmkarlar, çıxış etmək üçün Azərbay-

can Respublikasının maliyyə naziri hörmətli Samir 

Şərifova söz vermək istəyirəm. Samir müəllim, buyurun. 

S.Şərifov, Azərbaycan Respublikasının maliyyə naziri. 

Hörmətli xanım sədr, hörmətli millət vəkilləri, xanımlar 

və cənablar. Azərbaycan Respublikasının Prezidenti möh-

tərəm cənab İlham Əliyev cari il mayın 27-də Zəngilan 

rayonuna səfəri zamanı ilin əvvəlindən ötən dövr ərzində 

ölkə iqtisadiyyatının müsbət inkişaf dinamikasını, dövlət 

və icmal büdcələrində proqnozdan daha çox gəlirlərin əldə 

edildiyini nəzərə alaraq həmin gəlirlərin bir hissəsinin 

işğaldan azad olunmuş torpaqlarda quruculuq işlərinin da-

ha da genişləndirilməsinə yönəldilməsi ilə bağlı hökumətə 

tapşırıqlar vermişdir. Bununla yanaşı, dövlətin müdafiə 

qabiliyyətinin və təhlükəsizliyinin daha da artırılması, ər-

zaq təhlükəsizliyi üzrə əlavə ehtiyatın yaradılması, yol-

nəqliyyat və təhsil sahələrində infrastruktur layihələrinin 

maliyyələşdirilməsinin davam etdirilməsi, sahibkarlığa 

dəstək tədbirlərinin gücləndirilməsi və digər ehtiyacların 

qarşılanması üçün xərclərin artırılmasına dair ölkə Pre-

zidentinin digər tapşırıqları da olmuşdur. 2022-ci ilin ötən 

5 ayında ölkə iqtisadiyyatının inkişaf göstəriciləri və döv-

lət büdcəsinin icrası üzrə əldə edilmiş nəticələr olduqca 

məmnunedicidir. Həmin dövr ərzində 50,9 milyard manat, 



 136 

o cümlədən qeyri-neft-qaz sektorunda 25 milyon manat 

dəyərində ümumi daxili məhsul istehsal olunmuşdur. Əv-

vəlki ilin eyni dövrü ilə müqayisədə ümumi daxili məhsul 

real ifadədə qeyd olunduğu kimi 7,2 faiz, o cümlədən qey-

ri-neft sektoru üzrə 11 faiz artmışdır. Həmin dövrdə dövlət 

büdcəsinin gəlirləri əhəmiyyətli dərəcədə yüksələrək 12 

milyard 442 milyon manat və yaxud 110,8 faiz icra 

edilmişdir ki, bu da ötən ilin eyni dövrü ilə müqayisədə 2 

milyard 707 milyon manat və yaxud 27,8 faiz çoxdur. 

Ələlxüsus da iqtisadi artımın əsası kimi qəbul edilən 

qeyri-neft sektorunun dövlət büdcəsinin gəlirlərindəki 

payı ötən ilin eyni dövrü ilə müqayisədə 1 milyard 592 

milyon manat və yaxud 33,4 faiz artaraq 6 milyard 353 

milyon manata çatmışdır. Cari ilin 5 ayında fiskal orqanlar 

dövlət büdcəsini proqnozlaşdırıldığından daha çox gəlir-

lərlə təmin etmişdir. Belə ki, İqtisadiyyat Nazirliyi yanın-

da Dövlət Vergi Xidmətinin xətti ilə qeyri-neft gəlirləri 

üzrə proqnoza nisbətən 895 milyon manat və yaxud 29,9 

faiz, Dövlət Gömrük Komitəsinin xətti ilə isə 344 milyon 

manat və yaxud 20 faiz çox daxilolmalar qeydə alınmışdır.  

2022-ci ilin ötən 5 ayında icmal büdcənin göstəricilə-

rində də nəzərdə tutulan proqnozlarla müqayisədə əhəmiy-

yətli dəyişikliklər olmuşdur. Gəlirlər ötən ilin eyni dövrü 

ilə müqayisədə 3 milyard 27 milyon manat və yaxud 24,2 

faiz artmışdır. Həmin dövr üçün icmal büdcə üzrə 2 

milyard 179 milyon manat kəsir proqnozlaşdırılsa da, 

faktiki olaraq 3 milyard 900 milyon manat büdcə artıqlığı 

yaranmışdır. Heç şübhəsiz ki, dünya bazarlarında neft və 

neft məhsulları və qaz satışı üzrə olduqca münbit kon-

yunkturun olması nəticəsində cari ilin yanvar–may ayla-

rında xam neftin ixrac qiyməti dövlət büdcəsinin gəlirləri-

nin proqnozu üzrə 1 barel üçün nəzərdə tutulan 50 ABŞ 

dollarından iki dəfədən artıq olmuşdur. Həmçinin qlobal 

miqyasda yaranan yüksək inflyasiyanın ölkəmizə sirayət 

etməsi icmal və dövlət büdcələrinin gəlirlərinin artımına 

mühüm töhfə vermişdir. 

Bununla yanaşı, qeyd olunmalıdır ki, Azərbaycan Res-

publikası Prezidentinin rəhbərliyi ilə son illərdə ölkədə 

iqtisadi fəallığın stimullaşdırılması, kölgə iqtisadiyyatının, 

qeyri-rəsmi məşğulluğun səviyyəsinin azaldılması və 

şəffaflığın artırılması, ölkə iqtisadiyyatının şaxələndiril-

məsinə yönəlmiş məqsədyönlü səylər iqtisadiyyatda qeyri-

neft sektorunun xüsusi çəkisinin artmasına, bu sektordan 

gəlirlərin və məcburi dövlət sosial sığorta haqları üzrə 

əlavə daxilolmaların əhəmiyyətli dərəcədə yüksəlməsinə 

əsaslı zəmin yaratmışdır.  

2022-ci ilin 5 ayı ərzində dövlət büdcəsinin xərclərinin 

icrası da qənaətbəxş olmuşdur, xərclər 100,1 faiz icra edil-

mişdir.  

Ölkə iqtisadiyyatının 5 ayı ərzindəki nəticələr, eyni za-

manda, dünyada, ələlxüsus yerləşdiyimiz  regionda ehti-

mal olunan geosiyasi  risklər nəzərə alınmaqla, Azərbay-

can Respublikası Prezidentinin tapşırıqları rəhbər tutula-

raq makroiqtisadi proqnozlar yenidən qiymətləndirilmiş, 

bu əsasda cari ilin sonuna ümumi daxili məhsulun no-

minal ifadədə 115,4 milyard manata, real artım sürəti 5,5 

faizə, o cümlədən qeyri-neft  ÜDM-in   65,7 milyard ma-

nata qədər artacağı, xam neftin 1 barelinin orta illik qiy-

mətinin 85 ABŞ dolları, orta illik inflyasiyanın səviyyəsi-

nin 12,5 faiz olacağı proqnozlaşdırılıb.  

Qeyd edək ki, ötən il 2022-ci il üçün dövlət büdcəsi 

qəbul edilərkən  neftin  qiyməti 50 ABŞ dolları, inflyasiya 

səviyyəsi 4 faiz, ÜDM-in  həcmi 86,6 milyard manat, o 

cümlədən qeyri-neft sektoru üzrə 60,4 milyard manat, real 

artım isə 3,9 faiz  götürülmüşdür. Yenilənmiş makroiqti-

sadi proqnozlara uyğun olaraq 2022-ci il üçün dövlət və 

icmal büdcələrinin göstəriciləri təhlil edilmiş, həmin büd-

cələrə dəyişikliklər hazırlanaraq “Büdcə sistemi haqqında”  

Azərbaycan Respublikası Qanununun 23.2-ci yarımmad-

dəsinə uyğun olaraq dövlət büdcəsinin yenidən baxılması 

üçün Azərbaycan Respublikasının Prezidenti tərəfindən 

Milli Məclisə müvafiq qanun layihələri təqdim olunmuşdur.  

Təqdim edilmiş dəyişikliklərlə 2 milyard 986 milyon 

manat məbləğində yeni xərclərin həyata keçirilməsi nə-

zərdə tutulur. Bu xərclər aşağıdakı prioritet vəzifələrin 

həllinə yönəldiləcəkdir: Böyük Qayıdışın daha sürətlə 

təmin edilməsi üçün Qarabağ və Şərqi Zəngəzur iqtisadi 

rayonlarında yol-nəqliyyat infrastrukturunun yaradılması, 

həmçinin ölkəmizin digər regionlarında nəqliyyat-kom-

munikasiya infrastrukturlarının təkmilləşdirilməsi üzrə 

layihələrin maliyyələşdirilməsi üçün 1 milyard 477 mil-

yon manat; ölkənin müdafiə qabiliyyətinin və hərbi qüd-

rətinin daha da artırılması, milli təhlükəsizlik sahəsində 

tədbirlərin maliyyələşdirilməsi üçün 588 milyon manat; 

Vətən müharibəsi zamanı ölkəmizin bəzi rayon və şəhər-

lərində zərər çəkmiş yaşayış və qeyri-yaşayış sahələrinin 

bərpası və yenidən qurulması və digər yaşayış məntəqələri 

üzrə tədbirlərin maliyyələşdirilməsi üçün 34 milyon ma-

nat; sosial  müdafiə sahəsində, o cümlədən cari il ərzində 

götürülən sosial öhdəliklərin, əmək pensiyaları üzrə maddi 

yardım, əmək haqqı və sosial müavinətlər üzrə ödənişlərin 

maliyyələşdirilməsi üçün 519 milyon manat; ərzaq təhlü-

kəsizliyi üzrə tədbirlər üçün əlavə ehtiyatın yaradılması 

məqsədi ilə 193 milyon manat; sahibkarlığın inkişafı ilə 

bağlı tədbirlərin dəstəklənməsi üçün 163 milyon manat; bir 

sıra zəruri kommunal və kommunikasiya xərclərinin təmin 

edilməsi üçün 42 milyon manat vəsait nəzərdə tutulur.  

Qeyd olunan xərclərin maliyyələşdirilməsi üçün aşağı-

dakı qaydada maliyyə təminatının yaradılması nəzərdə 

tutulur: əlavə qeyri-neft gəlirləri hesabına 1 milyard 351 

milyon manat; əlavə   neft gəlirləri hesabına 848 milyon 

manat; dövlət büdcəsində mövcud olan ehtiyatlardan isti-

fadə etmək üçün xərclər arasında yerdəyişmələrin aparıl-

ması hesabına 561 milyon manat; avtomobil yolları və 

ətraf mühitin mühafizəsi üzrə məqsədli büdcə fondlarının 

2022-ci ilin əvvəlinin qalıqları hesabına müvafiq olaraq 

181 milyon manat və 2,3 milyon manat; dövlət büdcəsinin 

kəsirinin genişlənməsi hesabına 43 milyon manat. 

Beləliklə, yenidən baxılaraq 2022-ci il dövlət büdcə-

sinin xərcləri 32 milyard 304 milyon manat məbləğinə 

çatdırılır, yəni mövcud büdcə göstəricisinə nisbətən 2 

milyard 425 milyon manat və ya 8,1 faiz, 2021-ci ilin 

faktiki icra göstəricisi ilə müqayisədə isə 4 milyard 881 

milyon manat və yaxud 17,8 faiz artırılıb.  Strukturuna 

görə ümumi xərclərin 62,7 faizi və yaxud 20 milyard 247 

milyon manatı cari xərclərə, 31,8 faizi və yaxud 10 

milyard 265 milyon manatı əsaslı xərclərə, 5,5 faizi və ya-

xud 1 milyard 792 milyon manatı dövlət borcuna xidmətlə 

bağlı xərclərə yönəldiləcəkdir. Nəticədə əsaslı xərclərin 

xüsusi çəkisi 4,9 faiz bənd artacaqdır. Cari xərclərin 

xüsusi çəkisi 4,4 faiz bənd, dövlət borcuna xidmətlə bağlı 

xərclərin xüsusi çəkisi isə 0,5 faiz bənd azalacaqdır.  

Müvafiq olaraq 2022-ci ilin yenilənmiş dövlət büdcə-

sinin gəlirləri 29 milyard 198 milyon manat həcmində 

proqnozlaşdırılır ki, bu da təsdiq olunmuş göstəriciyə 

nisbətən 2 milyard 382 milyon  manat və yaxud 8,9 faiz 

çoxdur. Dəyişikliklər nəticəsində büdcə gəlirlərinin 53,2 

faizi və yaxud 15 milyard 538 milyon manatı neft sektoru-

nun, 46,8 faizi və yaxud  13 milyard 660 milyon manatı 

qeyri-neft sektorunun payına düşəcəkdir. 2022-ci ilin 

təsdiq olunmuş göstəriciləri ilə müqayisədə neft sektoru 

üzrə büdcə gəlirləri 848 milyon və yaxud 5,8 faiz, qeyri-

neft sektoru üzrə 1 milyard 534 milyon və yaxud 12,6 faiz, 

dövlət büdcəsi gəlirlərinin tərkibində qeyri-neft gəlirləri-

nin xüsusi çəkisi isə təsdiq olunmuş göstəriciyə nisbətən 

1,6 faiz bənd artacaqdır.  

Bu xüsusda onu da qeyd etmək vacibdir ki,  dövlət büd-

cəsinin qeyri-neft gəlirlərinin əhəmiyyətli artımları nəticə-

sində Dövlət Neft Fondunun dövlət büdcəsinə mövcud 

dövlət büdcəsində  nəzərdə tutulmuş transfertin məbləği  1 

milyard 192,5 milyon manat və yaxud 9,4 faiz azaldıla-

caqdır. Nəticədə transferin məbləği 11 milyard 518 milyon 

manat təşkil edəcəkdir.    

Büdcə gəlirlərini təmin edən fiskal orqanların proqnoz-

ları da yenidən müəyyənləşdirilir. İqtisadiyyat Nazirliyi 

yanında Dövlət Vergi Xidmətinin xətti ilə daxilolmaların 

məbləği 11 milyard 740 milyon manat  nəzərdə tutulur ki, 

bu da cari ilin təsdiq olunmuş göstəricisinə nisbətən 2 

milyard 920 milyon manat və yaxud 33,1 faiz, 2021-ci ilin 

icra göstəriciləri ilə müqayisədə isə 3 milyard 211 milyon 

manat və yaxud 37,6 faiz çoxdur. Vergi gəlirlərinin 4 

milyard 20 milyon manatı və yaxud 34,2 faizi neft sekto-

runun, 7 milyard 720 milyon manatı və yaxud 65,8 faizi  

qeyri-neft sektorunun payına düşür.  

Dövlət Gömrük Komitəsinin xətti ilə daxilolmalar isə 4 

milyard 605 milyon manat nəzərdə tutulur ki, bu da 2022-ci 

ilin təsdiq olunmuş göstəricisi ilə müqayisədə 345 milyon 

manat və yaxud 8,1 faiz, 2021-ci ilin icra göstəricisi ilə 

müqayisədə isə 262 milyon manat və yaxud 6 faiz çoxdur.  

Dövlət büdcəsindən maliyyələşən bir sıra təşkilatların 

büdcədənkənar gəlirləri üzrə təsdiq edilmiş göstəricilərin-

dən əlavə 74 milyon manat  vəsaitin daxil olunacağı proq-

nozlaşdırılır. Eyni zamanda, digər daxilolmaların da təsdiq 

olunmuş göstəricilərlə müqayisədə 52 milyon manat 

artırılması nəzərdə tutulur.  

Cari ilin sonuna “Avtomobil yolları” Məqsədli Büdcə 

Fondunun gəlirlərində də  nəzərdə tutulan 2,2 dəfədən çox 

artım gözlənilir. Belə ki, fondun 2022-ci il yanvar ayının 

1-nə mövcud olan 181 milyon manat qalığı və ilin sonuna 

gözlənilən 169 milyon manat əlavə gəlirləri hesabına 

gəlirlərinin 350 milyon manat artırılaraq 650 milyon ma-

nata çatdırılması nəzərdə tutulur.  

Bundan başqa, Ətraf mühitin mühafizəsi üzrə dövlət 

fondunun sərbəst qalığı hesabına gəlirləri 2,3 milyon 

manat artırılaraq 5,8 milyon manata çatdırılacaqdır.  

2022-ci ilin dövlət büdcəsinin kəsiri  43 milyon manat 

artaraq 3 milyard 106 milyon manat təşkil edəcəkdir. Bu 

da ilin sonuna gözlənilən ümumi daxili məhsulun 2,7 faiz 

səviyyəsinə bərabər olacaqdır. Büdcə kəsirinin yenilənmiş 

ÜDM-də  xüsusi çəkisi təsdiq olunmuş göstəriciyə nisbə-

tən 0,8 faiz bənd azalacaqdır.  

Yenidən baxılma ilə icmal büdcənin gəlirləri və xərclə-

rində də dəyişikliklər baş verəcəkdir. İcmal büdcənin 

gəlirləri 36 milyard 661 milyon manat, xərcləri isə 35 

milyard 541 milyon manat proqnozlaşdırılır. Bu da təsdiq 

olunmuş göstəriciyə nisbətən müvafiq olaraq gəlirlər üzrə 

8 milyard 976 milyon manat və yaxud 32,4 faiz, xərclər 

üzrə isə 2 milyard 627 milyon manat və yaxud 8 faiz 

çoxdur. İcmal büdcə 5 milyard 229 milyon manat kəsirlə 

təsdiq olunsa da, 6 milyard 349 milyon manat əlavə 

gəlirlər hesabına icmal büdcədə 1 milyard 120 milyon 

manat profisit gözlənilir. İcmal büdcənin tərkib hissəsi 

olan Dövlət Neft Fondunun gəlirləri 15 milyard 789 

milyon manat və cari ilin təsdiq olunmuş göstəricisi ilə 

müqayisədə 5 milyard 199 milyon manat və ya 49,1 faiz 

çox, xərcləri isə 11 milyard 563 milyon manat və təsdiq 

olunmuş göstərici ilə müqayisədə 1 milyard 192,5 milyon 

manat və yaxud 9,4 faiz az olacaqdır.  

Dövlət Sosial Müdafiə Fondunun büdcəsinin gəlirləri 

və xərcləri bərabər olmaqla 5 milyard 606 milyon manat 

məbləğində proqnozlaşdırılır ki, bu da təsdiq olunmuş 

göstəriciyə nisbətən gəlirlər və xərclər üzrə 300 milyon 

manat və yaxud 5,6 faiz çox deməkdir. İşsizlikdən  sığorta 

fondunun gəlirləri və xərcləri bərabər olmaqla 181 milyon 

manat təşkil edəcəkdir və yaxud təsdiq olunmuş göstərici-

yə nisbətən 1 milyon manat və yaxud 0,6 faiz çoxdur. 

Naxçıvan Muxtar Respublikasının büdcəsinin gəlirləri-

nin və xərclərinin təsdiq olunmuş göstəriciyə nisbətən 

28,5 milyon manat  və yaxud 4,9 faiz, dövlət büdcəsindən 

ayrılan dotasiyanın isə 26 milyon manat və yaxud 6 faiz 

artırılması nəzərdə tutulur. Artımdan sonra muxtar 

respublikanın büdcəsinin gəlir və xərcləri bərabər olmaqla 

606 milyon manat təşkil edəcəkdir.   

Onu da xüsusi olaraq vurğulamaq istərdim. Burada 

hörmətli Tahir müəllimin qeyd etdiyi kimi, təqdim olun-

muş dəyişikliklərlə “Büdcə sistemi haqqında” Azərbaycan 

Respublikası Qanununda təsbit olunmuş büdcə qaydasına, 

büdcə qaydası üzrə Azərbaycan Respublikasının Preziden-

ti tərəfindən 2022-ci il üçün icmal büdcənin qeyri-neft 

baza kəsiri və dövlət borcu üzrə hədəf göstəriciləri üzrə  

müəyyən edilmiş yuxarı hədlərə tam riayət olunur.  

Hörmətli millət vəkilləri, 2022-ci il dövlət və icmal 

büdcələrinə yenidən baxılmasının və müvafiq düzəlişlər 

edilməsinin əsas hədəfi ölkəmizin artan maliyyə potensialı 

və gəlirləri hesabına Azərbaycan Respublikasının Prezi-

denti möhtərəm cənab İlham Əliyevin müəyyən etdiyi 

prioritet dövlət vəzifələrinin və inkişaf gündəliyində nə-

zərdə tutulan məsələlərin həlli üçün əlavə maliyyə tə-

minatının yaradılmasıdır. Əminəm ki, hörmətli millət 

vəkilləri bu dəyişikliklərin qəbul edilməsinə səs verəcək-

lər. Diqqətinizə görə təşəkkür edirəm.  

Sədrlik edən. Çox sağ olun, Samir müəllim.  

Hörmətli həmkarlar,  indi isə biz gündəliyin 2-ci məsə-

ləsinə keçirik. Bu məsələ “Dövlət Sosial Müdafiə Fon-

dunun 2022-ci il büdcəsi haqqında” Azərbaycan Respubli-

kasının Qanununda dəyişiklik edilməsi barədə qanun 

layihəsidir, 3-cü məsələ isə “İşsizlikdən sığorta fondunun 

2022-ci il büdcəsi haqqında” Azərbaycan Respublikasının 

Qanununda dəyişiklik edilməsi barədə qanun layihəsidir. 

Bu 2 qanun layihəsini Əmək və sosial siyasət komitəsinin 

sədri Musa Quliyev təqdim edəcək. Musa müəllim, buyurun.   

M.Quliyev, Milli Məclisin Əmək və sosial siyasət 

komitəsinin sədri. 

Hörmətli xanım sədr, hörmətli millət vəkilləri, hörmətli 

qonaqlar, hörmətli media nümayəndələri. Postpandemiya 

və postmüharibə dövründə ölkə iqtisadiyyatının genişlən-

məsi, orta aylıq əmək haqqının yüksəlməsi, yeni iş yerləri-

nin açılması Dövlət Sosial Müdafiə Fondunun gəlirlərinin 

artmasına müsbət şərait yaratmışdır. Qeyd olunan faktor-

ların, habelə əmək pensiyaçılarının sosial müdafiəsinin 

gücləndirilməsinə xidmət edən yeni qanunvericilik aktları-

nın qəbul edilməsi Dövlət Sosial Müdafiə Fonduna daxil-

olmaların həcminin əsaslı surətdə artmasını şərtləndirmiş 

və 2022-ci ilin ilk 5 ayında proqnoz göstəricilərinin yük-

səlməsinə səbəb olmuşdur. 

Fondun gəlirlərinin artım tempi proqnoz göstərici-

lərinin yenidən baxılmasına zərurət yaratmışdır. “Dövlət 

Sosial Müdafiə Fondunun 2022-ci il büdcəsi haqqında” 

Azərbaycan Respublikasının Qanununda dəyişiklik edil-

məsi barədə qanun layihəsinə əsasən fondun gəlirləri və 

xərcləri bərabər olmaqla 299,5 milyon manat, yaxud 5,6 

faiz artırılaraq 5 milyard  606 milyon 300 min manat 

məbləğində müəyyən edilmişdir. 

Dövlət Sosial Müdafiə Fondunun gəlirlərinin artımı 2 

mənbə üzrə proqnozlaşdırılır: birinci, məcburi dövlət so-

sial sığorta haqları üzrə 213,5 milyon manat; ikinci, dövlət 

büdcəsindən ayrılan vəsait hesabına 86 milyon manat. 

Fondun xərclərində proqnozlaşdırılan artım, əsasən, 

əhaliyə ödənişlər üzrə xərclər istiqamətində olacaqdır ki, 

bu da ilkin təsdiq edilmiş məbləğdən 298,2 milyon manat, 

yaxud 5,8 faiz çoxdur. Artımı nəzərdə tutulan vəsait cənab 

Prezidentin pensiyaçıların sosial müdafiəsinin gücləndiril-

məsi məqsədi ilə imzaladığı 2022-ci il 8 fevral və 4 mart 

tarixli sərəncamlarının icrası olaraq pensiyaçılara ödənilən 

maddi yardımın maliyyələşdirilməsinə yönəldiləcəkdir.  

Xərclərin artımının digər istiqaməti DOST xidmətinin 

fəaliyyətinin maliyyələşdirilməsinə, bank əməliyyatlarının 

aparılmasına və digər xidmət haqlarının ödənilməsinə 

yönəldiləcəkdir. 

Hörmətli millət vəkilləri, müzakirənizə təqdim olunan 

dürüstləşdirilmiş büdcə layihəsində bəzi müavinət xərc-

lərinin bir qədər azaldılması nəzərdə tutulur ki, bu da 

COVID-19 pandemiyasının mənfi təsirlərinin getdikcə 

azalması ilə bağlıdır. Bununla yanaşı, uşağın anadan 

olmasına görə müavinətin məbləğinin daha 4 milyon 

manat artırılaraq 24 milyon manata çatdırılması nəzərdə 

tutulur. Bu artım uşağın doğulmasına görə müavinətin 

məbləğinin bu ilin əvvəlindən 200 manatdan 300 manata 

çatdırılması ilə əlaqədardır. 

Hörmətli həmkarlar,  bir daha qeyd etmək istəyirəm ki, 

dəyişikliklər dürüstləşmə xarakteri daşıyır və əhalinin 

sosial müdafiəsinin davamlılığını təmin etmək strategiya-

sına xidmət edir. Qanun layihəsini dəstəkləməyinizi xahiş 

edirəm. Diqqətinizə görə çox sağ olun. 

Hörmətli xanım sədr, icazə versəniz, 2-ci məsələni də 

buradan təqdim edərdim.  

Sədrlik edən. Buyurun, yəni gündəliyin 3-cü məsə-

ləsini. Mən elə də təklif etdim.  

M.Quliyev. Hörmətli xanım sədr, hörmətli millət vəkil-

ləri. İşsizlikdən sığorta fondunun 2022-ci il dürüstləş-

dirilmiş büdcəsində fondun gəlirlərinin və xərclərinin 1 

milyon manat artırılaraq 181,38 milyon manat müəyyən 

edilməsi nəzərdə tutulur. 

Büdcənin gəlir hissəsində dövlət büdcəsindən maliy-

yələşən təşkilatlar üzrə gəlirlərin cari proqnoza nisbətən 

2,18 milyon manat azalması fonunda qeyri-büdcə sektoru 

üzrə gəlirlərin 9,1 milyon manat artacağı nəzərdə tutulur. 

Eyni zamanda, əvvəlki illərdə ödənilmiş, lakin xərclən-

məmiş sığorta haqları üzrə formalaşan gəlirlərin proqno-

zunun 5,92 milyon manat azaldılması, həmçinin bu hissə-

nin adının dəyişdirilməsi təklif olunur. Təklif qəbul edil-

diyi halda, İşsizlikdən sığorta fondunun gəlir mənbələrin-

də 3-cü bəndin “2021-ci ilin sonuna İşsizlikdən sığorta 

fondunun istifadə olunmamış vəsaiti” adı dəyişdirilərək 

“Əvvəlki illərdə İşsizlikdən sığorta fondunun istifadə 

olunmamış vəsaitindən cari ilin xərclərinə yönəldilən 

məbləğ” kimi adlandırılacaqdır. 

İşsizlikdən sığorta fondunun büdcəsinin xərclər hissə-

sində dəyişiklik təklif edilən istiqamət “Haqqı ödənilən 

ictimai işlərin təşkili” bəndi üzrə nəzərdə tutulur. Bu 

istiqamət üzrə xərclərin 1 milyon manat, yaxud 40 faiz ar-

tırılması proqnozlaşdırılır. Bu artım işsiz və sosial mü-

dafiəyə ehtiyacı olan vətəndaşlarımızın daha geniş şəkildə 

aktiv məşğulluq tədbirlərinə cəlb olunmasına maddi 

təminat yaradacaqdır. 

Hörmətli millət vəkilləri, qeyd edilənləri nəzərə alaraq 

İşsizlikdən sığorta fondunun 2022-ci il üzrə dürüstləşdiril-

miş büdcəsinin layihəsinə birinci oxunuşda səs verməyi-

nizi xahiş edirəm.  Diqqətinizə görə təşəkkür edirəm. 

Sədrlik edən. Çox sağ olun, Musa müəllim.  

Tahir müəllim, 3-cü məsələyə sizin komitədə də 

baxılıb. Xahiş edirəm, komitənin rəyini bildirin. Buyurun.  

T.Mirkişili. Hörmətli xanım sədr, 3-cü məsələ  barədə 

hörmətli Musa müəllim  kifayət qədər ətraflı məlumat 

verdi. Bizim komitədə də geniş müzakirə olundu. Əmək 

və Əhalinin Sosial Müdafiəsi Nazirliyi tərəfindən xeyli 

informasiya verildi. Bizim komitə də bu qanun layihəsini 

dəstəkləyir. Çox sağ olun.  

Sədrlik edən. Çox sağ olun, Tahir müəllim.  

Hörmətli həmkarlar, Azərbaycan Respublikasının He-

sablama Palatası hər 3 qanun layihəsinə dair rəy vermiş-

dir. Mən indi Palatanın sədri hörmətli Vüqar Gülməmmə-

dovdan xahiş edəcəyəm, buyurun, Vüqar müəllim, Siz rə-

yinizi bildirin.   

V.Gülməmmədov, Azərbaycan Respublikası Hesabla-

ma Palatasının sədri. 

Hörmətli millət vəkilləri, hörmətli hökumət üzvləri, 

hörmətli iclas iştirakçıları. Azərbaycan Respublikasının 

Hesablama Palatası 2022-ci il üzrə dövlət büdcəsinin, 

Dövlət Sosial Müdafiə Fondunun büdcəsinin, həmçinin 

İşsizlikdən sığorta fondunun büdcəsinin yenidən baxılan 

layihələrinə dair rəylərini qanunvericiliklə müəyyən edil-

miş qaydada qısa müddətdə hazırlamış və təqdim etmişdir. 

Rəylər müzakirəsinə yığışdığımız layihə və məlumatların 

hüquqi aktların meyarlarına uyğunluğu, büdcə parametrlə-

rinin əsaslığı və tamlığı, həmçinin bu göstəricilərin əsas 

makroiqtisadi parametrlərə uyğunluğu barədə kənar dövlət 

maliyyə nəzarəti orqanının mövqeyini əminliklə ifadə 

edir. Rəyləri əsas meyillər və makroiqtisadi göstəricilərin 

təhlili üzərində tərtib etməyə və fikirlərimizi daha lakonik 

ifadə etməyə çalışmışıq ki, bunun da müzakirələrdə 

faydalı olacağına inanırıq.  

Hörmətli millət vəkilləri, yenidən baxılan dövlət büdcə-

sinə dair rəylə bağlı qənaətə gəldiyimiz əsas məsələləri 

səsləndirmək istərdim. 2022-ci ilin yenidən baxılan dövlət 

büdcəsinin layihəsi, onunla birlikdə hazırlanan və təqdim 

olunan sənədlər “Büdcə sistemi haqqında” Qanunun 

müəyyən etdiyi tələblərə riayət olunmaqla tərtib edilmiş-

dir. Yenidən baxılan layihə üzrə məlumatların təhlili 

göstərir ki, proqnozda büdcə qaydasının hər iki göstərici 

üzrə yuxarı hədlərinə riayət edilmişdir. 2022-ci ilin ilkin 

dövlət büdcəsinin layihəsi ilə birlikdə təqdim edilən 

sənədlərdə icmal büdcənin, o cümlədən dövlət büdcəsinin 

parametrlərinin sosial-iqtisadi inkişaf proqnozlarına əsas-

landığı, bu proqnozların qlobal iqtisadi çağırışların təsiri 

ilə dəyişə biləcəyi və büdcə parametrlərinin bunun təsirinə 

məruz qala biləcəyi göstərilmişdir.  

Yenidən baxılan dövlət büdcəsinin parametrlərinə təsir 

edən 4 əsas fiskal risk barədə Hesablama Palatası tərəfin-

dən qiymətləndirmə aparıldığını qeyd etmək istərdim. Bu 

risklər barədə təqdim etdiyimiz rəylərdə geniş və ətraflı 

məlumat verilmişdir. 

Hörmətli millət vəkilləri, 2022-ci ilin təkrar baxılan 

büdcəsinin həm gəlirləri, həm də xərcləri 1991-ci ildən 

cari dövrədək müstəqillik tariximizin ən böyük büdcəsi 

olaraq qəbul edilir. Dövlət büdcəsi xərclərinin proqnoz-

laşdırılan 32,3 milyard manatlıq həcmi hazırkı dövrdə 

2021-ci ildə icra edilən ən yüksək icmal büdcə xərclərinin 

həcmindən də böyükdür. Ümumiyyətlə, son 5 ildə dövlət 

büdcəsində həm gəlirlərin, həm də xərclərin həcmi əhə-

miyyətli şəkildə, təqribən 1,8 dəfə artırılmışdır. Müvafiq 

dövrdə cari xərclərin təqribən 2 dəfə artması fonunda 

dövlət büdcəsinin qeyri-neft gəlirləri 1,6 dəfə, qeyri-neft 

ümumi daxili məhsulu 1,5 dəfə artmışdır.  

Yenidən baxılan dövlət büdcəsinin əsas parametrlərinin 

və göstəricilərinin təhlili əsasında əldə olunmuş bəzi 

nəticələri də diqqətinizə çatdırmaq istərdim. Yenidən 

baxılan dövlət büdcəsinin gəlirləri üzrə artımın əsas 

mənbəyini hüquqi şəxslərin mənfəət vergisi, əlavə dəyər 

vergisi, gömrük rüsumu təşkil edir. Bundan əlavə ilk dəfə 

olaraq qanun layihəsində müvafiq icra hakimiyyəti orqanı-

nın müəyyən etdiyi məqsədli büdcə fondlarının 2022-ci 

ilin əvvəlinə formalaşmış 183,3 milyon manat məbləğində 

qalıq vəsaitinin də dövlət büdcəsinin gəlirlərinə aid edil-

məsi məqsədi ilə müvafiq olaraq yeni mənbə üzrə daxilol-

ma nəzərdə tutulmuşdur. Qeyd etdiyim kimi, qalıqların 

dövlət büdcəsinin gəlir parametrlərinə aid edilməsi məsə-

ləsi rəylərimizdə şərh olunmuşdur.  

Büdcə hesablamalarında neftin və təbii qazın qiyməti-

nin yüksək səviyyədə götürülməsi ilə əlaqədar olaraq 

Dövlət Neft Fondundan dövlət büdcəsinə transferin məb-

ləğində əhəmiyyətli qənaət edilməsi nəticəsində dövlət 

büdcəsində neft sektoru üzrə gəlirlərin proqnozunda artım 

nəzərdə tutulmuşdur. 2021-ci ildə olduğu kimi 2022-ci 

ildə də transfer istisna olmaqla dövlət büdcəsinin gəlirlə-

rinin artıq, xərclərinin isə proqnoza nisbətən daha az icra 

olunma ehtimalları, ilk 5 ayda bu tendensiyanın müşahidə 

edilməsi, dünya bazarında neftin faktiki qiymətinin büdcə 

proqnozlarında nəzərdə tutulduğundan yüksək olması 

Dövlət Neft Fondundan dövlət büdcəsinə transfer məblə-

ğinə bir qədər də qənaət etmək mümkün olduğunu deməyə 

imkan verir. Dövlət Neft Fondunun transferinin, onun cari 

il üzrə proqnozlaşdırılan büdcə gəlirlərinin 72,9 faiz təşkil 

edəcəyi gözlənilir. Bu, ilkin təsdiq olunmuş göstərici ilə, 

yəni 120 faizlə müqayisədə əhəmiyyətli dərəcədə aşağıdır. 

İlkin proqnozlara görə həm neft, həm də qeyri-neft sektoru 

üzrə istehsal edilən əlavə dəyərdə, həmçinin inflyasiya 

səviyyəsində artım istiqamətində düzəlişlərin edilməsi, 

yenidən baxılan layihədə xərclər üzrə olunan dəyişiklik-

lərin vergitutma bazasının genişləndirilməsi, cari ilin ötən 

dövründə müşahidə edilən müsbət tendensiya həm vergi 

orqanları, həm də gömrük orqanları üzrə büdcə gəlirlərinin 

proqnozlarının yerinə yetirilməsinə mühüm şərait yarat-

maqdadır. Neft qiymətlərinin təsiri ilə ümumi daxili 

məhsulun nominal ifadədə əhəmiyyətli artımı fonunda 

vergi orqanları tərəfindən təmin edilən gəlirlərin ümumi 

daxili məhsula nisbəti yenidən baxılan layihədə, demək 

olar ki, sabit qalmış, gömrük orqanları üzrə ilkin göstə-

riciyə nisbətən azalmışdır. Neft amilinin təsirinə daha az 

məruz qalan göstərici üzrə isə əksinə, artım müşahidə 

edilmişdir. Belə ki, vergi orqanının xətti ilə təmin edilən 

qeyri-neft gəlirlərinin qeyri-neft ÜDM-ə nisbəti 11,3 

faizdən 11,8 faizə yüksəlmişdir.  

Hörmətli millət vəkilləri, indi isə xərclər ilə bağlı əsas 

məqamlar barədə. Yenidən baxılan qanun layihəsinə əsa-

sən 2022-ci ilin dövlət büdcəsi xərclərinin funksional 

təsnifatının bir bölməsi – səhiyyə bölməsi istisna olmaqla 

digər bütün bölmələr üzrə məbləğlərin artırılması nəzərdə 

tutulmuş, mütləq şəkildə ən böyük artım iqtisadi fəaliyyət 

bölməsi üzrə proqnozlaşdırılmışdır. Aparılan təhlillər 

2022-ci ilin yenidən baxılan dövlət büdcəsi layihəsində 

nəzərdə tutulan müdafiə xərclərinin qeyri-neft gəlirləri 

hesabına təmin olunma səviyyəsinin ilkin təsdiq edilmiş 

büdcə ilə müqayisədə artdığını göstərir. 2022-ci ilin təsdiq 

olunmuş büdcəsində bu, 89,4 faiz təşkil etsə də, yenidən 

baxılmış dövlət büdcəsində qeyri-neft gəlirlərinin artımı 

nəticəsində bu göstərici yüksələrək təqribən 99,8 faiz 

səviyyəsində proqnozlaşdırılmışdır.  

Çıxışımın əvvəlində inflyasiya səviyyəsində artım 

istiqamətlərində düzəlişlərin edilməsi, onun gəlirlərə təsiri 

barədə söz açdım. Xərclər ilə bağlı aparılan təhlillər göstə-

rir ki, yenidən baxılan layihədə xüsusən cari xərclərin iqti-

sadi təsnifat üzrə müxtəlif istiqamətlərdə nəzərdə tutulan 

artımları qiymətlər üzrə gözlənilən artıma mütənasib 

deyildir ki, bu da ilkin büdcə üzrə ehtiyatların olması və 

ya icra prosesində yerdəyişmələrlə xərclərin bir hissəsinin 

idarə ediləcəyi barədə qənaətə gəlməyə  imkan verir.  

Hörmətli millət vəkilləri, yenidən baxılan Dövlət Sosial 

Müdafiə Fondunun və İşsizlikdən sığorta fondunun əsas 

parametrlərinin və göstəricilərinin təhlili əsasında əldə 

olunmuş bəzi nəticələri səsləndirmək istərdim. İlk olaraq 

gəlirlərlə bağlı. Qanun layihələrinə əsasən hər iki fond 

üzrə gəlirlərin formalaşmasında iştirak edən 3 mənbədən 

ikisi üzrə, yəni Dövlət Sosial Müdafiə Fondu üzrə məcburi 

dövlət sosial sığorta haqları və dövlət büdcəsinə ayrılan 

vəsait, İşsizlikdən sığorta fondu üzrə isə sığorta haqları və 

fondun istifadə olunmamış vəsaitlərindən cari ilin xərclə-

rinə yönəldilən məbləğ üzrə dəyişikliklər nəzərdə tutulur. 

Proqnozlaşdırılan artımlar əsas etibarı ilə sığorta haqları 

hesabına nəzərdə tutulmuşdur. Cari ilin ötən dövrü üzrə 

qeyri-dövlət sektorunda orta aylıq nominal əmək haqqının 

artımlarla olması, sığorta haqları üzrə nəzərdə tutulmuş 

artımların əsas hissəsinin cari ilin ilk 5 ayında icra edil-

məsi, qeyri-neft sektoru üzrə ümumi daxili məhsulun 

əhəmiyyətli artımla proqnozlaşdırılması, eləcə də yenidən 

baxılan dövlət büdcəsi xərclərinin bir hissəsinin fondların 

gəlirlərinə artırıcı təsir etdirmə ehtimalları hər iki fondun 

büdcəsinin yenidən baxılan gəlirlərinin reallaşması üçün 

əlverişli şərait formalaşdırmaqdadır. Aparılan təhlillər 

dövlət büdcəsindən Dövlət Sosial Müdafiə Fonduna ayrıl-

ması nəzərdə tutulan vəsaitin artımın öhdəliklərinin maliy-

yələşməsi üzrə deyil, fondun büdcəsinin balanslaşması 

xarakteri daşıdığını qeyd etməyə imkan verir. Cari ilin əv-

vəlindən başlayaraq pensiyaçılara maddi yardımların 

ödənişinin təmin edilməsi üçün Dövlət Sosial Müdafiə 

Fondunda əhaliyə ödənişlər üzrə xərclərin yenidən baxıl-

masının zərurəti yaranmışdır. Qanun layihəsində maddi 

yardım üzrə xərclər əmək pensiyalarının ödənilməsi xərc-

lərinin tərkibində verilmişdir. Dövlət Sosial Müdafiə Fon-

dunun yenidən baxılan büdcəsində məcburi dövlət sosial 

sığorta haqları hesabına ödənilən müavinət üzrə proqnoz-

laşdırılan xərclərin azalması nəzərdə tutulur ki, bu da ilkin 

təsdiq olunmuş ehtiyatlı yanaşmalara cari amillər nəzərə 

alınmaqla yenidən baxıldığını qeyd etmək imkanı verir.  

İşsizlikdən sığorta fondu üzrə xərclərdə edilən dəyişik-

lik haqqı ödənilən ictimai işlər üzrə xərc edilməsi nəzərdə 

tutulan vəsaitin həcminin artırılması ilə bağlıdır. Hesab-

lama Palatası əvvəlki illərdə İşsizlikdən sığorta fonduna 

daxil olmuş gəlirlər hesabına formalaşan və istifadə edil-

məyən vəsaitlərin mövcudluğunu diqqətə alaraq məşğul-

luq tədbirlərinin daha da genişləndirilməsi istiqamətində 

imkanların olduğu qənaətindədir.  

Hörmətli millət vəkilləri, ümumilikdə, rəylərdə daha 

geniş məlumatların əks etdirildiyini vurğulamaqla büdcə 

müzakirələrində onların hörmətli millət vəkillərinə faydalı 

olacağına ümid edirik.  

Çıxışımın sonunda bir məsələyə də diqqəti cəlb etmək 

istərdim. Əvvəlki çıxışlarda qeyd etdiyimiz kimi, dövlət 

maliyyəsi üzərində nəzarətin tam və əhatəli olması ilk 

növbədə dövlət büdcəsi və büdcədənkənar dövlət fondları 

ilə bağlı müzakirələrdə istinad edilən sənəd və məlumat-

ların növündən və məlumatlılıq səviyyəsindən asılıdır. 

Nüfuzlu beynəlxalq təşkilatların tövsiyələrinin tərəfimiz-

dən araşdırılması, həmçinin müxtəlif ölkələrin təcrübələri-

nin öyrənilməsi qanunvericilikdə bu sahədə tələblərin 

yenidən baxılmasının vacibliyini göstərir. Büdcə sistemini 

tənzimləyən mövcud qanunvericilikdə olan bəzi uyğun-

suzluqların aradan qaldırılması, eyni zamanda, qabaqcıl 

təcrübəyə uyğun fiskal sahəyə dair yeni yanaşmaları 

ehtiva edən büdcə məcəlləsi ilə bağlı ilkin təkliflərimizi 

Maliyyə Nazirliyinə təqdim etmişik. Bu təklifləri Milli 

Məclisə də təqdim etməyi nəzərdə tuturuq. Burada biz 

“Büdcə sistemi haqqında” Qanunun 22 maddəsi, “Dövlət 

borcu haqqında” Qanunun 5 maddəsi, eyni zamanda, digər 

hüquqi aktların 5 bəndində olan uyğunsuzluqlar barədə 

büdcə məcəlləsində nəzərə alınmasını təklif etmişik. Bun-

dan başqa daha 27 təklif büdcə məcəlləsində yeni yanaş-

maların tətbiqi ilə bağlıdır. Büdcə məcəlləsinin hazırlan-

ması zamanı birgə müzakirələrin, görüşlərin keçirilməsi, 

parlament, Hesablama Palatası, büdcə icraçıları üçlüyündə 

əlaqələrin genişləndirilməsi dövlət maliyyə idarəetməsinin 

təkmilləşməsinə xidmət göstərəcəyinə əminliyimizi ifadə 

edir. Diqqətinizə görə təşəkkür edirəm.  

Sədrlik edən. Çox sağ olun, Vüqar müəllim.  

Hörmətli həmkarlar, qanun layihələrinin müzakirəsinə 

başlayırıq. Xahiş edirəm, yazılın.  

Yerdən. (Eşidilmir.)  

Sədrlik edən. 5 dəqiqə? Razısınızsa, oldu 5 dəqiqə, bu-

yurun. Ramin Məmmədov. Ramin müəllim, buyurun.  

R.Məmmədov. Hörmətli Sahibə xanım, hörmətli höku-

mət üzvləri, hörmətli həmkarlar və media nümayəndələri. 

“Azərbaycan Respublikasının  2022-ci il dövlət büdcəsi 

haqqında” Qanunda dəyişiklik edilməsi barədə layihə 

dövlətimizin artan iqtisadi qüdrətinin göstəricisi olmaqla 

yanaşı, həm də regional, habelə qlobal çağırışlardan irəli 

gələn hədəfləri müəyyən edən bir sənəddir. Hesab edirəm 

ki, qanun layihəsini qiymətləndirərkən iki mühüm kon-

tekstə diqqət yetirmək vacibdir. Birincisi, büdcə gəlirləri-

nin artmasını şərtləndirən makroiqtisadi amillərdir. Bu, ilk 

növbədə Azərbaycanda həyata keçirilən ardıcıl və sistemli 

islahatların nəticəsidir. Bura həm iqtisadiyyatda, həm də 

idarəetmənin təkmilləşdirilməsi sahəsində reallaşdırılan 

tədbirləri aid etmək olar. 2021-ci ildən başlanan sürətli 

bərpa prosesinin davamı olaraq cari ilin ötən dövründə 

iqtisadi göstəricilərdə müsbət dinamika davam etməkdə-

dir. Bu ilin yanvar, aprel, may aylarında 2021-ci ilin eyni 

dövrü ilə müqayisədə ümumi daxili məhsul real ifadədə 

7,2 faiz, qeyri-neft sektoru üzrə ümumi daxili məhsul 11,4 

faiz artmışdır. Sənayedə 2,8, kənd təsərrüfatında 3,6, 

tikinti sektorunda 10, informasiya və rabitə sahəsində 14,8 

faiz real artım olub.  

Ümumilikdə COVID-19 pandemiyası ilə əlaqədar 

məhdudiyyətlərin aradan qaldırılması və kompleks dövlət 

dəstəyi tədbirləri iqtisadi aktivliyin bərpasına və daha 

yüksək inkişaf tempinə səbəb olub. İqtisadiyyatın bütün 

sahələrində artım qeydə alınıb, bəzi sahələrdə isə artım 



 154 

templəri kifayət qədər yüksəkdir. Şübhəsiz ki, əldə olunan 

nailiyyətlər Azərbaycan Respublikasının Prezidenti cənab 

İlham Əliyevin müəyyən etdiyi iqtisadi inkişaf strategi-

yasının uğuru kimi qiymətləndirilməlidir.  

Dövlət büdcəsi gəlirlərində qeydə alınan artım məntiqi 

olaraq bəzi istiqamətlərdə xərclərin dəqiqləşdirilməsini, 

əlavə gəlirlərin dövlətin və cəmiyyətin mənafelərinə 

uyğun olaraq daha səmərəli istifadə olunmasını zəruri edir. 

Bu baxımdan qanun layihəsinin nəzərdən keçirilməsi 

vacib olan digər bir aspekti xərclərin istiqamətləri ilə 

bağlıdır. Layihədə müdafiə və milli təhlükəsizlik xərcləri 

təxminən 13 faiz artırılır. Ölkənin müdafiə qüdrətinin 

gücləndirilməsi, təhlükəsizlik ilə bağlı qarşıda duran 

məsələlərin effektiv şəkildə həlli qlobal təhdidlərin 

miqyasının böyüdüyü indiki dövrdə xüsusi aktuallıq kəsb 

edir. Azərbaycan bu gün regionda ən güclü orduya malik, 

milli təhlükəsizliyi mükəmməl formada təmin edə bilən 

dövlətdir. Milli təhlükəsizlik və müdafiə xərclərinin 

artırılması həm Azərbaycan dövlətinin milli maraqlarına, 

strateji məqsədlərinə uyğundur, həm də mümkün qlobal və 

regional təhdidlərə hazır olmaq baxımından vacibdir.  

Büdcə xərclərinin artımında ikinci mühüm istiqaməti 

işğaldan azad olunmuş ərazilərin yenidən qurulması və 

bərpasının sürətləndirilməsi təşkil edir. Bu məqsədlə 

nəzərdə tutulan vəsaitin 21,36 faiz artırılması təklif olu-

nur. Bu, Azərbaycan dövləti qarşısında duran strateji 

məsələlərdən biridir. Qısa müddətdə həyata keçirilən 

nəhəng layihələr dövlətimizin gücünü, xalqımızın iradəsi-

ni və əzmini bütün dünyaya nümayiş etdirir. Hesab edirəm 

ki, keçmiş məcburi köçkünlərin öz yurd-yuvalarına dön-

məsi baxımından bunun xüsusi əhəmiyyəti var. İşğaldan 

azad olunmuş ərazilərin bərpasının Azərbaycan xalqı üçün 

mənəvi, psixoloji dəyəri də çox yüksəkdir.  

Layihədə sosial müdafiə və sosial təminatla bağlı 

xərclərin məbləği əvvəlki proqnoz ilə müqayisədə 2,4 faiz 

çoxdur. Bu artım dövlətimizin bir daha vətəndaşların 

sosial müdafiəsinə həssas münasibətini göstərir. Cənab 

Prezidentin də dəfələrlə qeyd etdiyi kimi, dövlətimizin 

siyasətinin mərkəzində Azərbaycan vətəndaşı dayanır. 

Ona görə də bu dəyişiklik həm cəmiyyətimizin mənafe-

lərinə və gözləntilərinə cavab verir, həm də dövlətin 

yürütdüyü sosial siyasət prinsiplərinə uyğundur.  

Bildiyiniz kimi, bu gün bütün dünyanın qarşılaşdığı 

qlobal çağırışlardan biri ərzaq böhranı ilə bağlıdır. Cənab 

Prezident 9-cu Qlobal Bakı Forumunda çıxışı zamanı bu 

məsələni xüsusi vurğulayıb. Layihədə ərzaq təhlükəsizliyi 

üzrə tədbirlərin təmin edilməsi üçün xərclərin artırılması 

da nəzərdə tutulub ki, bu da qlobal çağırışlara hökumətin 

uzaqgörən reaksiyası kimi qiymətləndirilə bilər.  

Hörmətli həmkarlar, ümumilikdə təqdim olunan layihə 

həm bugünkü reallıqlara gözlənilən çağırışlara cavab 

verir, həm də dövlətimizin artan gücünü, iqtisadi imkan-

larını nümayiş etdirir. Azərbaycan dövlətinin öz vətənda-

şına, onun təhlükəsizliyinə, rifahına, milli maraq və mə-

nafelərinə nə qədər yüksək önəm verdiyini göstərir. Yara-

dılmış bu imkandan istifadə edərək sizi layihəyə səs ver-

məyə çağırıram. Diqqətinizə görə təşəkkür edirəm. 

Sədrlik edən. Çox sağ olun.  

Rəşad Mahmudov. Rəşad müəllim, buyurun.  

R.Mahmudov. Hörmətli xanım sədr, çox dəyərli millət 

vəkilləri, çox hörmətli hökumət üzvləri. İqtisadi və sosial 

siyasət sahəsindəki vəziyyətimizi ötən illərdəki vəziy-

yətimizlə müqayisə etməli olsaq, sürətli və ardıcıl inkişaf 

ilə bərabər aparılan islahatların nəticələrini görməmək, 

dəyərləndirməmək mümkün deyil. Büdcəmiz xeyli dərə-

cədə artıb, beynəlxalq təşkilatlar, aparıcı maliyyə qurum-

ları Azərbaycanda gedən prosesləri çox böyük maraqla 

izləyir, bunlara çox yüksək qiymət verirlər. Ölkə iqtisadiy-

yatında 2021-ci ildə qeydə alınan sürətli bərpa prosesinin 

davamı olaraq cari ilin ötən dövründə də iqtisadi gös-

təricilərdə müsbət dinamika müşahidə edilmişdir. Təqdim 

olunan sənədlərdən də göründüyü kimi, ötən ilin eyni 

dövrü ilə müqayisədə cari ilin yanvar–aprel ayları ərzində 

ölkə iqtisadiyyatının bütün sahələrində real artımlar 

müşahidə olunmuşdur. Digər tərəfdən, qlobal geosiyasi 

proseslərin fonunda dünyada hökm sürən xoşagəlməz ten-

densiyalar dövlət büdcəsinə yenidən baxılmasını şərtlən-

dirən əsas amillərdəndir. Makroiqtisadi proqnoz göstəri-

ciləri 2022-ci il üzrə dövlət büdcəsinin icrası nəzərə alın-

maqla baxıldıqda bu il üçün dövlət büdcəsinə nəzərdə 

tutulandan əlavə vəsaitin daxil olmasını proqnozlaşdırır. 

Buna qarşı 2022-ci il ərzində dövlətin müdafiə və təhlü-

kəsizliyinin daha da gücləndirilməsi, işğaldan azad olun-

muş ərazilərdə bərpa və yenidənqurma işlərinin sürətlən-

dirilməsi və dünyamız üçün çox böyük təhdid olan ərzaq 

təhlükəsizliyinin təmin edilməsi kimi bir çox zəruri 

tədbirlər maliyyə tələbatını formalaşdırmışdır.  

Bu gün müzakirəyə çıxarılan ikinci qanun layihəsinə də 

baxarkən, qeyd edilənlərdən də göründüyü kimi, “Dövlət 

Sosial Müdafiə Fondunun 2022-ci il büdcəsi haqqında” 

Qanunda nəzərdə tutulmuş cari dəyişikliklər dürüstləşdir-

mə mahiyyəti daşımaqla ölkədə sığorta, pensiya sistemini 

əhatə edən kənar faktorların dəyişməsinin müsbət təsirləri-

nin və Dövlət Sosial Müdafiə Fondunun artan maliyyə 

imkanlarının və potensialının operativ qiymətləndirilməsi 

ilə formalaşan imkanların əhalinin sosial müdafiəsinin 

gücləndirilməsi, onun davamlılığının təmin edilməsi 

istiqamətinə yönəldilmişdir.  

Üçüncü qanun layihəsinə də nəzər saldıqda əmək baza-

rında mövcud vəziyyət nəzərə alınmaqla işsiz şəxslərin 

sosial müdafiəsinin gücləndirilməsi sahəsində əsas aktiv 

məşğulluq tədbiri kimi haqqı ödənilən ictimai işlər üçün 

fondun büdcəsində bu məqsədlə nəzərdə tutulmuş vəsaitin 

məbləğinin təqribən 35 faiz artırılması nəzərdə tutulmuş-

dur. Bunu da biz millət vəkilləri olaraq çox yüksək 

qiymətləndiririk. Bu istiqamətdə atılan addımları hər 

zaman dəstəkləyəcəyimizi bildirmək istəyirəm.  

Hörmətli millət vəkilləri, dəyərli hökumət üzvləri. Dü-

şünürəm ki, bugünkü dəyişimləri və durumumuzu, keç-

mişimizi və bu günümüzü dünyada baş verənlərlə müqayi-

sə etməyi bacaran, sabit və təhlükəsiz həyatı dəyərləndirən 

insanlarımız milyonlarladır və onlar bu gün yeni, sağlam, 

müzəffər Azərbaycanı görürlər. Normal və sağlam dü-

şünən hər bir adam doğma Azərbaycanın sosial, iqtisadi 

həyatının durmadan, ardıcıl və məqsədyonlü tərəqqisinin 

mükəmməl və obyektiv simasını görməli, düşünürəm ki, 

bu, sadəcə, görmək ilə bitməməli, onu layiqincə ifadə və 

təşviq etməli, bütün bu genişmiqyaslı islahat və yenilik-

lərə rəvac verən daxili, xarici siyasətə, milli mənafeyimiz 

naminə dövlətimizin daha da gücləndirilməsinə yönələn 

vətənpərvər, işgüzar və sürətli addımlara görə möhtərəm 

cənab Prezident İlham Əliyevə daha çox dəstək olmalıdır. 

Bunları görməmək, deməmək, bunlara görə şükranlıq 

etməmək ən azından nankorluq olar və bu gün bir millət 

vəkili kimi özümə borc bilirəm ki, minnətdarlıq duyğulu 

sözlərimə şükranlıq qatım.  

Hörmətli hökumət üzvləri, fürsətdən istifadə edərək 

Samir müəllim və iqtisadi blokun bütün üzvlərinin burada 

olmasını, eləcə də ölkədə və dünyada baş verən vəziyyəti, 

ölkəmizin iqtisadi nöqteyi-nəzərdən qazanmış olduğu 

uğurların gələcək təsirlərini nəzərə alaraq gələnilki büd-

cədə təhsilə və səhiyyəyə ayrılan toplam büdcənin miq-

darının dünya beynəlxalq təşkilatları tərəfindən tövsiyə 

olunan ümumi daxili məhsul içərisindəki payının ən azın-

dan ümumi daxili məhsulla müqayisədə 10 faizə qədər 

çatdırılmasına nail olunması üçün işlərinizdə uğurlar 

arzulayaq və bu yolda olan arzularımızı bir daha diqqəti-

nizə çatdıraq. Çünki təhsil və səhiyyə sahəsində başlayan 

islahatların səmərəliliyi, nəticəliliyi və davamlılığı üçün, 

əlbəttə ki, var olan büdcənin gələcəkdə artırılmasına daha 

çox ehtiyac var.  

Mən də hər 3 qanun layihəsini dəstəkləyir və bütün mil-

lət vəkillərini bu qanun layihələrinə səs verməyə çağırı-

ram.  Dövlətimizə və xalqımıza xeyirli olsun. 

Sədrlik edən. Sağ olun.  

Aqiyə Naxçıvanlı. Aqiyə xanım, buyurun. 

A.Naxçıvanlı. Çox sağ olun, Sahibə xanım. Hörmətli 

Sahibə xanım, hörmətli hökumət nümayəndələri, dəyərli 

həmkarlarım. Ölkəmizin Prezidenti cənab İlham Əliyevin 

rəhbərliyi altında nəhəng quruculuq işləri, ardıcıl iqtisadi 

islahatlar, irimiqyaslı, böyük maliyyə tutumlu layihələr 

həyata keçirilir. Azərbaycan iqtisadiyyatı artıq postpande-

miya, postmüharibə mərhələsinə daxil olub, iqtisadi artım 

bərpa edilir, inkişaf göstəriciləri yüksəlir. 2022-ci il üzrə 

büdcə siyasətinin istiqamət və hədəfləri mövcud qlobal 

iqtisadi çağırışlar, eləcə də “Azərbaycan 2030: sosial-

iqtisadi inkişafa dair Milli Prioritetlər” sənədində müəy-

yən edilmiş istiqamətlər və onların həyata keçirilməsi üçün 

qarşıya qoyulmuş strateji məqsədlər nəzərə alınmaqla tərtib 

olunub. 2022-ci ilin ötən dövründə qeyri-neft sektorunun 

əhəmiyyətli dərəcədə genişlənməsi, habelə Azərbaycanın 

ixrac bazarlarının əlverişli olması ölkənin gəlirlərinin yük-

səlməsini təmin etmişdir. Belə ki, cari 5 ayda qeyri-neft sek-

toru 11 faiz artmışdır. Buna həyata keçirilən düzgün iqtisadi 

siyasət və aparılan şəffaflaşma hesabına nail olunmuşdur.  

Eyni zamanda, Azərbaycan enerji ixrac edən ölkə oldu-

ğu üçün ixracın həm həcmində, həm də qiymətində artım 

müşahidə edilir. Belə ki, 2022-ci ilin 5 ayında neftin 

dünya bazarında orta qiyməti 106 dollar ətrafında olmuş-

dur. İxrac 2 dəfə, o cümlədən qeyri-neft ixracı 31 faiz 

artmışdır. Qeyd edilmişdir ki, bu rəqəmlər son 12 ilin ən 

yüksək rəqəmləridir.  

Mövcud şərait əlavə maliyyə resursları qazanmağa və 

cari ildə dövlət büdcəsinin gəlirlərinin artmasına imkan 

verir. Yaranmış maliyyə potensialı hesabına cari ilin büd-

cə gəlirləri 2,4 milyard manat artır və bu artımın 37 faizi-

nə qədəri qeyri-neft sektorunun hesabınadır.  

Bütün bu göstəricilər dövlət büdcəsinə yenidən baxıl-

masını, yaranan əlavə gəlirlərin yenidən bölüşdürülməsini 

zəruri etmişdir. Sevindirici haldır ki, xərclərin əlavə artan 

hissəsi investisiya proqramının icrasına yönəlmişdir. 

Dövlət büdcəsinin əsaslı xərclərinin 2,2 milyard manatdan 

çox artırılması nəzərdə tutulur ki, bunun da xeyli hissəsi 

işğaldan azad edilmiş ərazilərdə bərpa və quruculuq 

işlərinin sürətlənməsinə yönəldilmişdir.  

İnvestisiya xərclərinin artması hesabına ölkənin iqtisadi 

potensialının güclənməsi üçün infrastruktur imkanları 

yaxşılaşacaq, dayanıqlı iş yerləri və gəlir mənbələri, şüb-

həsiz ki, artacaqdır. Bu, eyni zamanda, işğaldan azad edil-

miş ərazilərin bərpasını, Böyük qayıdışın daha da tez real-

laşmasını təmin edəcəkdir. Məncə, bu, hər birimizin bö-

yük arzusudur.  

Ümumilikdə ölkənin gəlirlərinin artdığı bir şəraitdə 

təklif olunan yeni büdcə parametrləri sosial rifahı dəstək-

ləyir, iqtisadi böyümənin daha da dayanıqlı olmasına, 

eləcə də bərpa işlərinin tam miqyasda reallaşmasına imkan 

verir. Ona görə də mən qanun layihəsini düşünülmüş, 

professional hazırlanmış layihə hesab edirəm. Onun lehinə 

səs verəcəyəm və həmkarlarımı da bu layihəyə səs 

verməyə çağırıram. Diqqətinizə görə sağ olun. 

Sədrlik edən. Sağ olun, Aqiyə xanım.  

Vüqar Bayramov. Vüqar müəllim, buyurun. 

V.Bayramov. Çox təşəkkür edirəm. Hörmətli xanım 

sədr, hörmətli millət vəkilləri, hörmətli qonaqlar. Mən də 

təqdim olunan hər 3 sənədi dəstəkləyirəm və birinci 

oxunuşun tələblərinə uyğun olaraq bir neçə konseptual 

məsələləri qeyd etmək istəyirəm. Əvvəla, sənədlərin 

fundamental əhəmiyyət daşıdığını söyləmək üçün, sadəcə, 

qlobal kontekstdə dəyişikliklərə diqqət etmək lazımdır. 

Nəzərə alsaq ki, 2022-ci ildə dünya bazarındakı volatellik 

əksər ölkələrdə, eləcə də qlobal iqtisadiyyatda artım 

faizlərinə yenidən baxılması və azaldılmasına gətirib 

çıxarır. 2022-ci il üçün qlobal iqtisadiyyatda artım faizi 

4,1 faizdən 2,9 faizə qədər endirilir. İnkişaf etmiş 

ölkələrdə ümumi daxili məhsulda artım faizində eniş 1,4 

faiz bənddir. Amma bütün bunlara rəğmən Azərbaycanda 

2022-ci ildə ümumi daxili məhsuldakı artım tempi 

təxminən 1 faiz bənd artırılıb. Eyni zamanda, ilk 5 ayın 

yekunlarında artım faizi 3,3 faiz bənd çox olub.  

Əslində, bütün bunlar ondan xəbər verir ki, bu gün 

təqdim olunan və müzakirə edilən sənəd Azərbaycanda 

aparılan iqtisadi islahatların, Azərbaycan Prezidenti möh-

tərəm cənab İlham Əliyevin rəhbərliyi ilə həyata keçirilən 

işlərin, o cümlədən iqtisadi və sosial islahatların nəticəsi 

kimi qiymətləndirilməlidir. Nəticədə bu, 2022-ci ilin döv-

lət büdcəsinə yenidən baxılmasına və əlavə dəyişikliklərin 

edilməsinə gətirib çıxarıb.  

Təqdim olunan sənəd üzrə 2022-ci ilin dövlət büdcə-

sinin gəlirləri ilə bağlı dürüstləşmədə diqqət çəkən əsas 

məqamlardan biri Azərbaycanda iqtisadi inkişaf prioritet-

lərinə uyğun olaraq iqtisadiyyatın difersifikasiyası ilə 

bağlı fəaliyyətlərin davam etdirilməsi və Dövlət Neft Fon-

dundan dövlət büdcəsinə transferlərin həcminin dürüstləş-

miş büdcədə azaldılması ilə bağlıdır. Nəzərə alsaq ki, bu, 

bir tərəfdən dövlət büdcəsi vasitəsi ilə daha çox vəsaitin, 

yəni əlavə olaraq 8,1 faiz əlavə vəsaitin xərclənməsinə 

imkan verəcək, eyni zamanda, Dövlət Neft Fondunun 

aktivlərinin qorunub saxlanmasına və bütövlükdə Azər-

baycanın valyuta ehtiyatlarının artmasına imkan yarada-

caq, bu, iqtisadiyyatın inklüzivliyi baxımından və bu gün 

əldə edilən vəsaitlərin məhz möhtərəm Prezidentin müəy-

yənləşdirdiyi siyasətə uyğun olaraq gələcək nəsillər üçün 

saxlanması baxımından vacibdir. O cəhətdən təklif olunan 

sənədin gəlirlər hissəsi birmənalı şəkildə iqtisadiyyatdakı 

diversifikasiya imkanları, eyni zamanda, iqtisadiyyatın 

şaxələnməsi və xüsusən də dövlət ehtiyatlarımızın qoru-

nub saxlanması baxımından vacibdir.  

Dürüstləşmiş dövlət büdcəsinin xərclər hissəsinə diqqət 

etsək, burada vəsaitin kifayət qədər fundamental isti-

qamətlərə ayrılması nəzərdə tutulub. Layihədə Böyük 

Qayıdışın daha da tezləşdirilməsi, işğaldan azad olunmuş 

ərazilərimizin bərpası əsas prioritetlərdəndir və xüsusən 

2021 və 2022-ci illərdə dövlət büdcəsindən Qarabağ və 

Şərqi Zəngəzurun bərpa və yenidənqurulması üçün 5 mil-

yard manata yaxın vəsait ayrılıb. Bu, kifayət qədər böyük 

bir vəsaitdir. Xüsusən pandemiyanı və 2022-ci ildə qlobal 

iqtisadiyyatda və regionda baş verən dəyişiklikləri də nə-

zərə alsaq, təbii ki, ölkəmizin yalnız daxili mənbələr hesa-

bına dövlət büdcəsindən kifayət qədər böyük məbləğdə 

vəsaiti işğaldan azad olunmuş ərazilərimizin bərpasına yö-

nəltməsi bir daha Azərbaycanın iqtisadi gücünü göstərir. 

Bu, 1 milyona yaxın vətəndaşımızın, mənim, eyni zaman-

da, təmsil etdiyim rayonun sakinlərinin məhz daha qısa 

zamanda öz ata-baba yurdlarına qayıtması anlamına gəlir.  

Dürüstləşmiş büdcə həm də bizim seçicilərə imkan 

verəcək ki, daha qısa zamanda öz ata-baba torpaqlarına 

qayıda bilsinlər. O baxımdan mən məhz bu imkana, bu 

dəstəyə görə möhtərəm cənab Prezidentə həm öz adımdan, 

həm də seçicilərim adından bir daha təşəkkür edirəm.  

Digər mühüm məqam xərclərlə, xüsusən də ərzaq 

təhlükəsizliyi və ərzaq ehtiyatlarının yaradılması ilə bağlı-

dır. Bu, praktik olaraq bütün vətəndaşlarımızın ərzaq 

təminatı baxımından vacibdir və bir daha təsdiq edir ki, 

təklif olan dürüstləşmiş büdcədə xərclər fundamentaldır, 

hər bir vətəndaşımızın sosial təminatının gücləndiril-

məsinə xidmət edir. Sosial təminat xərclərinin artırılması 

və xüsusən də 2022-ci ildə cənab Prezidentin rəhbərliyi ilə 

reallaşan sosial paketlərin maliyyələşməsinə vəsaitin 

nəzərdə tutulması da ondan xəbər verir ki, dürüstləşmiş 

büdcədə sosial təminat əsas istiqamətlərdən biri olacaq. 

Müdafiə qabiliyyətinin gücləndirilməsi Azərbaycan 

üçün prioritetdir və bütövlükdə biz xərclər hissəsinə diq-

qət yetirsək, fundamental istiqamətlərdə hər bir vətən-

daşımızın sosial təminatına və iqtisadi inkişafına təsir 

edəcək vəsaitlərin ayrılması nəzərdə tutulur. Bütün bunları 

nəzərə alaraq sənədi dəstəkləyirəm və diqqətinizə görə 

çox təşəkkür edirəm. Çox sağ olun. 

Sədrlik edən. Sağ olun.  

İndi isə söz verilir Sadiq Qurbanova. Sadiq müəllim, 

buyurun. 

S.Qurbanov. Dəyərli Sahibə xanım, hörmətli millət 

vəkilləri və hökumət üzvləri. Azərbaycanın şanlı tarixinə 

qızıl hərflərlə yazılmış 44 günlük Vətən müharibəsi və 

qazanılan möhtəşəm Zəfərdən sonra xalqımız və 

dövlətimizin qarşısında yeni, məsul vəzifə dayanmışdır. 

Bu, işğaldan azad edilmiş tarixi və əzəli torpaqlarımızda 

bərpa və quruculuq işlərinin aparılması, yenidən Qarabağa 

həyatın qaytarılmasıdır. Dövlət başçımızın hər dəfə 

işğaldan azad olunmuş torpaqlara səfəri bir daha göstərir 

ki, bu əraziləri qısa zaman kəsiyində bərpa etməsi üçün 

önündəki yeganə maneə zamandır. Ölkə başçısının dili ilə 

desək, zamanla bütün Qarabağ abadlaşacaq. Buna isə heç 

kəs mane ola bilməz.   

Ali Baş Komandanın hər bir səfəri Böyük Qayıdışa 

doğru atılan addım olmaqla, “Qarabağda cənnət yara-

dacağıq” vədi ilə əməlin bir olmasının göstəricisidir. Bir 

sözlə, Azərbaycan Prezidentinin bu ərazilərdə açılışında 

və təməlqoyma mərasimlərində iştirak etdiyi obyektlərin 

say tərkibinə diqqət etsək, hazırda bu işlərin yüksək 

səviyyədə olduğunu böyük əminliklə qeyd edərik. Füzuli 

Beynəlxalq Hava Limanı dünya praktikasında ən sürətli 

icra edilmiş infrastruktur layihələrdən biri oldu. Artıq 

Zəngilan Hava Limanında da uçuş-eniş zolaqlarının tikin-

tisi davam edir. Laçın Hava Limanında isə yeri müəyyən 

edilməklə tikinti işlərinin başlanması üçün artıq baza 

yaradılıb. Bu ərazilərdə elektrik enerjisinin təminatı ilə 

bağlı ötən il ərzində lazımi avadanlıqların quraşdırılması, 

yarımstansiyaların yenidən qurulması, bərpası, elektrik 

xətlərinin çəkilişi istiqamətlərində də çox işlər görül-

müşdür. Şuşa, Füzuli, Kəlbəcər, Cəbrayıl, Zəngilan və Qu-

badlı yarımstansiyalarının tikintisi qısa müddətdə başa 

çatdırılaraq istifadəyə verilmişdir. Digər enerji infrastruk-

tur obyektlərində də bərpa və gücləndirmə işləri davam 

edir. Həmçinin qeyd edək ki, işğaldan azad edilmiş ərazi-

lərdə “yaşıl enerji” zonasının tətbiq olunmasına dair kon-

sepsiya da hazırlanmışdır. Nəzərə alaq ki, bütün bu işləri 

Azərbaycan dövləti öz daxili imkanları hesabına həyata 

keçirmişdir. 

Bütün bunları söyləyərək xüsusi vurğulamaq istərdim 

ki, işğaldan azad edilmiş ərazilərdə iqtisadi quruculuğun 

təmin edilməsi ölkənin ümumi istehsal, təsərrüfat dövriy-

yəsinin inkişafının əsas hərəkətverici qüvvələrindən biri 

kimi qiymətləndirilməlidir.  Qeyd edək ki, yeni iqtisadi 

quruculuğun təmin edilməsi və ölkənin ümumi istehsal, 

təsərrüfat dövriyyəsinə reinteqrasiyası üçün həmin ərazi-

lərdə kifayət qədər potensial imkanlar mövcuddur. Bəli, 

Qarabağda yeni iqtisadi quruculuq prosesi artıq başlamış-

dır. Regionun, demək olar ki, sıfırdan bərpası məqsədi ilə 

böyük maliyyə vəsaiti tələb olunur. İşğaldan azad edilmiş 

ərazilərdə iqtisadiyyatın quruculuğu və tikinti-bərpa işləri 

müasir standartlar, yenilikçi meyillər və unikal istehsal 

üsullarını əhatə etməlidir. Bu baxımdan da həmin ərazilər-

də bərpa-quruculuq işləri və iqtisadi inkişafın innovativ 

xarakter daşıması zəruridir və bu, ölkə iqtisadiyyatının 

rəqabət qabiliyyətliliyinin yüksəlməsində, dayanıqlı, artan 

inkişafın təmin edilməsində müstəsna rol oynayacaqdır. 

Eyni zamanda, dövlət siyasətinin tərkib hissəsi olmaqla bu 

ərazilərə Böyük Qayıdışa xüsusi təkan verəcəkdir.  

Qarabağın azad və innovativ iqtisadiyyat mərkəzinə 

çevrilməsi üçün Azərbaycanın potensial imkanları möv-

cuddur. Regionun təbii sərvətlər ilə zəngin olması bir sıra 

istiqamətlərdə, xüsusən sənaye və xidmət sahələrində 

innovativ istehsal olunan məhsul istehsalı və xidmətlərin 

göstərilməsi üçün müqayisəli üstünlüklər yaradır. Təbii ki, 

bütün bu imkanlar üçün vəsait lazımdır.  

Hesab edirəm ki, bizə təqdim olunan bu layihə dövləti-

mizin gücünü göstərməklə yanaşı, Azərbaycan Respubli-

kasının Prezidenti, Ali Baş Komandan İlham Əliyevin 

doğru siyasətinin təzahürü kimi sadalanan istiqamətlər 

üzrə tədbirləri həyata keçirmək, son nəticədə həm dövləti-

mizin, eyni zamanda, regionun sosial-iqtisadi inkişafına 

nail olunması üçün yeni imkanlar yaradacaqdır. Diqqəti-

nizə görə təşəkkür edirəm və layihəni dəstəkləyirəm. 

Həmkarlarımı da müsbət səs verməyə dəvət edirəm. Çox 

sağ olun. 

Sədrlik edən. Sağ olun, Sadiq müəllim.  

Hicran Hüseynova. Hicran xanım, buyurun. 

H.Hüseynova. Hörmətli xanım sədr, hörmətli həm-

karlar, dövlət və media nümayəndələri. Məndən əvvəl bir 

çox məsələlərə toxundular. Mən qısa olaraq demək 

istəyirəm ki, 2022-ci ilin dövlət büdcəsi də həmişəki kimi 

çox sosialyönümlüdür. Bu sahəyə ayrılan vəsaitlərin həc-

mi ildən-ilə artır. İşğaldan azad edilmiş ərazilərin yenidən 

qurulması və bərpası, müdafiə və təhlükəsizlik üçün və-

saitlərin artırılması da, əlbəttə, prioritetdir. Vətən mühari-

bəsindən qısa müddət keçməsinə baxmayaraq, Qarabağda, 

Şərqi Zəngəzurda bir sıra mühüm layihələr həyata keçiril-

mişdir. Cənab Prezident İlham Əliyev Zəngilan rayonunun 

Ağalı kəndində “Ağıllı kənd” layihəsinin birinci mərhələsi 

üzrə açılış mərasimində də qeyd etmişdir ki, biz dövlət 

büdcəsinə əlavələr etməliyik. Çünki iqtisadi göstəricilər 

daha yaxşıdır və gəlirlərimiz nəzərdə tutulandan daha da 

çoxdur. Ona görə biz bu əlavə gəlirləri və iqtisadi imkan-

larımızı səfərbər etməliyik ki, vaxt itirmədən azad edilmiş 

torpaqlarda daha böyük həcmdə iş görək.  

Əlbəttə, biz bunu artıq real şəkildə görürük, təqdim olu-

nan bu sənəddə də bunu müsbət tendensiya kimi qiymət-

ləndiririk. Bütün bu imkanlar – büdcə gəlirlərinin artması, 

ölkə qarşısında dayanan prioritet məsələlərin reallaşması 

üçün tələb olunan xərclər bu ilin dövlət büdcəsinə yenidən 

baxmağı zəruri edir. 

Bütövlükdə qanun layihəsinə münasibətim çox müsbət-

dir. Ona səs verəcəyəm və deputat həmkarları da səs 

verməyə dəvət edirəm. Bununla yanaşı, bəzi təkliflərimi 

səsləndirmək istərdim. Bilirsiniz, burada hörmətli maliyyə 

nazirimiz Samir müəllim çox ətraflı çıxış etdi və o, 

çıxışında xüsusi ilə hansı işlər görülməlidir, artan vəsait və 

sair ilə bağlı danışdı. Əlbəttə, bu mühüm layihələr çərçi-

vəsində bəlkə də mənim səsləndirdiyim bir neçə problem 

o qədər də böyük bir məsələ kimi görünməz. Amma yenə 

də bu, bizim cəmiyyət üçün ən vacib problemlərdən 

biridir. Ölkədə məişət zorakılığından zərər çəkən insanlar 

üçün sığınacaqların sayının artırılmasına çox böyük 

ehtiyac var. Təklif edərdim ki, imkan daxilində həmin 

sığınacaqlar yaradılsın. Bu, əlbəttə, ayrı-ayrı təbəqələrdə 

ola bilər. Bu, bələdiyyə, qeyri-hökumət təşkilatları, əmək 

və əhalinin sosial müdafiəsi, Ailə, Qadın və Uşaq Prob-

lemləri üzrə Dövlət Komitəsi səviyyəsində yaradıla bilər. 

Zorakılıq faktları var və biz vətəndaşları sığınacaqla təmin 

etməliyik. Elə etməliyik ki, bəzi qeyri-peşəkarlar yaranmış 

boşluqlardan istifadə etməsinlər.  

Digər bir məsələ isə uşaqların yay tətilində istirahət 

etmələri ilə bağlıdır. Yay düşərgələrinin sayı çox məhdud-

dur. Mən bilirəm ki, bir neçə qurumların nəzdində yay 

düşərgələri var. Onlar daha çox öz işçiləri üçün bunu 

yaradıblar. Amma bizim ölkədə yaxşı bir təcrübə var idi. 

Həmkarlar İttifaqının nəzdində belə müəssisələr açılırdı. 

Mən düşünürəm ki, uşaqlar üçün yay istirahət düşərgələri 

elə Həmkarlar İttifaqının nəzdində yaradılsın. O, böyük 

bir təşkilatdır, imkanları da genişdir. Onlara bir az da 

vəsait ayrılsa, daha geniş imkanlar yaranar. Diqqətinizə 

görə çox sağ olun. 

Sədrlik edən. Sağ olun, Hicran xanım.  

Elşən Musayev. Buyurun, Elşən müəllim. 

E.Musayev. Təşəkkür edirəm, xanım sədr. Hər kəsi 

salamlayıram və birbaşa mövzuya keçid almaq istəyirəm. 

İlk öncə qeyd edim ki, mən hökumətin hesabatı ilə büdcə 

müzakirələrinə eyni cür yanaşmanın tərəfdarı deyiləm. 

Əsasən bunu komitə iclaslarında keçirilən, söylənən 

fikirlərə nəzərən deyirəm. Çünki bunlar tamamilə ayrı-ayrı 

mövzulardır. Burada söhbət rəqəmlərdən gedir, rəqəmlərin 

dəyişməsindən gedir, eyni zamanda, dövlət büdcəsinə 

daxil olan vəsaitin azalması və ya artmasından, neftin 

qiymətindən gedir və nəhayət, Azərbaycanın maliyyə 

sisteminin düzgün yönləndirilməsindən gedir. Maliyyə 

nazirimiz burada qeyd etdi. Həmin yönləndirmə isə 

prioritet etibarilə müdafiə xərclərinin artırılmasıdır, aqrar 

sahənin inkişafıdır, sosial məsələlərdir, ən nəhayət isə hər 

birimizin arzuladığı, gözlədiyi doğma Qarabağımızın 

yenidən sürətlə dirçəlməsidir.  

Mən yenə də o vaxt bu müzakirələr fonunda səslənən 

fikirlərə nəzərən demək istəyirəm ki, təbii, zaman-zaman 

nazirlər ilə Azərbaycan deputatları arasında müəyyən 

gərginliklər olub, zənglərə cavab verməyiblər, müəyyən 

diqqətsizliklər də olub. Parlament üzvləri də düşünüblər 

ki, eyni münasibəti biz də büdcə müzakirəsində və yaxud 

hesabat zamanı onlara qarşı sərgiləyərik. Amma indi artıq 

siyasi konfiqurasiya dəyişib, elə məmur konfiqurasiyası da 

dəyişib. Mən hesab edirəm ki, bu gün Azərbaycan höku-

məti indiyə qədər olan bütün dövrlərin ən ideal hökumə-

tidir. Biz artıq ortaq məxrəcə gələ bilirik, biz artıq rahat 

müzakirələr edə bilirik.  

Bu yaxınlarda Şuşa Bəyannaməsinin ildönümü ilə bağlı 

Azərbaycanın mədəniyyət paytaxtı Şuşada olduq. Orada 

hörmətli nazirlərimiz də iştirak edirdilər – kənd təsərrüfatı 

naziri, turizm sahəsinə rəhbərlik edən Fuad müəllim, eyni 

zamanda, mədəniyyət naziri. Onların da fikirlərindən, söy-

lədiklərindən, planlarından aydın oldu ki, Azərbaycan 

hökuməti doğma Qarabağımızda, həqiqətən, çox böyük 

işlər görmək istəyir.  

Bir də Sahibə xanım, mən hesab edirəm ki, Dağlıq Qa-

rabağın işğaldan azad olunması faktoru həm də barışdırıcı 

bir faktora çevrilməlidir və hətta deyərdim ki, çevrilib də. 

Biz təxminən il yarımdır, əsas da bu cür qlobal müzakirə-

lərdə, demək olar ki, problem qaldırmırıq. Çünki başa dü-

şürük ki, hədəf başqadır. Başa düşürük ki, bu gün dövlətin 

də, siyasi hakimiyyətin də tənqidçisi yox, dəstəkçisi olmaq 

lazımdır. Biz bilirik ki, ölkənin üzərində nə boyda yük var 

və çox sevindirici haldır ki, həmin yükün öhdəsindən döv-

lətimiz gələ bilir. Ağır işdir, hesab edirəm ki, hökumətə 

ancaq indiki məqamda dəstək vermək lazımdır.  

Mən dekabr ayında Şuşada idim, axşam 6 dərəcə 

şaxtada “Azərsu”nun işçiləri orada boru çəkirdilər. Mən 

onlara yaxınlaşdım və işçinin birinə dedim ki, qardaş, mən 

sənə söz verirəm ki, bundan sonra parlamentdə “Azər-

su”nun qarasınca danışmayacağam. Çünki bir insan bəzən 

bir nazirliyin simasına çevrilə bilir. Bir nazir isə bəzən, 

ümumiyyətlə, bütövlükdə hökumətin simasına çevrilə 

bilir. Yenə də altını çizərək bu fikri vurğulamaq istəyirəm. 

Azərbaycan hökuməti olduqca ləyaqətlə işləyir, yəqin ki, 

burada hökumət başçısının da elə birbaşa rolu var. Cənab 

Prezidentin tövsiyələri ən layiqli formada həyata keçirilir 

və biz siyasi partiya olaraq ona ancaq dəstək verməliyik.  

Son olaraq bir məqamı qeyd edim. Bu gün mətbuatda 

da baxdım, “Brent” markalı neftin qiyməti 110 dollara 

qədər enib. Hesab edirəm ki, 85 dollar bir az riskli rəqəm-

dir. Bu, mənim düşüncəmdir, ola bilsin, yanıla bilərəm, 

ola bilsin, bunu iqtisadçılar daha yaxşı bilər. Hesab edirəm 

ki, 75 dollar ən yaxşı rəqəm olardı.  

Hökumətimizə uğurlar arzulayıram. Hesab edirəm ki, 

büdcənin yönləndirilməsi, sərfiyyatı olduqca şəffafdır. 

Çünki bu prosesin üzərində çox ciddi nəzarət var. Hər 

kəsə uğurlar arzulayıram. Diqqətinizə görə minnətdaram.  

Sədrlik edən. Sağ olun.  

Zahid Oruc. Buyurun, Zahid müəllim. 

Z.Oruc. Hörmətli sədr. 2022-ci ilin dövlət büdcəsinə 

edilən dəyişiklikləri, xüsusən də xərclərin 2,4 milyard ma-

natdan çox artırılmasını son 30 illik müstəqillik tariximiz-

də müstəsna hadisə kimi qiymətləndiririk. Xatırladaq ki, 

“Əsrin müqaviləsi” nəticəsində 2004-cü ildə daxil olan ilk 

neft gəlirlərindən sonra 3 il istisna olmaqla 15 il ərzində 

həmişə yarım ilin yekunlarında belə qərarlar verilib. Lakin 

artımlar heç vaxt indiki qədər olmayıb. Beləliklə, dəyişik-

liklərdən sonra yerləşdiyimiz regionda Gürcüstanın dövlət 

büdcəsinin 6,3 milyard dollar, Ermənistanın dövlət büdcə-

sinin 4,4 milyard dollar olduğunu nəzərə alsaq, Azərbay-

canın dövlət büdcəsi iki Cənubi Qafqaz ölkəsinin birgə 

büdcəsindən iki dəfə artıqdır. Keçmiş sovet məkanında 

Rusiya–Ukrayna savaşı şəraitində, ilin ortasında büdcə 

xərclərinin kəskin artımına gedən dövlət yoxdur. Əvəzin-

də taxıl və silah termini indi yanaşı işlənir. Müharibə 

hazırkı templə davam edərsə, nəinki silah və hərbi texnika, 

eləcə də qeyri-ərzaq xarakterli istənilən məhsulu verib öz 

xalqının çörəyə olan ehtiyacını ödəməyə çalışan dövlətlər 

olacaq. Hətta İsveç, Finlandiya kimi neytral ölkələr də 

tarixi seçim qarşısındadırlar. Ona görə də dövlət başçısının 

qərarının təkcə iqtisadi deyil, daha çox hərbi-siyasi və 

təhlükəsizlik xarakteri daşıdığına şübhə yoxdur. Son 30 

ildə ölkəmizin bütün həyatından qopmuş Qarabağ torpaq-

larını təkcə ordu və silahla deyil, həm də inşaat və qu-

ruculuq, infrastruktur və nəqliyyat tədbirləri ilə yenidən 

xalqa qazandırmaq gərəkdir.  

Büdcəyə edilən yeni artım Zəngəzur yolunun açılması 

üçün Prezident planının gücləndirilməsinə xidmət edir. 

Biz indi nəinki sərhədlərin açılması, eləcə də Naxçıvanla 

quru kommunikasiya birliyi üçün 42 kilometrlik Qərbi 

Zəngəzur yolunu da tikməyə hazır olmalıyıq. Subyektiv 

olaraq irəli sürdüyümüz bu mövqe dövlət başçısının höku-

mətə, iş adamlarına, vətəndaşlara və xarici kompaniyalara 

çağırışından irəli gəlir. Əgər hər hansı əcnəbi şirkət gəlib 

Şərqi Zəngəzurda çalışırsa, o zaman milli şirkətlərimiz də 

gedib Qərbi Zəngəzur yolunu qısa müddətdə tikə, tarixi 

yolu bərpa edə bilərlər. Beləliklə, 2,4 milyard manatlıq 

ayırmaların yönəldiyi sahələr Ermənistanın sülh istəməyən 

dairələrinə təzyiqi gücləndirəcək. Çünki quruculuq tədbir-

ləri 44 günlük müharibənin davamıdır. Beləliklə, büdcəni 

artırmaqla dövlət başçısı Qarabağa qayıdışı sürətləndirir. 

Ölkəmizin 68 inzibati bölgəsi ilə müqayisədə son 20 ay 

ərzində işğaldan azad olunan torpaqlara edilən 23 səfər 

Qarabağın quruculuğunun Prezidentin hədəfində birinci 

yerdə olduğunu göstərir. İndi büdcə qərarı təkcə məcburi 

köçkünlərin doğma yurdlarına qayıdışını deyil, eləcə də 

dünyadakı iqtisadi-siyasi və ərzaq sanksiyalarının güclən-

diyi bir dövrdə ölkəmizdə sosial tarazlığı qoruyub saxla-

maq və münbit yeni əkin-biçin sahələri yaratmaq məqsədi 

daşıyır.  

Digər mühüm bir məqam. Fevralın 4-də Cənub Qaz 

Dəhlizi Məşvərət Şurasının iclasında ölkə rəhbəri bəyan 

etdi ki, əgər Qərb ilə düzgün enerji dialoqu qurulmasa idi, 

indi milyard dollarlıq daxilolmalar əldə edilməz, neft və 

qazdan alınan gəlirlər, burada qeyd olunduğu kimi, 

bərabərləşməzdi.  Son bir neçə ayda ölkəmizdə qaz ixracı 

xahişi ilə edilən səfərlərin və müraciətlərin sayı kəskin 

artıb. Göründüyü kimi, son bir əsrdə qlobal savaşlar za-

manı ilk dəfədir ki, biz ayaqlar altında qalmırıq. Yanlış 

siyasət hesabına xarici işğallar və istismar yaşamırıq. Tor-

paq, insan və sərvət itkisi vermirik. Əksinə, siyasi əhəmiy-

yətimiz artır və bir vaxtlar Qafqazlarda savaş çıxaranlar-

dan o vaxtkı haqqımızı geri alırıq.  

Bizim hazırkı neft-qaz gəlirlərinin atması yalnız buruq-

ların və xarici müharibələrin hesabına deyil, Prezidentin 

diplomatik-siyasi məharətinin faydalarıdır. Ona görə də 

əldə olunan milyardları 100 il əvvəl Azərbaycandan qo-

parılan sərvətlərin əvəzi, tarixi ədalətin bərpası adlandır-

maq olar.  

Ölkəmiz İran, Rusiya, Gürcüstan və Ermənistandan 

fərqli olaraq regionda sanksiyalara və izolyasiyaya məruz 

qalmayan yeganə ölkədir. Belə şəraitdə Prezidentə çevik, 

şəffaf və məsuliyyətli hökumət gərəkdir ki, xalq ilə fasi-

ləsiz işləsin, millətin qələbəsini qorumaqda daimi birliyi 

saxlasın, rəhbərin qərarlarını dəqiq və ünvanlı yerinə 

yetirsin.  

Büdcə gəlir və xərclərinin artması həm də hökumətin 

xalqa qıtlıq və ərzaq böhranının baş verməyəcəyinə dair 

zəmanəti kimi də qəbul edilə bilər. Ona görə də inanırıq 

ki, Prezidentin yeni büdcə qərarına parlament yalnız 

müsbət səs verəcəkdir. Diqqətinizə görə sağ olun.  

Sədrlik edən. Sağ olun, Zahid müəllim.  

Tahir Kərimli. Tahir müəllim, sualınız var?  

Yerdən. (Eşidilmir.)  

Sədrlik edən. 1 dəqiqə.  

T.Kərimli. Təşəkkür edirəm, hörmətli xanım sədr. Ta-

hir müəllim çox vacib bir məqamı qeyd etdi. Parlamentdə 

ilk dəfədir ki, səslənir. Dedi ki, bu il birinci rübdə bizim 

qazdan gələn gəlirlərimiz neft satışından gələn gəlirlərimiz 

ilə bərabərləşdi. Ona görə də neftin barelinin qiyməti 

müəyyən olunanda, hesab edirəm ki, elə büdcə məsələ-

lərində qazın da hər min kubmetrinin qiyməti öz əksini 

tapsa, yaxşı olar. Bir halda ki, hər ikisi eyni vəziyyətdə 

bizim büdcəmizə təsir edir.  

İkincisi, mətbuatda cənab nazir inflyasiyanın ikirəqəmli 

olacağını qeyd etmişdi. Hər halda bu məlumat onun adın-

dan getmişdir. Bu inflyasiya əhalinin gəlirinə mənfi təsir 

göstərməyəcək ki? Bunu bilmək istəyirəm.  

Üçüncüsü, bu artım məsələləri siyasi partiyalara da aid ola-

caq, ya yox? Bunu soruşmaq istəyirdim. Təşəkkür edirəm. 

Sədrlik edən. Sağ olun. Bir təklif, iki sual verdiniz, 

sualların cavabını sonra soruşarıq.  

Fazil Mustafa. Fazil müəllim, buyurun.  

F.Mustafa. Hörmətli xanım sədr, hörmətli millət 

vəkilləri, hörmətli hökumət üzvləri. Mən düşünürəm ki, 

büdcənin müzakirəsi ilə büdcənin dürüstləşməsinin müza-

kirəsi fərqli formatda olmalıdır. Həmişə biz büdcənin 

müzakirəsində sərt tələblər qoyuruq. Amma dürüstləşmə-

yə yanaşma bir az başqa baxış bucağından olmalıdır. O 

baxımdan ki, biz 3 milyarda yaxın xərclər üçün imkan 

əldə edirik və ölkə büdcəsinə gələn gəlirlərin artması da 

buna imkan verir. Biz müqayisə etsək ki, bu gün Ukrayna 

öz taxılını limandan çıxarmaq üçün yüzlərlə yol axtarır, 

Azərbaycan isə dürüstləşmiş büdcəni müzakirə edir. 

Əslində, bu fonda ölkəmizin vəziyyəti, ölkəmizin inkişafı 

özünü daha aydın şəkildə göstərə bilər. Yəni sabitliyin 

olması, ərazilərin işğaldan azad edilməsi, işğal olunmuş 

ərazilərimizin bərpası ilə bağlı vəsaitlərin xərclənməsi, 

eyni zamanda, əldə olunan gəlirlərdən sosialyönümlü 

xərclərə vəsait ayrılması, bunlar hamısı sevindirici mə-

qamlardır və bunları mən vurğulamaq istəyirəm.  

Eyni zamanda, həm kənd təsərrüfatı, həm də qarşıdan 

gözlənilən ərzaq təhlükəsizliyi üçün 193 milyon manat 

vəsaitin ayrılması da müsbət məqamlardır. Amma burada 

qeyd olunduğu kimi, inflyasiya rəsmi qaydada 12,5 faiz 

nəzərdə tutulsa da, bazarda olan qiymətlərin sürətlə artımı 

onu göstərir ki, bu rəsmi rəqəmlər sabit olaraq səslən-

dirilməyəcək, bunda da ciddi dəyişikliklər olacaq. Çünki 

inflyasiya həddindən artıq yüksəlməyə başlayıbdır.  

Büdcədə istiqamətlərlə bağlı göstərilənlərdə qeyd olu-

nur ki, sahibkarlığın inkişafı ilə bağlı tədbirlərin dəstək-

lənməsi üçün 163 milyon manat, bölgədə isə bu məqsədlə 

1 milyon manat vəsait ayrılır. Əslində, illərdir biz bu 

rəqəmləri eşidirik. Amma mənim fikrimcə, sahibkarlığın 

inkişafı üçün heç bir böyük vəsait ayırmaq lazım deyil. 

Sadəcə, maneələri aradan qaldırmaq lazımdır. Yoxlamalar 

dayandı, amma sahibkarlığın fəaliyyətinə qeyri-rəsmi ma-

ne olan elementlər Azərbaycanda kifayət qədər çoxdur və 

bunun da başında əsas inhisarçılıq durur. Bir də bank kre-

ditlərinin faizini aşağı salsanız, sahibkar pul tapandan son-

ra özü-özünü istənilən səviyyədə inkişaf etdirə biləcəkdir.  

Digər məsələlərdən biri də hərbçilərlə bağlı məsələdir. 

Tez-tez bu məsələ müzakirə olunur. Hərbi qulluqçuların 

bütövlükdə dövlətə xidmət etdiyini nəzərə alaraq onların 

əmək pensiyaçıları ilə eyni səviyyədə tutulması da prob-

lem yaradır və bu istiqamətdə çox sayda narazılıqlar var 

və bununla bağlı biz qanun layihəsi də təqdim edəcəyik. 

Əsas məsələ gələn gəlirlərin doğru istiqamətə xərclən-

məsidir, korrupsiya elementlərinin aradan qaldırılmasıdır. 

Mən sizə bir nümunə deyəcəyəm. Bu günlərdə məsələ 

qaldırmışıq ki, dərslər sentyabrın 1-də başlasın. Bunu da 

nə ilə əsaslandırmışıq? Təsəvvür edin ki, avqustun 21-də 

müəllimlərin 56 günlük məzuniyyət dövrü bitir. Müəllim-

lər sentyabrın 15-nə qədər maaş alırlar. Azərbaycan 

müəlliminə nə qədər yüksək maaş versən, halal xoşlarıdır. 

Çünki müəllimə yüksək maaş verən ölkələr ən böyük, 

inkişaf etmiş ölkə sayıla bilərlər. Amma sentyabrın 1-dən 

bu maaşı versəniz, daha yaxşı olmazmı? Elə dərs dediyi 

müddətdə maaş da alsın. Demək, bizdə əsaslandırırlar ki, 

dərslər sentyabrın 15-dən başlamalıdır, çünki havalar isti 

olur. Bu zehniyyətdə olan adamları göndərsəniz Afrikada 

və ya hər hansı bir ölkədə nazir olmağa, onlar Afrikada, 

ümumiyyətlə, tədrisi qadağan edərlər ki, orada hər gün 

istidir. Belə bir yanaşma nə dərəcədə məntiqlidir? Ona 

görə də mən istəyirəm ki, büdcə vəsaitinin həm də səmərə-

li xərclənməsi üçün bir halda ki, müəllim sentyabrın 1-dən 

məktəbə gedir, 15-dək boş-bekar məktəbdə guya hazırlıq 

görür, oturur, maaş alır, elə dərs desin, maaş alsın da.  

Əslində, digər sahələrdə də eyni problemlərlə rastlaş-

mış oluruq. Mən hesab edirəm ki, indi pensiyaların ödənil-

məsi üçün də vəsaitlərin artırılmasına daha çox ehtiyac 

var. Çünki biz məşğulluq problemini dövlət vasitəsilə həll 

etmək yolunu tutmuşuq. Özəl sektorun inkişafını, özəl 

sektorun məşğulluq problemini həll etməsinə də imkan 

çox tanımırıq. Hətta işğaldan azad olunmuş ərazilərdə belə 

biz fərdi qaydada o ərazilərin inkişafına xidmət edə bilə-

cək, töhfə verə biləcək insanlara da o şəraiti yarada bilmə-

mişik. Büdcəmizin gəlirləri də, xərclər də hamımızı sevin-

dirir ki, bu, rifaha xidmət edəcək. O zaman bu baxımdan 

hesab edirəm ki, əgər biz izafi məsrəfləri də aradan qaldıra 

bilsək, daha böyük işlər görmək mümkündür.  

Sədrlik edən. Fazil müəllim, sağ olun. Nəyə görə 

deyirsiniz ki, müəllimlər sentyabrın 15-dək məktəbdə elə-

belə otururlar. Özünüz də deyirsiniz ki, onlar hazırlıq işləri 

görürlər. Çünki yeni tədris ilidir. Müəllimlərin də işi var. 

Düşünürəm ki, sentyabrın 15-dək məktəbdə olmalıdırlar.  

Siyavuş müəllim, sualınız var? Buyurun, 1 dəqiqə. 

S.Novruzov. Təşəkkür edirəm. Hörmətli xanım sədr, 

hörmətli qonaqlar, hörmətli deputatlar. Sual deyil, təklif-

dir. Təklifim ondan ibarətdir ki, belə bir zamanda dövlət 

büdcəsinə əlavə gəlirlər gəlib, ölkənin iqtisadi inkişafı 

artıb. Hamı da bundan razıdır. Lazım olan sahələrə bu 

gəlirlər sərf olunur: müdafiə xərclərinə, orduya, işğaldan 

azad edilmiş ərazilərin bərpasına, eləcə də təhsilə və sair. 

Ona görə də mən hesab  edirəm ki, burada geniş mü-

zakirəyə heç bir ehtiyac yoxdur. Əgər məsləhətdirsə, səsə 

qoyaq, qəbul edək və bununla da yekunlaşdıraq. Sağ olun. 

Sədrlik edən. Siyavuş müəllim, çox sağ olun. Əgər 

etiraz etmirsinizsə, səsə qoyacağam. Ancaq Tahir müəllim 

tərəfindən sual olundu. Samir müəllim, bilmirəm, indi 

cavab verəcəksiniz, yoxsa ikinci oxunuşda? Samir müəl-

lim, təklif edirəm, ikinci oxunuşda cavab verəsiniz. Birinci 

isə Sizin təklifiniz idi.  

Hörmətli həmkarlar, mən qanun layihələrini bir-bir səsə 

qoyacağam və xahiş edirəm, “Azərbaycan Respublikasının 

2022-ci il dövlət büdcəsi haqqında” Qanunda dəyişiklik 

edilməsi barədə qanun layihəsinə münasibət bildirilsin.  

Səsvermənin nəticələri (saat 12.37 dəq.) 

Lehinə 84 

Əleyhinə 0 

Bitərəf 0 

Səs vermədi 1 

İştirak edir 85 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi. 

Hörmətli həmkarlar, “Dövlət Sosial Müdafiə Fondunun 

2022-ci il büdcəsi haqqında” Qanunda dəyişiklik edilməsi 

barədə qanun layihəsini səsə qoyuram. Xahiş edirəm, 

münasibət bildirin.  

 
Səsvermənin nəticələri (saat 12.37 dəq.) 

Lehinə 90 

Əleyhinə 0 

Bitərəf 0 

Səs vermədi 1 

İştirak edir 91 

Nəticə: Qəbul edildi 

 

Çox sağ olun, bu qanun layihəsi də birinci oxunuşda 

qəbul edildi. 

İndi isə hörmətli həmkarlar, “İşsizlikdən sığorta fon-

dunun 2022-ci il büdcəsi haqqında” Qanunda dəyişiklik 

edilməsi barədə qanun layihəsinə, xahiş edirəm, münasibət 

bildirin. Buyurun.  

 
Səsvermənin nəticələri (saat 12.38 dəq.) 

Lehinə 91 

Əleyhinə 0 

Bitərəf 0 

Səs vermədi 1 

İştirak edir 92 

Nəticə: Qəbul edildi 

 

Çox sağ olun, bu qanun layihəsi də birinci oxunuşda 

qəbul edildi. 

Biz iclasımızda iştirak etdiklərinə görə hörmətli qonaq-

larımıza “çox sağ olun” deyirik. Sağ olun. Biz isə, hör-

mətli həmkarlar, işimizə davam edirik.  

Gündəliyin 4-cü məsələsindən başlayaraq, növbəti 6 

məsələsi, 9-cu məsələ daxil olmaqla, üçüncü oxunuşda 

olan qanun layihələridir. İndi biz gündəliyin 4-cü məsə-

ləsinə keçirik və bu məsələ “Ələt azad iqtisadi zonası haq-

qında” Qanunda dəyişiklik edilməsi barədə qanun layi-

həsidir. Məsələyə dair məlumat vermək üçün, Tahir müəl-

lim, mən Sizdən xahiş edəcəyəm, buyurun.  

T.Mirkişili. Hörmətli xanım sədr, hörmətli həmkarlar. 

Biz bu qanun haqqında həm birinci, həm də ikinci oxunuş 

zamanı, düşünürəm ki, kifayət qədər geniş məlumat 

vermişik və həm komitələrdə, həm də plenar iclaslarda 

qanunun geniş müzakirəsi təşkil olunub. Keçən dəfə qeyd 

etdiniz, Sizin təşəbbüsünüz ilə iyun ayının 2-də biz – Milli 

Məclisin  nümayəndə heyəti Ələt azad iqtisadi zonasına 

səfər etdik. Mən zonanın İdarə Heyətinin sədri hörmətli 

Valeh müəllimə burada iştirakından istifadə edib nüma-

yəndə heyəti adından təşəkkürümü bildirmək istəyirəm. 

Çünki zonada onun və əməkdaşlar tərəfindən görülən 

işlər, gələcək planlar və sahibkarların bu zonada fəaliyyət-

ləri ilə bağlı çox geniş təqdimat olundu.  

Bütün bu müzakirələr, əslində, bir daha onu göstərdi ki, 

qanuna ediləcək təkliflər ki cənab Prezident tərəfindən 



 178 

Milli Məclisə daxil olub, bu, zonanın inkişafı, Azərbaycan 

sahibkarlarının zonaya iqtisadi münasibətlərində vergi və 

gömrük qanunvericiliyinin tənzimlənməsi və zonanın 

gələcəkdə Azərbaycan iqtisadiyyatına verəcəyi faydanın 

daha da artırılması məqsədi daşıyır. 

Fikrimcə, dəyişikliklər kifayət qədər mütərəqqidir və 

mən həmkarlarımdan bir daha üçüncü oxunuşda qanun 

layihəsini dəstəkləmələrini xahiş edirəm. Çox sağ olun.  

Sədrlik edən. Tahir müəllim, çox sağ olun. Doğrudan 

da, qanun layihəsi həm birinci, həm də ikinci oxunuşlar 

zamanı çox ətraflı müzakirə olunub.  

Xahiş edirəm, qanun layihəsinə üçüncü oxunuşda mü-

nasibət bildirin.  Buyurun.   

 
Səsvermənin nəticələri (saat 12.40 dəq.) 

Lehinə 90 

Əleyhinə 0 

Bitərəf 0 

Səs vermədi 0 

İştirak edir 90 

Nəticə: Qəbul edildi 

 

Çox sağ olun,  qanun layihəsi üçüncü oxunuşda qəbul 

edildi.  

Valeh müəllim, sağ olun, Sizə uğurlar arzulayırıq.  

Hörmətli həmkarlar, biz gündəliyin 5-ci məsələsinə ke-

çirik. Bu məsələ İnvestisiya fəaliyyəti haqqında qanun 

layihəsidir. Tahir müəllim, bu gün biz əsas Sizə söz ve-

ririk. Buyurun, yenə də söz Sizindir.  

T.Mirkişili. Çox sağ olun, xanım sədr. Hörmətli həm-

karlar, bu qanun layihəsi də üçüncü oxunuşdadır. Qeyd 

etmək istərdim ki, birinci və ikinci oxunuşlar zamanı geniş 

məlumat verilib. Xatırladım ki, birinci oxunuşdan sonra 

deputat həmkarlarımın 7-yə yaxın təklifləri də qanunda 

əksini tapıb. İkinci oxunuş zamanı isə həmkarlarım tə-

rəfindən heç bir təklif irəli sürülmədiyinə görə mən mətni 

olduğu kimi səsə qoymağınızı xahiş edirəm. Çox sağ olun.  

Sədrlik edən. Çox sağ olun, Tahir müəllim. Çıxış et-

mək istəyən də yoxdur. Hamı Tahir müəllimlə razıdır. Ona 

görə xahiş edirəm, qanun layihəsinə münasibət bildirin. 

 
Səsvermənin nəticələri (saat 12.42 dəq.) 

Lehinə 92 

Əleyhinə 1 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

Çox sağ olun,  qanun layihəsi üçüncü oxunuşda qəbul 

edildi.   

Hörmətli həmkarlar, növbəti 6-cı məsələyə keçirik. Bu 

məsələ İnzibati Prosessual Məcəllədə, İnzibati Xətalar 

Məcəlləsində, Cinayət Məcəlləsində və “Vətəndaşların 

müraciətləri haqqında” Qanunda dəyişiklik edilməsi barə-

də qanun layihəsidir. Məsələyə dair məlumat vermək üçün 

mən Milli Məclis sədrinin birinci müavini, Hüquq siyasəti 

və dövlət quruculuğu komitəsinin sədri hörmətli Əli Hü-

seynliyə söz verirəm. Əli müəllim, buyurun.  

Ə.Hüseynli, Milli Məclis sədrinin birinci müavini, Hü-

quq siyasəti və dövlət quruculuğu komitəsinin sədri.   

Çox sağ olun. Hörmətli xanım sədr, hörmətli  depu-

tatlar. Bu barədə geniş müzakirə aparmışıq. Bu, 40 min 

vətəndaşın qanunvericilik təşəbbüsü hüququ ilə bağlı olan 

məsələdir. İkinci oxunuşda əlavə təkliflər səslənmədi. 

Üçüncü oxunuşda səsə qoyulmasını xahiş edirəm.  

Sədrlik edən. Əli müəllim, çox sağ olun. Bəli, qanun 

layihəsini səsə qoyuram. Buyurun, münasibət bildirin.   

 
Səsvermənin nəticələri (saat 12.43 dəq.) 

Lehinə 94 

Əleyhinə 0 

Bitərəf 0 

Səs vermədi 1 

İştirak edir 95 

Nəticə: Qəbul edildi 

 

Çox sağ olun, qanun layihəsi qəbul edildi.  

Hörmətli həmkarlar,  gündəliyin növbəti 3 məsələsi 

möhtərəm cənab Prezidentin bir məktubu ilə Milli Məclisə 

daxil olub, mahiyyətcə də bir-birinə yaxın olan qanun 

layihələridir. Yəqin siz xatırlayırsınız ki, hər 3 qanun 

layihəsində nəzərdə tutulan dəyişikliklər “İnsan orqan və 

toxumalarının donorluğu və transplantasiyası haqqında” 

Qanundan irəli gəlir. Gündəliyin 7-ci məsələsi Cinayət 

Məcəlləsində, 8-ci məsələsi İnzibati Xətalar Məcəlləsində, 

9-cu məsələsi isə “Əhalinin sağlamlığının qorunması haq-

qında” Qanunda və digər 4 qanunda dəyişiklik edilməsi 

barədə qanun layihələridir. Odur ki, mən həmişə olduğu 

kimi təklif edirəm ki, biz bu layihələri ötən iclasda olduğu 

kimi həmin qaydada müzakirə edək. Hüquq siyasəti və 

dövlət quruculuğu komitəsinin üzvü Nizami Səfərov, həm 

7-ci, həm 8-ci, həm də 9-cu məsələlərə sizin komitədə ba-

xılıb. Xahiş edirəm, Siz məlumat verəsiniz. Daha sonra di-

gər komitələrə də söz verəcəyəm. Nizami müəllim, 

buyurun.   

N.Səfərov, Milli Məclisin Hüquq siyasəti və dövlət 

quruculuğu komitəsinin üzvü.  

Hörmətli xanım sədr, hörmətli Milli Məclisin deputat-

ları, xanımlar və cənablar. Azərbaycan Respublikasının 

Cinayət Məcəlləsinə və Azərbaycan Respublikasının İnzi-

bati Xətalar Məcəlləsinə dəyişiklik edilməsi haqqında qa-

nun layihələri ətraflı müzakirə edilmişdir. İkinci oxunuş-

dan sonra mətnlərdə hər hansı bir dəyişiklik həyata keçiril-

məmişdir. Xahiş edirəm, onun üçüncü oxunuşda qəbul 

olunmasına səs verəsiniz.  

Sədrlik edən. Çox sağ olun, Nizami müəllim.  

Əhliman müəllim, bu 3 qanun layihəsinə sizin komitədə 

də baxılıb. Xahiş edirəm, münasibət bildirin. 

Ə.Əmiraslanov, Milli Məclisin Səhiyyə komitəsinin 

sədri. 

Hörmətli Sahibə xanım, hörmətli millət vəkilləri. Sə-

hiyyə komitəsi də hər 3 qanun layihəsini dəstəkləyir. Tə-

şəkkür edirəm.  

Sədrlik edən. Əhliman müəllim, çox sağ olun. 9-cu 

məsələyə Milli Məclisin  daha 2 komitəsində baxılıb – 

İnsan hüquqları komitəsində və İqtisadi siyasət, sənaye və 

sahibkarlıq komitəsində. Zahid müəllim, xahiş edirəm, 

komitənin rəyini bildirin.  

Z.Oruc, Milli Məclisin İnsan hüquqları komitəsinin 

sədri. 

Hörmətli sədr, İnsan hüquqları komitəsi layihənin 

lehinədir. Sağ olun.  

Sədrlik edən. Zahid müəllim, lakonik cavabınıza görə 

çox sağ olun. Tahir müəllim, xahiş edirəm, Siz də komi-

tənin münasibətini bildirin. Buyurun.  

T.Mirkişili. Hörmətli sədr, İqtisadi siyasət, sənaye və 

sahibkarlıq komitəsinin də rəyi müsbətdir. Dəstəkləməyi-

nizi xahiş edirəm. Çox sağ olun.  

Sədrlik edən. Çox sağ olun. Çıxış etmək istəyən yox-

dur. Mən qanun layihələrini bir-bir səsə qoyacağam. Bu-

yurun, 7-ci məsələyə, yəni Cinayət Məcəlləsində dəyişik-

lik edilməsi haqqında qanun layihəsinə münasibət bildirin.  

 
Səsvermənin nəticələri (saat 12.46 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

Çox sağ olun, qanun layihəsi qəbul edildi.  

İndi 8-ci məsələni səsə qoyuram. Buyurun, münasibət 

bildirin.   

 
Səsvermənin nəticələri (saat 12.46 dəq.) 

Lehinə 97 

Əleyhinə 0 

Bitərəf 0 

Səs vermədi 1 

İştirak edir 98 

Nəticə: Qəbul edildi 

 

Çox sağ olun, bu qanun layihəsi də qəbul edildi.  

Mən 9-cu məsələni səsə qoyuram, buyurun.  

 
Səsvermənin nəticələri (saat 12.47 dəq.) 

Lehinə 98 

Əleyhinə 0 

Bitərəf 0 

Səs vermədi 1 

İştirak edir 99 

Nəticə: Qəbul edildi 

 

Çox sağ olun, bu qanun layihəsi də qəbul edildi.  

Hörmətli həmkarlar, biz növbəti məsələlərə keçirik. 

Onu da qeyd edim ki, növbəti 3 məsələ, yəni 10-cu, 11-ci 

və 12-ci məsələlər ikinci oxunuşda olan qanun layihə-

ləridir. Ona görə xahiş edirəm, ikinci oxunuşun tələblərinə 

uyğun olaraq müzakirələr keçirilsin. Beləliklə, 10-cu mə-

sələ Mülki və Miqrasiya məcəllələrində, “Yanğın təhlükə-

sizliyi haqqında” Qanunda və digər 10 qanunda dəyişiklik 

edilməsi barədə qanun layihəsidir. Məsələyə dair məlumat 

vermək üçün, Nizami müəllim, Sizə söz verirəm, buyurun. 

N.Səfərov. Hörmətli xanım sədr, hörmətli Milli Məcli-

sin deputatları. Təklif edilən qanun layihəsi “Sahibkarlıq 

sahəsində aparılan yoxlamaların tənzimlənməsi və sahib-

karların maraqlarının müdafiəsi haqqında” Qanuna uyğun 

olaraq hazırlanmışdır və həmin qanunla digər qanunlar 

arasında uzlaşmanı təmin edir. Birinci oxunuşdan sonra 

qanunun mətnində hər hansı bir dəyişiklik edilməmişdir. 

Bunu nəzərə alaraq xahiş edirəm, ikinci oxunuşda qəbul 

edilməsinə səs verəsiniz.  

Sədrlik edən. Nizami müəllim, çox sağ olun. Qanun 

layihəsinə 6 komitədə də baxılıb. Müdafiə, təhlükəsizlik 

və korrupsiya ilə mübarizə komitəsinin rəyi üçün hörmətli 

Ziyafət Əsgərova söz vermək istəyirəm. Ziyafət müəllim, 

buyurun.  

Z.Əsgərov, Milli Məclisin Müdafiə, təhlükəsizlik və 

korrupsiya ilə mübarizə komitəsinin sədri. 

Çox sağ olun. Hörmətli xanım sədr, hörmətli deputatlar. 

Eyni məzmunlu dəyişikliklər “Yanğın təhlükəsizliyi haq-

qında” Qanunda və “Texniki təhlükəsizlik haqqında” Qa-

nunda nəzərdə tutulmuşdur. Birinci oxunuş zamanı heç bir 

qeyd və təklif irəli sürülməmişdir. Ona görə də səsə qoyul-

masını və dəstəklənməsini xahiş edirəm. Təşəkkür edirəm.  

Sədrlik edən. Çox sağ olun, Ziyafət müəllim. Təbii 

ehtiyatlar, energetika və ekologiya komitəsinin rəyini də 

bilmək istərdik. Sadiq müəllim, buyurun.  

S.Qurbanov, Milli Məclisin Təbii ehtiyatlar, ener-

getika və ekologiya komitəsinin sədri. 

Çox sağ olun, dəyərli Sahibə xanım. Qanun layihəsinə bi-

zim komitədə də baxılmışdır və  mövcud mətnə heç bir əla-

vəmiz  yoxdur. Olduğu kimi səsə qoyulmasını xahiş edirəm.  

Sədrlik edən. Sadiq müəllim, çox sağ olun. Tahir 

müəllim, yenə də Sizin komitənin də rəyini bilək.  

T.Mirkişili. Hörmətli sədr, bizim komitədə də müza-

kirə olunmuşdur və qanun layihəsinə dair rəyimiz müs-

bətdir. Çox sağ olun.  

Sədrlik edən. Çox sağ olun. Bu məsələyə Əmək və so-

sial siyasət komitəsində də baxılıb. Musa müəllim, buyurun. 

M.Quliyev. Çox sağ olun. Hörmətli xanım sədr, hör-

mətli millət vəkilləri. Bizim komitədə də baxılıb. Komitə 

qanun layihəsini dəstəkləyir və səsə qoymağınızı xahiş 

edirəm. 

Sədrlik edən. Musa müəllim, çox sağ olun. Tahir 

müəllim, qanun layihəsinə Aqrar siyasət komitəsində də 

baxılıb. Xahiş edirəm, Siz də münasibət bildirin. 

T.Rzayev, Milli Məclisin  Aqrar siyasət komitəsinin 

sədri.  

Çox sağ olun, hörmətli sədr. Komitənin rəyi müsbətdir. 

Səsə qoyulmasını xahiş edirəm. 

Sədrlik edən. Tahir müəllim, çox sağ olun. Mədəniyyət 

komitəsinin sədr müavininə – Fazil müəllimə  söz vermək 

istəyirəm. Qənirə xanım bu gün yoxdur. Fazil müəllim, 

söz Sizindir, buyurun.  

F.Mustafa, Milli Məclisin Mədəniyyət komitəsi 

sədrinin müavini. 

Mədəniyyət komitəsində məsələ müzakirə olunubdur. 

Qanun layihəsinin ikinci oxunuşda qəbul olunmasına rəy 

müsbətdir.  

Sədrlik edən. Fazil müəllim, çox sağ olun.  

Hörmətli həmkarlar,  bu, ikinci oxunuşda olan qanun 

layihələridir. Ona görə biz hər birinə əsas kimi münasibət 

bildirməliyik. Gəlin, qanun layihələrinin hamısına bir-bir 

səs verək. Mən 10-cu məsələni əsas kimi səsə qoyuram. 

Buyurun, münasibət bildirin.  
 

Səsvermənin nəticələri (saat 12.51 dəq.) 

Lehinə 98 

Əleyhinə 0 

Bitərəf 0 

Səs vermədi 2 

İştirak edir 100 

Nəticə: Qəbul edildi 
 

Çox sağ olun, bu qanun layihəsi əsas kimi qəbul edildi.  

11-ci məsələdə olan qanun layihəsini əsas kimi səsə 

qoyuram, buyurun.  
 

Səsvermənin nəticələri (saat 12.51 dəq.) 

Lehinə 102 

Əleyhinə 0 

Bitərəf 0 

Səs vermədi 0 

İştirak edir 102 

Nəticə: Qəbul edildi 

Çox sağ olun, bu qanun layihəsi də əsas kimi qəbul 

edildi.  

İndi 12-ci məsələni əsas kimi səsə qoyuram, buyurun.  

 
Səsvermənin nəticələri (saat 12.52 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi.  

Hörmətli həmkarlar, biz qanun layihəsini maddələr 

üzrə, sonra isə bütövlükdə qəbul etməliyik. 10-cu məsələ-

də 13 maddə var. Mən  onları qruplaşdırıb səsə qoyaca-

ğam. Xahiş edirəm, 1-ci, 2-ci və 3-cü maddələrə münasi-

bət bildirin, buyurun.   

 
Səsvermənin nəticələri (saat 12.32 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

Çox sağ olun, maddələr qəbul edildi.  

İndi 4-cü, 5-ci, 6-cı maddələrə münasibət  bildirin.  

 
Səsvermənin nəticələri (saat 12.53 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

     

Çox sağ olun, bu maddələr də qəbul edildi.  

İndi 7-ci, 8-ci və 9-cu maddələrə münasibət bildirin.  
 

Səsvermənin nəticələri (saat 12.53 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 
 

Çox sağ olun, bu maddələr də qəbul edildi. 

Mən son 4 maddəni də səsə qoyuram, yəni 10, 11, 12 

və 13-cü maddələri, buyurun.   
 

Səsvermənin nəticələri (saat 12.54 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 
 

Çox sağ olun, bu maddələr də qəbul edildi.  

Mən 10-cu məsələni bütövlükdə səsə qoyuram. 

Xahiş edirəm, münasibət bildirin. 
 

Səsvermənin nəticələri (saat 12.54 dəq.) 

Lehinə 100 

Əleyhinə 0 

Bitərəf 0 

Səs vermədi 1 

İştirak edir 101 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi. 

Gündəliyin 11-ci məsələsi “Dövlət sosial sığorta siste-

mində fərdi uçot haqqında” Qanunda dəyişiklik edilməsi 

barədə qanun layihəsidir. Məsələyə dair məlumat vermək 

üçün mən Əmək və sosial siyasət komitəsinin sədr 

müavini Məlahət xanım İbrahimqızına söz verirəm. 

Məlahət xanım, buyurun. 

M.İbrahimqızı, Milli Məclisin Əmək və sosial siyasət 

komitəsi sədrinin müavini. 

Çox sağ olun, xanım sədr. Hörmətli həmkarlar,  hör-

mətli Sahibə xanım. Birinci oxunuşda bu qanun layihəsi 

hörmətli həmkarlarımın diqqətinə çatdırılmışdır. Birinci 

oxunuşdan sonra plenar iclasda oxunuş zamanı heç bir 

təklif, irad, fikir səsləndirilməmişdir. Buna baxmayaraq, 

yenidən Əmək və sosial siyasət komitəsində bu, bir daha 

geniş müzakirə olunmuşdur və heç bir təklif, irad, fikir 

bildirilməmişdir. Qanun layihəsi bu gün artıq ikinci 

oxunuşa təqdim olunur. Həmkarlarımdan xahiş edərdim 

ki, səs versinlər.  

Sədrlik edən. Çox sağ olun. Qanun layihəsini əsas kimi 

qəbul etməliyik. Buyurun, münasibət bildirin.  

 
Səsvermənin nəticələri (saat 12.56 dəq.) 

Lehinə 101 

Əleyhinə 0 

Bitərəf 0 

Səs vermədi 1 

İştirak edir 102 

Nəticə: Qəbul edildi 
 

Çox sağ olun, qəbul edildi.  

Maddələr üzrə münasibət bildirməliyik. 10 maddə var. 

Mən bunları qruplaşdıracağam. Xahiş edirəm, ilk 5 mad-

dəyə münasibət bildirin.  
 

Səsvermənin nəticələri (saat 12.56 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 
 

Çox sağ olun, qəbul edildi.  

Son 5 maddəni də səsə qoyuram, buyurun.  
 

Səsvermənin nəticələri (saat 12.56 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 
 

Çox sağ olun, maddələr qəbul edildi. 

İndi isə qanun layihəsini mən bütövlükdə səsə qo-

yuram, buyurun, münasibət bildirin.   
 

Səsvermənin nəticələri (saat 12.57 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi. 

Hörmətli həmkarlar,  gündəliyin 12-ci məsələsinə keçi-

rik. Bu məsələ “Daşınar əmlakın yüklülüyü haqqında” Qa-

nunda dəyişiklik edilməsi barədə qanun layihəsidir. Qanun 

layihəsinə dair məlumat vermək üçün, Tahir müəllim, mən 

Sizə söz verirəm, buyurun.   

T.Mirkişili. Çox sağ olun. Hörmətli sədr, hörmətli 

həmkarlar. Bir daha xatırlatmaq istərdim ki, qanun layi-

həsi məcburi dövlət sosial sığorta haqlarının vaxtında 

ödənmədiyi zaman yaranan borclar üzrə hesablanan faiz-

lərin sığorta edənin hesabından tutulması ilə bağlı daşınan 

əmlakın  yüklülüyünü özündə ehtiva edir.  

Hörmətli sədr, birinci oxunuşdan sonra hər hansı bir 

təklif olmayıb. Ona görə bir daha qanun layihəsini dəstək-

ləməyi həmkarlarımdan xahiş edirəm. Çox sağ olun.  

Sədrlik edən. Çox sağ olun, Tahir müəllim.  

Hörmətli həmkarlar, xahiş edirəm, qanun layihəsinə 

əsas kimi münasibət bildirin. 

 
Səsvermənin nəticələri (saat 12.58 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

Çox sağ olun, qəbul edildi.  

Çıxış etmək istəyən yoxdur. Hörmətli həmkarlar, məlu-

matınız olsun ki, layihə cəmi 1 maddədən ibarətdir. Xahiş 

edirəm, bu maddəyə münasibət bildirin.  

 
Səsvermənin nəticələri (saat 12.59 dəq.) 

Lehinə 102 

Əleyhinə 0 

Bitərəf 0 

Səs vermədi 0 

İştirak edir 102 

Nəticə: Qəbul edildi 

 

Çox sağ olun, maddələr üzrə qəbul edildi.  

İndi isə qanun layihəsinə bütövlükdə münasibət bildi-

rin, buyurun.  

 
Səsvermənin nəticələri (saat 12.59 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi. 

Hörmətli həmkarlar,  bizim 8 məsələmiz qalır.  

Yerdən. (Eşidilmir.)  

Sədrlik edən. Çox sağ olun, yadıma saldınız. Əslində, 

elə planlaşdırırdım. Razısınızsa, fasiləsiz işləyək. Çox sağ 

olun. 

Hörmətli həmkarlar, biz 13-cü məsələyə keçirik. Bu, 



 192 

Vergi Məcəlləsində dəyişiklik edilməsi haqqında qanun 

layihəsidir. Məsələyə dair məlumat vermək üçün, Tahir 

müəllim, yoruldunuz, deyəsən, ancaq nə edək, söz Si-

zindir. Komitəniz çox işləyir. Buyurun.  

T.Mirkişili. Çox sağ olun, hörmətli xanım sədr. Hörmətli 

həmkarlar,   bu layihəyə 2 maraqlı dəyişiklik təklif olunur.   

Hörmətli sədr, ilk öncə xatırladım ki, Azərbaycanda 

kənd təsərrüfatı sektorunun ildən-ilə inkişaf etdirilməsi bu 

sahədə xüsusən heyvandarlığın inkişafı zamanı baytarlıq 

xidmətinə olan tələbatı xeyli artırmışdır. Xatırladım ki, 

hazırda ölkədə dövlət büdcəsindən maliyyələşən 1650 

baytar həkim fəaliyyət göstərir. Amma bu sahənin gün-

dən-günə inkişaf etməsi daha çox baytar həkiminə, bay-

tarlıq xidmətinə tələbat yaratdığı üçün aqrar siyasətin əsas 

istiqaməti ondan ibarətdir ki, daha çox özəl baytarlıq xid-

mətini inkişaf etdirməliyik. Ona görə də Vergi Məcəl-

ləsində dəyişikliyin əsas məqsədi həm də bu fəaliyyəti 

dəstəkləməkdir. Belə ki, birinci dəyişiklik özəl baytarlıq 

xidmətlərinin Azərbaycanda əlavə dəyər vergisindən azad 

olunmasından ibarətdir. İkinci dəyişiklik isə fərdi şəkildə 

baytarlıq xidməti göstərən həkimlər üçün sadələşmiş vergi 

dərəcəsi olaraq bir ay ərzində 20 manat verginin ödənmə-

sini özündə ehtiva edir. Hər iki dəyişikliyin həmkarlarım 

tərəfindən dəstəklənməsini xahiş edirəm. Çox sağ olun.  

Sədrlik edən. Çox sağ olun, Tahir müəllim.  

Birinci oxunuşda heç kim çıxış etmək istəmir. Ona görə 

də mən  qanun layihəsini səsə qoyuram. Buyurun, münasi-

bət bildirin.  

 
Səsvermənin nəticələri (saat 13.01 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

İndi hörmətli həmkarlar,  biz gündəliyin 14-cü məsə-

ləsinə keçirik. Bu məsələ “Azərbaycan Respublikasının 

İnsan hüquqları üzrə müvəkkili (ombudsman) təsisatının 

20 illiyi” yubiley medalının təsis edilməsi ilə əlaqədar 

“Azərbaycan Respublikasının orden və medallarının təsis 

edilməsi haqqında” Qanunda dəyişiklik edilməsi barədə 

qanun layihəsidir. Məsələyə dair məlumat vermək  üçün, 

Nizami müəllim, mən sözü Sizə verirəm, buyurun.  

N.Səfərov. Hörmətli xanım sədr,  hörmətli Milli Məcli-

sin deputatları. Azərbaycan Respublikasının Prezidenti qa-

nunvericilik təşəbbüsü qaydasında  “Azərbaycan Res-

publikasının İnsan hüquqları üzrə müvəkkili (ombudsman) 

təsisatının 20 illiyi” Azərbaycan Respublikasının yubiley 

medalının təsis edilməsi ilə əlaqədar “Azərbaycan Res-

publikasının orden və medallarının təsis edilməsi haqqın-

da” Qanunda dəyişiklik edilməsi barədə  qanun layihəsini 

Milli Məclisin müzakirəsinə təqdim etmişdir. Belə bir 

medalın təsis edilməsi mövcud hüquqi təcrübədə qəbul 

edilən bir yanaşmadır. Xatırlatmaq istərdim ki, bu cür 

yubiley medalları əvvəlki dövrlərdə Azərbaycan Respubli-

kası Dövlət Miqrasiya Xidmətinin 10 illiyi, Azərbaycan 

Respublikası Vergilər Nazirliyinin 10 illiyi, Azərbaycan 

Respublikası Müdafiə Sənayesi Nazirliyinin 15 illiyi, 

Azərbaycan Respublikası Fövqəladə Hallar Nazirliyinin 

15 illiyi, Azərbaycan Respublikası diplomatik xidmət or-

qanlarının 90 illiyi münasibəti ilə əlaqədar təsis edilmişdir.   

Qanun layihəsinə  əsasən yubiley medalı ilə ölkəmizdə 

insan hüquq və azadlıqlarının müdafiəsinin səmərəliliyinin 

artırılması istiqamətində fəaliyyətin, səmərəli əməkdaş-

lığın təşkili və həyata keçirilməsində fəal iştirak edən 

şəxslər, habelə bu sahədə xüsusi xidmətlərə görə Azərbay-

can Respublikasının və xarici ölkələrin dövlət və digər   

qurumlarının, beynəlxalq təşkilatlarının nümayəndələri 

təltif ediləcək.  

Qanun layihəsinin qəbul edilməsinə səs verməyinizi 

xahiş edirəm.  

Sədrlik edən. Çox sağ olun, Nizami müəllim.  

Çıxış etmək istəyən yoxdur. Hörmətli həmkarlar, səs-

verməyə keçməmiş mən bir məsələni qeyd edim. Hamı 

qeydiyyatdan keçib. Xahiş edirəm, iclas zamanı üzrlü sə-

bəb olmasa, xüsusən səsvermə zamanı  heç kim salonu 

tərk etməsin.  Mən düşünürəm ki, kim getmək istəyirdisə, 

başa düşdü.  

İndi isə xahiş edirəm, qanun layihəsinə münasibət bil-

dirin, buyurun. 

 
Səsvermənin nəticələri (saat 13.04 dəq.) 

Lehinə 99 

Əleyhinə 1 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, bizim son 6 məsələmiz möhtərəm 

cənab Prezidentin bir məktubu ilə Milli Məclisə daxil olub 

və mahiyyətcə də bir-birinə yaxın olan qanun layihələridir. 

Gündəliyin 15-ci məsələsi “Azərbaycan Respublikasının 

İnsan hüquqları üzrə müvəkkili (ombudsman) haqqında” 

Azərbaycan Respublikasının Konstitusiya Qanununda 

dəyişiklik edilməsi barədə Konstitusiya qanununun layihə-

sidir, gündəliyin 16-cı məsələsi “Konstitusiya Məhkəməsi 

haqqında” Qanunda, gündəliyin 17-ci məsələsi “Məhkə-

mələr və hakimlər haqqında” Qanunda, gündəliyin 18-ci 

məsələsi “Azərbaycan Respublikası Milli Məclisi deputa-

tının statusu haqqında” Qanunda, gündəliyin 19-cu məsə-

ləsi “Hesablama Palatası haqqında” Qanunda, gündəliyin 

20-ci məsələsi isə Vergi Məcəlləsində dəyişiklik edilməsi 

haqqında qanun layihələridir.  15-ci, 16-cı, 17-ci və 18-ci 

məsələlər barədə, Əli müəllim, mən Sizdən xahiş edirəm, 

məlumat verin.   

Ə.Hüseynli. Çox sağ olun, xanım sədr. Mən bu 5 layi-

həni konseptual olaraq təqdim etmək istəyirəm. Qeyd 

etməliyəm ki, Azərbaycan Respublikasında dövlət qullu-

ğunun inkişafına dair 2019–2025-ci illər üçün strategiya 

mövcuddur. Həmin strategiyada dövlət qulluqçularının 

əmək haqqı sisteminin təkmilləşdirilməsi də nəzərdə tutul-

muşdur. Əvvəla, deyim ki, məhz bu strategiyanın tətbiqi 

nəticəsində bu ilin əvvəlində icra hakimiyyəti orqanlarında 

əməyin ödənişi sistemi təkmilləşdirilmiş və dövlət 

qulluqçularının vəzifə maaşları artırılmışdır.  

Bu gün isə məhkəmə hakimiyyəti, qanunvericilik haki-

miyyəti, insan hüquqları üzrə müvəkkil təsisatında – bu 

orqanlarda da icra hakimiyyəti orqanları ilə eyni vahid 

əmək haqqı sisteminə keçid nəzərdə tutulur.  

İki konseptual məqamı qeyd etmək istəyirəm. Birincisi, 

bu sahələrdə, yəni qanunvericilik və məhkəmə hakimiy-

yətində də oxşar mexanizm tətbiq olunur, yəni əmək haq-

qına əlavələr və digər bütün müavinətlər ləğv edilir, 

əvəzində vəzifə maaşı artımı tətbiq olunur.  

İkinci konseptual məqam hakimiyyət orqanlarının əmək 

haqlarında mövcud olan bağlılıq, necə ki, əvvəllər 

parlamentlə məhkəmə hakimiyyətinin əmək haqlarındakı 

bağlılıq, hətta deyərdim, asılılıq, bu, aradan qaldırılır və 

hakimiyyət qolları, onların əmək haqqı müstəqil qaydada 

müəyyən edilir. Konseptual olaraq cənab Prezident tərə-

findən təqdim olunmuş layihənin mahiyyəti bundan ibarət-

dir. Sözsüz ki, bu qanun layihələri dövlət orqanlarında 

vahid əmək haqqı sisteminin tətbiqinə gətirib çıxaracaq.  

Hörmətli xanım sədr, bizim komitədə bu məsələ geniş 

müzakirə olunmuşdur, müsbət rəy var. Amma, eyni za-

manda, o fikri də vurğulamaq istəyirəm ki, deputat həm-

karlar cənab Prezidentin bu təşəbbüsünü çox yüksək qiy-

mətləndirirlər və hesab edirəm ki, digər hakimiyyət qol-

larının  fikri də məhz bundan ibarətdir və təşəkkürlərini 

çatdırırlar. Çox sağ olun. 

Sədrlik edən. Çox sağ olun, hörmətli Əli müəllim.  

Tahir müəllim, 19 və 20-ci məsələlərə sizin komitədə 

baxılıb. Sizin rəyinizi soruşmalıyam, buyurun. 

T.Mirkişili. Hörmətli xanım sədr, mən də düşünürəm 

ki, hörmətli Əli müəllim tərəfindən kifayət qədər ətraflı və 

konseptual olaraq məsələyə münasibət bildirildi. Həqiqə-

tən də, bu gün Azərbaycanda əmək haqqı sistemində iki 

mühüm xətt müşahidə olunur. Bununla bağlı hörmətli de-

putatlarımız da dəfələrlə çıxış və təklif ediblər ki, əlavələr 

ləğv edilməlidir, vahid yanaşma olmalıdır. Əmək haqqı 

sistemi şəffaf, eyni zamanda, dayanıqlı olmalıdır. Mən 

düşünürəm ki, 19-cu maddədəki bu dəyişikliklər Hesab-

lama Palatasında olan əmək haqqı sisteminə də tətbiq 

olunur: əlavələrin ləğv olunması, vahid ştatın qanunda 

özünü göstərməsi.  

20-ci maddədə, bildiyiniz kimi, Azərbaycan Respubli-

kası Milli Məclisinə əvvəlki qaydada olan ödənişlər 

vergidən azad olduğuna görə, hazırda bu əlavələr ləğv 

edildiyi üçün həmin maddənin də Vergi Məcəlləsində 

qalmasına zərurət yaranmamışdır. Ona görə həmin maddə 

də Vergi Məcəlləsindən çıxarılır. Həmkarlarımdan bir da-

ha qanun layihəsini dəstəkləmələrini xahiş edirəm. Mən də 

öz adımdan cənab Prezidentə bu təşəbbüsə görə minnət-

darlığımı bildirmək istəyirəm. Çox sağ olun. 

Sədrlik edən. Çox sağ olun, Tahir müəllim.  

Hörmətli həmkarlar, mən qanun layihələrini bir-bir səsə 

qoyacağam. Xatırladım ki, 15-ci məsələ Konstitusiya Qa-

nunudur və Azərbaycan Respublikasının Konstitusiyasına 

görə, Milli Məclisdə 95 səslə qəbul olunmalıdır. Ona görə 

də xahiş edirəm, səs verəndə çox diqqətli olun.  

Beləliklə, Azərbaycan Respublikasının İnsan hüquqları 

üzrə müvəkkili (ombudsman) haqqında” Konstitusiya Qa-

nununda dəyişiklik edilməsi barədə Konstitusiya qanu-

nunun layihəsini səsə qoyuram. Xahiş edirəm, münasibət 

bildirin, buyurun.  
 

Səsvermənin nəticələri (saat 13.09 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 
 

Çox sağ olun. Konstitusiya qanununun layihəsi birinci 

oxunuşda qəbul edildi. 

İndi isə hörmətli həmkarlar, biz 16-cı məsələnin səsver-

məsinə keçirik, yəni “Konstitusiya Məhkəməsi haqqında” 

Qanunda dəyişiklik edilməsi barədə qanun layihəsinə, 

xahiş edirəm, münasibət bildirin.  
 

Səsvermənin nəticələri (saat 13.10 dəq.) 

Lehinə 100 

Əleyhinə 0 

Bitərəf 0 

Səs vermədi 1 

İştirak edir 101 

Nəticə: Qəbul edildi 
 

Çox sağ olun, qanun layihəsi birinci oxunuşda qəbul 

edildi. 

Gündəliyin 17-ci məsələsinə keçirik. “Məhkəmələr və 

hakimlər haqqında” Qanunda dəyişiklik edilməsi barədə 

qanun layihəsinə səs verməyinizi xahiş edirəm, buyurun.  
 

Səsvermənin nəticələri (saat 13.11 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 
 

Çox sağ olun, qanun layihəsi birinci oxunuşda qəbul 

edildi.  

İndi isə mən 18-ci məsələni səsə qoyuram. Buyurun, 

münasibət bildirin.  
 

Səsvermənin nəticələri (saat 13.11 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

İndi mən 19-cu məsələni səsə qoyuram. Xahiş edirəm, 

münasibət bildirin.  
 

Səsvermənin nəticələri (saat 13.11 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 
 

Çox sağ olun, qanun layihəsi birinci oxunuşda qəbul edildi.  

20-ci məsələni səsə qoyuram. Buyurun, münasibət bildirin.  
 

Səsvermənin nəticələri (saat 13.12 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 
 

Çox sağ olun, qanun layihəsi birinci oxunuşda qəbul edildi.  

Hörmətli həmkarlar, bununla da iclasımız başa çatdı. 

Mən hamıya təşəkkür edirəm. Sizə növbəti iclas haqqında 

əlavə məlumat veriləcək. Sağ olun. 

ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

NÖVBƏDƏNKƏNAR 

X SESSİYASI İCLASININ 

 

PROTOKOLU № 97 
 

Milli Məclisin iclas salonu. 

28 iyun 2022-ci il. 

 

İclasa Azərbaycan Respublikası Milli Məclisinin 

sədri Sahibə Qafarova sədrlik etmişdir. 
 

İclasda Milli Məclisin 107 deputatı iştirak etmişdir. 
 

Qeydiyyat (saat 11.04 dəq.) 

İştirak edir 103 

Yetərsay 83 

 

İclasa dəvət olunmuşlar: 

 

Samir Şərifov, Azərbaycan Respublikasının maliyyə 

naziri. 

Sahil Babayev, Azərbaycan Respublikası əmək və 

əhalinin sosial müdafiəsi naziri. 

Anar Kərimov, Azərbaycan Respublikası əmək və 

əhalinin sosial müdafiəsi nazirinin  müavini. 

Rauf Səlimov, Azərbaycan Respublikası Dövlət Statis-

tika Komitəsi sədrinin müavini. 

Nəsir Sadıqov, Azərbaycan Respublikası Hesablama 

Palatası sədrinin müavini. 

Azər Əmiraslanov, Azərbaycan Respublikası Nazirlər 

Kabinetinin İqtisadiyyat və maliyyə-kredit siyasəti şö-

bəsinin müdiri. 

İlkin Vəliyev, Azərbaycan Respublikasının İqtisadiyyat 

Nazirliyi yanında Dövlət Vergi Xidməti rəisinin müavini. 

Natiq Şirinov, Azərbaycan Respublikasının İqtisadiyyat 

Nazirliyi yanında Dövlət Vergi Xidmətinin baş idarə rəisi. 

Mirqasım Vahabov, Azərbaycan Respublikası Dövlət 

Gömrük Komitəsinin baş idarə rəisi. 

Fazil Fərəcov, Azərbaycan Respublikası Maliyyə Na-

zirliyinin şöbə müdiri. 

Fikrət Şirinov, Azərbaycan Respublikası Maliyyə 

Nazirliyinin şöbə müdiri. 

 

İclasın gündəliyinə aşağıdakı məsələlər daxil idi: 

 

1. “Azərbaycan Respublikasının 2022-ci il dövlət büd-

cəsi haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası qa-

nununun layihəsi (ikinci oxunuş). 

2. “Dövlət Sosial Müdafiə Fondunun 2022-ci il büdcəsi 

haqqında” Azərbaycan Respublikasının Qanununda də-

yişiklik edilməsi barədə Azərbaycan Respublikası qanunu-

nun layihəsi (ikinci oxunuş). 

3. “İşsizlikdən sığorta fondunun 2022-ci il büdcəsi haq-

qında” Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (ikinci oxunuş). 

4. “Azərbaycan Respublikası və Qırğız Respublikasının 

Dövlətlərarası Şurasının yaradılması haqqında” Memo-

randumun təsdiq edilməsi barədə Azərbaycan Respub-

likası qanununun layihəsi. 

5. “Azərbaycan Respublikası Hökuməti ilə Qırğız Res-

publikası Nazirlər Kabineti arasında hava əlaqəsi haqqın-

da” Sazişin təsdiq edilməsi barədə Azərbaycan Respub-

likası qanununun layihəsi. 

6. Gədəbəy, Qoşa, Ordubad qrupu (Piyazbaşı, Ağyurd, 

Şəkərdərə, Kələki), Söyüdlü, Qızılbulaq və Vejnəli perspek-

tiv qızıl filiz yataqlarının kəşfiyyatı, işlənməsi və hasilatın 

pay bölgüsü haqqında Azərbaycan Respublikasının “Azər-

qızıl” Dövlət Şirkəti ilə R.V. İnvestment Group Services, 

LLC ABŞ arasında bağlanmış Sazişdə Dəyişiklik sənədinin 

qəbul və təsdiq edilməsi, həyata keçirilməsinə icazə ver-

ilməsi barədə Azərbaycan Respublikası qanununun layihəsi. 

7. Azərbaycan Respublikasının 2021-ci il dövlət büd-

cəsinin icrası haqqında Azərbaycan Respublikası qanunu-

nun layihəsi (üçüncü oxunuş). 

8. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 

9. “Azərbaycan Respublikasının İnsan hüquqları üzrə 

müvəkkili (ombudsman) təsisatının 20 illiyi (2002–2022)” 

Azərbaycan Respublikasının yubiley medalının təsis edil-

məsi ilə əlaqədar  “Azərbaycan Respublikasının orden və 

medallarının təsis edilməsi haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi (ikinci oxunuş). 

10. “Azərbaycan Respublikasının İnsan hüquqları üzrə 

müvəkkili (ombudsman) haqqında” Azərbaycan Respub-

likasının Konstitusiya Qanununda dəyişiklik edilməsi ba-

rədə Azərbaycan Respublikası Konstitusiya qanununun la-

yihəsi (ikinci oxunuş). 

11. “Konstitusiya Məhkəməsi haqqında” Azərbaycan 

Respublikasının Qanununda dəyişiklik edilməsi barədə Azər-

baycan Respublikası qanununun layihəsi (ikinci oxunuş). 

12. “Məhkəmələr və hakimlər haqqında” Azərbaycan 

Respublikasının Qanununda dəyişiklik edilməsi barədə Azər-

baycan Respublikası qanununun layihəsi (ikinci oxunuş). 

13. “Azərbaycan Respublikası Milli Məclisi deputatının 

statusu haqqında” Azərbaycan Respublikasının Qanunun-

da dəyişiklik edilməsi barədə Azərbaycan Respublikası 

qanununun layihəsi (ikinci oxunuş). 

14. “Hesablama Palatası haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi (ikinci oxunuş).  

15. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası qa-

nununun layihəsi (ikinci oxunuş). 

 

Aşağıdakı məsələlər müzakirə edilmişdir: 

 

Gündəlik haqqında. 

 

Çıxış etmişdir:  Sahibə Qafarova 

  
Təklif: Gündəlik qəbul edilsin 

Səsvermənin nəticələri (saat 11.04 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə: Qəbul edildi 

 

1. “Azərbaycan Respublikasının 2022-ci il dövlət 

büdcəsi haqqında” Azərbaycan Respublikasının Qa-

nununda dəyişiklik edilməsi barədə Azərbaycan Res-

publikası qanununun layihəsi  (ikinci oxunuş). 
 

Çıxış etmişlər: Sahibə Qafarova, Tahir Mirkişili, 

Əliabbas Salahzadə, Mahir Abbaszadə, Elnur Allah-

verdiyev, Aydın Mirzəzadə, Cavid Osmanov, Siyavuş 

Novruzov, Qüdrət Həsənquliyev, Fəzail İbrahimli, Samir 

Şərifov 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 11.17 dəq.) 

Lehinə 103 

Əleyhinə 1 

Bitərəf 0 

Səs vermədi 0 

İştirak edir 104 

Nəticə: Qəbul edildi 
 

Təklif: 1–3-cü maddələr qəbul edilsin 

Səsvermənin nəticələri (saat 12.12 dəq.) 

Lehinə 101 

Əleyhinə 1 

Bitərəf 0 

Səs vermədi 0 

İştirak edir 102 

Nəticə: Qəbul edildi 
 

Təklif: 4–6-cı maddələr qəbul edilsin 

Səsvermənin nəticələri (saat 12.12 dəq.) 

Lehinə 100 

Əleyhinə 2 

Bitərəf 1 

Səs vermədi 0 

İştirak edir 103 

Nəticə: Qəbul edildi 

Təklif: Layihə ikinci oxunuşda qəbul edilsin 

Səsvermənin nəticələri (saat 12.12 dəq.) 

Lehinə 101 

Əleyhinə 2 

Bitərəf 0 

Səs vermədi 0 

İştirak edir 103 

Nəticə: Qəbul edildi 

 

2. “Dövlət Sosial Müdafiə Fondunun 2022-ci il büd-

cəsi haqqında” Azərbaycan Respublikasının Qanunun-

da dəyişiklik edilməsi barədə Azərbaycan Respublikası 

qanununun layihəsi (ikinci oxunuş). 

 

Çıxış etmişlər:  Sahibə Qafarova, Musa Quliyev, Sahil 

Babayev 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 11.18 dəq.) 

Lehinə 102 

Əleyhinə 1 

Bitərəf 0 

Səs vermədi 2 

İştirak edir 105 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 12.13 dəq.) 

Lehinə 102 

Əleyhinə 2 

Bitərəf 0 

Səs vermədi 0 

İştirak edir 104 

Nəticə: Qəbul edildi 

Təklif: 2-ci maddə  qəbul edilsin 

Səsvermənin nəticələri (saat 12.13 dəq.) 

Lehinə 100 

Əleyhinə 2 

Bitərəf 1 

Səs vermədi 0 

İştirak edir 103 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.14 dəq.) 

Lehinə 100 

Əleyhinə 2 

Bitərəf 0 

Səs vermədi 0 

İştirak edir 102 

Nəticə: Qəbul edildi 

        

3. “İşsizlikdən sığorta fondunun 2022-ci il büdcəsi 

haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası 

qanununun layihəsi (ikinci oxunuş). 

 

Çıxış etmişlər:  Sahibə Qafarova, Tahir Mirkişili 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 11.18 dəq.) 

Lehinə 102 

Əleyhinə 1 

Bitərəf 0 

Səs vermədi 1 

İştirak edir 104 

Nəticə: Qəbul edildi 

Təklif: 1-ci maddə qəbul edilsin 

Səsvermənin nəticələri (saat 12.14 dəq.) 

Lehinə 101 

Əleyhinə 2 

Bitərəf 0 

Səs vermədi 0 

İştirak edir 103 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 12.14 dəq.) 

Lehinə 102 

Əleyhinə 2 

Bitərəf 0 

Səs vermədi 0 

İştirak edir 104 

Nəticə: Qəbul edildi 
 

Təklif: 3-cü maddə qəbul edilsin 

Səsvermənin nəticələri (saat 12.15 dəq.) 

Lehinə 98 

Əleyhinə 2 

Bitərəf 1 

Səs vermədi 1 

İştirak edir 102 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.15 dəq.) 

Lehinə 100 

Əleyhinə 2 

Bitərəf 0 

Səs vermədi 0 

İştirak edir 102 

Nəticə: Qəbul edildi 

4. “Azərbaycan Respublikası və Qırğız Respublika-

sının Dövlətlərarası Şurasının yaradılması haqqında” 

Memorandumun təsdiq edilməsi barədə Azərbaycan 

Respublikası qanununun layihəsi. 

 

Çıxış etmişlər:  Sahibə Qafarova, Səməd Seyidov 
 

Təklif: Qanun qəbul edilsin 

Səsvermənin nəticələri (saat 12.20 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

5. “Azərbaycan Respublikası Hökuməti ilə Qırğız 

Respublikası Nazirlər Kabineti arasında hava əlaqəsi 

haqqında” Sazişin təsdiq edilməsi barədə Azərbaycan 

Respublikası qanununun layihəsi. 

 

Çıxış etmişlər: Sahibə Qafarova, Elnur Allahverdiyev, 

Səməd Seyidov, Razi Nurullayev  

 
Təklif: Qanun qəbul edilsin 

Səsvermənin nəticələri (saat 12.26 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə: Qəbul edildi 

6. Gədəbəy, Qoşa, Ordubad qrupu (Piyazbaşı, Ağ-

yurd, Şəkərdərə, Kələki), Söyüdlü, Qızılbulaq və 

Vejnəli perspektiv qızıl filiz yataqlarının kəşfiyyatı, iş-

lənməsi və hasilatın pay bölgüsü haqqında Azərbaycan 

Respublikasının “Azərqızıl” Dövlət Şirkəti ilə R.V. İn-

vestment Group Services, LLC ABŞ arasında bağlan-

mış Sazişdə Dəyişiklik sənədinin qəbul və təsdiq edil-

məsi, həyata keçirilməsinə icazə verilməsi barədə Azər-

baycan Respublikası qanununun layihəsi. 

 

Çıxış etmişlər: Sahibə Qafarova, Sadiq Qurbanov, 

Səməd Seyidov, Siyavuş Novruzov 

 
Təklif: Qanun qəbul edilsin 

Səsvermənin nəticələri (saat 12.34 dəq.) 

Lehinə 106 

Əleyhinə 0 

Bitərəf 0 

Səs vermədi 0 

İştirak edir 106 

Nəticə: Qəbul edildi 

 

7. Azərbaycan Respublikasının 2021-ci il dövlət 

büdcəsinin icrası haqqında Azərbaycan Respublikası 

qanununun layihəsi (üçüncü oxunuş). 

 

Çıxış etmişlər:  Sahibə Qafarova, Tahir Mirkişili 
 

Təklif: Qanun qəbul edilsin 

Səsvermənin nəticələri (saat 12.36 dəq.) 

Lehinə 103 

Əleyhinə 1 

Bitərəf 0 

Səs vermədi 1 

İştirak edir 105 

Nəticə: Qəbul edildi 

 

8. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 

 

Çıxış etmişlər:  Sahibə Qafarova,Tahir Mirkişili 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.37 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə: Qəbul edildi 

 

Təklif: 1-ci maddə  qəbul edilsin 

Səsvermənin nəticələri (saat 12.38 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə: Qəbul edildi 

 

Təklif: 2-ci maddə  qəbul edilsin 

Səsvermənin nəticələri (saat 12.38 dəq.) 

Lehinə 102 

Əleyhinə 0 

Bitərəf 0 

Səs vermədi 1 

İştirak edir 103 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.39 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə: Qəbul edildi 

 

9. “Azərbaycan Respublikasının İnsan hüquqları 

üzrə müvəkkili (ombudsman) təsisatının 20 illiyi 

(2002–2022)” Azərbaycan Respublikasının yubiley me-

dalının təsis edilməsi ilə əlaqədar “Azərbaycan Res-

publikasının orden və medallarının təsis edilməsi haq-

qında” Azərbaycan Respublikasının Qanununda dəyi-

şiklik edilməsi barədə Azərbaycan Respublikası qanu-

nunun layihəsi (ikinci oxunuş). 

 

Çıxış etmişlər:  Sahibə Qafarova, Nizami Səfərov 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.40 dəq.) 

Lehinə 102 

Əleyhinə 0 

Bitərəf 0 

Səs vermədi 1 

İştirak edir 103 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 12.40 dəq.) 

Lehinə 102 

Əleyhinə 0 

Bitərəf 0 

Səs vermədi 0 

İştirak edir 102 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 12.41 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

Təklif: 3-cü maddə qəbul edilsin 

Səsvermənin nəticələri (saat 12.41 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.41 dəq.) 

Lehinə 102 

Əleyhinə 0 

Bitərəf 0 

Səs vermədi 1 

İştirak edir 103 

Nəticə: Qəbul edildi 

10. “Azərbaycan Respublikasının İnsan hüquqları 

üzrə müvəkkili (ombudsman) haqqında” Azərbaycan 

Respublikasının Konstitusiya Qanununda dəyişiklik 

edilməsi barədə Azərbaycan Respublikası Konstitusiya 

qanununun layihəsi (ikinci oxunuş). 

 

Çıxış etmişlər:  Sahibə Qafarova, Əli Hüseynli 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.45 dəq.) 

Lehinə 100 

Əleyhinə 1 

Bitərəf 0 

Səs vermədi 1 

İştirak edir 102 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 12.47 dəq.) 

Lehinə 105 

Əleyhinə 0 

Bitərəf 0 

Səs vermədi 0 

İştirak edir 105 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 12.48 dəq.) 

Lehinə 102 

Əleyhinə 0 

Bitərəf 0 

Səs vermədi 1 

İştirak edir 103 

Nəticə: Qəbul edildi 

Təklif: Layihə ikinci oxunuşda qəbul edilsin 

Səsvermənin nəticələri (saat 12.48 dəq.) 

Lehinə 104 

Əleyhinə 0 

Bitərəf 0 

Səs vermədi 0 

İştirak edir 104 

Nəticə: Qəbul edildi 

 

11. “Konstitusiya Məhkəməsi haqqında” Azərbay-

can Respublikasının Qanununda dəyişiklik edilməsi 

barədə Azərbaycan Respublikası qanununun layihəsi 

(ikinci oxunuş). 

 

Çıxış etmişdir:  Sahibə Qafarova 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.45 dəq.) 

Lehinə 105 

Əleyhinə 0 

Bitərəf 0 

Səs vermədi 0 

İştirak edir 105 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 12.49 dəq.) 

Lehinə 104 

Əleyhinə 0 

Bitərəf 0 

Səs vermədi 1 

İştirak edir 105 

Nəticə: Qəbul edildi 

Təklif: 2-ci maddə qəbul edilsin 

Səsvermənin nəticələri (saat 12.49 dəq.) 

Lehinə 101 

Əleyhinə 0 

Bitərəf 0 

Səs vermədi 1 

İştirak edir 102 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.49 dəq.) 

Lehinə 105 

Əleyhinə 0 

Bitərəf 0 

Səs vermədi 0 

İştirak edir 105 

Nəticə: Qəbul edildi 

 

12. “Məhkəmələr və hakimlər haqqında” Azərbay-

can Respublikasının Qanununda dəyişiklik edilməsi 

barədə Azərbaycan Respublikası qanununun layihəsi 

(ikinci oxunuş).  

 

Çıxış etmişdir:  Sahibə Qafarova 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.45 dəq.) 

Lehinə 102 

Əleyhinə 0 

Bitərəf 0 

Səs vermədi 0 

İştirak edir 102 

Nəticə: Qəbul edildi 

Təklif: 1-ci maddə qəbul edilsin 

Səsvermənin nəticələri (saat 12.50 dəq.) 

Lehinə 105 

Əleyhinə 0 

Bitərəf 0 

Səs vermədi 0 

İştirak edir 105 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 12.50 dəq.) 

Lehinə 105 

Əleyhinə 0 

Bitərəf 0 

Səs vermədi 0 

İştirak edir 105 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.51 dəq.) 

Lehinə 102 

Əleyhinə 0 

Bitərəf 0 

Səs vermədi 1 

İştirak edir 103 

Nəticə: Qəbul edildi 

 

13. “Azərbaycan Respublikası Milli Məclisi depu-

tatının statusu haqqında” Azərbaycan Respublikasının 

Qanununda dəyişiklik edilməsi barədə Azərbaycan 

Respublikası qanununun layihəsi  (ikinci oxunuş). 

 

Çıxış etmişdir:  Sahibə Qafarova 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.46 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 12.51 dəq.) 

Lehinə 103 

Əleyhinə 1 

Bitərəf 0 

Səs vermədi 0 

İştirak edir 104 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 12.52 dəq.) 

Lehinə 103 

Əleyhinə 1 

Bitərəf 0 

Səs vermədi 0 

İştirak edir 104 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.52 dəq.) 

Lehinə 104 

Əleyhinə 1 

Bitərəf 0 

Səs vermədi 0 

İştirak edir 105 

Nəticə: Qəbul edildi 

14. “Hesablama Palatası haqqında” Azərbaycan 

Respublikasının Qanununda dəyişiklik edilməsi barə-

də Azərbaycan Respublikası qanununun layihəsi (ikin-

ci oxunuş).  

 

Çıxış etmişlər: Sahibə Qafarova, Tahir Mirkişili 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.46 dəq.) 

Lehinə 103 

Əleyhinə 0 

Bitərəf 0 

Səs vermədi 1 

İştirak edir 104 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 12.53 dəq.) 

Lehinə 103 

Əleyhinə 1 

Bitərəf 0 

Səs vermədi 1 

İştirak edir 105 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 12.53 dəq.) 

Lehinə 104 

Əleyhinə 1 

Bitərəf 0 

Səs vermədi 0 

İştirak edir 105 

Nəticə: Qəbul edildi 

Təklif: Layihə ikinci oxunuşda qəbul edilsin 

Səsvermənin nəticələri (saat 12.53 dəq.) 

Lehinə 103 

Əleyhinə 1 

Bitərəf 0 

Səs vermədi 0 

İştirak edir 104 

Nəticə: Qəbul edildi 
 

15. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 
 

Çıxış etmişdir:  Sahibə Qafarova 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.47 dəq.) 

Lehinə 102 

Əleyhinə 0 

Bitərəf 0 

Səs vermədi 1 

İştirak edir 103 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 12.54 dəq.) 

Lehinə 104 

Əleyhinə 0 

Bitərəf 0 

Səs vermədi 0 

İştirak edir 104 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 12.54 dəq.) 

Lehinə 105 

Əleyhinə 0 

Bitərəf 0 

Səs vermədi 1 

İştirak edir 106 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.55 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə: Qəbul edildi 

 

 

 

 

Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

28 iyun 2022-ci il. Saat 11. 

 

Azərbaycan Respublikası Milli Məclisinin sədri 

Sahibə Qafarova sədrlik edir. 
 

Sədrlik edən. Xoş gördük, hörmətli deputatlar, hör-

mətli qonaqlar, hörmətli media nümayəndələri.  

Hörmətli həmkarlar, bildiyiniz kimi, Milli Məclisin nü-

mayəndə heyəti iyunun 23-də və 24-də Qırğızıstanın Çol-

pon-Ata şəhərində işgüzar səfərdə olmuşdur. Səfərdə 

məqsəd Türkdilli Ölkələrin Parlament Assambleyasının 

11-ci plenar iclasında iştirak etmək idi.  

İyunun 24-də keçirilən iclasda müzakirələr TürkPA 

üzvü olan ölkələr arasında etimad və tərəfdaşlıq mühitinin 

möhkəmlənməsində parlament diplomatiyasının roluna 

həsr edilmişdi.  

Mən etdiyim çıxışda türk birliyinin inkişafına həm 

hökumət, həm də parlament səviyyəsində dəstək verilmə-

sinin xalqlarımızın mütəşəkkil bir qüvvə kimi formalaş-

masında mühüm rol oynadığını bildirdim. Qeyd etdim ki, 

ötən ilin noyabr ayında Türkdilli Dövlətlərin Əməkdaşlıq 

Şurasının İstanbulda keçirilən VIII Zirvə Görüşündə alı-

nan mühüm qərarlar, o cümlədən bu əməkdaşlıq və tərəf-

daşlıq qurumunun “Türk Dövlətləri Təşkilatı” adlandırıl-

ması türk dövlətləri rəhbərlərinin zamanın çağırışlarına 

adekvat münasibətinin növbəti təzahürü olmuşdur.  

Nəzərə çatdırdım ki, bu mənada, Azərbaycan xalqının 

44 günlük Vətən müharibəsində əldə etdiyi böyük Zəfər 

ölkələrimizin bir-birinə daha da yaxınlaşmasına təkan 

verən amil kimi qiymətləndirilməlidir. Müharibədən sonra 

Azərbaycanın regionda uzunmüddətli sülh və sabitliyin 

təmin olunması, ölkələrimiz arasında əməkdaşlığın inki-

şafı istiqamətində həyata keçirdiyi tədbirlər haqqında da 

məlumat verdim. Bildirdim ki, artıq bu ildən etibarən keç-

miş məcburi köçkünlərin öz evlərinə qaytarılmasına baş-

lanacaqdır. 

Xüsusi vurğuladım ki, əldə edilmiş razılaşmalara uyğun 

olaraq, Zəngəzur dəhlizinin açılması türk dünyasının coğ-

rafi bağlantısının bərpası və nəticə etibarı ilə ölkələrimiz 

arasında əməkdaşlığın daha da güclənməsi yolunda mü-

hüm bir addım olacaqdır. 

Hörmətli həmkarlar, iclasda həmçinin Türkiyə, Qaza-

xıstan, Qırğızıstan, Özbəkistan parlamentlərinin sədrləri, 

Türkmənistan parlamentinin sədr müavini, Macarıstan nü-

mayəndə heyətinin rəhbəri və türk əməkdaşlıq təşkilatla-

rının nümayəndələri çıxış etdilər.  

İclasda qəbul edilmiş ən mühüm qərarlardan biri təşki-

latın adının Türk Dövlətlərinin Parlament Assambleyasına 

dəyişdirilməsi oldu. Hesab edirəm ki, bu qərar təşkilatın 

inkişaf tarixində keyfiyyət baxımından yeni səhifə açır.  

TürkPA-nın 11-ci plenar iclası Çolpon-Ata Bəyan-

naməsinin qəbulu ilə başa çatdı. 

Hörmətli həmkarlar, onu da qeyd edim ki, Çolpon-

Atada bir sıra rəsmi görüşlər də keçirildi. Qırğızıstan Res-

publikasının Prezidenti Sadır Japarovun  iclasda iştirak 

edən parlament nümayəndə heyətlərinin rəhbərləri ilə 

görüşündə TürkPA-nın əldə etdiyi nailiyyətlər yüksək 

qiymətləndirildi, təşkilatın gələcək fəaliyyəti ilə bağlı fikir 

mübadiləsi aparıldı.  

Qırğızıstan Joqorku Keneşinin sədri Talant Mamıtov və 

Qazaxıstan Parlamenti Məclisinin sədri Yerlan Koşanov 

ilə ikitərəfli görüşlərimizdə ölkələrimiz arasında dostluq 

və qardaşlıq münasibətlərinin inkişafında parlamentlərimi-

zin rolunun gücləndirilməsi ilə bağlı məsələlər müzakirə 

edildi.  

Hörmətli həmkarlar, bu məlumatı sizə çatdırmaq is-

təyirdim. Hesab edirəm ki, parlament nümayəndə heyəti-

nin Qırğızıstana səfəri səmərəli keçdi və bununla əlaqədar 

olaraq nümayəndə heyətinin hər bir üzvünə dərin minnət-

darlığımı bildirirəm.  

İndi isə, hörmətli həmkarlar, xahiş edirəm, qeydiy-

yatdan keçək. Buyurun. 

 
Qeydiyyat (saat 11.04 dəq.) 

İştirak edir 103 

Yetərsay 83 

 

Çox sağ olun, yetərsay var, biz iclasa başlaya bilərik. 

Hörmətli həmkarlar, xahiş edirəm, gündəliyə də mü-

nasibət bildirin. Gündəlik sizdə var, hamınıza paylanıb. 

 
Səsvermənin nəticələri (saat 11.04 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə:  Qəbul edildi  

 

Çox sağ olun, gündəlik qəbul edildi. 

Hörmətli həmkarlar, bu gün biz büdcə zərfi məsələ-

lərinə baxmalıyıq və ona görə təklif edirəm ki, yarım 

saatlıq müzakirəni  təxirə salaq.  

Yerdən. (Eşidilmir.)  

Sədrlik edən. Çox sağ olun. İndi isə biz gündəliyin 

məsələlərinə keçirik.  

Hörmətli həmkarlar, bildiyiniz kimi, bu gün biz 15 

məsələni müzakirə edəcəyik və gündəliyin ilk 3 məsələsi 

möhtərəm cənab Prezidentin bir məktubu ilə Milli Məclisə 

daxil olub. Dediyim kimi, büdcə zərfi məsələləri ilə 

bağlıdır.  

Beləliklə, gündəliyin 1-ci məsələsi “Azərbaycan Res-

publikasının 2022-ci il dövlət büdcəsi haqqında” Qanunda 

dəyişiklik edilməsi barədə, 2-ci məsələsi “Dövlət Sosial 

Müdafiə Fondunun 2022-ci il büdcəsi haqqında” Qanunda 

dəyişiklik edilməsi barədə, 3-cü məsələsi isə “İşsizlikdən 

sığorta fondunun 2022-ci il büdcəsi haqqında” Qanunda 

dəyişiklik edilməsi barədə qanun layihələridir. Bildiyiniz 

kimi, qanun layihələrini biz ikinci oxunuşda müzakirə 

edəcəyik. Onu da deyim ki, məsələlərin müzakirəsi ilə 

əlaqədar bizim hörmətli qonaqlarımız da var və  mən yenə 

də onları salamlayıram. 

Hörmətli həmkarlar, hər 3 qanun layihəsi büdcə zərfi 

ilə bağlı olduğuna görə mən təklif edirəm ki, ötən iclasda 

olduğu kimi, məsələlərin təqdimatları ayrılıqda edilsin, 

müzakirələr birlikdə aparılsın. Səsverməni isə bilirsiniz, 

biz həmişə ayrılıqda aparırıq. 

Beləliklə, gündəliyin 1-ci məsələsinə dair məlumat 

vermək üçün mən sözü İqtisadi siyasət, sənaye və sahib-

karlıq komitəsinin sədri Tahir Mirkişiliyə verirəm. Tahir 

müəllim, buyurun, məlumat verin. 

T.Mirkişili, Milli Məclisin İqtisadi siyasət,  sənaye və 

sahibkarlıq komitəsinin sədri.  

Hörmətli xanım sədr, hörmətli həmkarlar, hörmətli hö-

kumət üzvləri, dövlət orqanlarının və medianın nümayən-

dələri. İlk öncə bildirmək istəyərdim ki, “Azərbaycan Res-

publikasının 2022-ci il dövlət büdcəsi haqqında” Qanunda 

dəyişikliklər edilməsi haqqında qanun layihəsinin Milli 

Məclisin plenar iclasında birinci oxunuşda müzakirəsi 

zamanı layihə haqqında həm biz, həm də hörmətli maliyyə 

naziri Samir Şərifov tərəfindən ətraflı məlumat verildi-

yindən, mən ikinci oxunuşda təqdim edilən layihə barədə 

qısa məlumat vermək istəyərdim. 

Hörmətli xanım sədr, əvvəlcə onu qeyd etmək istəyər-

dim ki,  qanun layihəsinin İqtisadi siyasət, sənaye və sa-

hibkarlıq komitəsində müzakirəsi Azərbaycanın mədəniy-

yət paytaxtı olan azad Şuşa şəhərində keçirilmiş və iclasda 

Milli Məclisin Əmək və sosial siyasət, Təbii ehtiyatlar, 

energetika və ekologiya komitələrinin, müvafiq dövlət or-

qanlarının nümayəndələri iştirak etmişlər. Bu səfər bizim 

üçün həm də büdcədən ayrılan vəsaitlər hesabına işğaldan 

azad olunmuş ərazilərdə Azərbaycan dövlətinin həyata 

keçirdiyi bərpa, quruculuq işləri ilə yaxından tanış olmaq 

imkanını yaratmışdır. Hər kəsin gəldiyi ümumi qənaət on-

dan ibarətdir ki, Qarabağda və Şərqi Zəngəzurda görülən 

işlər bu əraziləri düşməndən azad etmək kimi qəhrəman-

lıqla müqayisə edilə biləcək qədər qəhrəmanlıqdır. Müza-

kirə etdiyimiz büdcə layihəsindən ayrılan vəsaitlərin bö-

yük bir hissəsinin bu işlərə ayrıldığını nəzərə alsaq, büdcə 

müzakirələrinin Şuşada keçirilməsini qürurla qeyd edir və 

bu imkanı bizə yaratdığına görə möhtərəm cənab Prezi-

dentə və təşkilati işlərdə dəstəyə görə xanım sədr, Sizə hər 

kəsin adından minnətdarlığımızı çatdırmaq istəyərdim.   

Hörmətli həmkarlar, təqdim edilmiş qanun layihəsində 

2022-ci il dövlət büdcəsinin gəlirlərinin 2 milyard 381,8 

milyon manat artırılaraq 29 milyard 197,8 milyon manata, 

xərclərinin isə 2 milyard 424,8 milyon manat artırılaraq 32 

milyard 303,8 milyon manata çatdırılması təklif olunur. 

Dövlət büdcəsinin kəsirinin 43 milyon manat artaraq 3 

milyard 106 milyon manat məbləğində olacağı nəzərdə 

tutulur. Artırılan gəlirlərin 65 faiz qeyri-neft, 35 faiz isə 

neft gəlirləri hesabına formalaşacaq. Dövlət Vergi Xid-

məti xətti ilə yığılan vergilərin 2,9 milyard manat, Dövlət 

Gömrük Komitəsi xətti ilə daxil olmaların isə 345 milyon 

manat artırılması təklif olunur. Eyni zamanda, Dövlət Neft 

Fondundan dövlət büdcəsinə transferin 1 milyard 192 

milyon manat azaldılması nəzərdə tutulur. 

Dövlət büdcəsinin əlavə gəlirləri qeyri-neft gəlirləri 

hesabına 1,351 milyon manat, əlavə neft gəlirləri hesabına 

848 milyon manat, dövlət büdcəsində mövcud olan xərclər 

arasında yerdəyişmələrin aparılması hesabına 561 milyon 

manat, avtomobil yolları və ətraf mühitin mühafizəsi üzrə 

məqsədli büdcə fondlarının 2022-ci ilin əvvəlinə qalıqları 

hesabına, müvafiq olaraq 181 milyon və 2,3 milyon manat 

və dövlət büdcəsinin kəsirinin genişləndirilməsi hesabına 

43 milyon manat təşkil edəcəkdir. Dövlət büdcəsinin artı-

rılan və xərclər arasında yerdəyişmələrin hesabına yaranan 

ehtiyat vəsaitlərinin aşağıdakı istiqamətlərə yönəldilməsi 

təklif olunur.  

Böyük qayıdışın daha sürətli təmin edilməsi üçün Qa-

rabağ və Şərqi Zəngəzur iqtisadi rayonlarda yol-nəqliyyat 

infrastrukturunun yaradılması, həmçinin ölkəmizin digər 

regionlarında nəqliyyat-kommunikasiya infrastrukturunun 

təkmilləşməsi üzrə, layihələrin maliyyələşməsi üzrə 1 

milyard 477 min manat, müdafiə qabiliyyətinin və hərbi 

qüdrətin daha da artırılması, milli təhlükəsizlik sahəsində 

tədbirlərin maliyyələşməsi üçün 588 milyon manat, Vətən 

müharibəsi zaman ölkəmizin bəzi rayon və şəhərlərində 

zərər çəkmiş yaşayış və qeyri-yaşayış sahələrinin bərpası 

və yenidən qurulması üzrə tədbirlərinin maliyyələşməsi 

üzrə 34 milyon manat, sosial müdafiə sahəsində, o cümlə-

dən cari il ərzində götürülən sosial öhdəliklər, əmək pensi-

yaları üzrə maddi yardım, əmək haqqı və sosial müavinət-

lər üzrə ödənişlərin maliyyələşdirilməsi üzrə 519 milyon 

manat, ərzaq təhlükəsizliyi tədbirləri üzrə əlavə ehtiyatla-

rın yaradılması üçün 193 milyon manat, sahibkarlığın 

inkişafı və bəzi bağlı tədbirlərin dəstəklənməsi üçün 163 

milyon manat və bir sıra zəruri kommunal və kom-

munikasiya xərclərinin təmin edilməsi üçün 42 milyon 

manat əlavə vəsaitin ayrılması nəzərdə tutulmuşdur.  

2022-ci il ümumi daxili məhsulun həcminin 115,4 

milyon manat, ümumi daxili məhsulun artım tempinin 5,5 

faiz, orta illik inflyasiyanın 12,5 faiz, xam neftin bir 

barelinin orta illik qiymətinin isə 85 dollar olacağı 

proqnozlaşdırılır.  

Təqdim edilmiş büdcə layihəsi büdcə qaydasının 

Azərbaycan Respublikası Prezidentinin 2022-ci il 28 mart 

tarixli Fərmanına əsasən 2 göstərici üzrə müəyyən edilmiş 

hədləri keçməmişdir. Müzakirələr dövlət büdcəsinə təq-

dim edilən dəyişikliklərin dövlət və cəmiyyət qarşısında 

duran mühüm çağırışların dəf edilməsinə, görülən işlərin 

genişləndirilməsinə, yarana biləcək problemlərin önlən-

məsinə xidmət edəcəyini deməyə əsas vermişdir.  

Hörmətli həmkarlar, beləliklə, İqtisadi siyasət, sənaye 

və sahibkarlıq komitəsi “Azərbaycan Respublikasının 

2022-ci il dövlət büdcəsi haqqında” Qanunda təklif edilən 

dəyişikliklərlə bağlı aparılan müzakirələri əhatəli və 

məhsuldar hesab etmişdir. Hesab edirik ki, müzakirə 

etdiyimiz dövlət büdcəsində dəyişikliklər layihəsi 2022-ci 

il üçün ölkəmiz qarşısında yaranacaq çağırışlara layiqli 

cavab vermək, bütün istiqamətlərdə dövlət siyasətini həya-

ta keçirmək üçün mühüm maliyyə bazası yaradacaqdır. 

Bütün bunları nəzərə alaraq, “Azərbaycan Respublikasının 

2022-ci il dövlət büdcəsi haqqında” Qanunda dəyişikliklər 

edilməsi barədə qanun layihəsini Milli Məclisin plenar 

iclasında ikinci oxunuşda qəbul edilməsi üçün məqbul 

hesab edirik. Deputat həmkarlarımdan da bu layihələri bir 

daha dəstəkləmələrini xahiş edirəm. Diqqətinizə görə 

minnətdaram. Çox sağ olun. 

Sədrlik edən. Çox sağ olun, Tahir müəllim. 

İndi isə, hörmətli həmkarlar, gündəliyin 2-ci, 3-cü mə-

sələlərinə dair məlumat almaq üçün mən, Musa müəllim, 

Sizdən xahiş edəcəyəm. Beləliklə, Əmək və sosial siyasət 

komitəsinin sədri Musa Quliyev. Buyurun, Musa müəllim. 

M.Quliyev, Milli Məclisin Əmək və sosial siyasət 

komitəsinin sədri. 

Çox sağ olun. Hörmətli xanım sədr, hörmətli hökumət 

üzvləri, hörmətli millət vəkilləri. Mən də çıxışıma o söz-

lərlə başlamaq istəyirəm, doğrudan da, hər birimiz üçün 

böyük qürur mənbəyidir ki, Azərbaycanın artan büdcəsi-

nin, dürüstləşdirilmiş büdcəsinin komitələrimiz səviyyə-

sində ikinci oxunuşda müzakirəsi bizim qürur mənbəyimiz 

azad Şuşada keçirildi. Cənab Ali Baş Komandanın rəh-

bərliyi altında rəşadətli ordumuz torpaqlarımızı işğaldan 

azad etdi və biz bu gün qürurla Qarabağ büdcəsini mü-

zakirə edirik.  

Hörmətli həmkarlar, cəmi 2 il bundan əvvəl terrorçu 

xunta rejimi gözəl Şuşada özlərinin bir şər yuvası, 

parlamentləri adlandırılan binanı tikmək istəyirdilər və 

cənab Ali Baş Komandanın rəhbərliyi altında torpaqları-

mız, o cümlədən gözəl Şuşamız azad olundu və cənab 

Prezidentin göstərişi ilə o binanın qalıqları da darmadağın 

edildi, yer üzündən silindi. İnşallah, orada özümüzün 

gözəl binalarımızı da tikəcəyik.  

Hörmətli xanım sədr, bu gün mən də qürur duyuram ki, 

Sizin tövsiyənizlə bizim dürüstləşdirilmiş büdcəmizin 

ikinci oxunuşda komitələr səviyyəsində Şuşada müzaki-

rəsi keçirildi. Bizim bütün deputatlarımızın, orada iştirak 

edən hökumət üzvlərinin hamısının birmənalı qənaəti 

ondan ibarətdir ki, bu büdcəmiz Qarabağın və Şərqi 

Zəngəzurun daha sürətlə tikilməsinə xidmət edən çox 

ciddi maliyyə mənbəyi olacaqdır. Eyni zamanda, Dövlət 

Sosial Müdafiə Fondunun büdcəsini və İşsizlikdən sığorta 

fondunun büdcəsini də biz komitəmizdə müzakirə edərkən 

bu fikri söylədik ki, ölkəmizin iqtisadi gücü artdıqca 

aztəminatlı insanlarımızın sosial müdafiəsinin gücləndiril-

məsi istiqamətinə də ciddi fikir verilir, istər Dövlət Sosial 

Müdafiə Fondunun, istərsə də İşsizlikdən sığorta fon-

dunun büdcəsindəki artımlar bizim əhalimizin sosial 

müdafiəsinin daha da artırılmasına xidmət edəcəkdir. 

Birinci oxunuşda hər iki qanun layihəsi barəsində ət-

raflı məlumat verdiyimizdən, yenidən o məsələlərə toxun-

maq istəmirəm. Qısaca olaraq bildirmək istəyirəm ki, 

Dövlət Sosial Müdafiə Fondunun büdcəsinin həm  gəlir-

ləri, həm də xərcləri bərabər olaraq 299 milyon 500 min 

manat artırılacaqdır. Bu artırılan məbləğin böyük bir his-

səsi cənab Prezidentin sərəncamı ilə vətəndaşlarımızın so-

sial müdafiəsinin gücləndirilməsinə yönəldilən maddi yardı-

mın ödənilməsinə təminat yaradacaqdır. Digər bir hissəsi 

isə DOST xidmətinin və digər bank xidmətlərinin  maliy-

yələşdirilməsinə yönəldiləcəkdir. 

 Eyni zamanda, bildirmək istəyirəm, Dövlət Sosial Mü-

dafiə Fondunun büdcəsində müavinətlərimizdə də müəy-

yən qədər dəyişikliklər qeyd olunmuşdur. Azalma his-

sələri var, bu, COVID-19-un  fəsadlarının aradan qaldırıl-

masına nəzərdə tutulmuşdu, amma Allaha şükür, pandemi-

ya sona yetmək üzrədir və xəstələnənlər və digər itkiləri-

miz də, demək olar ki, tamamilə aradan qalxmaq üzrədir. 

Buna görə də həmin xərclər azaldılır. Əksinə, uşağın 

doğulmasına görə cənab Prezidentin tapşırığı ilə ilin əv-

vəlində qanunvericilikdə dəyişiklik etmişdik, 200 manatlıq 

müavinət 300 manata qaldırılmışdı və 4 milyon manat 

əlavə vəsait uşağın doğulmasına görə müavinətin ödənil-

məsinə nəzərdə tutulur. 

 İşsizlikdən sığorta fondunun həm gəlirləri, həm də 

xərcləri 1 milyon manat artırılacaqdır ki, bu artımlar da 

yenə cənab Prezidentin göstərişi ilə aztəminatlı insanların 

aktiv sosial müdafiəsini təmin etmək və məşğulluğunu 

genişləndirmək məqsədi ilə haqqı ödənilən ictimai sosial 

işlərin genişlənməsinə xərclənəcəkdir.  

Təqdim olunan hər iki layihə birinci oxunuşda mü-

zakirə zamanı hörmətli həmkarlarımız tərəfindən dəstək-

lənmişdi. Layihələrin mətnində əlavə və dəyişiklik yox-

dur. İkinci oxunuşda da hörmətli həmkarlarımızı büdcə 

layihəsinin lehinə səs verməyə dəvət edirəm. Diqqətinizə 

görə təşəkkür edirəm. 

Sədrlik edən. Çox sağ olun, Musa müəllim. 

3-cü məsələyə, Tahir müəllim, sizin komitənizdə də 

baxılıb. Xahiş edirəm, rəyinizi bildirin. 

T.Mirkişili. Hörmətli xanım sədr, hörmətli həmkarlar. 

Hörmətli Musa müəllim layihə haqqında ətraflı məlumat 

verdi. İqtisadi siyasət, sənaye və sahibkarlıq komitəsi də 

iclasda bu qanun layihəsini ikinci oxunuş üçün dəstək-

ləmişdir. Çox sağ olun. 

Sədrlik edən. Çox sağ olun, Tahir müəllim. 

Hörmətli həmkarlar, bilirsiniz ki, bu, ikinci oxunuşdur. 

Ona görə də hər bir qanun layihəsi əvvəlcə  əsas kimi 

qəbul olunmalıdır. İndi isə xahiş edirəm, 1-ci məsələni biz 

əsas kimi qəbul edək. Buyurun, münasibət bildirin. 

 
Səsvermənin nəticələri (saat 11.17  dəq.) 

Lehinə 103 

Əleyhinə 1 

Bitərəf 0 

Səs vermədi 0 

İştirak edir 104 

Nəticə:  Qəbul edildi  

 

Çox sağ olun, qanun layihəsi əsas kimi qəbul edildi. 

İndi isə 2-ci məsələni mən əsas kimi səsverməyə 

qoyuram. Buyurun, münasibətin  bildirin. 

 
Səsvermənin nəticələri   (saat 11.18 dəq.) 

Lehinə                102 

Əleyhinə                    1 

Bitərəf                    0 

Səs vermədi                    2 

İştirak edir                105 

Nəticə:  Qəbul edildi  

 

 Çox sağ olun, 2-ci məsələ də əsas kimi qəbul edildi. 

 İndi isə 3-cü məsələyə, xahiş edirəm, münasibət bil-

dirin. 

Səsvermənin nəticələri (saat 11.18 dəq.) 

Lehinə 102 

Əleyhinə 1 

Bitərəf 0 

Səs vermədi 1 

İştirak edir 104 

Nəticə:  Qəbul edildi  

 

 Çox sağ olun, 3-cü məsələ də əsas kimi qəbul edildi. 

 Hörmətli həmkarlar, biz qanun layihələrinin müza-

kirəsinə başlayırıq. Əgər kimsə çıxış etmək istəyirsə, xahiş 

edirəm, yazılsınlar. Məndə 21 nəfər yazılıb. Artıq 22-dir, 

çoxalır. 

Hörmətli həmklarlar, 10 dəqiqədən 5 dəqiqəyə keçə 

bilərik?  

Yerdən. (Eşidilmir.) 

Sədrlik edən. İndi isə Mahir Abbaszadə. Buyurun, 

Mahir müəllim. 

M.Abbaszadə. Çox sağ olun, hörmətli Sahibə xanım. 

Sədrlik edən. Mahir müəllim, bir dəqiqə. Mən ayrı bir 

ad görmüşdüm, sonra silindi.  

Düyməni ikinci dəfə basmayın, siz ikinci dəfə basır-

sınız, çox adam sonra deyir ki, burada düzgün işləmir. Hər 

şey kompüterləşib, düzgün işləyir. Sadəcə, Siz dözmür-

sünüz. Düyməni bir dəfə basırsınız, elə bilirsiniz ki, soyad 

çıxacaq, elə çıxmır. Siz düyməni bir dəfə basmışdınız, indi 

isə artıq getdi.  

Yerdən. (Eşidilmir.) 

Sədrlik edən. Deyəsən, Siz  birinci dəfədir, çıxış edir-

siniz. Buyurun, çıxış edin. 

Mahir müəllim, mən çox üzr istəyirəm. Salahzadə, bu-

yurun, çıxış edin. Mən sonra  Sizə söz verəcəyəm.     

Ə.Salahzadə. Hörmətli sədr, hörmətli  deputat həm-

karlarım və qonaqlar. Bu gün ikinci oxunuşda müzakirəyə 

təqdim olunmuş “Azərbaycan Respublikasının 2022-ci il 

dövlət büdcəsi haqqında” Qanunda dəyişiklik edilməsi ba-

rədə qanun layihəsi  özlüyündə ölkə iqtisadiyyatının inki-

şaf dinamikasını göstərir. Layihədən görünür ki, cari ilin 

ötən dövründə makroiqtisadi proqnozlar, o cümlədən döv-

lət və icmal büdcələrin icrası üzrə göstəricilərdə müsbət 

dinamika müşahidə olunub. Cari ilin ilk 5 ayı ərzində 

ölkədə 50,9 milyard manat, o cümlədən qeyri-neft sekto-

runda 25 milyard manat dəyərində ümumi daxili məhsul 

istehsal olunub ki, bu da əvvəlki illə müqayisədə 7,2 faiz, 

qeyri-neft sektoru üzrə isə 11 faiz artıqdır. Burada qeyd 

olundu ki, bu rəqəmlər son 12 ilin ən yüksək rəqəmlərin-

dəndir. Əldə edilən gəlirlər bu layihələrə əsasən yenidən 

bölüşdürüləcək və dövlətimizin qarşısında dayanan priori-

tet məsələlərin həllinə sərf ediləcək. 

 Dövlət büdcəsində yeni imkanların yaradılması döv-

lətimizin qüdrətinin göstəricisi olmaqla yanaşı, müdafiə, 

təhlükəsizlik, işğaldan azad edilmiş ərazilərin bərpası, 

məcburi köçkünlərin öz yurdlarına qaytarılması istiqa-

mətində işləri daha da sürətlə həyata keçirməyə imkan 

yaradacaq. 

İşğaldan azad edilmiş ərazilərimizin böyük iqtisadi 

potensiala malik olduğunu nəzərə alsaq, növbəti illər 

ərzində ölkəmizin iqtisadiyyatının inkişafında mühüm rol 

oynayacağını deyə bilərik. Bu, ərazilərimizdə yaradılmış 

yeni iqtisadi rayonlarda da iqtisadiyyatın daha da güc-

ləndirilməsinə xidmət edir. Sevindirici haldır ki, cari ilin 

ötən dövründə Azərbaycan iqtisadiyyatında inkişaf proses-

ləri davam edir, yüksək artım templəri müşahidə olunur. 

Dövlət büdcəsinin gəlirləri həm neft gəlirləri, həm də 

qeyri-neft gəlirləri hesabına artıb.  

2021-ci ildə  Azərbaycan iqtisadiyyatında müşahidə 

olunan yüksək artım tempi 2022-ci ilin ilk 5 ayında da 

davam edib. Bundan başqa, ötən il dövlət büdcəsi qəbul 

edilən zaman neftin 1 barelinin qiyməti 50 ABŞ dolları 

nəzərdə tutulmuşdur. Bu ilin 5 ayı ərzində isə neftin 

qiyməti 106 ABŞ dolları həcmində olub. Pandemiyadan 

sonrakı dövrdə ölkə iqtisadiyyatının genişləndirilməsi orta 

aylıq əmək haqqının yüksəldilməsinə, yeni iş yerlərinin 

açılmasına, Dövlət Sosial Müdafiə Fondunun gəlirlərinin 

artmasına öz müsbət təsirini göstərib. Əmək pensiyaçı-

larının sosial müdafiəsinin gücləndirilməsi istiqamətində 

qanunvericilik aktlarının qəbul edilməsi  Dövlət Sosial 

Müdafiə Fonduna daxilolmaların həcminin əsaslı surətdə 

artmasına səbəb olub, 2022-ci ilin ilk 5 ayında  proqnozun  

göstəriciləri üstələməsinə imkan yaradıb. Bunun  da nəti-

cəsində Dövlət Sosial Müdafiə Fondunun büdcəsinin gə-

lirləri və xərcləri bərabər olmaqla 300 milyon manat artırı-

laraq 5 milyard 606 milyon manata çatdırılır.  

2022-ci ilin dürüstləşdirilmiş dövlət büdcəsinin para-

metrləri habelə antiinflyasiya  tədbirləri  nəzərə alınmaqla 

hazırlanmış, ölkənin cari il üzrə makroiqtisadi proqnoz-

larına görə, ümumilikdə, 2022-ci ildə müsbət istiqamətdə 

dinamika gözlənilir. Bütün bunlar göstərir ki, ölkəmizin 

iqtisadiyyatı inkişaf etməyə davam edir. Bu isə ölkəmizin 

gələcəyinə böyük ümidlərlə baxmağa, tezliklə məcburi 

köçkünlərimizin işğaldan azad olunmuş və yenidən müasir 

şəkildə bərpa olunmuş doğma yurdlarına qayıdacaqlarına 

əminliyimizi daha da artırır. 

Hörmətli deputat həmkarlarım, mən hər birinizi “Azər-

baycan Respublikasının 2022-ci il dövlət büdcəsi haq-

qında” Qanunda dəyişiklik edilməsi barədə qanun layi-

həsini tezliklə qəbul etməyə çağırıram. Diqqətinizə görə 

təşəkkür edirəm.  

Sədrlik edən. Çox sağ olun, Əliabbas müəllim.  

İndi isə, Mahir müəllim, mən sözü Sizə verirəm. 

Buyurun, indi Sizin növbənizdir.  

M.Abbaszadə. Çox sağ olun, Sahibə xanım. Hörmətli 

sədr, hörmətli millət vəkilləri, hörmətli hökumət üzvləri. 

Azərbaycan Respublikasının dövlət büdcəsinin gəlir və 

xərc bölməsində ciddi fərq yarandığı təqdirdə “Dövlət 

büdcəsi haqqında” Qanuna uyğun olaraq,  dövlət büdcə-

sinə yenidən baxılmalıdır. Biz 2021-ci ildə 2022-ci ilin 

dövlət büdcəsini təsdiq edərkən neftin 1 barelinin qiymə-

tinin 50 dollar miqdarında götürülməsi və sonradan dünya 

bazarlarında neftin və qazın yüksək qiymətə satılması 

Azərbaycan Respublikasının dövlət büdcəsinin gəlir 

hissəsi ilə xərc hissəsi arasında ciddi fərqlər yaratmışdır. 

Məhz bunun nəticəsidir ki, 5 ay ərzində  bizim ümumi 

daxili məhsulda proqnozlaşdırdığımız 4 faiz artım əvəzinə 

7,2 faiz artım əldə edilmişdir. 

 Büdcənin xərc hissəsinə baxdıqda, yenə Azərbaycan 

dövlətinin əvvəlki illərdə apardığı siyasətə sadiq qalaraq 

işğaldan azad olan ərazilərin bərpa və  qurulması ilə bağlı 

kifayət qədər vəsaitlər nəzərdə tutulur. Çünki biz 2020-ci 

ildə möhtərəm cənab Prezidentin rəhbərliyi ilə qələbə əldə 

etdikdən sonra Azərbaycan dövlətinin qarşısında işğaldan 

azad olan əraziləri bərpa etmək, qurmaq, yaratmaq və bu 

ərazilərdə dağılmış  iqtisadiyyatı bərpa etmək, sərhədlə-

rimizdə təhlükəsizliyi təmin etmək və bu ərazilərdən uzun 

müddət məcburi köçkün düşmüş insanları öz ata-baba 

yurdlarına qaytarmaqla bağlı ciddi çağırışlar var idi.  

Hörmətli xanım sədr, Sizin də təşkilatçılığınızla bir 

qrup millət vəkilinin Şuşa şəhərində İqtisadi siyasət, sə-

naye və sahibkarlıq komitəsinin iclasını keçirərkən, biz 

millət vəkilləri ilə birlikdə işğaldan azad olunan ərazilər-

dən Şuşaya qədər getdikcə Azərbaycan dövləti tərəfindən 

nə dərəcədə ciddi işlərin görüldüyünü etiraf etməklə 

bərabər, həm də nəzərə aldıq ki,  bu ərazilərdə bərpa, 

quruculuq prosesləri kifayət qədər maliyyə vəsaiti tələb 

edir və Azərbaycan Respublikasının dövlət büdcəsinə bu 

vəsaitlərin ayrılması normal hal kimi qiymətləndirilməlidir. 

Dövlət büdcəsinin digər bir xərc hissəsi ölkəmizdə 

təhlükəsizliyin və müdafiə qabiliyyətinin gücləndirilməsi 

ilə bağlı olan məsələdir. Cənab Prezident 26 iyunda Şərqi 

Zəngəzura etdiyi səfəri zamanı böyük bir hərbi hissənin 

açılışında çıxış etdiyi vaxt qeyd etdiyi kimi, Ermənistan 

tərəfi hələ də delimitasiya və demarkasiya  məsələlərində 

konstruktiv mövqe nümayiş etdirmir. Belə olduğu təq-

dirdə, Azərbaycan dövləti ordunun möhkəmlənməsi, or-

duya müasir silahların alınması, ordunun maddi-texniki 

bazasının möhkəmləndirilməsi ilə bağlı ciddi işlər apar-

maqdadır. Gəlin, açıq etiraf edək ki, bunlar da böyük 

vəsaitlər tələb edir.  

Üçüncü məsələ isə ərzaq təhlükəsizliyi ilə bağlı məsə-

lədir. Biz hamımız etiraf etməliyik ki, bizim sərhədləri-

mizdə və qonşu dövlətlərdə  müharibələrin baş verməsi, 

sanksiyaların tətbiq edilməsi ərzaq məsələsi ilə bağlı ciddi 

problemlər ortaya çıxarıb. Bir tərəfdən, logistik imkanların 

məhdudlaşdırılması, digər tərəfdən, iqtisadi zəncirlərin 

qırılması Azərbaycan dövlətini məcbur edir ki, ərzaq 

təhlükəsizliyi ilə bağlı gələcəkdə yarana biləcək problem-

lərin qarşısını almaq üçün ehtiyatlarını toparlasın və bu 

sahəyə ciddi maliyyə vəsaiti ayrılsın. 

Digər bir məsələ isə ölkəmizdə möhtərəm cənab 

Prezident İlham Əliyev və Birinci vitse-prezident Mehri-

ban xanımın rəhbərliyi ilə aparılan sosial müdafiə tədbir-

lərinin gücləndirilməsidir. Azərbaycan müharibədən yeni 

çıxıb. Amma dünyada baş verməyən bir hadisə Azər-

baycanda  baş verməkdədir. Bu da müharibənin vurduğu 

ziyanları aradan qaldırmaq, şəhid ailələlərinə, qazilərə, 

eyni zamanda, Vətən müharibəsi iştirakçılarına Azərbay-

can dövləti tərəfindən birbaşa diqqət və qayğının həyata 

keçirilməsidir. Təbii, bütün bu işlər yüksək səviyyədə 

alqışlanmalıdır və etiraf etməliyik ki, bu məsələlərin də 

həyata keçməsinin ciddi maliyyəyə ehtiyacı var. 

 Cənab Prezidentin çağırışlarına uyğun olaraq, Azər-

baycan Respublikasının dövlət büdcəsindən işğaldan azad 

olunan ərazilərə vəsaitlərin ayrılması, təhlükəsizliklə bağlı 

ciddi tədbirlərin görülməsi,  eyni zamanda, ərzaq təhlü-

kəsizliyi və sosial müdafiənin gücləndirilməsi ilə bağlı 

dövlət büdcəsində nəzərdə tutulan xərclər, təbii ki, hər biri 

ölkəmizin gələcəyi ilə bağlı ciddi məsələlərdir. 

 Mən hörmətli millət vəkillərindən dövlət büdcəsinə 

edilmiş dəyişikliyi   dəstəkləməyə və müsbət səs verməyə 

dəvət edirəm. Çox sağ olun.  

Sədrlik edən. Çox sağ olun, Mahir müəllim.  

Elnur Allahverdiyev. Buyurun.  

E.Allahverdiyev. Təşəkkür edirəm, xanım sədr. 

Hörmətli xanım sədr, hörmətli hökumət üzvləri, dəyərli 

həmkarlar və media nümayəndələri. Hazırda biz müasir 

Azərbaycan dövlətinin ən güclü dönəmini yaşayırıq və bu 

tarixə şahidlik edirik. Qəbul etdiyimiz 2022-ci ilin dövlət 

büdcəsi tariximizdə ən böyük büdcə olmaqla iqtisadi 

qüdrətimizin göstəricisidir. Bu gün isə biz bu büdcənin 

gəlir və xərclərinin bir qədər də artırılması ətrafında fikir 

mübadiləsi aparırıq. Hesab edirəm, həmkarlarım da 

razılaşar ki, qlobal pandemiya və ümumdünya siyasi və 

iqtisadi böhran dünyadakı qeyri-sabit mənzərə fonunda 

bu, heç də hər ölkədə müşahidə olunacaq hal deyil.  

Biz hər dəfə dövlət büdcəsi ətrafında müzakirələr 

apararkən hökumətin əldə etdiyi yeni nailiyyətlərdən 

danışırıq. Mən ötən çıxışlarımda da qeyd etmişdim ki, 

hökumətin ən böyük uğurlarından biri və bəlkə də birincisi 

enerji daşıyıcılarından asılı olmayan iqtisadiyyatın 

inkişafını təşviq etməsi, bu istiqamətdə ciddi nəticələr əldə 

etməsidir. Başqa sözlə, hamımız real, neftdən asılı 

olmayan iqtisadiyyatın güclənməsini istəyirik. Ancaq eyni 

zamanda, bizi belə bir fakt da sevindirməyə bilməz, Azər-

baycan tək neft deyil, həm də qaz ölkəsidir. Rəqəmlərə 

müraciət etsək, bu ilin ilk 5 ayı ərzində neftdən gələn gəlir 

3,8 milyard, qazdan isə 3,5 milyard dollar təşkil edib. 

Tarixdə ilk dəfədir ki, neftlə qazdan əldə olunan gəlir  

haradasa bərabərdir. Başqa sözlə, ölkəmiz neft-qaz ölkəsi 

statusunu əldə etdiyini əminliklə deyə bilər. 

Bu artımlar hər sahəyə  aiddir. Mənim həmkarlarım 

artıq mənə qədər bu məlumatları verdilər. Amma  mən 

rəqəmlə demək istəyirəm. Müdafiə və təhlükəsizlik xərc-

ləri 595 milyon manat artır ki, bu da təsdiqlənmiş proq-

nozdan 13,2 faiz artıqdır. İşğaldan azad  olunmuş ərazilə-

rin bərpasına yönələn vəsait 470 milyon manat,  bu, 

təsdiqlənmiş proqnoza nisbətən 21,4 faiz çoxdur. Bütün 

bu artımlar çox vacibdir, çünki qarşımızda soydaşlarımı-

zın daha tez zamanda öz yurdlarına qayıtmasını təmin etək 

kimi vəzifə durur.   

Həmçinin ərzaq məhsullarının qiymətlərinin bahalaş-

ması və onunla əlaqədar əlavə xərclərin  maliyyələşməsinə 

193 milyon manat. Yəni mühüm  məsələlərdən biri də bu 

göstəricidir. Bu, məni, həqiqətən, çox sevindirdi. Yenidən 

baxılacaq büdcənin tərkibində dövlət borcuna xidmətlə 



 239 

bağlı xərclərin xüsusi çəkisi  0,5 faiz bənd azalacaqdır. 

Qeyd etdiyim məsələlər büdcənin xərclər hissəsinə aiddir.  

Büdcənin gəlirlər hissəsi ilə bağlı qeyd edərdim,  se-

vindirici haldır ki, 2022-ci ildə yenidən baxılmış dövlət 

büdcəsinin gəlirlərinin ən böyük hissəsi, 40,2 faiz Azər-

baycan Respublikasının İqtisadiyyat Nazirliyi yanında 

Dövlət Vergi Xidmətinin xətti   ilə daxilolmaların payına 

düşür. Hesab edirəm ki, bu  tendensiya iqtisadiyyatımız 

inkişaf etdikcə, gələcək illərdə də uğurla davam edəcək.  

Vergi daxilolmalarının çəkisi artdıqca, Dövlət Neft Fon-

dundan  vəsaitlərin daha az istifadəsinə ehtiyac olacaqdır.  

Bütün bu nailiyyətlər Prezident cənab İlham Əliyevin 

rəhbərliyi ilə hökumətin uğurlu və məqsədyönlü, konkret 

hədəfə yönəlmiş fəaliyyətinin sevindirici nəticəsidir. Biz 

2022-ci ilin cəmi 5 ayını arxada qoymuşuq. Bu baxımdan, 

qarşıdakı dövr ərazində bizi həm daha böyük nailiyyətlər, 

həm də bu uğurların səbəbi, istinad nöqtəsi olan intensiv 

fəaliyyət gözləyir. Hökumətə bu fəaliyyətində yeni-yeni 

uğurlar arzulayıram. Diqqətinizə görə təşəkkür edirəm. 

Sədrlik edən. Sağ olun, Elnur müəllim. 

Aydın Mirzəzadə. Aydın müəllim, sualınız var? 

Yerdən. (Eşidilmir.) 

Sədrlik edən. Təklifiniz. Buyurun, 1 dəqiqə.  

A.Mirzəzadə. Çox sağ olun. Təşəkkür edirəm, hörmətli 

sədr. Mənimki həm sualdır, həm təklifdir.  Bir vaxtlar 

2012-ci ildən sonra kollecləri bitirmiş şəxslərə imtahansız, 

ancaq daxili söhbətlə ali məktəblərə qəbul olunmaq barədə 

icazə verilməsi barədə qərar qəbul edildi. Bu, çox sayda 

insanların bundan istifadə edərək öz nəzəri bilgilərini 

artırmasına, eyni zamanda, ali məktəblərə əlavə vəsaitlərin 

daxil olmasına səbəb oldu. Amma iş burasındadır ki, 

2012-ci ilə qədər də kolleclərin məzunları var ki bu 

hüquqdan istifadə edə bilmirlər. Biz deputatlara çoxsaylı 

müraciətlər daxil olur. Mənim hökumətə müraciətim: bu 

məhdudiyyəti aradan qaldırmaq olarmı?  

Həmin insanların praktiki təcrübəsi var. Həmin insanlar 

bu hüquqdan istifadə edərək nəzəri biliklər alırlar. Eyni 

zamanda, büdcəmizə əlavə milyonlarla vəsait daxil ola 

bilər. Təşəkkür edirəm.  

Sədrlik edən. Sağ olun. Aydın müəllim, ancaq mən ba-

xıram ki, Sizin adınız siyahıda qalıb. Onda zəhmət ol-

masa, çıxarın. 

Cavid Osmanov.  Cavid müəllim, buyurun.  

C.Osmanov. Təşəkkür edirəm. Hörmətli xanım sədr, 

hörmətli millət vəkilləri, hörmətli hökumət üzvləri. Bəli, 

bu gün biz çox vacib qanun layihələrinin müzakirəsini 

aparırıq. Əlbəttə, biz ötən 2021-ci ilin sonlarında 2022-ci 

ilin dövlət büdcəsini təsdiqləyəndə müzakirə apardığımız 

zaman onu da xüsusi qeyd edirdik ki, 2022-ci ilin dövlət 

büdcəsini ölkəmizin müstəqilliyini bərpa etdikdən sonra 

ən böyük dövlət büdcəsi kimi təsdiqləyirik. Xüsusi qeyd 

etmək istəyirəm ki,  müzəffər Ali Baş Komandan,  Prezi-

dent cənab İlham Əliyevin rəhbərliyi ilə 2020-ci ildə 44 

günlük Vətən müharibəsində əldə etdiyimiz tarixi qələbə-

dən, o cümlədən dünya iqtisadiyyatına koronavirus pande-

miyasının çox ciddi ziyanlı təsirlərindən sonra Azərbaycan 

dövlət büdcəsi həm 2021-ci ildə, həm də 2022-ci ildə 

artımla təsdiqlənmişdir. Bu, əlbəttə, ölkə Prezidenti cənab 

İlham Əliyevin yürütdüyü iqtisadi siyasətin uğurlu nəti-

cəsidir ki, Azərbaycan hökuməti də Prezident cənab İlham 

Əliyev tərəfindən qarşıya qoyulmuş vəzifələrin icrasını 

uğurla təmin etmişdir.  

İndi müzakirə zamanı 2022-ci ilin dövlət büdcəsinə  ye-

nidən əlavələrin edilməsini, əlbəttə ki, hər birimiz  qürurla 

dəstəkləyirik. Hər bir millət vəkilini də ilk növbədə 

dəstəkləməyə çağırıram.  

Əlbəttə, biz əsas prioritetlərə baxanda, artıq burada 

səsləndi, ilk növbədə ölkəmizin təhlükəsizliyi, müdafiə 

xərcləri, milli təhlükəsizliyimizin təmin edilməsi, ərzaq 

təhlükəsizliyi hansı ki, qlobal dünyada ən böyük problem-

lərdən birinə çevrilmişdir, işğaldan azad olunmuş ərazilə-

rimiz, – 30 il müddətində erməni vandalları tərəfindən 

burada, doğrudan da, misli görünməmiş  bir vəhşilik, 

vandallıq törədilmişdir, – eyni zamanda, 44 günlük Vətən 

müharibəsində müharibə zonasından 100 kilometrliklərlə 

aralıda erməni vəhşiləri tərəfindən raket hücumları nəti-

cəsində dağıdılmış ərazilərimizin yenidən bərpası, yenidən 

qurulması və əhalimizin sosial müdafiəsinin gücləndiril-

məsinə istiqamətlənibdir. 

26 iyun Silahlı Qüvvələr  günündə müzəffər Ali Baş 

Komandan, ölkə  Prezidenti cənab İlham Əliyevin işğal-

dan azad olunmuş ərazilərə səfəri çərçivəsində də bir daha 

hər kəs və bütün  dünya gördü ki, doğrudan da, erməni 

vəhşiləri 30 il müddətində bu əraziləri tamamilə darmada-

ğın ediblər. Ölkə Prezidentinin də qeyd etdiyi kimi, sanki 

buradan bir vəhşi qəbilə keçmişdir. Burada yeni hərbi 

komandan birləşmələrinin açılışında ölkə Prezidentinin  

iştirak etməsi bir daha dünyaya və xüsusən Azərbaycanın 

düşmənlərinə, onların havadarlarına yeni mesajların veril-

məsi və Azərbaycanın milli təhlükəsizliyinin bundan sonra 

da təmin olunması üçün hərbi potensialının daha da güc-

ləndirilməsi, modernləşməsi istiqamətində müzəffər Ali 

Baş Komandanımız tərəfindən atılan çox uğurlu addım-

ların nəticəsidir. Eyni zamanda, işğaldan azad olunmuş 

ərazilərdə, – biz təkcə Laçın və Kəlbəcər rayonlarında 

gördük, həmin gün ərəfəsində ölkə Prezidenti nə qədər 

yeni təməlqoyma mərasimlərində iştirak etdi, İsti su 

sanatoriyasının, Laçın Beynəlxalq Hava Limanının tikin-

tisi ilə tanış olması, – yeni tunellərin tikintisi, yeni yol 

infrastruktur layihələrinin həyata keçirilməsi, bu illər 

ərzində, işğala qədər də bu yollar heç vaxt olmamışdır. 

Amma Ermənistanla dövlət sərhədinə kimi aparılır ki, 

Azərbaycan  öz milli təhlükəsizliyini, müdafiəsini ən yük-

sək peşəkarlıqla təmin etməyi bacarsın. 

Əlbəttə, bütün bunlar bir daha deyirəm, dövlət başçı-

sının apardığı uğurlu siyasətin məhz məntiqi nəticəsidir ki, 

Azərbaycan, doğrudan da, bu gün dünyanın ən nüfuzlu və 

ən hörmətli ölkələrindən birinə çevrilmişdir. Azərbaycan 

daha güclüdür və daha qüdrətlidir. Bu gün müzakirə 

etdiyimiz büdcə layihəsi də məhz bunun əyani sübutudur. 

Mən bir daha hər birinizə təşəkkür edirəm və qanun 

layihələrinə səs verməyə dəvət edirəm. Sağ olun.  

Sədrlik edən. Sağ olun. 

Siyavuş Novruzov. Buyurun, Siyavuş müəllim.  

S.Novruzov. Hörmətli sədr, hörmətli hökumət üzvləri, 

hörmətli deputatlar. 2022-ci il dövlət büdcəsinə yenidən 

baxılması ilə əlaqədar ikinci oxunuşda təqdim olunan la-

yihə çox təqdirəlayiqdir və ikinci oxunuşun tələblərinə 

tam cavab verir. Orada bölünən vəsaitlərin hər biri çox də-

qiqliklə göstərilibdir, həm gəlirlər, həm də xərclər hansı 

sahələri əhatə etməlidir. Bu gün zəruri olan sahələr də 

əhatə olunur. Həmkarlarım da bu sahədə öz fikirlərini de-

dilər.  Mən də bir neçə kəlmə qeyd etmək istəyirəm.  

 Büdcə layihəsi, ümumiyyətlə, bizdə ildən-ilə təkmil-

ləşir, çox yaxşı şəkildə təqdim olunur və büdcəyə nəzarət 

də aidiyyəti strukturlar tərəfindən düzgün olaraq həyata 

keçirilir və bu da hər il büdcəmizin artmasına, iqtisadiy-

yatımızın inkişafına, sosial problemlərin həll olunmasına 

dəstək verir. Burada həmkarlarımızın qeyd etdiyi kimi, 

neftdən, qazdan gələn gəlirlər artır, təbiidir. Amma bir 

şeyi mən xatırlatmaq istərdim ki, istər neft, istərsə də 

qazdan gələn gəlirlər və bunların artması, azalması bu gün 

dünyada iqtisadi proseslərin deyil, daha çox siyasi 

proseslərin nəticəsidir. Heç bir iqtisadçı hesablaya bilməz 

ki, sabah neftin qiyməti, qazın qiyməti nə qədər olacaq. 

Bu, bilavasitə siyasi proseslərə aid olan məsələdir. O 

baxımdan da, seyid cəddinə arxayın olan kimi, biz tək  

qazın, neftin qiymətinə arxayın olmamalıyıq. Ayrılan 

vəsaitlərdən yeni iş yerlərinin açılmasına və büdcəyə gəlir 

gətirən obyektlərin yaranmasına xüsusi diqqət yetirilməli-

dir. Bunun üçün də, xüsusi ilə orta və kiçik sahibkarlığın 

inkişafı, kreditlərin verilməsi, kənd təsərrüfatının inkişafı 

mühüm mərhələdir. Bəzən görürsən, elə mətbuatda da, 

ayrı-ayrı internet televiziyalarında da çıxış edib qeyd 

edirlər ki, bu qədər havayı yerdən artıb, bəziləri belə deyir. 

Düşünmür ki, neft strategiyasını düzgün həyata keçirmək 

və düzgün aparmaq lazımdır, oradan gəlir də əldə edə bilə-

sən. Bunu elə paylayın getsin, biz ondan qənaətlə və düz-

gün istifadə etməliyik, düzgün məqsədlərə yönəltməliyik. 

 Təkliflərimdən biri ondan ibarətdir ki, – hörmətli 

maliyyə naziri burada iştirak edir, – Naxçıvan Muxtar 

Respublikasına biletlərin qiyməti qalxıb, onu indi birbaşa, 

hansısa dotasiya şəklində olsun, bir il müddətinə bu qiy-

mətlərin kompensasiya edilməsinə vəsait ayrılsın ki, oraya 

gedən insanlar da əziyyət çəkməsin. O vaxta qədər quru 

yol açılar və bu problemlər də artıq aradan qalxar gedər.  

Digər bir məsələ, bilirsiniz ki, 2019-cu ildən cənab 

Prezident tərəfindən Azərbaycanda çox böyük sosial 

layihələr həyata keçirilir və Azərbaycanda sosial layihə-

lərə kifayət qədər vəsait ayrılıbdır. İstər pandemiya, istərsə 

də müharibə dövründə olmasına baxmayaraq, sosial 

layihələrə ayrılan vəsaitlər kəsilməyibdir. Mən hesab 

edirəm ki, bu sosial layihələr ayılan vəsaitlərdən, hər halda 

müharibə veteranlarına verilən müavinəti, 80 manatı 130 

manata, ya da 150 manata qaldırmaq olar. Bu müavinətlər 

onlara verilir ki,  özlərinin kommunal və nəqliyyat xərc-

lərini ödəsinlər. Biz kommunal xərclərə, nəqliyyat xərcinə 

baxanda görürük ki, bu xərclər bir neçə dəfə qalxıb. Yəni 

vaxtında 80 manat bunu əhatə edirdisə, bu gün əhatə 

etmir. O baxımdan da onu həmin həddə çatdırmaqla biz  

bir daha müharibə veteranlarımıza, qazilərimizə öz diqqət 

və qayğımızın yeni bir nümunəsini də göstəririk. Düzdür, 

onlara kifayət qədər diqqət və qayğı göstərilir.  

Bir məsələni də mən xüsusi indi qeyd etmək istəyirəm, 

burada Əmək və Əhalinin Sosial Müdafiəsi Nazirliyindən 

nümayəndələr iştirak edirlər, Birinci Qarabağ müharibəsi-

nin iştirakçıları ilə İkinci Qarabağ müharibəsinin iştirakçı-

ları arasında biz fərq qoymamalıyıq. Birinci Qarabağ mü-

haribəsində iştirak edənlər 4 il sərasər vuruşan oğlanlardır, 

sərhədlərimizi qoruyublar, çox vaxt silahsız, hökumətsiz 

qoruyublar. Arxasında dövlət olmayıb, Ali Baş Komandan 

olmayıb. Elə bir şəraitdə qoruyublar. Ona görə də onunla 

bunun arasında fərq yaratmayaq və hesab edirəm ki, hər 

ikisinə düzgün yanaşmalıyıq. Təşəkkür edirəm.  

Sədrlik edən. Sağ olun. 

Qüdrət Həsənquliyev. Buyurun.  

Q.Həsənquliyev. Təşəkkür edirəm, hörmətli sədr. Mən 

ilk öncə növbəti uğurlu səfəriniz münasibəti ilə Sizi və 

nümayəndə heyətinin üzvlərini təbrik edirəm və növbəti 

uğurlu səfərlər arzulayıram.  

Hörmətli qonaqlar, media nümayəndələri, həmkarlar. 

Müzakirə olunan məsələ ilə bağlı qeyd etmək istəyirəm ki, 

dövlət büdcəsinin xərclərinin 32 milyard 330 milyona 

çatdırılması, həqiqətən, təqdirəlayiqdir. Allah dövlətimizi 

qorusun, xalqımızın köməyi olsun və neftin, qazın qiy-

mətini aşağı salmasın ki, biz həm Qarabağımızı bərpa 

edək, həm də ehtiyacı olan insanların sosial müdafiəsini 

gücləndirək.  

Ordu günü cənab Prezident Kəlbəcərə, Laçına səfər 

etdi. Mən Silahlı Qüvvələrin üzvlərini təbrik edirəm. 

Doğrudan da, biz orada o quruculuq işlərini görəndə ruhən 

rahatlıq tapırıq, qürur hissi keçiririk. Amma onu əlavə 

etmək istəyirəm ki, torpaqlarımız azad olunub, bizim yaşlı 

insanlar öz yurdlarına qayıtmadan, oraları yenidən görmə-

dən dünyasını dəyişirlər. Hesab edirəm ki, bərpa ilə əlaqə-

dar xərclər artırılmalıdır. Hər bir bərpa olunacaq yaşayış 

məntəqəsinə təcili olaraq yollar, qaz, su, elektrik xətləri 

çəkilməlidir və imkanlı insanlara da şərait yaradılmalıdır 

ki, gedib öz dədə-baba yurdlarını bərpa etsinlər. Bu məq-

sədlə Dövlət Neft Fondundan əlavə olaraq düşünürəm ki, 

2 milyard manat vəsait ayırmaq mümkündür və mən bunu 

təklif edirəm. 

 İkinci bir məsələ, vaxtı ilə mərhum Prezident Heydər 

Əliyev tərəfindən 2003-cü il fevralın 1-də Azərbaycan 

Xalq Cümhuriyyətinə abidə ucaldılması haqqında Sərən-

cam imzalanıb. Həmin sərəncamda qeyd olunub, 1918-ci 

ilin mayın 28-də Azərbaycan Xalq Cümhuriyyətinin yara-

dılması Azərbaycan xalqının həyatına böyük və əlamətdar 

hadisə kimi əbədi daxil olmuşdur. Xalqımız həmin tarixi 

ən əziz bayramlardan biri, Respublika Günü kimi təntənə 

ilə qeyd edir. Azərbaycanda müstəqil, azad, demokratik 

respublika qurmaq məqsədini öz qarşısına qoymuş Azər-

baycan Xalq Cümhuriyyəti cəmi 23 aylıq fəaliyyəti döv-

ründə  xalqın milli mənlik şüurunu özünə qaytarmış, onun 

öz müqəddəratını təyin etməyə qadir olduğunu əyani 

şəkildə nümayiş etdirmişdir. Gərgin və mürəkkəb ictimai-

siyasi şəraitdə fəaliyyət göstərmiş Azərbaycan Xalq 

Cümhuriyyətinin demokratik dövlət quruculuğu, iqtisadiy-

yat, mədəniyyət, təhsil, hərbi quruculuq və sair sahələrdə 

həyata keçirdiyi işlər xalqımızın tarixində dərin iz 

buraxmışdır. Azərbaycan Xalq Cümhuriyyəti 1920-ci ilin 

aprelində süqut etsə də, onun aşılamış olduğu müstəqillik 

hissləri xalqımızın yaddaşından heç vaxt silinməmişdir. 

Azərbaycan xalqı 1991-ci ildə öz dövlət müstəqilliyini 

bərpa etdikdən sonra Azərbaycan Xalq Cümhuriyyətinin 

ideyalarını davam etdirərək bu tarixi varislik üzərində yeni 

müstəqil Azərbaycan dövlətini yaratmışdır. Cənab 

Prezident qərara alır ki, Bakı şəhərində Azərbaycan Xalq 

Cümhuriyyətinə abidə ucaldılsın.  

Hörmətli sədr, hörmətli hökumət üzvləri, mən hesab 

edirəm ki, bu gün binaların arasında gizlənmiş, Xalq Cüm-

huriyyətinə qoyulmuş abidə nə Azərbaycan Xalq Cüm-

huriyyətinə, nə də Azərbaycan dövlətini dağılmaqdan qo-

rumuş, Azərbaycan dinc inkişaf yoluna keçirmiş Heydər 

Əliyevin bu sərəncamına yaraşmır. Ona görə də təklif edi-

rəm ki, büdcədən vəsait ayrılsın, bizim həm Nəsimi rayo-

nunda, həm də Yasamal rayonunun ərazisində xarabalıq-

lara bənzəyən birmərtəbəli köhnə, uçulub dağılmış binalar 

var, 2 hektar torpaq alınsın. Bakıda yeni parkların salın-

masına çox böyük ehtiyac var. Yeni bir Cümhuriyyət Par-

kı salınsın və orada da  Cümhuriyyətə yeni bir abidə ucal-

dılsın. 

 Bundan başqa, mən təklif edirəm ki, – 1982-ci ildə 

mərhum Prezident Heydər Əliyev Hüseyn Cavidin nəşini 

Azərbaycana gətirdi, – Azərbaycan Xalq Cümhuriyyətinin 

baniləri Rəsulzadənin nəşi Ankaradan Bakıya gətirilsin, 

Fəxri Xiyabanda bizim digər dövlət və ictimai siyasi 

xadimələrlə bilikdə dəfn olunsun, Topçubaşovun – Azər-

baycanın parlamentinin sədrinin nəşi Parisdən Azər-

baycana gətirilsin, o, həm də Paris Sülh Konfransında 

Azərbaycan dövlətinin de-fakto tanınmasında müstəsna 

rol oynamış bir şəxsdir, eyni zamanda, Tibilisidən Azər-

baycanın ilk baş naziri Fətəli xan Xoyskinin də nəşi 

Azərbaycana gətirilsin. Yəni biz təkcə abadlığa, quruculuq 

işlərinə pul xərcləməmliyik, həm də mənəviyyatımızın 

yüksəldilməsinə vəsait xərcləməliyik. Diqqətinizə görə 

çox sağ olun.  

Sədrlik edən. Sağ olun. 

Fəzail İbrahimli. Fəzail müəllim, buyurun.  

F.İbrahimli. Təşəkkür edirəm, Sahibə xanım. Bu gün 

Azərbaycanda elə bir insan varmı, hökumətin uğurların-

dan sevinməsin. Amma bunların içərisində məhz o uğur-

lara daha çox sevinənlər, – mənə elə gəlir, daha çox de-

yiləndə, hamı sevinir, – amma millət vəkilləri, hesab edi-

rəm ki, daha çox sevinirlər. Hökumətimiz qazanıb, uğur 

əldə edib, gəlib Milli Məclisə. Məqsəd nədən ibarətdir? 

Əldə etdiyimiz bu vəsaiti hara xərcləmək icazəsini 

alsın, bizim icazəmizi, Milli Məclisin səsini. Eyni rəngli 

çıxışlar var, kifayət qədər maraqlı düşüncələr var. Hesab 

edirəm ki, bundan sonra çıxış edən millət vəkillərinin də 

hər biri bu uğurlara sevinən bir formada öz fikrini deyəcək 

və əgər mümkünsə, Sizin icazənizlə, biz bu məsələni 

yekunlaşdıraq. Maraqlı fikirləri olanlar yazılı şəkildə verə 

bilər. Sahibə xanım, mən bu təkliflə çıxış edirəm.  

Sədrlik edən. Çox sağ olun, Fəzail müəllim. Bəli, mən 

də elə düşünürəm, səsə qoya bilərik. Sadəcə, bir sualım 

olacaq. Qonaqlarımızdan kimsə çıxış etmək istəyir, yoxsa 

yox? 

Yerdən. (Eşidilmir.) 

Sədrlik edən. Samir müəllim, buyurun.  

S.Şərifov, Azərbaycan Respublikasının maliyyə naziri.  

Çox sağ olun, hörmətli xanım sədr. Ötən iclasda daha 

çox, bugünkü iclasda daha az, amma bir sıra suallar veril-

mişdir. İcazə versəniz, bu suallara müəyyən arayış verərdim.  

Hörmətli xanım sədr, hörmətli deputatlar, xanımlar və 

cənablar. Azərbaycan Respublikasının 2022-ci il üçün 

yenidən baxılan dövlət büdcəsinin zərfinə daxil olan 

“2022-ci ilin dövlət büdcəsi haqqında” Azərbaycan Res-

publikasının Qanununda dəyişiklik edilməsi barədə qanun 

layihəsi və digər qanun layihələrinin Milli Məclisin komi-

tələrində və plenar iclaslarında müzakirələri yekunlaşmaq 

ərəfəsindədir. İlk olaraq qanun layihələrinin operativ və 

qısa zaman kəsiyində Milli Məclisin komitələrində və 

plenar iclaslarında geniş və ətraflı müzakirələrinin təş-

kilinə görə, hörmətli xanım sədr, Sizə və bütün millət 

vəkillərinə dərin təşəkkürümü bildirmək istərdim. Eyni 

zamanda, qeyd etmək istərdim ki, icmal və dövlət büd-

cələrinin göstəriciləri Milli Məclisin komitə və plenar 

iclaslarında müzakirəyə çıxarılmamışdan əvvəl Mili 

Məclisin İqtisadi siyasət, sənaye və sahibkarlıq komitə-

sinin, eyni zamanda, Sosial siyasət komitəsinin, İqtisadiy-

yat və Maliyyə nazirliklərinin, Dövlət Gömrük Komitəsi-

nin və digər aidiyyəti mərkəzi icra hakimiyyəti orqanları-

nın, o cümlədən Hesablama Palatası nümayəndələrinin iş-

tirakı ilə işçi qaydada ətraflı müzakirəsi bir çox suallara 

əvvəlcədən aydınlıq gətirilməsinə imkan vermişdir. Hesab 

edirəm ki, bu praktikanın növbəti illərin büdcə layihələ-

rinin müzakirəsi zamanında tətbiq olunması faydalı olardı. 

 Bununla belə, plenar iclasda səsləndirilmiş bir sıra 

suallarla bağlı əlavə məlumatların verilməsini məqsədəuy-

ğun hesab edirəm. Neftin qiyməti ilə bağlı suallar veril-

mişdir. Dövlət büdcəsinə yenidən baxılması layihəsində 

orta illik qiymətin 85 ABŞ dolları səviyyəsində proqnoz-

laşdırılması nəzərdə tutulur. Bununla bağlı deputat Mu-

sayev bunun bir qədər riskli olduğunu və 75 ABŞ dol-

larına qədər endirilməsini təklif etmişdir. Mən qeyd etmək 

istərdim, hökumət tərəfindən təqdim olunmuş izahatda da 

göstərilib ki, cari ilin 5 ayı üzrə “Azərlayt” markalı neftin 

ixrac qiyməti 106 dollar səviyyəsində olmuşdur. Bu, 

faktiki olaraq dövlət büdcəsinə, eyni zamanda, icmal 

büdcəyə, yəni həmin qiymətin hesablanması ilə Dövlət 

Neft Fonduna daxil olmuş vəsaitdir. Bildiyiniz kimi, 

növbəti 7 ay üzrə hökumət dövlət büdcəsində 50 dollar sə-

viyyəsində nəzərdə tutulmuş qiymətin 70 dollar səviy-

yəsinə artırılmasını təklif edir. Yəni hörmətli deputatı-

mızın təklif etdiyi riskli səviyyədən də 5 dollar aşağı. Bu-

nun nəticəsində, yəni faktiki artıq mədaxil olmuş  və 

növbəti 7 ayda mədaxil olunacaq vəsaitin orta çəkili qiy-

məti də məhz 85 ABŞ dolları təşkil edir. 

 Burada, eyni zamanda, qazın qiyməti ilə bağlı da 

dövlət büdcəsində müvafiq qiymətin göstərilməsi nəzərdə 

tutulur. Hesab edirik, bunun üçün hələ ki, hər hansı bir 

ehtiyac yoxdur. Çünki qazın qiyməti, qazın satışı məsə-

lələri daha mürəkkəbdir, konkret alıcılara bağlıdır və bura-

da bir sıra kommersiya məsələləri də var. Bunları nəzərə ala-

raq, biz bu qiymətlə əlaqədar yəqin ki, növbəti ilin dövlət 

büdcəsi hazırlanan zaman daha ətraflı məlumat verəcəyik.  

Hörmətli deputatımız Hicran Hüseynova məişət zorakı-

lığından əziyyət çəkən insanlar üçün sığınacaqların sa-

yının artırılmasına vəsaitin artırılması barədə danışmışdır. 

Eyni zamanda, Həmkarlar İttifaqları Konfederasiyası nəz-

dində uşaqların yay istirahət düşərgələrinin açılması üçün 

vəsaitin ayrılması barədə təkliflər irəli sürmüşdür. Qeyd 

etmək istərdim ki, Azərbaycan Respublikası Prezidentinin 

2020-ci il 27 noyabr tarixli 2307 nömrəli Sərəncamı ilə 

“Azərbaycan Respublikasında məişət zorakılığı ilə mü-

barizəyə dair 2020–2023-cü illər üçün Milli Fəaliyyət 

Planı” təsdiq edilmişdir. Həmin fəaliyyət planına uyğun 

olaraq, aidiyyəti dövlət orqanları  müvafiq tədbirlər həyata 

keçirirlər və bu tədbirlərin də dövlət büdcəsindən və eyni 

zamanda, digər aidiyyəti büdcələrdən maliyyələşdirilməsi 

həyata keçirilir. Ətraflı məlumat, zənnimcə, aidiyyəti 

dövlət orqanları tərəfindən verilə bilər. Amma qeyd etmək 

istərdim ki, müvafiq məişət zorakılığından zərər çəkənlər 

üçün Əmək və Əhalinin Sosial Müdafiəsi Nazirliyinin 

Sosial Xidmətlər Agentiliyində Sosial reabilitasiya şöbəsi 

açılmışdır. Bu barədə yəqin ki, hörmətli Sahil müəllim 

Babayev daha ətraflı məlumat verə bilər. Eyni zamanda, 

həmin şöbədə müvafiq işlər də komplektləşdirilmişdir.  

Bununla yanaşı, Bakının Suraxanı rayonunda və Ağca-

bədi rayonunda artıq 50 nəfərlik daimi sığınacaqlar salın-

mışdır. Yəni bu proseslər nəzarətdədir. Ona görə, hesab 

edirəm, bu işlərdə biz hər hansı problemlər görmürük, am-

ma bununla yanaşı, şübhəsiz ki, deputatlarımızın narahat-

lığını bölüşürük və lazımi əlavə tədbirlərə də baxıla bilər.  

Həmkarlar İttifaqları Konfederasiyası tərəfindən yay 

istirahət düşərgələrinin açılması ilə bağlı qeyd etmək 

istərdim ki, bu, Dövlət Sosial Müdafiə Fondunun büdcə-

sində ayrı bir maddədir, burada vəsait nəzərdə tutulub. 

Yəni bu məsələyə də baxılıb. İndi bunun artırılıb, artırıl-

maması məsələsinə də yəqin ki, hörmətli Sahil müəllim də 

əlavə məlumat verə bilər. 

 Digər suallarla bağlı. Siyasi partiyalara əlavə vəsait ay-

rılacaqmı? Qeyd etmək istərdim ki, cari ilin təsdiq 

olunmuş büdcəsində siyasi partiyaların maliyyələşdirilmə-

si 25 faiz artırılmışdır və hesab edirəm ki, bu, kifayət 

qədər əhəmiyyətli bir artımdır. 

 Digər tərəfdən, burada hörmətli deputatlar Fazil Mus-

tafa və Tahir Kərimli dərslərlə bağlı suallar qaldırmışdılar. 

Sentyabr ayının 1-dən başlasın, müəllimlərə sentyabr ayı-

nın 15-ə kimi əmək haqları verilsin. Mən yenə də deyirəm, 

dərslərin başlanması vaxtı ilə əlaqədar hər hansı fikir 

bildirmək yəqin ki, mənim səlahiyyətimdən kənardır, mü-

vafiq dövlət qərarı var. Lakin əmək haqları ilə bağlı mə-

sələlərə aydınlıq gətirmək istərdim ki, Əmək Məcəlləsinin 

131-ci maddəsinə əsasən “təlim-tədris prosesində iştirak 

edən pedaqoji işçilərə işə girdikləri vaxtdan asılı olma-

yaraq, əmək məzuniyyətləri,  bir qayda olaraq məktəblər-

də yay tətili dövründə verilir”. 

 Həmin Məcəllənin 118-ci maddəsinə əsasən “bütün 

ixtisas və adlardan olan müəllimlərə” əmək məzuniyyəti 

56 təqvim günü müddətinə verilir. Müəllimlər əmək 

məzuniyyətinə əsasən iyul ayının 1-dən çıxır və avqust 

ayının sonunda qayıdırlar. Müəllimlərə tədris ili bitdikdən 

və əmək məzuniyyətindən qayıtdıqdan sonra yeni tədris ili 

başlayanadək olan dövr ərzində əvvəlki tədris ilində tədris 

etdikləri həftəlik dərs saatlarına uyğun olaraq, orta aylıq 

əmək haqqı ödənilir. Yəni bununla əlaqədar hər hansı bir 

problem yoxdur. Hörmətli xanım sədr də ötən iclasda 

bununla bağlı öz şərhini təqdim etmişdir. Hesab edirəm ki, 

konkret burada biz problem görmürük. 

 Digər məsələlərlə əlaqədar. Hörmətli deputat Mahmu-

dov tərəfindən təhsil və səhiyyə xərclərinin xüsusi çəkisi-

nin artırılması məsələsi qaldırılmışdı. Bununla əlaqədar 

qeyd etmək istərdim ki, şübhəsiz, bu istiqamət hökumətin 

diqqət mərkəzindədir və siz fikir versəniz, son illər ərzin-

də bu xərclərin ümumi daxili məhsulda xüsusi çəkisinin 

artırılması istiqamətində məqsədyönlü şəkildə tədbirlər 

görülür. Bununla belə, qeyd olunmalıdır ki, bizim bugün-

kü iclasımızda müzakirə edilən dövlət büdcəsinə yenidən 

baxılması layihəsində bu xərclərlə əlaqədar hər hansı 

artımlar yoxdur. Bu da tamamilə aydındır. Çünki qeyd 

olunduğu kimi, dövlət tərəfindən, Azərbaycan Respubli-

kasının Prezidenti möhtərəm cənab İlham Əliyev 

tərəfindən dövlət büdcəsinin, icmal büdcəsinin əlavə 

gəlirlərinin bir hissəsi dövlətin əsas prioritet hesab etdiyi 

vəzifələrin icra olunmasına yönəldilmişdir. Bu baxımdan, 

hesab edirik ki, dövlət büdcəsində nəticə etibarı ilə həmin 

inkişaf, yəni investisiyayönlü xərclərin, eyni zamanda, 

müdafiə təyinatlı xərclərin xüsusi çəkisi artacaq və 

müvafiq olaraq təhsil və səhiyyə xərclərinin xüsusi çəkisi 

bir qədər azalacaq. Lakin bu o demək deyil ki, bu xərc-

lərin artırılması istiqamətində addımlar atılmır. Sadəcə, 

biz onu nəzərə almalıyıq ki, Azərbaycan inkişafda olan bir 

dövlətdir. Yəni hələ ki, inkişaf etmiş dövlət deyil və bu 

baxımdan öz inkişaf məqsədlərinin təmin edilməsi üçün 

dövlət büdcəsi hesabına böyük həcmlərdə kapital qoyu-

luşu xərclərini maliyyələşdirir. Nəzərə alsaq ki, erməni 

vandallarının Azərbaycanın ərazilərinin işğalı nəticəsində 

bizə vurduğu ziyanın aradan qaldırılması, eyni zamanda, 

Qarabağın, Şərqi Zəngəzurun yenidən qurulması və 

bərpası üçün külli-miqdarda vəsaitlərə ehtiyac var, bu 

vəsaitlərin, əsasən, dövlət tərəfindən maliyyələşdirilməsi 

həyata keçirilir. Tamamilə aydındır ki, belə bir şəraitdə 

dövlət büdcəsində bu xərclərin iqtisadi fəaliyyət xərcləri-

nin xüsusi çəkisi kifayət qədər yüksək olacaqdır. Diqqəti-

nizə görə təşəkkür edirəm.  

Eyni zamanda, bir daha mən hörmətli millət vəkillərinə 

öz təşəkkürümü bildirərək qeyd etmək istərdim ki, bu gün 

sizin müzakirənizə təqdim olunmuş büdcə layihəsinə 

dəyişikliklər, yəni yeni 2 milyard 986 milyon manat məb-

ləğində xərclərimiz ilk növbədə Böyük Qayıdışın təmin 

edilməsi üzrə Qarabağ və Şərqi Zəngəzurun vacib 

infrastruktur layihələrinin həyata keçirilməsinə yönəldilib. 

Bu baxımdan qeyd etməliyəm ki, Milli Məclisin İqtisadi 

siyasət, sənaye və sahibkarlıq və Sosial siyasət komitə-

lərinin birgə iclasının məhz azad Şuşada keçirilməsi xüsu-

si əhəmiyyət kəsb edir. Qeyd etməliyəm ki, Böyük Qayı-

dışla bağlı layihələrlə yanaşı, burada hörmətli deputat-

larımız qeyd etdiyi kimi, digər istiqamətlər də hazırda 

dövlətin vacib prioritetləri sırasındadır. Onlar müdafiə 

qabiliyyətimizin daha da gücləndirilməsi üçün vəsaitlərin 

ayrılmasıdır. Eyni zamanda, ölkəmizin digər regionlarında 

vacib nəqliyyat-kommunikasiya infrastrukturu layihələri-

nin başa çatdırılmasıdır. Bununla yanaşı, ərzaq təhlü-

kəsizliyi üzrə xüsusi əlavə ehtiyatın yaradılmasıdır. Sosial 

müdafiə sahəsində, o cümlədən cari ildə götürülmüş bir 

sıra sosial öhdəliklərin – əmək pensiyası, sosial müavinət-

lər və əmək haqqları üzrə öhdəliklərin qarşılanmasıdır. 

Bununla yanaşı, sahibkarlıq fəaliyyətinin dəstəklənməsi 

tədbirlərinin maliyyələşdirilməsi ilə bağlıdır. Hörmətli de-

putatlar, əminəm ki, siz bu dəyişikliklərə səs verəcəksiniz. 

Diqqətinizə görə təşəkkürümü bildirirəm. 

Sədrlik edən. Çox sağ olun, Samir müəllim.  

Sahil müəllim, sözünüz varsa, buyurun. 

S.Babayev, Azərbaycan Respublikasının əmək və əha-

linin sosial müdafiəsi naziri.  

Təşəkkür edirəm, hörmətli Sahibə xanım. Mən Sizə və 

hörmətli deputatlarımıza həm komitə iclaslarında, həm də 

plenar iclaslarda layihələrə verilən dəstəyə görə öz təşək-

kürümü bildirmək istəyirəm. Qeyd olunan bir neçə mə-

sələyə qısa olaraq toxunmaq istəyirəm. 

 Hazırlanan həm Dövlət Sosial Müdafiə Fondunun, həm 

də İşsizlikdən sığorta fondunun büdcə layihələri məhz 

sosialyönümlü siyasətin davam etridilməsini qarşısında 

məqsəd qoymuşdur. Bildiyiniz kimi, cənab Prezidentin 

dəfələrlə bəyan etdiyi kimi, Azərbaycan hökumətinin 

həyata keçirdiyi siyasətin əsasında əhalinin sosial rifahı 

durur və bu baxımdan da dövlət başçımız bir neçə fərman 

və sərəncamlar imzalamışdır. Bu fərman və sərəncamların 

icrası baxımından da əlavə vəsaitlər, Dövlət Sosial Mü-

dafiə Fondunun və İşsizlikdən sığorta fondunun əlavə 

gəlirləri məhz yenə də əhalinin sosial müdafiəsinə yön-

ləndirilir.  

Əlavə olaraq, bir-iki məsələ qeyd olundu, birinci 

Siyavuş müəllim qeyd elədi, Birinci və İkinci Qarabağ 

müharibəsi iştirakçılarına, şəhid ailələrinə və müharibə 

əlillərinə hər hansı bir fərqin qoyulmaması. Bu, birmənalı 

olaraq dövlət, hökumət tərəfindən həyata keçirilən siyasət-

dir və hər hansı bir fərq qoyulmur. Nə sosial təminatların-

da, nə qanunvericilikdə, nə də icralarda hər hansı bir fərq 

qoyulmur və qoyulmayacaq da. Çünki hər 2 müharibədə 

iştirak edən şəxslər bizim qəhrəmanlarımızdır və onların 

sayəsində dövlətçiliyimiz həm qorunmuşdur, həm də 

inkişaf etmişdir. Ona görə də bu istiqamətdə sosial dəstək 

tədbirləri ardıcıl olaraq aparılacaqdır. 

 Haşiyə çıxaraq məlumat verim ki, postmüharibə döv-

ründə artıq 103 min nadir şəxsə 190 min dövlət dəstəyi 

xidməti göstərilibdir. Həm sosial ödənişlər, həm məşğul-

luq tədbirləri təyin olunub, həm də onların mənzil, avto-

mobil təminatı proqramları icra olunubdur. Çox böyük 

reabilitasiya, protezləşmə və digər tədbirlər də icra olunub 

və ardıcıl olaraq da icra ediləcəkdir. Bu kateqoriyadan 

olan insanlarımıza daha geniş və daha əhatəli xidmət 

göstərəcəyik.  

Müharibə veteranlarına ödənişin məbləği ilə bağlı 

olaraq məlumat üçün bildirim ki, bu ödənişin məbləği 2 il 

öncə 50 faizdən çox artırıldı. Bu məbləğ 80 manata 

çatdırıldı. Biz düşünürük ki, sosial müavinətlər, təqaüdlər, 

sosial ödənişlər islahatlarının daimi tərkib hissəsi qismin-

də bu məsələyə də baxılacaqdır. Amma müharibə veteran-

larımızı biz daha çox aktiv məşğulluq tədbirlərinə cəlb 

etmək istəyirik. Yəni passiv tədbirlərə deyil, çünki onların 

böyük əksəriyyəti gənclərdir. Onlar tam əməkqabiliyyətli 

insanlarımızdır. Ona görə də cənab Prezident tərəfindən 

məşğulluq marafonu elan edildi. Bizim minə qədər 

işəgötürənlərimiz, sahibkarlarımız bu marafona qoşuldu. 

Məndə olan məlumata əsasən artıq həm marafon, həm də 

ümumi işə düzəltmə çərçivəsində bizim 7 min müharibə 

veteranımız işə düzəldilib. Təqribən 8 minə yaxın mühari-

bə veteranımız, müharibə iştirakçımız da bizim özünüməş-

ğulluq proqramlarımıza cəlb edilibdir. Ümumilikdə, məhz 

bu kateqoriyadan olan, məşğulluq proqramları ilə əhatə 

edilən insanlarımızın sayı təqribən 15 minə çatıbdır. Bu 

proqram da ardıcıl olaraq icra olunacaqdır.  

Digər bir məsələ, Samir müəllim qeyd elədi, sığıncaq-

larla bağlı olaraq. Bu şəbəkə genişləndiriləcəkdir. Artıq 

Zabrat qəsəbəsində də sığınacaq yaradılıb, tam fəaliyyətə 

başlayıb. Müvafiq şöbə komplektləşdirilibdir və region-

larımızda da məişət qurbanlarına, məişət zorakılığından 

əziyyət çəkən şəxslərə xidmət göstərəcək sığınacaqlar 

şəbəkəsi genişləndiriləcəkdir və belə deyək, regional 

əlçatanlıq da təmin ediləcəkdir. Bu məsələlər növbəti illə-

rin proqramlarında da nəzərdə tutulubdur.  

Sanatoriya-kurort məsələləri ilə bağlı da məlumat verim 

ki, Dövlət Sosial Müdafiə Fondunun büdcəsində 21,5 

milyon manat məhz Həmkarlar İttifaqları Konfederasiyası 

üçün nəzərdə tutulmuşdur və bu istiqamətdə işlər icra 

olunur. Düzdür, uzun müddət bu məbləğin artırılması 

mümkün olmamışdır. Amma bu il artıq ilk dəfə bu məbləğ 

də 5 faiz artırıldı. Biz düşünürük ki, bu, növbəti dövrlərdə 

də daha geniş sanatoriya-kurort xidmətinin göstərilməsinə 

dəstək verəcəkdir. Paralel olaraq xüsusi kateqoriyadan 

olan insanlarımız – şəhid ailəsi üzvləri, sağlamlıq imkanı 

məhdud uşaqlar, əlilliyi olan insanlarımızla bağlı sosial 

sifarişlər çərçivəsində ildə təqribən 7 min sanatoriya-

kurort yollayışı da Sosial Xidmətlər Agentliyi tərəfindən 

özəl sektorumuza sifariş verilərək bu vətəndaşlarımıza 

təqdim olunur. Əlavə olaraq, reabilitasiya mərkəzlərimizin 

də imkanları genişləndirilibdir. Cari ildə biz artıq ölkə 

üzrə yayılmış 14 reabilitasiya mərkəzində təqribən 20 min, 

növbəti ildən isə 30 min əlilliyi olan insanlarımızın və 

sağlamlıq imkanları məhdud olan uşaqlarımızın cəlb edil-

məsi, həm ambulator, həm də stasionar qaydada onların 

müalicəsinin və asudə vaxtlarının təşkil olunmasını 

planlaşdırırıq. Düşünürəm ki, bu şəbəkə, həm Həmkarlar 

İttifaqları Konfederasiyası, həm sosial sifarişlər, həm də 

reabilitasiya mərkəzləri, üçü birlikdə daha genişlənərək bu 

kateqoriyadan olan insanlarımızı daha geniş əhatə edəcək-

dir. Diqqətinizə görə təşəkkür edirəm. 

Sahibə xanım Sizə də, deputatlarımıza da bir daha 

minnətdarlığımı bildirmək istəyirəm ki, bizim təqdim 

etdiyimiz bu büdcə layihələri dəstəklənir və Sizin dəstə-

yinizlə də onların vaxtında və keyfiyyətli icrasını təmin 

edəcəyik. Çox sağ olun. 

Sədrlik edən. Sağ olun, Sahil müəllim. 

Hörmətli həmkarlar, biz indi səsverməyə keçirik və 

bildiyiniz kimi, qanun layihələri ikinci oxunuş zamanı 

maddələr üzrə və sonra isə bütövlükdə səsə qoyulmalıdır. 

Məlumatınız olsun ki, “Azərbaycan Respublikasının 2022-ci 

il dövlət büdcəsi haqqında” Qanunda dəyişiklik edilməsi 

barədə qanun layihəsində 6 maddə var. Ona görə mən on-

ları 3-3 səsə qoyacağam. Odur ki, xahiş edirəm, 1-ci, 2-ci 

və 3-cü maddələrə münasibət bildirəsiniz. Buyurun. 

 
Səsvermənin nəticələri (saat 12.12 dəq.) 

Lehinə 101 

Əleyhinə 1 

Bitərəf 0 

Səs vermədi 0 

İştirak edir 102 

Nəticə:  Qəbul edildi  

 

Çox sağ olun,bu maddələr qəbul edildi. 

İndi isə xahiş edirəm, 4-cü, 5-ci və 6-cı maddələrə mü-

nasibət bildirəsiniz. Buyurun.  

 
Səsvermənin nəticələri (saat 12.12 dəq.) 

Lehinə 100 

Əleyhinə 2 

Bitərəf 1 

Səs vermədi 0 

İştirak edir 103 

Nəticə:  Qəbul edildi  

 

Çox sağ olun, qəbul edildi.  

İndi isə mən qanun layihəsini bütövlükdə səsə qoyu-

ram. Münasibət bildirin.  

Səsvermənin nəticələri (saat 12.12 dəq.) 

Lehinə 101 

Əleyhinə 2 

Bitərəf 0 

Səs vermədi 0 

İştirak edir 103 

Nəticə:  Qəbul edildi  

       

Çox sağ olun, qanun layihəsi ikinci oxunuşda qəbul 

edildi. 

Hörmətli həmkarlar, “Dövlət Sosial Müdafiə Fondunun 

2022-ci il büdcəsi haqqında” Qanunda dəyişiklik edilməsi 

barədə qanun layihəsində 2 maddə var. Xahiş edirəm, 1-ci 

maddəyə səs verin. Buyurun. 

 
Səsvermənin nəticələri (saat 12.13 dəq.) 

Lehinə 102 

Əleyhinə 2 

Bitərəf 0 

Səs vermədi 0 

İştirak edir 104 

Nəticə:  Qəbul edildi  

 

Çox sağ olun, 1-ci maddə qəbul edildi.  

İndi isə mən 2-ci maddəni səsə qoyuram. Buyurun. 

 
Səsvermənin nəticələri (saat 12.13 dəq.) 

Lehinə 100 

Əleyhinə 2 

Bitərəf 1 

Səs vermədi 0 

İştirak edir 103 

Nəticə:  Qəbul edildi  

Çox sağ olun, 2-ci maddə də qəbul edildi. 

İndi isə mən qanun layihəsini bütövlükdə səsə qoyu-

ram. Buyurun, münasibət bildirin. 

 
Səsvermənin nəticələri (saat 12.14 dəq.) 

Lehinə 100 

Əleyhinə 2 

Bitərəf 0 

Səs vermədi 0 

İştirak edir 102 

Nəticə:  Qəbul edildi  
 

Çox sağ olun, qanun layihəsi ikinci oxunuşda qəbul 

edildi. 

 Hörmətli həmkarlar, “İşsizlikdən sığorta fondunun 

2022-ci il büdcəsi haqqında” Qanunda dəyişiklik edilməsi 

barədə qanun layihəsində 3 maddə var. Mən onları bir-bir 

səsə qoyacağam. Beləliklə, xahiş edirəm, 1-ci maddəyə 

münasibət bildirin. Buyurun.  
 

Səsvermənin nəticələri (saat 12.14 dəq.) 

Lehinə 101 

Əleyhinə 2 

Bitərəf 0 

Səs vermədi 0 

İştirak edir 103 

Nəticə:  Qəbul edildi  
 

Çox sağ olun, bu maddə qəbul edildi. 

İndi isə 2-ci maddəyə səs verin. Buyurun. 
 

Səsvermənin nəticələri (saat 12.14 dəq.) 

Lehinə 102 

Əleyhinə 2 

Bitərəf 0 

Səs vermədi 0 

İştirak edir 104 

Nəticə:  Qəbul edildi  

 

 Çox sağ olun, bu maddə də qəbul edildi. 

 3-cü maddəni səsə qoyuram. Buyurun. 

 
Səsvermənin nəticələri (saat 12.15 dəq.) 

Lehinə 98 

Əleyhinə 2 

Bitərəf 1 

Səs vermədi 1 

İştirak edir 102 

Nəticə:  Qəbul edildi  

 

Qəbul edildi, çox sağ olun. 

İndi isə, hörmətli həmkarlar, xahiş edirəm, qanun 

layihəsinə bütövlükdə münasibət bildirin. 

 
Səsvermənin nəticələri (saat 12.15 dəq.) 

Lehinə 100 

Əleyhinə 2 

Bitərəf 0 

Səs vermədi 0 

İştirak edir 102 

Nəticə:  Qəbul edildi  

 

Çox sağ olun, qanun layihəsi ikici oxunuşda qəbul 

edildi. 

 Bizim iclasımızda iştirak etdiklərinə görə hörmətli 

qonaqlarımıza təşəkkür edirəm. Sağ olun.  

 Biz isə işimizi davam edirik. 

 Hörmətli həmkarlar, gündəliyin növbəti 2 məsələsi 

möhtərəm cənab Prezidentin bir məktubu ilə Milli Məclisə 

daxil olub və Azərbaycan Respublikası ilə Qırğız Respub-

likası arasında imzalanmış bir memorandumun və bir sa-

zişin təsdiq edilməsi haqqındadır. Onu da qeyd edim ki, 

beynəlxalq sazişlərlə bağlı olduğuna görə bu qanun layi-

hələri “Normativ hüquqi aktlar haqqında” Konstitusiya Qa-

nununun tələblərinə əsasən bir oxunuşda qəbul ediləcək.  

Beləliklə, 4-cü məsələyə keçirik. Bu məsələ “Azərbay-

can Respublikası və Qırğız Respublikasının Dövlətlərarası 

Şurasının yaradılması haqqında” Memorandumun təsdiq 

edilməsi barədədir.  Məsələyə dair məlumat vermək üçün 

Beynəlxalq münasibətlər və parlamentlərarası əlaqələr 

komitəsinin sədri Səməd Seyidova söz verirəm. Səməd 

müəllim, buyurun. 

S.Seyidov, Milli Məclisin Beynəlxalq münasibətlər və 

parlamentlərarası əlaqələr komitəsinin sədri.  

Hörmətli Sahibə xanım, hörmətli həmkarlar. Diqqətinizə 

təqdim olunan qanun layihəsi vacib, əhəmiyyətli və Azər-

baycanın milli maraqlarına tam uğun olan bir qanun layihəsi 

kimi qiymətləndirilməlidir. Aprelin 30-da Qırğızıstan Prezi-

denti Azərbaycana rəsmi səfər həyata keçirib və bu rəsmi 

səfər müddətində Azərbaycan Respublikasının Prezidenti 

hörmətli İlham Əliyev ilə görüşdə Qırğızıstan–Azərbaycan 

münasibətləri hərtərəfli müzakirə olunub. O cümlədən bu 

gün diqqətinizə təqdim olunan qanun layihəsi də məhz 

aprelin 20-də Bakı şəhərində imzalanmışdır. 

 Bu gün iclasımızın  ilk dəqiqələrində Sahibə xanım, 

Siz Qırğızıstana səfəriniz haqqında bizim hamımıza mə-

lumat verdiniz. Türkdilli Ölkələrin Parlament Assamble-

yasının 11-ci iclasında Siz də Qırğızıstan Respublikasının 

Prezidenti ilə, spikeri ilə, rəsmi şəxsləri ilə ən yüksək 

səviyyədə görüşlər keçirdiniz. İkitərəfli əlaqələr haqqında 

artıq Milli Məclisə hesabatınızı verdiniz.  

Çox maraqlıdır ki, bir neçə gün öncə Azərbaycan 

parlamentinin nümayəndə heyəti Avropa Şurasında çıxış 

edərək Qırğızıstanın maraqlarını müdafiə etmişdir. Nüma-

yəndə heyətinin üzvü hörmətli Rafael Hüseynov Qırğızıs-

tanın milli maraqları ilə bağlı çox yüksək səviyyəli bir 

çıxış etmişdir. Biz nümayəndə heyəti olaraq Qırğızıstanın 

tam lehinə öz fikirlərimizi bildirmişik. 

 Dövlətlərarası belə bir şuranın yaradılması bu əlaqələri 

yeni bir mərhələyə yüksəldir. Bu gün Mərkəzi Asiyanın 

bütün ölkələri ilə əlaqələrimiz inkişaf edir və Qırğızıstan 

bu ölkələr içərisində xüsusi əhəmiyyətli yer tutur. Ən azı 

ildə bir dəfə dövlətlər səviyyəsində toplanmaq, beynəlxalq 

təşkilatlarda bir-birimizə dəstək vermək, iqtisadi əlaqələri 

inkişaf etdirmək, türk dövlətlərinin fəlsəfəsini, birliyini, 

inkişafını təmin etmək üçün strateji planları düşünmək 

məhz bu şuranın işinin mahiyyətini təşkil edən məsələdir. 

Təbii, belə bir qanun layihəsinə Beynəlxalq münasibətlər 

və parlamentlərarası əlaqələr komitəsi yekdilliklə  səs 

vermiş və bu gün parlamentdə qəbul olunmasını tövsiyə 

etmişdir. Diqqətinizə görə sağ olun.  

Sədrlik edən. Çox sağ olun, Səməd müəllim. Mən 

düşünürəm ki, hörmətli həmkarlar, Səməd müəllim çox 

ətraflı məlumat verdi. Elə bilirəm, hamımız dəstəkləyirik. 

Əgər imkan varsa, gəlin, səsə qoyaq, qəbul edək. 

Yerdən. (Eşidilmir.) 

Sədrlik edən. Çox sağ olun. Xahiş edirəm, münasibət 

bildirin.  

 
Səsvermənin nəticələri (saat 12.20 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə:  Qəbul edildi  

 

Çox sağ olun, qanun qəbul edildi. 

İndi isə 5-ci məsələyə keçirik. Bu məsələ “Azərbaycan 

Respublikası Hökuməti ilə Qırğız Respublikası Nazirlər 

Kabineti arasında hava əlaqəsi haqqında” Sazişin təsdiq 

edilməsi barədə qanun layihəsidir. Layihəni İqtisadi siya-

sət, sənaye və sahibkarlıq komitəsinin üzvü Elnur Allah-

verdiyev təqdim edəcək. Elnur müəllim, buyurun.   

E.Allahverdiyev, Milli Məclisin İqtisadi siyasət, 

sənaye və sahibkarlıq komitəsinin üzvü.   

Təşəkkür edirəm, xanım sədr. Hörmətli xanım sədr, 

dəyərli həmkarlar. “Azərbaycan Respublikası Hökuməti 

ilə Qırğız Respublikası Nazirlər Kabineti arasında hava 

əlaqəsi haqqında” Saziş 2022-ci ilin aprelin 20-də  Bakıda  

Qırğızıstan Prezidentinin ölkəmizə səfəri zamanı imza-

lanıb. Saziş 22 maddədən və əlavədən ibarətdir. Bu saziş 

Azərbaycanla Qırğızıstan  arasında  hava əlaqələrinin 

qurulması məqsədi ilə bağlanıb. Sazişə əsasən tərəflər 

aviasiya şirkətlərinin beynəlxalq hava əlaqəsini yerinə 

yetirərkən digər tərəfin ərazisi üzərindən uçmaq, qeyri-

kommersiya məqsədləri ilə digər tərəfin ərazisində 

dayanmalar etmək, o cümlədən digər tərəfin ərazisindəki 

məntəqələrdən sərnişinlərin yükünü və poçtu götürmək və 

ya boşaltmaq məqsədi ilə  dayanmalar etmək hüquqların-

dan istifadə edirlər.  

Sazişə uyğun olaraq,  Azərbaycan Respublikası   tərə-

findən aviasiya orqanı  qismində Rəqəmsal İnkişaf və 



 264 

Nəqliyyat Nazirliyi çıxış edəcək. Sazişdə aviasiya şirkət-

lərinin təyin edilməsi, hava limanındaki istifadəyə görə 

haqlar, gömrük rüsumları və vergilərdən azad edilmə, ha-

belə tariflər, uçuşların təhlükəsizliyi və aviasiya təhlü-

kəsizliyi ilə bağlı maddələr öz əksini tapmışdır. Sazişdə 

dəyişikliklər edilməsi, onun ləğv edilməsi, qeydiyyata 

alınması, qüvvəyə minməsi, mübahisələrin həlli barədə 

maddələr də nəzərdə tutulub. 

Hörmətli həmkarlar, Qırğızıstan Respublikası ilə döv-

lətlərarası münasibətlərimizin olduqca müsbət dinamikası 

mövcuddur. Aprel ayının 19-20-də Qırğızıstan Prezidenti 

Sadır Japarovun Azərbaycan Respublikasına uğurlu rəsmi 

səfəri baş tutdu. Bir neçə gün öncə Türkdilli Ölkələrin 

Parlament Assambleyasının 11-ci plenar sessiyasında 

iştirak etmək üçün Qırğızıstan Respublikasının Çolpon-

Ata şəhərinə səfər edən Milli Məclisin sədri Sahibə xanım 

Qafarova burada ən yüksək səviyyədə məhsuldar görüşlər 

keçirdi. Xanım sədrin Qırğızıstan Joqorku Keneşinin sədri 

Talant Mamıtovla və Qırğızıstan Respublikasının 

prezidenti Sadır Japarovla  görüşləri oldu. Bir qədər geniş, 

regional miqyasda baxsaq, Orta Asiyanın qardaş türk 

dövlətləri Azərbaycanın xarici siyasət kursunda önəmli 

mövqeyə malikdirlər. Onların hər biri ilə olduqca müsbət 

həm siyasi, həm də iqtisadi münasibətlərimiz var.  Qır-

ğızıstan da bu baxımdan istisna deyil. Bütün bunları nə-

zərə alaraq, layihəyə müsbət münasibət bildirməyinizi xa-

hiş edirəm. Təşəkkür edirəm.  

Sədrlik edən. Elnur müəllim, çox sağ olun.  

Səməd müəllim, bu məsələyə sizin komitədə də baxılıb. 

Xahiş edirəm, komitənin rəyini bildirəsiniz.  

S.Seyidov. Hörmətli Sahibə xanım, bəli, baxmışıq. Ən 

yüksək səviyyədə qiymətləndiririk. Nə qədər belə çox əla-

qələr olsa, o qədər yaxşıdır. Yekdilliklə də səs vermişik. 

Diqqətinizə görə sağ olun.  

Sədrlik edən. Səməd müəllim, çox sağ olun. 

Mən görürəm, Razi müəllim ikinci dəfə yazılıb.  

Qırğızıstan məsələsi ilə bağlıdır çıxışınız, yoxsa ayrı bir 

məsələ ilə?  

Yerdən. (Eşidilmir.)  

Sədrlik edən. Razi müəllim, buyurun.  

R.Nurullayev. Hörmətli xanım sədr, təşəkkür edirəm. 

Əslində, mən elə bildim ki, 4-cü və 5-ci məsələlər birlikdə 

müzakirə olunur, ona görə yazılmışdım. Əslində, mən 4-cü 

ilə bağlı deyil, 5-ci məsələ ilə  bağlı çıxış etmək istəyir-

dim.  

Sədrlik edən. Buyurun.  

R.Nurullayev. Xanım sədr, mən çox qısa şəkildə. Mən 

bu qanunu dəstəkləyirəm və çox önəmli hesab edirəm. 

Amma əleyhinə səs verəcəyəm. Səbəb də budur ki, mən 

bunu, sadəcə, təyyarə biletlərinin baha olmasına diqqəti 

cəlb etmək üçün edirəm. Ona görə də mənim hörmətli 

həmkarlarım, müvafiq komitə sədrləri və üzvləri bunu 

hörmətsizlik kimi qəbul etməsinlər. Sadəcə olaraq, doğru-

dan da, Azərbaycanda təyyarə biletləri bahadır. Azərbay-

candan uçuşları həyata keçirmək üçün vətəndaşlarımız bu 

imkandan istifadə edə bilmir və Azərbaycanda fəaliyyət 

göstərmək üçün digər ölkələrin hava yolları şirkətlərinə də 

şərait yaradılmır. Bu baxımdan mən bu məsələyə diqqəti bir 

daha cəlb etmək üçün bu məsələnin əleyhinə səs verirəm. 

İkinci isə mən quru sərhədlərin açılmaması ilə bağlı 

etiraz olaraq bunun əleyhinə səs verirəm ki, məsələyə diq-

qət daha çox cəlb olunsun. Təşəkkür edirəm. 

Sədrlik edən. Razi müəllim, hələ bilinmir, biletlər ne-

çəyə olacaq. Bu bir. İkinci də, Sizin dediyinizin bu 

qanunla heç bir əlaqəsi yoxdur.  Mən çox təəssüf edirəm 

ki, söz verdim.  Xahiş edirəm, münasibət bildirin.  

 
Səsvermənin nəticələri (saat 12.26 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə:  Qəbul edildi  

 

Çox sağ olun, qanun layihəsi qəbul edildi. 

Hörmətli həmkarlar, biz gündəliyin 6-cı məsələsinə 

keçirik. Gədəbəy, Qoşa, Ordubad qrupu (Piyazbaşı, Ağ-

yurd, Şəkərdərə, Kələki), Söyüdlü, Qızılbulaq və Vejnəli 

perspektiv qızıl filiz yataqlarının kəşfiyyatı, işlənməsi və 

hasilatın pay bölgüsü haqqında Azərbaycan Respubli-

kasının “Azərqızıl” Dövlət Şirkəti ilə R.V. İnvestment 

Group Services, LLC ABŞ arasında bağlanmış Sazişdə 

Dəyişiklik sənədinin qəbul və təsdiq edilməsi, həyata keçi-

rilməsinə icazə verilməsi barədə  qanun layihəsi müzakirə-

yə təqdim edilir. Qeyd edim ki, bu qanun layihəsi də bey-

nəlxalq sazişlə bağlı olduğuna görə bir oxunuşda qəbul 

ediləcək. 

 Məsələyə dair məlumat vermək üçün Təbii ehtiyatlar, 

energetika və ekologiya komitəsinin sədri Sadiq Qur-

banova söz verirəm. Sadiq müəllim, buyurun.  

S.Qurbanov, Milli Məclisin Təbii ehtiyatlar, ener-

getika və ekologiya komitəsinin sədri.  

Çox sağ olun. Dəyərli Sahibə xanım, hörmətli millət 

vəkilləri. Bəli, Gədəbəy, Qoşa, Ordubad qrupu (Piyazbaşı, 

Ağyurd, Şəkərdərə, Kələki), Söyüdlü, Qızılbulaq və 

Vejnəli perspektiv qızıl filiz yataqlarının kəşfiyyatı, işlən-

məsi və hasilatın pay bölgüsü haqqında Azərbaycan Res-

publikasının “Azərqızıl” Dövlət Şirkəti ilə R.V. İn-

vestment Group Services, LLC ABŞ arasında bağlanmış 

Sazişdə Dəyişiklik layihəsidir. Bunu diqqətinizə çatdırım 

ki, “Azərqızıl” Dövlət Şirkəti ilə podratçı arasında 1997-ci 

il avqustun 20-də saziş bağlanıb. Saziş 1998-ci il martın 

17-də 456-1Q nömrəli Qanunla təsdiq olunub, aprelin 30-da 

dərc edilib. Bu gün də burada dəyişiklik aparılır.  

Nəzərinizə çatdıraq ki, bu dəyişikliyin əsas mahiy-

yətində bir neçə məsələ durur. Bunlardan da birincisi odur 

ki, sazişdə adı çəkilən “Azərqızıl” adı Ekologiya və Təbii 

Sərvətlər Nazirliyi adı ilə əvəz edilmişdir. Çünki bu 

müqavilə bağlananda Ekologiya və Təbii Sərtlər Nazirliyi 

təşkil olunmamışdı, formalaşmamışdı. Sonradan 2000-ci il 

yanvarın 22-də “Azərqızıl”  ləğv olunaraq onun hüquqi 

varisi kimi  Ekologiya və Təbii Sərvətlər Nazirliyi çıxış 

etdiyindən sazişdə nəzərdə tutulan hüquq və vəzifələr 

Ekologiya və Təbii Sərvətlər Nazirliyinə keçir.  

İkincisi, burada əsas məsələ R.V. İnvestment şirkətinin 

müraciətinə əsasən 1997-ci ildəki sazişə  dəyişiklik edilir. 

O, Söyüdlü – Zod kontrakt sahəsindən imtina edir və əvə-

zində Xarxar, Dəmirli və Qaradağ ərazilərində saziş 

sahəsində öz fəaliyyətini davam etdirəcəkdir. Nəhayət, 

sazişin adının dəyişdirilməsidir. Adı dəyişilərkən həmin 

bu adlar – Xarxar, Dəmirli və Qaradağ adları həmin sazişə 

daxil edilir.  

Əsas məsələlərdən də biri bundan ibarətdir ki, o vaxt  

bu saziş bağlanarkən Söyüdlü mədən filiz yatağının,  Qı-

zılbulaq  mədən filiz yatağının, Vejnəli mədən filiz yatağı-

nın əraziləri Ermənistan Respublikasının silahlı qüvvələ-

rinin işğalı, onların nəzarəti altında olmuşdur.  Podratçı o 

dövrdə hazırlıq dövrü, kəşfiyyat dövrü və əlavə kəşfiyyat 

dövrü  ilə  əlaqədar nəzərdə tutulan işləri həyata keçirə bil-

məmişdir. Bu gün sevindirici haldır ki, müzəffər Ali Baş 

Komandanın rəhbərliyi ilə və müzəffər ordumuzun şücaəti 

ilə o torpaqlar işğaldan azad edilmişdir. Həmin ərazilərdə 

Azərbaycan dövlətinin özünə məxsus olan ehtiyatları artıq 

Azərbaycan xalqının istifadəsinə verməsi üçün şərait 

yaranıb. 

Burada olan yeganə Qızılbulaq mədən filiz yatağının və 

Dəmirli mədən filiz yatağının yerləşdiyi ərazilərdə isə bu 

gün rus sülhməramlı qüvvələri yerləşir.  Sazişdə qalan 

məsələlərin əksəriyyəti texniki xarakterlidir. Ona görə də 

millət vəkillərindən xahiş edirəm, cənab Prezidentin mək-

tubu ilə daxil olmuş bu sazişdə dəyişiklik edilməsi ilə bağ-

lı sənədə müsbət rəy versinlər. Əvvəlcədən öz təşəkkürü-

mü bildirirəm.  

Sədrlik edən. Sadiq müəllim, sağ olun. 

Səməd müəllim, məsələyə sizin komitədə də baxılıb. 

Xahiş edirəm, münasibət bildirin.  

S.Seyidov. Çox sağ olun, hörmətli xanım sədr. Bəli, 

komitəmizdə baxmışıq. Hesab edirik ki, həddindən artıq 

vacib və əhəmiyyətli olan bir məsələdir. Texniki məsələlər 

haqqında hörmətli Sadiq müəllim artıq məlumat verdi. 

Ancaq burada böyük bir mənəvi, fəlsəfi və içərisində 

azərbaycançılığı ehtiva edən bir məsələ var. Biz öz torpaq-

larımıza sahib çıxırıq. Öz torpaqlarımızın sərvətlərini özü-

müz istifadə edirik. İşğaldan azad etmişik. Ona görə komi-

tədə biz bu sazişə ikiəlli səs vermişik və hörmətli   həm-

karlardan da eyni cür səs verməyi  xahiş edirəm. Sağ olun.  

Sədrlik edən. Səməd müəllim, çox sağ olun. 

Siyavuş müəllim, Siz yazılmısınız. Çıxışınız bununla 

bağlıdır? Bununla bağlı deyilsə, mən səsə qoyuram. 

Yerdən. (Eşidilmir.) 

Sədrlik edən. Bununla? Sizi başa düşmədim. Onda 

buyurun.  

S.Novruzov. Təşəkkür edirəm. Hörmətli xanım sədr,  

elə məsələ ilə bağlı qeyd etmək istərdim, bilirik ki, bizim 

torpaqlarımızda olan təbii sərvətlərimiz ermənilər tərəfin-

dən kifayət qədər daşınıb aparılıbdır. Meşələrdə, çaylarda 

olduğu kimi, qızıl sənayesində də Kəlbəcərdə 20 ildən 

artıq Azərbaycanın təbii sərvəti daşınıbdır. Bununla bağlı, 

mən hesab edirəm ki, hər müqavilədə biz məsələ qaldır-

malıyıq. Beynəlxalq hüquq tələb etməliyik, onları məhkə-

mələrə verməliyik ki, Azərbaycan xalqının sərvətini daşı-

yıb aparıblar. Biz indi dağıdılmış evlərin, mədəniyyət abi-

dələrinin və digərlərinin pasportlaşdırılması siyasətini apa-

rırıq, pasportlaşdırılır. O cümlədən sənaye obyektlərinin 

də  pasportlaşdırılması məsələsi ciddi məsələdir. 

 Mən hesab edirəm, bu cür sazişlər qəbul olunanda hər 

halda preambulada bir kəlmə də bunların xatırlatmasına 

ehtiyac ola bilərdi ki, vaxtı ilə işğal altında olan ərazilə-

rimizdə ermənilər Azərbaycanın qızıl sənayesinə çox ciddi 

ziyan vurubdur. Bu, məhz xaricdə yerləşən onların ayrı-

ayrı firmaları, şirkətləri tərəfindən həyata keçirilir. Biz tək 

sərhədlər vasitəsi ilə deyil, ümumiyyətlə, Azərbaycana 

vurduğu maddi ziyanlar səbəbindən də Ermənistanı bey-

nəlxalq aləmdə sıxışdırmalıyıq. Təşəkkür edirəm.     

Sədrlik edən. Sağ olun. 

Xahiş edirəm, qanun layihəsinə münasibət bildirin. Bu-

yurun.   

 
Səsvermənin nəticələri (saat 12.34 dəq.) 

Lehinə 106 

Əleyhinə 0 

Bitərəf 0 

Səs vermədi 0 

İştirak edir 106 

Nəticə:  Qəbul edildi  

 

Çox sağ olun, qanun qəbul edildi.  

7-ci məsələyə keçirik.  Bu məsələ Azərbaycan Res-

publikasının 2021-ci il dövlət büdcəsinin icrası haqqında  

qanun layihəsidir.  Qeyd edim ki, qanun layihəsi üçüncü 

oxunuşda müzakirəyə təqdim olunur. Məsələyə dair 

məlumat vermək üçün Tahir müəllim, mən yenə də Sizə 

üzümü tuturam. Buyurun, məlumat verin, xahiş edirəm.  

T.Mirkişili. Çox sağ olun, hörmətli sədr. Hörmətli 

həmkarlar, qeyd edim ki, 2021-ci ilin dövlət  büdcəsinin 

icrası haqqında qanun layihəsi, xanım sədr, Sizin də qeyd 

etdiyiniz kimi, üçüncü oxunuşda müzakirə olunur. Biz 

birinci və ikinci oxunuşlar zamanı bu layihə haqqında 

kifayət qədər məlumat vermişik. 21 deputat həmkarım hər 

iki layihə üzrə çıxış edib, öz suallarını və mülahizələrini 

bildiriblər. İkinci oxunuş zamanı maliyyə naziri tərəfindən 

bu suallara ətraflı izahat və cavablar verilmişdir.  

Qısa qeyd etmək istərdim ki, 2021-ci ilin  dövlət büd-

cəsinin gəlirləri  26 milyard 396,3 milyon manat proqnoz-

la müqayisədə 969,3 milyon  manat çox icra olunmuşdur. 

Xərcləri isə 27 milyard 422,4 milyon manat, yəni təsdiq 

olunmuş rəqəmin 96,1 faizi səviyyəsində icra olunmuşdur. 

2021-ci il üçün dövlət büdcəsinin kəsiri 1 milyard 26,1 

milyon manat təşkil etmişdir ki, bu da proqnozlaşdırılmış 

kəsirdən  2 milyard 90 milyon manat az olmuşdur. 2021-ci 

ilin sonunda xarici dövlət borcunun  ÜDM-ə nisbəti  14,9 

faizi olmuşdur.  

Beləliklə, hesab edirik ki, 2021-ci ilin dövlət büdcə-

sinin icrası Azərbaycan Respublikasının Prezidenti möhtə-

rəm cənab İlham Əliyevin müəyyən etdiyi inkişaf və 

dəstək kursunun ardıcıl həyata keçirilməsi, strateji dövlət 

vəzifələrinin yerinə yetirilməsi, əhalinin sosial müdafiəsi-

nin yaxşılaşdırılması, ölkədə makroiqtisadi sabitliyin qo-

runması istiqamətində qarşıya qoyulan hədəflərə çatmaqda 

lazımi maliyyə təminatı yaratmışdır. Bütün bunları nəzərə 

alaraq, Azərbaycan Respublikasının Prezidenti tərəfindən 

təqdim olunmuş 2021-ci il dövlət büdcəsinin icrası haq-

qında qanun layihəsini üçüncü oxunuşda da dəstəkləmə-

yinizi sizdən xahiş edirəm. Diqqətinizə görə minnətdaram.      

Sədrlik edən. Çox sağ olun, Tahir müəllim. Qanun la-

yihəsini mən səsə qoyuram. Buyurun, münasibət bildirin.  

 
Səsvermənin nəticələri (saat 12.36 dəq.) 

Lehinə 103 

Əleyhinə 1 

Bitərəf 0 

Səs vermədi 1 

İştirak edir 105 

Nəticə:  Qəbul edildi  

 

Çox sağ olun, qanun layihəsi üçüncü oxunuşda qəbul 

edildi.  

Hörmətli həmkarlar, bizim 8 məsələmiz qalır. Bu mə-

sələlərin hamısı ikinci oxunuşda olan qanun layihələridir. 

Biz indi gündəliyin 8-ci məsələsinə keçirik. Bu məsələ 

Vergi Məcəlləsində dəyişiklik edilməsi haqqında qanun 

layihəsidir. Məsələyə dair, Tahir müəllim, buyurun, Siz 

məlumat verin.  

T.Mirkişili. Hörmətli xanım sədr, hörmətli həmkarlar. 

Vergi Məcəlləsində təklif olunan dəyişikliklər özəl bay-

tarlıq xidmətinin,  hüquqi şəxslərin əlavə dəyər vergisin-

dən azad olunması, fərdi baytarlıq xidmətinin isə sadələş-

miş formada ayda 20 manat vergiyə cəlb olunması ilə 

bağlıdır. Birinci oxunuşdan sonra həmkarlarım tərəfindən 

hər hansı bir  təklif daxil olmadığına görə qanun layihəsi 

olduğu formada müzakirəyə təqdim olunmuşdur. Dəstək-

ləməyinizi xahiş edirəm. Çox sağ olun.   

Sədrlik edən. Tahir müəllim, çox sağ olun. 

Hörmətli həmkarlar, ikinci oxunuşdur, xahiş edirəm, 

qanun layihəsinə əvvəlcə əsas kimi münasibət bildirin. 

 
Səsvermənin nəticələri (saat 12.37 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə:  Qəbul edildi  

 

Çox sağ olun, qanun layihəsi əsas kimi qəbul edildi.  

İndi isə, hörmətli həmkarlar, çıxış etmək istəyən yox-

dur. Mən qanun layihəsini maddələr üzrə səsə qoyacağam. 

Bu qanun layihəsində 2 maddə var. 1-ci maddəyə, xahiş 

edirəm, münasibət bildirin. 

  
Səsvermənin nəticələri (saat 12.38 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə:  Qəbul edildi  

Çox sağ olun, 1-ci maddə qəbul edildi. 

İndi isə 2-ci maddəni mən səsə qoyuram. Buyurun. 

 
Səsvermənin nəticələri (saat 12.38 dəq.) 

Lehinə 102 

Əleyhinə 0 

Bitərəf 0 

Səs vermədi 1 

İştirak edir 103 

Nəticə:  Qəbul edildi  

 

Çox sağ olun, 2-ci maddə də qəbul edildi.  

 İndi isə qanun layihəsinə bütövlükdə münasibət bil-

dirin. Buyurun.  

 
Səsvermənin nəticələri (saat 12.39 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə:  Qəbul edildi  

 

Çox sağ olun, qanun layihəsi ikinci oxunuşda qəbul 

edildi. 

  Növbəti məsələyə keçirik. Bu, 9-cu məsələdir. “Azər-

baycan Respublikasının İnsan hüquqları üzrə müvəkkili 

(ombudsman) təsisatının 20 illiyi (2002–2022)” Azər-

baycan Respublikasının yubiley medalının təsis edilməsi 

ilə əlaqədar “Azərbaycan Respublikasının orden və medal-

larının təsis edilməsi haqqında” Qanunda dəyişiklik edil-

məsi barədə qanun layihəsidir. Məsələyə dair məlumat 

vermək üçün Hüquq siyasəti və dövlət quruculuğu 



 274 

komitəsinin üzvü Nizami Səfərova söz verirəm. Nizami 

müəllim, buyurun.  

  N.Səfərov, Milli Məclisin Hüquq siyasəti və dövlət 

quruculuğu komitəsinin üzvü.  

Hörmətli xanım sədr, hörmətli Milli Məclisin deputat-

ları. Müzakirəyə təqdim edilən qanun layihəsi birinci oxu-

nuşda konseptual cəhətdən qəbul edilmişdir. Birinci oxu-

nuşdan sonra mətndə hər hansı bir dəyişikliyin aparıl-

mamasını nəzərə alaraq, xahiş edirəm, ikinci oxunuşda 

qəbul edilməsinə səs verəsiniz.   

Sədrlik edən. Nizami müəllim, çox sağ olun. 

Hörmətli həmkarlar,  biz qanun layihəsini əsas kimi 

qəbul etməliyik. Buyurun, əsas kimi münasibət bildirin.  

 
Səsvermənin nəticələri (saat 12.40 dəq.) 

Lehinə 102 

Əleyhinə 0 

Bitərəf 0 

Səs vermədi 1 

İştirak edir 103 

Nəticə:  Qəbul edildi  

 

Çox sağ olun, qanun layihəsi əsas kimi qəbul edildi. 

Çıxış etmək istəyən yoxdur. İndi isə mən məsələni 

maddələr üzrə səsə qoyacağam. Bu qanun layihəsi 3 mad-

dədən ibarətdir. Xahiş edirəm, 1-ci maddəyə münasibət 

bildirin. 

 
Səsvermənin nəticələri (saat 12.40 dəq.) 

Lehinə 102 

Əleyhinə 0 

Bitərəf 0 

Səs vermədi 0 

İştirak edir 102 

Nəticə:  Qəbul edildi  

 

Qəbul edildi.  

2-ci maddəni səsə qoyuram. Buyurun.  

 
Səsvermənin nəticələri (saat 12.41 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə:  Qəbul edildi  

 

Çox sağ olun, 2-ci maddə də qəbul edildi.  

3-cü maddəni mən indi səsə qoyuram. Buyurun. 

 
Səsvermənin nəticələri (saat 12.41 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə:  Qəbul edildi  

 

Çox sağ olun, qəbul edildi. 

İndi isə, hörmətli həmkarlar, qanun layihəsini mən 

bütövlükdə səsə qoyuram. Buyurun. 

 
Səsvermənin nəticələri (saat 12.41 dəq.) 

Lehinə 102 

Əleyhinə 0 

Bitərəf 0 

Səs vermədi 1 

İştirak edir 103 

Nəticə:  Qəbul edildi  

 

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, ötən iclasda da mən demişdim, 

gündəliyin 10-cu məsələsindən başlayaraq son 6 məsələsi 

möhtərəm cənab Prezidentin bir məktubu ilə Milli Məclisə 

daxil olub və mahiyyətcə bir-birinə yaxın olan qanun 

layihələridir. Odur ki, təklif edirəm, bu məsələlərin təqdi-

matları ayrılıqda edilsə də, müzakirələr birgə aparılsın və 

səsvermə də həmişə olduğu kimi, ayrılıqda aparılacaq. 

 Belə ki, gündəliyin 10-cu məsələsi “Azərbaycan Res-

publikasının İnsan hüquqları üzrə müvəkkili (ombudsman) 

haqqında” Azərbaycan Respublikasının Konstitusiya Qa-

nununda dəyişiklik edilməsi barədə  qanun layihəsidir, 11-ci 

məsələ “Konstitusiya Məhkəməsi haqqında” Qanunda, 12-ci 

məsələ “Məhkəmələr və hakimlər haqqında” Qanunda,  13-cü 

məsələ “Azərbaycan Respublikası Milli Məclisi deputatının 

statusu haqqında” Qanunda, 14-cü məsələ “Hesablama Pala-

tası haqqında” Qanunda, 15-ci məsələsi isə Vergi Məcəl-

ləsində dəyişiklik edilməsi haqqında qanun layihələridir.  

Gündəliyin 10-cu, 11-ci, 12-ci və 13-cü  məsələləri 

barəsində məlumat vermək üçün Milli Məclis sədrinin 

birinci müavini, Hüquq siyasəti və dövlət quruculuğu ko-

mitəsinin sədri hörmətli Əli Hüseynliyə söz verirəm. Əli 

müəllim, buyurun.  

Ə.Hüseynli, Milli Məclis sədrinin birinci müavini, Hü-

quq siyasəti və dövlət quruculuğu komitəsinin sədri.  

Çox sağ olun, hörmətli xanım sədr. Mən cənab Prezi-

dent tərəfindən təqdim olunmuş və bizim komitəyə aid 



 277 

olan bu layihələr haqqında birinci oxunuşda geniş mə-

lumat vermişdim. Bir daha vurğulamaq istəyirəm ki, bu 

layihələrin təqdim olunmasında məqsəd icra hakimiyyəti 

orqanlarında artıq təkmilləşdirilmiş əmək haqqı sisteminə 

həm də qanunvericilik və məhkəmə hakimiyyətinin də uy-

ğunlaşdırmasından ibarətdir. Ona görə bir daha münasibət 

bildirməyinizi xahiş edirəm. Çox sağ olun. 

Sədrlik edən. Əli müəllim, çox sağ olun. 

 14-cü və 15-ci məsələlər barəsində, Tahir müəllim, 

xahiş edirəm, Siz məlumat verin. Buyurun. 

T.Mirkişili. Hörmətli sədr, 14-cü məsələ də hörmətli 

Əli müəllimin dediyi kimi, eyni yanaşmanın Hesablama 

Palatasının əməkdaşlarına və auditorlarına tətbiq olunması 

və maaşın birbaşa qanunda göstərilməsidir. 

 15-ci məsələ isə mən demişdim, bir daha xatırlatmaq 

istəyirəm ki, bildiyiniz kimi, əvvəlki  qanunvericilik akt-

larında Milli Məclis deputatlarına təmsilçiliklə bağlı əla-

vələr verilirdi. Bu əlavələr vergidən azad edilirdi. Hazırda 

bu əlavələr ödənmədiyi, ləğv olunduğu üçün Vergi Mə-

cəlləsindən bu maddə çıxarılıb. Beləliklə, xatırladım ki, 

bundan sonra Milli Məclis deputatının aldığı maaş tam 

həcmdə vergiyə cəlb olunacaq. Diqqətinizə görə minnət-

daram. Çox sağ olun.  

Sədrlik edən. Tahir müəllim, çox sağ olun.  

Hörmətli həmkarlar,  ikinci oxunuşdur deyə, qanun la-

yihələri əvvəlcə əsas kimi qəbul edilməlidir. Ona görə 

mən bir-bir bu qanun layihələrini əsas kimi səsə qoyaca-

ğam. Xahiş edirəm, 10-cu məsələnin əsas kimi qəbul edil-

məsinə münasibət bildirəsiniz. Buyurun. 

 
Səsvermənin nəticələri (saat 12.45 dəq.) 

Lehinə 100 

Əleyhinə 1 

Bitərəf 0 

Səs vermədi 1 

İştirak edir 102 

Nəticə:  Qəbul edildi  
 

Çox sağ olun, bu qanun layihəsi əsas kimi qəbul edildi.  

11-ci məsələni mən əsas kimi səsə qoyuram. Buyurun, 

münasibət bildirin. 
 

Səsvermənin nəticələri (saat 12.45 dəq.) 

Lehinə 105 

Əleyhinə 0 

Bitərəf 0 

Səs vermədi 0 

İştirak edir 105 

Nəticə:  Qəbul edildi  
 

Çox sağ olun, qəbul edildi.  

12-ci məsələni mən əsas kimi səsə qoyuram. Buyurun. 
 

Səsvermənin nəticələri (saat 12.45 dəq.) 

Lehinə 102 

Əleyhinə 0 

Bitərəf 0 

Səs vermədi 0 

İştirak edir 102 

Nəticə:  Qəbul edildi  
 

  Çox sağ olun, qəbul edildi. 

  İndi isə 13-cü məsələni  əsas kimi səsə qoyuram. 
 

Səsvermənin nəticələri (saat 12.46 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə:  Qəbul edildi  

 

Çox sağ olun, əsas kimi qəbul edildi. 

14-cü məsələni mən əsas kimi səsə qoyuram. Buyurun. 

 
Səsvermənin nəticələri (saat 12.46 dəq.) 

Lehinə 103 

Əleyhinə 0 

Bitərəf 0 

Səs vermədi 1 

İştirak edir 104 

Nəticə:  Qəbul edildi  

 

Çox sağ olun, bu qanun layihəsi də əsas kimi qəbul 

edildi. 

 İndi isə 15-ci məsələni mən səsə qoyuram. Buyurun, 

əsas kimi münasibət bildirin. 

 
Səsvermənin nəticələri (saat 12.47 dəq.) 

Lehinə 102 

Əleyhinə 0 

Bitərəf 0 

Səs vermədi 1 

İştirak edir 103 

Nəticə:  Qəbul edildi  

 

Çox sağ olun,  bu qanun layihəsi də əsas kimi qəbul 

edildi. 

Hörmətli həmkarlar, çıxış etmək istəyən yoxdur. Mən 

qanun layihələrini maddələr üzrə və sonra hər bir qanunu 

bütövlükdə səsə qoyacağam. 1-ci məsələ, yəni “Azərbay-

can Respublikasının İnsan hüquqları üzrə müvəkkili (om-

budsman) haqqında” Konstitusiya Qanununda dəyişiklik 

edilməsi barədə Konstitusiya qanununun layihəsi 2 mad-

dədən ibarətdir. İndi isə xahiş edirəm, 1-ci maddəyə mü-

nasibət bildirin. Buyurun. 

 
Səsvermənin nəticələri (saat 12.47 dəq.) 

Lehinə 105 

Əleyhinə 0 

Bitərəf 0 

Səs vermədi 0 

İştirak edir 105 

Nəticə:  Qəbul edildi  

 

Çox sağ olun, 1-ci maddə qəbul edildi.  

İndi isə 2-ci maddəni səsə qoyuram. Buyurun. 

 
Səsvermənin nəticələri (saat 12.48 dəq.) 

Lehinə 102 

Əleyhinə 0 

Bitərəf 0 

Səs vermədi 1 

İştirak edir 103 

Nəticə:  Qəbul edildi  

 

Çox sağ olun, 2-ci maddə də qəbul edildi. 

İndi isə mən 10-cu məsələni bütövlükdə səsə qoyuram. 

Buyurun. 

 
Səsvermənin nəticələri (saat 12.48 dəq.) 

Lehinə 104 

Əleyhinə 0 

Bitərəf 0 

Səs vermədi 0 

İştirak edir 104 

Nəticə:  Qəbul edildi  

 

Çox sağ olun, Konstitusiya qanunu ikinci oxunuşda 

qəbul edildi.  

Hörmətli həmkarlar, “Konstitusiya Məhkəməsi haqqın-

da” Qanunda dəyişiklik edilməsi barədə qanun layihəsində 

2 maddə var. Xahiş edirəm, 1-ci maddəyə münasibət bil-

dirin. Buyurun. 
 

Səsvermənin nəticələri (saat 12.49 dəq.) 

Lehinə 104 

Əleyhinə 0 

Bitərəf 0 

Səs vermədi 1 

İştirak edir 105 

Nəticə:  Qəbul edildi  
 

Çox sağ olun. 1-ci maddə qəbul edildi. 

İndi isə 2-ci maddəni səsə qoyuram. Buyurun. 
 

Səsvermənin nəticələri (saat 12.49 dəq.) 

Lehinə 101 

Əleyhinə 0 

Bitərəf 0 

Səs vermədi 1 

İştirak edir 102 

Nəticə:  Qəbul edildi  
 

Çox sağ olun, 2-ci maddə də qəbul edildi.  

İndi isə xahiş edirəm, qanun layihəsinə bütövlükdə mü-

nasibət bildirəsiniz.  

Səsvermənin nəticələri (saat 12.49 dəq.) 

Lehinə 105 

Əleyhinə 0 

Bitərəf 0 

Səs vermədi 0 

İştirak edir 105 

Nəticə:  Qəbul edildi  
 

 Çox sağ olun, qanun layihəsi ikinci oxunuşda qəbul 

edildi. 

 Hörmətli həmkarlar,  “Məhkəmələr və hakimlər haq-

qında” Qanununda dəyişiklik edilməsi barədə qanun layi-

həsində də 2 maddə var. Beləliklə, xahiş edirəm, 1-ci mad-

dəyə münasibət bildirin. Buyurun.  
 

Səsvermənin nəticələri (saat 12.50 dəq.) 

Lehinə 105 

Əleyhinə 0 

Bitərəf 0 

Səs vermədi 0 

İştirak edir 105 

Nəticə:  Qəbul edildi  
 

Çox sağ olun, 1-ci maddə qəbul edildi. 

İndi isə 2-ci maddəni səsə qoyuram. Buyurun, münasi-

bət bildirin. 
 

Səsvermənin nəticələri (saat 12.50 dəq.) 

Lehinə 105 

Əleyhinə 0 

Bitərəf 0 

Səs vermədi 0 

İştirak edir 105 

Nəticə:  Qəbul edildi  

Çox sağ olun, 2-ci maddə də qəbul edildi. 

İndi isə mən qanun layihəsinə bütövlükdə münasibət 

bildirməyinizi xahiş edəcəyəm. Buyurun.  

 
Səsvermənin nəticələri (saat 12.51 dəq.) 

Lehinə 102 

Əleyhinə 0 

Bitərəf 0 

Səs vermədi 1 

İştirak edir 103 

Nəticə:  Qəbul edildi  

 

Çox sağ olun, qəbul edildi. 

Hörmətli həmkarlar, “Azərbaycan Respublikası Milli 

Məclisi deputatının statusu haqqında” Qanununda dəyi-

şiklik edilməsi barədə qanun layihəsində də 2 maddə var. 

Xahiş edirəm, 1-ci maddəyə münasibət bildirin. Buyurun. 

 
Səsvermənin nəticələri (saat 12.51 dəq.) 

Lehinə 103 

Əleyhinə 1 

Bitərəf 0 

Səs vermədi 0 

İştirak edir 104 

Nəticə:  Qəbul edildi  

 

Çox sağ olun, 1-ci maddə qəbul edildi. 

İndi isə 2-ci maddəni mən səsə qoyuram. Buyurun. 

 
Səsvermənin nəticələri (saat 12.52 dəq.) 

Lehinə 103 

Əleyhinə 1 

Bitərəf 0 

Səs vermədi 0 

İştirak edir 104 

Nəticə:  Qəbul edildi  

 

Çox sağ olun, 2-ci maddə də qəbul edildi. 

Siyavuş müəllim, problem var nə isə? Onda xahiş 

edirəm, səsverməmizi davam edək. İndi isə xahiş edirəm, 

qanun layihəsinə bütövlükdə münasibət bildirəsiniz. 

  
Səsvermənin nəticələri (saat 12.52 dəq.) 

Lehinə 104 

Əleyhinə 1 

Bitərəf 0 

Səs vermədi 0 

İştirak edir 105 

Nəticə:  Qəbul edildi  

 

Çox sağ olun, qanun layihəsi ikinci oxunuşda qəbul 

edildi. 

 Hörmətli həmkarlar, Hesablama Palatası haqqında 

qanun layihəsində dəyişiklik edilməsi barədə qanun layi-

həsində də 2 maddə var. Xahiş edirəm, 1-ci maddəyə mü-

nasibət bildirin. Buyurun. 

 
Səsvermənin nəticələri (saat 12.53 dəq.) 

Lehinə 103 

Əleyhinə 1 

Bitərəf 0 

Səs vermədi 1 

İştirak edir 105 

Nəticə:  Qəbul edildi  

 

Çox sağ olun. 1-ci maddə qəbul edildi. 

 2-ci maddəni səsə qoyuram. Buyurun. 

 
Səsvermənin nəticələri (saat 12.53 dəq.) 

Lehinə 104 

Əleyhinə 1 

Bitərəf 0 

Səs vermədi 0 

İştirak edir 105 

Nəticə:  Qəbul edildi 

 

 Çox sağ olun, qəbul edildi. 

 İndi isə mən qanun layihəsini bütövlükdə səsə qoyu-

ram. Buyurun.  

 
Səsvermənin nəticələri (saat 12.53 dəq.) 

Lehinə 103 

Əleyhinə 1 

Bitərəf 0 

Səs vermədi 0 

İştirak edir 104 

Nəticə:  Qəbul edildi  

 

Çox sağ olun, qanun layihəsi ikinci oxunuşda qəbul 

edildi.  

 Hörmətli həmkarlar, Vergi Məcəlləsində dəyişikliklər 

edilməsi haqqında qanun layihəsində də 2 maddə var. 

Xahiş edirəm, 1-ci maddəyə münasibət bildirin. Buyurun. 

 
Səsvermənin nəticələri (saat 12.54 dəq.) 

Lehinə 104 

Əleyhinə 0 

Bitərəf 0 

Səs vermədi 0 

İştirak edir 104 

Nəticə:  Qəbul edildi  

 

Çox sağ olun. 1-ci maddə qəbul edildi. 

Mən indi 2-ci maddəni səsə qoyuram. Buyurun. 

 
Səsvermənin nəticələri (saat 12.54 dəq.) 

Lehinə 105 

Əleyhinə 0 

Bitərəf 0 

Səs vermədi 1 

İştirak edir 106 

Nəticə:  Qəbul edildi  

 

Çox sağ olun, 2-ci maddə də qəbul edildi. 

İndi isə mən qanun layihəsinə bütövlükdə münasibət 

bildirməyinizi xahiş edirəm. Buyurun.  

 
Səsvermənin nəticələri (saat 12.55 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə:  Qəbul edildi  

 

Çox sağ olun, qanun layihəsi ikinci oxunuşda qəbul 

edildi. 

 Hörmətli həmkarlar, iclasımız başa çatdı. Hamıya 

təşəkkür edirəm. Bizim növbəti iclasımız sabahdır, saat 

11-də görüşürük. Sağ olun. 

ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

NÖVBƏDƏNKƏNAR 

X SESSİYASI İCLASININ 

 

PROTOKOLU № 98 
 

Milli Məclisin iclas salonu. 

29 iyun 2022-ci il. 
 

İclasa Azərbaycan Respublikası Milli Məclisinin 

sədri Sahibə Qafarova sədrlik etmişdir. 
 

İclasda Milli Məclisin 104 deputatı iştirak etmişdir. 
 

Qeydiyyat (saat 11.01 dəq.) 

İştirak edir 101 

Yetərsay 83 
 

 İclasa dəvət olunmuşlar: 
 

Anar Kərimov, Azərbaycan Respublikası əmək və 

əhalinin sosial müdafiəsi nazirinin müavini. 

Rauf Səlimov, Azərbaycan Respublikası Dövlət Statis-

tika Komitəsi sədrinin müavini. 

Vüqar Gülməmmədov, Azərbaycan Respublikası 

Hesablama Palatasının sədri. 

Azər Əmiraslanov, Azərbaycan Respublikası Nazirlər 

Kabinetinin İqtisadiyyat və maliyyə-kredit siyasəti 

şöbəsinin müdiri. 

İlkin Vəliyev, Azərbaycan Respublikasının İqtisadiyyat 

Nazirliyi yanında Dövlət Vergi Xidməti rəisinin müavini. 

Natiq Şirinov, Azərbaycan Respublikasının İqtisadiy-

yat Nazirliyi yanında Dövlət Vergi Xidmətinin baş idarə 

rəisi. 

Mirqasım Vahabov, Azərbaycan Respublikası Dövlət 

Gömrük Komitəsinin baş idarə rəisi. 

Fazil Fərəcov, Azərbaycan Respublikası Maliyyə Nazir-

liyinin şöbə müdiri. 

Fikrət Şirinov, Azərbaycan Respublikası Maliyyə 

Nazirliyinin şöbə müdiri. 

 

İclasın gündəliyinə aşağıdakı məsələlər daxil idi: 

 

1. “Azərbaycan Respublikasının Korrupsiyaya qarşı 

mübarizə üzrə Komissiyasının üzvlərinin təyin edilməsi 

haqqında” Azərbaycan Respublikası Milli Məclisinin Qə-

rarında dəyişiklik edilməsi barədə Azərbaycan Respub-

likası Milli Məclisinin qərarının layihəsi. 

2. “Azərbaycan Respublikası Milli Məclisinin parla-

mentlərarası əlaqələr üzrə işçi qruplarının rəhbərlərinin 

seçilməsi haqqında” Azərbaycan Respublikası Milli Məcli-

sinin Qərarında dəyişikliklər edilməsi barədə Azərbaycan 

Respublikası Milli Məclisinin qərarının layihəsi. 

3. “Azərbaycan Respublikasının 2022-ci il dövlət büd-

cəsi haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası qanu-

nunun layihəsi (üçüncü oxunuş). 

4. “Dövlət Sosial Müdafiə Fondunun 2022-ci il büdcəsi 

haqqında” Azərbaycan Respublikasının Qanununda dəyi-

şiklik edilməsi barədə Azərbaycan Respublikası qanunu-

nun layihəsi (üçüncü oxunuş). 

5. “İşsizlikdən sığorta fondunun 2022-ci il büdcəsi haq-

qında” Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (üçüncü oxunuş). 

6. “Azərbaycan Respublikasının İnsan hüquqları üzrə 

müvəkkili (ombudsman) təsisatının 20 illiyi (2002–2022)” 

Azərbaycan Respublikasının yubiley medalının təsis edil-

məsi ilə əlaqədar “Azərbaycan Respublikasının orden və 

medallarının təsis edilməsi haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi (üçüncü oxunuş). 

7. “Azərbaycan Respublikasının İnsan hüquqları üzrə 

müvəkkili (ombudsman) haqqında” Azərbaycan Respub-

likasının Konstitusiya Qanununda dəyişiklik edilməsi 

barədə Azərbaycan Respublikası Konstitusiya qanununun 

layihəsi (üçüncü oxunuş). 

8. “Konstitusiya Məhkəməsi haqqında” Azərbaycan 

Respublikasının Qanununda dəyişiklik edilməsi barədə 

Azərbaycan Respublikası qanununun layihəsi (üçüncü 

oxunuş). 

9. “Məhkəmələr və hakimlər haqqında” Azərbaycan 

Respublikasının Qanununda dəyişiklik edilməsi barədə 

Azərbaycan Respublikası qanununun layihəsi (üçüncü 

oxunuş). 

10. “Azərbaycan Respublikası Milli Məclisi deputatının 

statusu haqqında” Azərbaycan Respublikasının Qanunun-

da dəyişiklik edilməsi barədə Azərbaycan Respublikası 

qanununun layihəsi (üçüncü oxunuş). 

11. “Hesablama Palatası haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi (üçüncü oxunuş). 

12. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (üçüncü oxunuş). 

13. Azərbaycan Respublikasının Mülki Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (üçüncü oxunuş). 

14. Azərbaycan Respublikasının İnzibati Xətalar Mə-

cəlləsində dəyişiklik edilməsi haqqında Azərbaycan 

Respublikası qanununun layihəsi (üçüncü oxunuş). 

15. “Milli arxiv fondu haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi (üçüncü oxunuş). 

16. “Hüquqi şəxslərin dövlət qeydiyyatı və dövlət re-

yestri haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası 

qanununun layihəsi (üçüncü oxunuş). 

 

Aşağıdakı məsələlər müzakirə edilmişdir: 

 

Gündəlik haqqında. 

 

Çıxış etmişdir:  Sahibə Qafarova 

 
Təklif: Gündəlik qəbul edilsin 

Səsvermənin nəticələri (saat 11.01 dəq.) 

Lehinə 102 

Əleyhinə 0 

Bitərəf 0 

Səs vermədi 0 

İştirak edir 102 

Nəticə: Qəbul edildi 

 

1. “Azərbaycan Respublikasının Korrupsiyaya qarşı 

mübarizə üzrə Komissiyasının üzvlərinin təyin edilmə-

si haqqında” Azərbaycan Respublikası Milli Məcli-

sinin Qərarında dəyişiklik edilməsi barədə Azərbaycan 

Respublikası Milli Məclisinin qərarının layihəsi. 

 

Çıxış etmişdir:  Sahibə Qafarova 

 
Təklif: Qərar qəbul edilsin 

Səsvermənin nəticələri (saat 11.03 dəq.) 

Lehinə 102 

Əleyhinə 1 

Bitərəf 0 

Səs vermədi 0 

İştirak edir 103 

Nəticə: Qəbul edildi 
 

2. “Azərbaycan Respublikası Milli Məclisinin par-

lamentlərarası əlaqələr üzrə işçi qruplarının rəhbər-

lərinin seçilməsi haqqında”  Azərbaycan Respublikası 

Milli Məclisinin Qərarında dəyişikliklər edilməsi ba-

rədə Azərbaycan Respublikası Milli Məclisinin qəra-

rının layihəsi. 
 

Çıxış etmişlər:  Sahibə Qafarova, Səməd Seyidov 
 

Təklif: Qərar qəbul edilsin 

Səsvermənin nəticələri (saat 11.05 dəq.) 

Lehinə 102 

Əleyhinə 0 

Bitərəf 1 

Səs vermədi 1 

İştirak edir 104 

Nəticə: Qəbul edildi 

 

3. “Azərbaycan Respublikasının 2022-ci il dövlət 

büdcəsi haqqında” Azərbaycan Respublikasının Qa-

nununda dəyişiklik edilməsi barədə Azərbaycan Res-

publikası qanununun layihəsi (üçüncü oxunuş). 

 

Çıxış etmişlər:  Sahibə Qafarova, Tahir Mirkişili  

 
Təklif: Qanun qəbul edilsin 

Səsvermənin nəticələri (saat 11.10 dəq.) 

Lehinə 103 

Əleyhinə 0 

Bitərəf 0 

Səs vermədi 1 

İştirak edir 104 

Nəticə: Qəbul edildi 

 

4. “Dövlət Sosial Müdafiə Fondunun 2022-ci il 

büdcəsi haqqında” Azərbaycan Respublikasının Qanu-

nunda dəyişiklik edilməsi barədə Azərbaycan Respub-

likası qanununun layihəsi (üçüncü oxunuş). 

 

Çıxış etmişlər:  Sahibə Qafarova, Musa Quliyev 

 
Təklif: Qanun qəbul edilsin 

Səsvermənin nəticələri (saat 11.10 dəq.) 

Lehinə 104 

Əleyhinə 2 

Bitərəf 0 

Səs vermədi 0 

İştirak edir 106 

Nəticə: Qəbul edildi 

 

5. “İşsizlikdən sığorta fondunun 2022-ci il büdcəsi 

haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası 

qanununun layihəsi (üçüncü oxunuş). 

 

Çıxış etmişlər:  Sahibə Qafarova, Tahir Mirkişili  

 
Təklif: Qanun qəbul edilsin 

Səsvermənin nəticələri (saat 11.11 dəq.) 

Lehinə 103 

Əleyhinə 3 

Bitərəf 0 

Səs vermədi 0 

İştirak edir 106 

Nəticə: Qəbul edildi 

 

6. “Azərbaycan Respublikasının İnsan hüquqları 

üzrə müvəkkili (ombudsman) təsisatının 20 illiyi 

(2002–2022)” Azərbaycan Respublikasının yubiley me-

dalının təsis edilməsi ilə əlaqədar “Azərbaycan Res-

publikasının orden və medallarının təsis edilməsi haq-

qında” Azərbaycan Respublikasının Qanununda dəyi-

şiklik edilməsi barədə Azərbaycan Respublikası qanu-

nunun layihəsi (üçüncü oxunuş). 

 

Çıxış etmişlər:  Sahibə Qafarova, Nizami Səfərov 

 
Təklif: Qanun qəbul edilsin 

Səsvermənin nəticələri (saat 11.12 dəq.) 

Lehinə 105 

Əleyhinə 0 

Bitərəf 0 

Səs vermədi 1 

İştirak edir 106 

Nəticə: Qəbul edildi 

7. “Azərbaycan Respublikasının İnsan hüquqları 

üzrə müvəkkili (ombudsman) haqqında” Azərbaycan 

Respublikasının Konstitusiya Qanununda dəyişiklik 

edilməsi barədə Azərbaycan Respublikası Konstitusiya 

qanununun layihəsi (üçüncü oxunuş). 

 

Çıxış etmişlər:  Sahibə Qafarova,  Əli Hüseynli  

 
Təklif: Qanun qəbul edilsin 

Səsvermənin nəticələri (saat 11.15 dəq.) 

Lehinə 107 

Əleyhinə 0 

Bitərəf 0 

Səs vermədi 0 

İştirak edir 107 

Nəticə: Qəbul edildi 

 

8. “Konstitusiya Məhkəməsi haqqında” Azərbaycan 

Respublikasının Qanununda dəyişiklik edilməsi barə-

də Azərbaycan Respublikası qanununun layihəsi 

(üçüncü oxunuş). 

 

Çıxış etmişdir:  Sahibə Qafarova 

 
Təklif: Qanun qəbul edilsin 

Səsvermənin nəticələri (saat 11.16 dəq.) 

Lehinə 104 

Əleyhinə 0 

Bitərəf 0 

Səs vermədi 0 

İştirak edir 104 

Nəticə: Qəbul edildi 

9. “Məhkəmələr və hakimlər haqqında” Azərbaycan 

Respublikasının Qanununda dəyişiklik edilməsi ba-

rədə Azərbaycan Respublikası qanununun layihəsi 

(üçüncü oxunuş). 
 

Çıxış etmişdir:  Sahibə Qafarova 
 

Təklif: Qanun qəbul edilsin 

Səsvermənin nəticələri (saat 11.16 dəq.) 

Lehinə 104 

Əleyhinə 1 

Bitərəf 0 

Səs vermədi 0 

İştirak edir 105 

Nəticə: Qəbul edildi 
 

10. “Azərbaycan Respublikası Milli Məclisi depu-

tatının statusu haqqında” Azərbaycan Respublikasının 

Qanununda dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 
 

Çıxış etmişdir:  Sahibə Qafarova 
 

Təklif: Qanun qəbul edilsin 

Səsvermənin nəticələri (saat 11.17 dəq.) 

Lehinə 104 

Əleyhinə 0 

Bitərəf 0 

Səs vermədi 0 

İştirak edir 104 

Nəticə: Qəbul edildi 

 

11. “Hesablama Palatası haqqında” Azərbaycan 

Respublikasının Qanununda dəyişiklik edilməsi ba-

rədə Azərbaycan Respublikası qanununun layihəsi 

(üçüncü oxunuş). 

 

Çıxış etmişlər:  Sahibə Qafarova, Tahir Mirkişili  

 
Təklif: Qanun qəbul edilsin 

Səsvermənin nəticələri (saat 11.17 dəq.) 

Lehinə 106 

Əleyhinə 1 

Bitərəf 0 

Səs vermədi 0 

İştirak edir 107 

Nəticə: Qəbul edildi 

 

12. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (üçüncü oxunuş). 

 

Çıxış etmişdir:  Sahibə Qafarova 

 
Təklif: Qanun qəbul edilsin 

Səsvermənin nəticələri (saat 11.18 dəq.) 

Lehinə 106 

Əleyhinə 0 

Bitərəf 0 

Səs vermədi 0 

İştirak edir 106 

Nəticə: Qəbul edildi 

 

13. Azərbaycan Respublikasının Mülki Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (üçüncü oxunuş). 

Çıxış etmişlər:  Sahibə Qafarova, Qənirə Paşayeva, 

Nizami Səfərov 

 
Təklif: Qanun qəbul edilsin 

Səsvermənin nəticələri (saat 11.20 dəq.) 

Lehinə 104 

Əleyhinə 0 

Bitərəf 0 

Səs vermədi 1 

İştirak edir 105 

Nəticə: Qəbul edildi 

 

14. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (üçüncü oxunuş). 

 

Çıxış etmişdir:  Sahibə Qafarova 

 
Təklif: Qanun qəbul edilsin 

Səsvermənin nəticələri (saat 11.21 dəq.) 

Lehinə 105 

Əleyhinə 0 

Bitərəf 0 

Səs vermədi 0 

İştirak edir 105 

Nəticə: Qəbul edildi 

 

15. “Milli arxiv fondu haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (üçüncü 

oxunuş). 

 

Çıxış etmişdir:  Sahibə Qafarova 

Təklif: Qanun qəbul edilsin 

Səsvermənin nəticələri (saat 11.21 dəq.) 

Lehinə 104 

Əleyhinə 0 

Bitərəf 0 

Səs vermədi 0 

İştirak edir 104 

Nəticə: Qəbul edildi 
 

16. “Hüquqi şəxslərin dövlət qeydiyyatı və dövlət 

reyestri haqqında” Azərbaycan Respublikasının Qa-

nununda dəyişiklik edilməsi barədə Azərbaycan Res-

publikası qanununun layihəsi (üçüncü oxunuş). 
 

Çıxış etmişdir:  Sahibə Qafarova 
 

Təklif: Qanun qəbul edilsin 

Səsvermənin nəticələri (saat 11.22 dəq.) 

Lehinə 104 

Əleyhinə 0 

Bitərəf 0 

Səs vermədi 1 

İştirak edir 105 

Nəticə: Qəbul edildi 
 

Cari məsələlərin müzakirəsi. 
 

Çıxış etmişlər:  Sahibə Qafarova, Sabir Rüstəmxanlı 

 

 

Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

29 iyun 2022-ci il. Saat 11. 
 

Azərbaycan Respublikası Milli Məclisinin sədri 

Sahibə Qafarova sədrlik edir 
 

Sədrlik edən. Xoş gördük, hörmətli deputatlar, hör-

mətli qonaqlar, hörmətli media nümayəndələri! Hörmətli 

həmkarlar, xahiş edirəm, qeydiyyatdan keçək. Buyurun.  
 

Qeydiyyat (saat 11.01 dəq.) 

İştirak edir 101 

Yetərsay 83 
 

Çox sağ olun, yetərsay var, iclasımıza başlaya bilərik. 

Xahiş edirəm, gündəliyə də münasibət bildirin. Buyurun.  
 

Səsvermənin nəticələri (saat 11.01 dəq.) 

Lehinə 102 

Əleyhinə 0 

Bitərəf 0 

Səs vermədi 0 

İştirak edir 102 

Nəticə: Qəbul edildi 

Çox sağ olun, gündəlik təsdiq edildi. Başlaya bilərik. 

Hörmətli həmkarlar, 30 dəqiqəyə ehtiyac varmı?  

Yerdən. (Eşidilmir.) 

Sədrlik edən. Çox sağ olun. Biz gündəliyin məsələlə-

rinə keçirik. Bildiyiniz kimi, bu gün biz 16 məsələni mü-

zakirə etməliyik. Hörmətli həmkarlar, ilk iki məsələ Milli 

Məclisin qərar layihələridir. Gündəliyin 1-ci məsələsi 

Azərbaycan Respublikasının Korrupsiyaya qarşı mübarizə 

üzrə Komissiyasının üzvlərinin təyin edilməsi haqqında 

Milli Məclisin Qərarında dəyişiklik edilməsi ilə bağlıdır.  

Hörmətli həmkarlar, sizə də məlum olduğu kimi, ko-

missiyanın əsasnaməsinə görə, onun 5 üzvü Milli Məclis 

tərəfindən təyin edilir. Milli Məclis Aparatının rəhbəri də-

yişdiyinə görə, indi biz qərarda müvafiq dəyişiklik et-

məliyik. Qərar layihəsi sizə təqdim olunub və başqa fikir 

yoxdursa, mən qərar layihəsini səsə qoyuram. Xahiş edi-

rəm, münasibət bildirin. Buyurun.  
 

Səsvermənin nəticələri (saat 11.03 dəq.) 

Lehinə 102 

Əleyhinə 1 

Bitərəf 0 

Səs vermədi 0 

İştirak edir 103 

Nəticə: Qəbul edildi 
 

Çox sağ olun, qərar layihəsi qəbul edildi.   

Hörmətli həmkarlar, 2-ci məsələyə keçirik. Bu, Milli 

Məclisin Venesuela parlamenti ilə əlaqələr üzrə işçi qru-

punun yaradılması ilə bağlıdır. Məsələyə dair məlumat 

vermək üçün mən Beynəlxalq münasibətlər və parlament-

lərarası əlaqələr komitəsinin sədri Səməd Seyidova söz 

verirəm.  

Səməd müəllim, buyurun. 

S.Seyidov, Milli Məclisin Beynəlxalq münasibətlər və 

parlamentlərarası əlaqələr komitəsinin sədri.  

Təşəkkür edirəm, xanım sədr. Bir neçə iclas bundan 

öncə biz Latın Amerikasında əhəmiyyətli, vacib ölkə-

lərdən biri olan Paraqvayla dostluq qrupunu yaratdıq. Bu 

gün Azərbaycanda dünyanın bütün ölkələrindən qonaqlar 

iclas keçirmək üçün, fikir mübadiləsi aparmaq üçün, 

azərbaycanlı həmkarları ilə görüşmək üçün toplaşırlar. 

Azərbaycanın xarici əlaqələri, parlament diplomatiyası 

inkişaf edir. Bu nöqteyi-nəzərdən Venesuela kimi böyük 

bir ölkə ilə dostluq qrupunun yaradılması məntiqlidir və 

heç də təsadüfi deyil ki, bu ölkənin Prezidenti Azərbay-

canda üç dəfə olmuşdur, sonuncu dəfə isə hamımız üçün 

böyük tarixi əhəmiyyət kəsb edən Bakı forumunda iştirak 

etmişdir. Azərbaycan parlamentinin Latın Amerikasında 

və Latın Amerikasının içərisində belə böyük və mühüm 

bir ölkə ilə, Venesuela ilə dostluq qrupu yaratması çox vacib 

və əhəmiyyətlidir. Sevindirici haldır ki, bu qərarda dostluq 

qrupunun sədri hörmətli Tamam xanım təyin olunur. 

Tamam xanım təcrübəli siyasətçi, alim, beynəlxalq əlaqələr-

də təcrübəsi olan bir şəxsdir. Ona görə Beynəlxalq mü-

nasibətlər və parlamentlərarası əlaqələr komitəsi yekdilliklə 

bu qərarı dəstəkləyir və bu gün parlamentdən eyni qərarın 

qəbul olunmasını xahiş edir. Diqqətinizə görə sağ olun.  

Sədrlik edən. Çox sağ olun, Səməd müəllim.  

Bəli, etirazınız yoxdursa, hörmətli həmkarlar, mən 

səsverməyə keçirəm. Buyurun, münasibət bildirin.  

 
Səsvermənin nəticələri (saat 11.05 dəq.) 

Lehinə 102 

Əleyhinə 0 

Bitərəf 1 

Səs vermədi 1 

İştirak edir 104 

Nəticə: Qəbul edildi 

 

Çox sağ olun, qəbul edildi.  

Hörmətli həmkarlar, gündəliyin qalan 14 məsələsinin 

hamısı üçüncü oxunuşda olan qanun layihələridir. Büdcə 

zərfi ilə bağlı olan növbəti 3 məsələ möhtərəm cənab Pre-

zidentin bir məktubu ilə Milli Məclisə daxil olub. Gündə-

liyin 3-cü məsələsi “Azərbaycan Respublikasının 2022-ci 

il dövlət büdcəsi haqqında” Qanunda dəyişiklik edilməsi 

barədə, 4-cü məsələsi “Dövlət Sosial Müdafiə Fondunun 

2022-ci il büdcəsi haqqında” Qanunda dəyişiklik edilməsi 

barədə və 5-ci məsələsi isə “İşsizlikdən sığorta fondunun 

2022-ci il büdcəsi haqqında” Qanunda dəyişiklik edilməsi 

barədə qanun layihələridir. Onu da deyim ki, məsələlərin 

müzakirəsi ilə əlaqədar bizim hörmətli qonaqlarımız var. 

Mən onları salamlayıram.  

Hörmətli həmkarlar, hər 3 qanun layihəsi büdcə zərfi 

ilə bağlı olduğuna görə, təklif edirəm, həmişə olduğu ki-

mi, yenə də məsələlərin təqdimatları ayrılıqda edilsin, an-

caq müzakirə birlikdə aparılsın. Səsverməni isə, bildiyiniz 

kimi, ayrılıqda aparacağıq. Gündəliyin 3-cü məsələsinə 

dair məlumat vermək üçün İqtisadi siyasət, sənaye və sa-

hibkarlıq komitəsinin sədri Tahir Mirkişiliyə söz verirəm.  

Tahir müəllim, buyurun. 

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri.  

Çox sağ olun, hörmətli xanım sədr. Hörmətli həm-

karlar, hörmətli qonaqlar. İlk öncə qeyd edim ki, “Azər-

baycan Respublikasının 2022-ci il dövlət büdcəsi haq-

qında” Qanuna edilən dəyişikliklər parlamentin həm ple-

nar, həm də komitə iclaslarında geniş müzakirə edilmiş, 

22-ə yaxın deputat həmkarım çıxış etmiş və eyni zamanda, 

birinci və ikinci oxunuşlar zamanı deputat həmkarlarım bu 

layihəni dəstəkləmişlər. Xatırladım ki, qanun layihəsində 

dövlət büdcəsinin gəlirlərinin 2 milyard 381,8 milyon, 

xərclərinin isə 2 milyard 424,8 milyon manat artırılması 

nəzərdə tutulub. Artırılan xərclər, əsasən, təhlükəsizlik, 

müdafiə, sosial xarakterli xərclərin artırılması, işğaldan 

azad olunmuş ərazilərin bərpa olunması istiqamətində 

nəzərdə tutulub. Təqdim olunmuş qanun layihəsi büdcə 

qaydasının cənab Prezident tərəfindən müəyyən olunmuş 

yuxarı hədlərini keçməmişdir, qaydalara uyğundur. Ona 

görə birinci və ikinci oxunuşlarda dəstəklədikləri üçün 

deputat həmkarlarımdan qanun layihəsini üçüncü oxu-

nuşda da dəstəkləmələrini xahiş edirəm. Təşəkkür edirəm. 

Çox sağ olun. 

Sədrlik edən. Çox sağ olun, Tahir müəllim.  

Hörmətli həmkarlar, gündəliyin 4-cü və 5-ci məsələləri 

barədə Əmək və sosial siyasət komitəsinin sədri Musa 

Quliyev məlumat verəcək.  

Musa müəllim, buyurun. 

M.Quliyev, Milli Məclisin Əmək və sosial siyasət 

komitəsinin sədri.  

Çox sağ olun, hörmətli xanım sədr. Hörmətli  millət 

vəkilləri, hörmətli qonaqlar, mən də bildirmək istəyirəm 

ki, həm Dövlət Sosial Müdafiə Fondunun dürüstləşdiril-

miş büdcəsi, həm də İşsizlikdən sığorta fondunun dürüst-

ləşdirilmiş büdcəsi birinci və ikinci oxunuşlarda komitə-

lərdə və plenar iclasda ətraflı müzakirə olunmuşdur. Ple-

nar iclasda müzakirələrdə iştirak edən, layihələri dəstək-

ləyən bütün deputat həmkarlarıma komitəmiz adından 

minnətdarlığımı bildirirəm. Hər iki qanun layihəsinin mət-

nində heç bir dəyişiklik yoxdur. Ona görə də hər birinizə 

təşəkkür edirəm. Xahiş edirəm ki, üçüncü oxunuşda da bu 

qanun layihələrini dəstəkləyəsiniz. Sağ olun. 

Sədrlik edən. Çox sağ olun, Musa müəllim.  

Vahid müəllim, indi səsə qoyacağıq.  

Tahir müəllim, 5-ci məsələyə elə sizin  komitənizdə 

baxılıb. Xahiş edirəm, münasibət bildirin. 

T.Mirkişili. Hörmətli xanım sədr, “İşsizlikdən sığorta 

fondunun 2022-ci il büdcəsi haqqında” Qanunda sistem 

dəyişikliyidir. İqtisadi siyasət, sənaye və sahibkarlıq komi-

təsi üçüncü oxunuş üçün dəstəkləmişdir. Deputat həmkar-

larımdan qanun layihəsinə səs verməyi xahiş edirəm. Çox 

sağ olun. 

Sədrlik edən. Çox sağ olun.  

Bu qanun layihələri plenar iclasda həm birinci, həm də 

ikinci oxunuşlarda, bundan da əvvəl komitələrdə kifayət 

qədər müzakirə olunub. Mən elə görürəm ki, sözü olan da 

yoxdur. Mən qanun layihəsini üçüncü oxunuşda səsə qo-

yacağam. Buyurun.  

 
Səsvermənin nəticələri (saat 11.03 dəq.) 

Lehinə 103 

Əleyhinə 0 

Bitərəf 0 

Səs vermədi 1 

İştirak edir 104 

Nəticə: Qəbul edildi 

 

Qəbul edildi, çox sağ olun.  

Bu, “Azərbaycan Respublikasının 2022-ci il dövlət 

büdcəsi haqqında” Qanunda dəyişiklik edilməsi barədə qa-

nun layihəsi idi. İndi isə, hörmətli həmkarlar, “Dövlət 

Sosial Müdafiə Fondunun 2022-ci il büdcəsi haqqında” 

Qanunda dəyişiklik edilməsi barədə qanun layihəsini səsə 

qoyuram. Buyurun, münasibət bildirin. 

 
Səsvermənin nəticələri (saat 11.10 dəq.) 

Lehinə 104 

Əleyhinə 2 

Bitərəf 0 

Səs vermədi 0 

İştirak edir 106 

Nəticə: Qəbul edildi 

 

Qanun layihəsi üçüncü oxunuşda qəbul edildi, çox sağ 

olun.  

İndi isə “İşsizlikdən sığorta fondunun 2022-ci il büd-

cəsi haqqında” Qanunda dəyişiklik edilməsi barədə qanun 

layihəsinə, xahiş edirəm, münasibət bildirin.  

 
Səsvermənin nəticələri (saat 11.11 dəq.) 

Lehinə 103 

Əleyhinə 3 

Bitərəf 0 

Səs vermədi 0 

İştirak edir 106 

Nəticə: Qəbul edildi 

 

Çox sağ olun, bu qanun layihəsi də üçüncü oxunuşda 

qəbul edildi.  

İndi isə mən iclasımızda iştirak etdiklərinə görə hör-

mətli qonaqlarımıza təşəkkür edirəm. Sağ olun.  

Biz işimizə davam edirik, hörmətli deputatlar. 6-cı 

məsələyə keçirik. Bu, “Azərbaycan Respublikasının İnsan 

hüquqları üzrə müvəkkili (ombudsman) təsisatının 20 

illiyi (2002–2022)” yubiley medalının təsis edilməsi ilə 

əlaqədar “Azərbaycan Respublikasının orden və medalla-

rının təsis edilməsi haqqında” Qanunda dəyişiklik edil-

məsi barədə qanun layihəsidir. Məsələyə dair məlumat 

vermək üçün Hüquq siyasəti və dövlət quruculuğu komi-

təsinin üzvü Nizami müəllimə söz verirəm. Buyurun, 

Nizami Səfərov. 

N.Səfərov, Milli Məclisin Hüquq siyasəti və dövlət 

quruculuğu komitəsinin üzvü.  

Hörmətli xanım sədr, hörmətli Milli Məclisin deputat-

ları, müzakirənizə təqdim edilən qanun layihəsi 2 oxunuş-

da qəbul edilmişdir. Mətndə hansısa bir dəyişiklik aparıl-

mamışdır. Xahiş edirəm, üçüncü oxunuşda qəbul edil-

məsinə səs verəsiniz. 

Sədrlik edən. Çox sağ olun, Nizami müəllim.  

Hörmətli həmkarlar, mən qanun layihəsini üçüncü oxu-

nuşda səsə qoyuram. Buyurun, münasibət bildirin.  
 

Səsvermənin nəticələri (saat 11.12 dəq.) 

Lehinə 105 

Əleyhinə 0 

Bitərəf 0 

Səs vermədi 1 

İştirak edir 106 

Nəticə: Qəbul edildi 
 

Çox sağ olun, qanun layihəsi üçüncü oxunuşda qəbul 

edildi.  

Hörmətli həmkarlar, bildiyiniz kimi, gündəliyin növbəti 

6 məsələsi möhtərəm cənab Prezidentin bir məktubu ilə 

Milli Məclisə daxil olub. Birinci və ikinci oxunuşlarda 

dediyim kimi, onlar mahiyyətcə bir-birinə yaxın olan 

qanun layihələridir. Odur ki, təklif edirəm, ötən iclaslarda 

olduğu kimi, məsələlərin təqdimatları ayrılıqda edilsin, an-

caq müzakirə birgə aparılsın, səsvermə də, həmişə olduğu 

kimi, ayrı-ayrılıqda olacaq. 7-ci məsələ “Azərbaycan Res-

publikasının İnsan hüquqları üzrə müvəkkili (ombudsman) 

haqqında” Konstitusiya Qanununda dəyişiklik edilməsi 

barədə Konstitusiya qanunudur, gündəliyin 8-ci məsələsi 

“Konstitusiya Məhkəməsi haqqında” Qanunda, 9-cu 

məsələsi “Məhkəmələr və hakimlər haqqında” Qanunda, 

10-cu məsələsi “Azərbaycan Respublikası Milli Məclisi 

deputatının statusu haqqında” Qanunda, 11-ci məsələsi 

“Hesablama Palatası haqqında” Qanunda və 12-ci 

məsələsi Vergi Məcəlləsində dəyişiklik edilməsi barədə 

qanun layihələridir.  7-ci, 8-ci, 9-cu və 10-cu məsələlər ba-

rəsində Milli Məclis sədrinin birinci müavini, Hüquq si-

yasəti və dövlət quruculuğu komitəsinin sədri Əli Hü-

seynli məlumat verəcək.  

Əli müəllim, buyurun. 

Ə.Hüseynli, Milli Məclis sədrinin birinci müavini, 

Hüquq siyasəti və dövlət quruculuğu komitəsinin sədri.  

Çox sağ olun, hörmətli sədr. Bu layihələrlə bağlı bizim 

geniş təqdimatımız olub. Hörmətli deputat həmkarlar, 

yeganə 7-ci məsələ – “Azərbaycan Respublikasının İnsan 

hüquqları üzrə müvəkkili (ombudsman) haqqında” Qanun, 

hörmətli xanım sədrin qeyd etdiyi kimi, Konstitusiya 

Qanunudur və o, qəbul olunduqdan 6 ay sonra yenidən 

səsə qoyulacaq. Ona görə burada bir texniki düzəlişimiz 

olub. O qanun yanvar ayının 1-də qüvvəyə minəcək, bizim 

komitəyə aid olan digər qanunların qüvvəyə minməsi isə 

iyulun 1-də və sentyabrın 1-də olacaq. Sahibə xanım, belə 

bir qeydimiz var. Məhz o qeydi nəzərə almaqla səs 

verməyinizi xahiş edirəm.  

Sədrlik edən. Çox sağ olun, Əli müəllim.  

Tahir müəllim, 11-ci və 12-ci məsələlərə sizin komi-

tənizdə baxılıb. Xahiş edirəm, məlumat verin. 

T.Mirkişili. Hörmətli xanım sədr, qanun layihəsi haq-

qında birinci və ikinci oxunuşlarda geniş təqdimat olunub. 

İkinci oxunuşdan sonra mətndə hər hansı bir dəyişiklik 

edilmədiyinə görə mən olduğu kimi səsə qoymağınızı 

xahiş edirəm. Çox sağ olun. 

Sədrlik edən. Çox sağ olun, Tahir müəllim.  

Hörmətli həmkarlar, mən qanun layihələrini ardıcıl səsə 

qoyacağam. Xahiş edirəm, diqqətli olun. 7-ci məsələyə, 

yəni “Azərbaycan Respublikasının insan hüquqları üzrə 

müvəkkili (ombudsman) haqqında” Konstitusiya Qanu-

nunda dəyişiklik edilməsi barədə Konstitusiya qanununun 

layihəsinə, xahiş edirəm, münasibət bildirin.  

 
Səsvermənin nəticələri (saat 11.15 dəq.) 

Lehinə 107 

Əleyhinə 0 

Bitərəf 0 

Səs vermədi 0 

İştirak edir 107 

Nəticə: Qəbul edildi 

 

Çox sağ olun, qəbul edildi.  

Əli müəllimin dediyi kimi, bilirsiniz ki, Konstitusiya 

qanunları Milli Məclisdə 2 dəfə səsə qoyulur. Ona görə 

biz 6 aydan sonra bu Konstitusiya qanununa ikinci səs-

vermədə münasibət bildirməliyik.  

İndi isə xahiş edirəm, 8-ci məsələyə – “Konstitusiya 

Məhkəməsi haqqında” Qanunda dəyişiklik edilməsi barə-

də qanun layihəsinə münasibət bildirin.  

Səsvermənin nəticələri (saat 11.16 dəq.) 

Lehinə 104 

Əleyhinə 0 

Bitərəf 0 

Səs vermədi 0 

İştirak edir 104 

Nəticə: Qəbul edildi 

 

Çox sağ olun, bu  qanun layihəsi də üçüncü oxunuşda 

qəbul edildi.  

9-cu məsələyə – “Məhkəmələr və hakimlər haqqında” 

Qanunda dəyişiklik edilməsi barədə qanun layihəsinə, 

xahiş edirəm, münasibət bildirin.  

 
Səsvermənin nəticələri (saat 11.16 dəq.) 

Lehinə 104 

Əleyhinə 1 

Bitərəf 0 

Səs vermədi 0 

İştirak edir 105 

Nəticə: Qəbul edildi 

 

Çox sağ olun, bu  qanun layihəsi də üçüncü oxunuşda 

qəbul edildi.  

10-cu məsələyə – “Azərbaycan Respublikası Milli 

Məclisi deputatının statusu haqqında” Qanunda dəyişiklik 

edilməsi barədə qanun layihəsinə münasibət bildirin.  

 
Səsvermənin nəticələri (saat 11.17 dəq.) 

Lehinə 104 

Əleyhinə 0 

Bitərəf 0 

Səs vermədi 0 

İştirak edir 104 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi.  

Hörmətli həmkarlar, 11-ci məsələni – “Hesablama 

Palatası haqqında” Qanunda dəyişiklik edilməsi barədə 

qanun layihəsini səsə qoyuram. Xahiş edirəm, münasibət 

bildirin.  
 

Səsvermənin nəticələri (saat 11.17 dəq.) 

Lehinə 106 

Əleyhinə 1 

Bitərəf 0 

Səs vermədi 0 

İştirak edir 107 

Nəticə: Qəbul edildi 
 

Çox sağ olun, qanun layihəsi üçüncü oxunuşda qəbul 

edildi.  

Biz 12-ci məsələyə keçirik. Vergi Məcəlləsində dəyi-

şiklik edilməsi barədə qanun layihəsinə, xahiş edirəm, mü-

nasibət bildirin.  
 

Səsvermənin nəticələri (saat 11.18 dəq.) 

Lehinə 106 

Əleyhinə 0 

Bitərəf 0 

Səs vermədi 0 

İştirak edir 106 

Nəticə: Qəbul edildi 
 

Çox sağ olun, qanun layihəsi üçüncü oxunuşda qəbul 

edildi.  

Hörmətli həmkarlar, gündəliyin son 4 məsələsi möh-

tərəm cənab Prezidentin bir məktubu ilə Milli Məclisə da-

xil olub və mahiyyətcə bir-birinə yaxın olan qanun layihə-

ləridir. Gündəliyin 13-cü məsələsi Mülki Məcəllədə də-

yişiklik edilməsi haqqında, 14-cü məsələsi İnzibati Xətalar 

Məcəlləsində dəyişiklik edilməsi haqqında, 15-ci məsələsi 

“Milli arxiv fondu haqqında” Qanunda dəyişiklik edilməsi 

barədə və 16-cı məsələsi isə “Hüquqi şəxslərin dövlət qey-

diyyatı və dövlət reyestri haqqında” Qanunda dəyişiklik 

edilməsi barədə qanun layihələridir. Qanun layihələrinə 

Hüquq siyasəti və dövlət quruculuğu komitəsində və Mə-

dəniyyət komitəsində baxılmışdır. Mən bundan öncə, həm 

birinci, həm də ikinci oxunuşlarda demişdim ki, burada 

əsas qanun “Milli arxiv fondu haqqında” Qanunda dəyi-

şiklik edilməsi ilə bağlıdır. Digər qanunlarda edilən dəyi-

şikliklər həmin qanunda edilən dəyişikliklərdən irəli gəlir.  

Mən yenə də, Qənirə Paşayeva, Sizdən xahiş edirəm ki, 

“Milli arxiv fondu haqqında” Qanunda dəyişikliklər ilə 

bağlı məlumat verin. Buyurun. 

Q.Paşayeva, Milli Məclisin Mədəniyyət komitəsinin 

sədri.  

Çox sağ olun, xanım sədr. Hörmətli millət vəkilləri, xa-

nım sədr, qeyd etmək istəyirəm ki, qanun layihəsinin 

üçüncü oxunuşda müzakirələri zamanı hörmətli həmkar-

larım tərəfindən birbaşa qanun layihəsi ilə bağlı hər hansı 

irad, təklif və düzəlişlər irəli sürülməyib. Mətn olduğu 

kimi qalıb. Həmkarlarımı üçüncü oxunuşda səs verməyə 

çağırıram.  

Sədrlik edən. Çox sağ olun, Qənirə xanım.  

Nizami Səfərov. Nizami müəllim, sizin komitənizdə də 

baxılıb. Xahiş edirəm, Siz yenə də məlumat verin. Bu-

yurun. 

N.Səfərov. Hörmətli xanım sədr, hörmətli Milli Məcli-

sin deputatları, gündəliyin 13-cü, 14-cü, 16-cı məsələləri 

Hüquq siyasəti və dövlət quruculuğu komitəsində müza-

kirə edilmiş və Milli Məclisin baxışına tövsiyə edilmişdir. 

Üçüncü oxunuşda qəbul edilməsinə səs verməyinizi xahiş 

edirəm. 

Sədrlik edən. Çox sağ olun, Nizami müəllim.  

Hörmətli həmkarlar, çıxış etmək istəyən yoxdur. Mən 

qanun layihələrini bir-bir səsə qoyacağam. İndi xahiş 

edirəm, Mülki Məcəllədə dəyişiklik edilməsi haqqında qa-

nun layihəsinə münasibət bildirin. Buyurun. 
 

Səsvermənin nəticələri (saat 11.20 dəq.) 

Lehinə 104 

Əleyhinə 0 

Bitərəf 0 

Səs vermədi 1 

İştirak edir 105 

Nəticə: Qəbul edildi 
 

Çox sağ olun, qanun layihəsi üçüncü oxunuşda qəbul 

edildi.  

İndi isə, hörmətli həmkarlar, mən İnzibati Xətalar Mə-

cəlləsində dəyişiklik edilməsi haqqında qanun layihəsini 

səsə qoyuram. Buyurun, münasibət bildirin.  
 

Səsvermənin nəticələri (saat 11.21 dəq.) 

Lehinə 105 

Əleyhinə 0 

Bitərəf 0 

Səs vermədi 0 

İştirak edir 105 

Nəticə: Qəbul edildi 

Çox sağ olun, qanun layihəsi üçüncü oxunuşda qəbul 

edildi.  

İndi isə “Milli arxiv fondu haqqında” Qanunda dəyişik-

lik edilməsi barədə qanun layihəsinə münasibət bildirin. 

Buyurun.  

 
Səsvermənin nəticələri (saat 11.21 dəq.) 

Lehinə 104 

Əleyhinə 0 

Bitərəf 0 

Səs vermədi 0 

İştirak edir 104 

Nəticə: Qəbul edildi 

 

Çox sağ olun, qanun layihəsi üçüncü oxunuşda qəbul 

edildi.   

Nəhayət, hörmətli həmkarlar,  “Hüquqi şəxslərin dövlət 

qeydiyyatı və dövlət reyestri haqqında” Qanunda dəyi-

şiklik edilməsi barədə qanun layihəsini mən səsə qoyuram. 

Xahiş edirəm, münasibət bildirin.   

 
Səsvermənin nəticələri (saat 11.22 dəq.) 

Lehinə 104 

Əleyhinə 0 

Bitərəf 0 

Səs vermədi 0 

İştirak edir 104 

Nəticə: Qəbul edildi 

 

Çox sağ olun, bu qanun layihəsi  də üçüncü oxunuşda 

qəbul edildi. 

Hörmətli həmkarlar,  bununla da bizim iclasımız başa 

çatdı. Hamıya təşəkkür edirəm. Növbəti iclasın vaxtı 

haqqında sizə məlumat veriləcək.  

Yerdən. (Eşidilmir.) 

Sədrlik edən. 1 dəqiqə, xahiş edirəm. Bəli, Sabir müəl-

lim, buyurun.  

S.Rüstəmxanlı. Bu günlərdə biz – siyasi partiya rəh-

bərləri Zəngilana da getdik. Ondan əvvəl Türkiyə, Gür-

cüstan, Azərbaycan deputatları Şuşaya getmişdilər. Ağda-

ma da səfərimiz olub. Qarabağa tez-tez gedirik və oradakı 

quruculuq işlərini, ordunun qəhrəmanlığını və Azərbay-

canın nə qədər böyük bir faciə ilə üz-üzə olduğunu da 

görürük. Belə bir vəziyyətdə mənim təklifim var. Ona 

görə bunu deyirəm. Bilirsiniz, biz az qala təzədən savaşla 

üz-üzəyik və bu, çox böyük ciddi milli birlik tələb edir. 

Burada bütün siyasi qüvvələrin, təkcə maliyyə məsələ-

sində... Azərbaycanın milyonerləri var, əgər onlar bu gün 

Qarabağın bərpasına yardım etmirlərsə, onların milyon-

larının və milyardlarının heç bir mənası yoxdur. Dünyanın 

Azərbaycanı sevən bütün qüvvələri bu işə cəlb olunma-

lıdır. Bu gün Bakının, Azərbaycanın dünyanın diqqət mər-

kəzində olması təsadüfi deyil. Dünyada gedən proseslər 

bizi və Orta Asiyanı enerji məsələsində önə çıxarır.  

Bütün bunlardan əlavə, mənim demək istədiyim başqa 

bir şey var. Bu yerləri gəzərkən gördük ki, Azərbaycan 

torpaqlarına və bizim millətimizin mənəvi aləminə nə qə-

dər ziyan vurulub. Mən fikirləşdim ki, 30 il Minsk qrupu 

bura gəlib-gedib. Bunlar nəyə baxıb və nəyi görüblər? He-

sab edirəm və bunu ictimaiyyətə də yazacağam ki, ATƏT-in 

Minsk qrupu Azərbaycan xalqına qarşı törədilmiş vəh-

şiliyin təkcə müşahidəçisi deyil, həm də iştirakçısıdır. Tor-

paqlarımızın 25 faizi onların gözü qarşısında işğal edilib, 

yüzlərcə kəndimiz, şəhərimiz onların gözü qarşısında 

dağıdılıb və talan edilib. Onlar bizim tarixi abidələrimizin 

necə dağıdıldığının, təhqir edildiyinin və təbiətimizin necə 

məhv edildiyinin şahidi olublar. Ermənilərin nə qədər 

insanlığa yaraşmayan vəhşilikləri varsa, onların yekəxana 

susqunluqları və harın biganəlikləri şəraitində olur. Onlar 

dəfələrlə təmas xəttində olublar, bizim getmək 

imkanlarımız olmayan doğma torpaqlarımızı gəziblər, gö-

rüblər. Bütün erməni alçaqlığını görərək susmaq, üstəgəl, 

özünü barışdırıcı kimi aparmaq və Azərbaycanı güzəştə 

səsləmək özü də erməni vəhşiliyinə və cinayətinə şərik ol-

maqdır. Bu ağır yükün altından heç bir beynəlxalq missiya 

çıxa bilməz.  

Bu cinayətin, bu işin ən yumşaq adı saxtakarlıq və bi-

ganəlikdir. Lakin cinayətə biganə münasibət, cinayəti gö-

rüb susmaq özü də hüquq aləmində cəzasız qala bilməz. 

Ona görə də biz bütün qarabağlılar və Azərbaycan xalqı 

adından Minsk qrupunu beynəlxalq məhkəməyə vermə-

liyik. Bu məsələ bütün mətbuatda səslənməlidir. Bunlar 30 

il bütün  bizim xalqımızın çəkdiyi cəzanı, zülmü görüblər 

və bunun iştirakçısı olublar, üstəlik, hələ bizi günahkar 

çıxarmağa çalışırlar. Onlar bilməlidirlər ki, təzədən bu 

münasibətlərin həlli ilə bağlı hər hansı bir  güzəştə qatıl-

mağa heç bir hüquqi və mənəvi haqları yoxdur. Təşəkkür 

edirəm.  

Sədrlik edən. Sağ olun. Cənab Prezident Minsk qru-

punun fəaliyyətinə dair öz fikirlərini elə Azərbaycan xalqı 

adından dəfələrlə ifadə edib.  

Hörmətli həmkarlar, növbəti iclasımızın vaxtı haqqında 

sizə məlumat veriləcək. Sağ olun.  

ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

NÖVBƏDƏNKƏNAR 

X SESSİYASI İCLASININ 

 

PROTOKOLU № 99 
 

Milli Məclisin iclas salonu. 

8 iyul 2022-ci il. 

 

İclasa Azərbaycan Respublikası Milli Məclisinin 

sədri Sahibə Qafarova sədrlik etmişdir. 
 

İclasda Milli Məclisin 103 deputatı iştirak etmişdir. 
 

Qeydiyyat (saat 11.06 dəq.) 

İştirak edir 100 

Yetərsay 83 

 

İclasın gündəliyinə aşağıdakı məsələlər daxil idi: 

 

1. Bakı Apellyasiya Məhkəməsinin hakimi Elmira Ey-

vaz qızı Nağıyevanın səlahiyyətlərinə vaxtından əvvəl xi-

tam verilməsi haqqında Azərbaycan Respublikası Milli 

Məclisinin qərarının layihəsi. 

2. “Azərbaycan Respublikası Milli Məclisinin parla-

mentlərarası əlaqələr üzrə işçi qruplarının rəhbərlərinin se-

çilməsi haqqında” Azərbaycan Respublikası Milli Məclisi-

nin Qərarında dəyişikliklər edilməsi barədə Azərbaycan 

Respublikası Milli Məclisinin qərarının layihəsi. 

3. “Azərbaycan Respublikasının Milli Məclisi yanında 

Toponimiya komissiyasının tərkibi haqqında” Azərbaycan 

Respublikası Milli Məclisinin Qərarında dəyişikliklər 

edilməsi barədə Azərbaycan Respublikası Milli Məclisinin 

qərarının layihəsi. 

4. “Azərbaycan Respublikası ilə Rusiya Federasiyası 

arasında pensiya təminatı sahəsində əməkdaşlıq haqqında”  

Müqavilənin təsdiq edilməsi və “Azərbaycan Respublikası 

Hökuməti ilə Rusiya Federasiyası Hökuməti arasında pen-

siya təminatı sahəsində vətəndaşların hüquqlarının zəma-

nətləri haqqında” Sazişin təsdiq edilməsi barədə” Azər-

baycan Respublikası Qanununun ləğv edilməsi haqqında 

Azərbaycan Respublikası qanununun layihəsi. 

5. “Azərbaycan Respublikası Hökuməti ilə Litva Res-

publikası Hökuməti arasında beynəlxalq avtomobil daşı-

maları haqqında” Sazişin təsdiq edilməsi barədə Azərbay-

can Respublikası qanununun layihəsi. 

6. Azərbaycan Respublikasının Mülki Məcəlləsində, 

Azərbaycan Respublikasının Mülki Prosessual Məcəllə-

sində, Azərbaycan Respublikasının Ailə Məcəlləsində, 

Azərbaycan Respublikasının Cinayət Məcəlləsində, Azər-

baycan Respublikasının Cinayət Prosessual Məcəlləsində, 

Azərbaycan Respublikasının Cəzaların İcrası Məcəlləsin-

də və Azərbaycan Respublikasının İnzibati Xətalar  Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi. 

7. “Məhkəmələr və hakimlər haqqında”, “Əməliyyat-

axtarış fəaliyyəti haqqında”, “Sağlamlıq imkanları məh-

dud şəxslərin təhsili (xüsusi təhsil) haqqında”, “Dövlət rü-

sumu haqqında”, “Əmək pensiyaları haqqında”, “Ədliyyə 

orqanlarında qulluq keçmə haqqında”, “Bədən tərbiyəsi və 

idman haqqında”, “Həbs yerlərində saxlanılan şəxslərin 

hüquq və azadlıqlarının təmin edilməsi haqqında”, “Dəniz 

limanları haqqında”, “Məktəbəqədər təhsil haqqında”, 

“Peşə təhsili haqqında” və “Ümumi təhsil haqqında” 

Azərbaycan Respublikasının qanunlarında dəyişiklik edil-

məsi barədə Azərbaycan Respublikası qanununun layihəsi. 

8. Azərbaycan Respublikasının 1994-cü il 23 sentyabr 

tarixli 886 nömrəli Qanunu ilə təsdiq edilmiş “Azərbaycan 

Respublikası Silahlı Qüvvələrinin qarnizon və qarovul 

xidmətləri Nizamnaməsi”ndə, 1997-ci il 3 oktyabr tarixli 

377-IQ nömrəli Qanunu ilə təsdiq edilmiş  “Hərbi xid-

mətkeçmə haqqında Əsasnamə”də, 1999-cu il 7 dekabr 

tarixli 768-IQ nömrəli Qanunu ilə təsdiq edilmiş “Gömrük 

orqanlarında xidmət haqqında Əsasnamə”də, 2001-ci il 29 

iyun tarixli 168-IIQ nömrəli Qanunu ilə təsdiq edilmiş  

“Azərbaycan Respublikasının daxili işlər orqanlarında 

xidmət keçmə haqqında Əsasnamə”də və 2009-cu il 4 

dekabr tarixli 930-IIIQ nömrəli Qanunu ilə təsdiq edilmiş 

“Miqrasiya orqanlarında qulluq keçmə haqqında Əsas-

namə”də dəyişiklik edilməsi barədə Azərbaycan Respubli-

kası qanununun layihəsi. 

9. “Yol hərəkəti haqqında”, “Prokurorluq haqqında”, 

“Vəkillər və vəkillik fəaliyyəti haqqında”, “Notariat haq-

qında”, “Yetkinlik yaşına çatmayanların baxımsızlığının 

və hüquq pozuntularının profilaktikası haqqında”, “İnfor-

masiya əldə etmək haqqında”, “Biometrik informasiya 

haqqında”, “Fərdi məlumatlar haqqında”, “Fövqəladə hal-

lar orqanlarında xidmətkeçmə haqqında” və “Uşaqların 

zərərli informasiyadan qorunması haqqında” Azərbaycan 

Respublikasının qanunlarında dəyişiklik edilməsi barədə 

Azərbaycan Respublikası qanununun layihəsi. 

10. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası qa-

nununun layihəsi (üçüncü oxunuş). 

11. Azərbaycan Respublikasının Mülki Məcəlləsində, 

Azərbaycan Respublikasının Miqrasiya Məcəlləsində, 

“Yanğın təhlükəsizliyi haqqında”, “Yerin təki haqqında”, 

“Balıqçılıq haqqında”, “Texniki təhlükəsizlik haqqında”, 

“Atmosfer havasının mühafizəsi haqqında”, “Tütün və tü-

tün məmulatı haqqında”, “Telekommunikasiya haqqında”, 

“Damazlıq heyvandarlıq haqqında”, “Təbii müalicə  eh-

tiyatları, müalicə-sağlamlaşdırma yerləri və kurortlar 

haqqında”, “Pambıqçılıq haqqında” və “Əqli mülkiyyət 

hüquqlarının təminatı və piratçılığa qarşı mübarizə haq-

qında” Azərbaycan Respublikasının qanunlarında dəyişik-

lik edilməsi barədə Azərbaycan Respublikası qanununun 

layihəsi (üçüncü oxunuş). 

12. “Dövlət sosial sığorta sistemində fərdi uçot haq-

qında” Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (üçüncü oxunuş). 

13. “Daşınar əmlakın yüklülüyü haqqında” Azərbaycan 

Respublikasının Qanununda dəyişiklik edilməsi barədə 

Azərbaycan Respublikası qanununun layihəsi (üçüncü 

oxunuş). 

14. “İcbari sığortalar haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

15. “Yol hərəkəti haqqında”, “Notariat haqqında” və 

“Daşınmaz əmlakın dövlət reyestri haqqında” Azərbaycan 

Respublikasının qanunlarında dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

 

 

 



 320 

Aşağıdakı məsələlər müzakirə edilmişdir: 

 

Gündəlik haqqında. 

 

Çıxış etmişlər: Sahibə Qafarova, Siyavuş Novruzov, 

Zahid Oruc,  Sahib Alıyev, Cavid Osmanov, Elşad 

Mirbəşir oğlu, Fazil Mustafa, Naqif Həmzəyev,  Etibar 

Əliyev,  Hikmət Məmmədov, Razi Nurullayev  

 
Təklif: Gündəlik qəbul edilsin 

Səsvermənin nəticələri  (saat 11.07 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 

 

 

1. Bakı Apellyasiya Məhkəməsinin hakimi Elmira 

Eyvaz qızı Nağıyevanın səlahiyyətlərinə vaxtından əv-

vəl xitam verilməsi haqqında Azərbaycan Respublikası 

Milli Məclisinin qərarının layihəsi. 

 

Çıxış etmişlər: Sahibə Qafarova, Nizami Səfərov, 

Tahir Kərimli  

 
Təklif: Qərar qəbul edilsin 

Səsvermənin nəticələri (saat 11.44 dəq.) 

Lehinə    97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

2. “Azərbaycan Respublikası Milli Məclisinin parla-

mentlərarası əlaqələr üzrə işçi qruplarının rəhbər-

lərinin seçilməsi haqqında”  Azərbaycan Respublikası 

Milli Məclisinin Qərarında dəyişikliklər edilməsi ba-

rədə Azərbaycan Respublikası Milli Məclisinin qərarı-

nın layihəsi. 

 

Çıxış etmişlər:  Sahibə Qafarova, Sevinc Fətəliyeva 

 
Təklif: Qərar qəbul edilsin 

Səsvermənin nəticələri (saat 11.46 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

3. “Azərbaycan Respublikasının Milli Məclisi ya-

nında Toponimiya komissiyasının tərkibi haqqında” 

Azərbaycan Respublikası Milli Məclisinin Qərarında 

dəyişikliklər edilməsi barədə Azərbaycan Respublikası 

Milli Məclisinin qərarının layihəsi. 

 

Çıxış etmişlər: Sahibə Qafarova, İsa Həbibbəyli, 

Siyavuş Novruzov, Etibar Əliyev 

 
Təklif: Qərar qəbul edilsin 

Səsvermənin nəticələri (saat 11.54 dəq.) 

Lehinə 98 

Əleyhinə 1 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

4. “Azərbaycan Respublikası ilə Rusiya Federasiyası 

arasında pensiya təminatı sahəsində əməkdaşlıq haq-

qında” Müqavilənin təsdiq edilməsi və “Azərbaycan 

Respublikası Hökuməti ilə Rusiya Federasiyası Hö-

kuməti arasında pensiya təminatı sahəsində vətən-

daşların hüquqlarının zəmanətləri haqqında” Sazişin 

təsdiq edilməsi barədə” Azərbaycan Respublikası Qa-

nununun ləğv edilməsi haqqında Azərbaycan Respub-

likası qanununun layihəsi. 

 

Çıxış etmişlər: Sahibə Qafarova, Musa Quliyev, 

Sevinc Fətəliyeva 

 
Təklif: Qanun qəbul edilsin 

Səsvermənin nəticələri (saat 12.00 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

5. “Azərbaycan Respublikası Hökuməti ilə Litva 

Respublikası Hökuməti arasında beynəlxalq avtomobil 

daşımaları haqqında” Sazişin təsdiq edilməsi barədə 

Azərbaycan Respublikası qanununun layihəsi. 

Çıxış etmişlər: Sahibə Qafarova, Mahir Abbaszadə, 

Sevinc Fətəliyeva 
 

Təklif: Qanun qəbul edilsin 

Səsvermənin nəticələri (saat 12.04 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 

 

6. Azərbaycan Respublikasının Mülki Məcəlləsində, 

Azərbaycan Respublikasının Mülki Prosessual Məcəl-

ləsində, Azərbaycan Respublikasının Ailə Məcəlləsin-

də, Azərbaycan Respublikasının Cinayət Məcəlləsində, 

Azərbaycan Respublikasının Cinayət Prosessual Mə-

cəlləsində, Azərbaycan Respublikasının Cəzaların İc-

rası Məcəlləsində və Azərbaycan Respublikasının İnzi-

bati Xətalar  Məcəlləsində dəyişiklik edilməsi haqqın-

da Azərbaycan Respublikası qanununun layihəsi. 
 

Çıxış etmişlər: Sahibə Qafarova, Əli Hüseynli, Hicran 

Hüseynova  
 

Təklif: Qanun qəbul edilsin 

Səsvermənin nəticələri (saat 12.12 dəq.) 

Lehinə 92 

Əleyhinə 1 

Bitərəf 0 

Səs vermədi 0 

İştirak edir 93 

Nəticə: Qəbul edildi 

7. “Məhkəmələr və hakimlər haqqında”, “Əməliy-

yat-axtarış fəaliyyəti haqqında”, “Sağlamlıq imkanları 

məhdud şəxslərin təhsili (xüsusi təhsil) haqqında”, 

“Dövlət rüsumu haqqında”, “Əmək pensiyaları haq-

qında”, “Ədliyyə orqanlarında qulluq keçmə haqqın-

da”, “Bədən tərbiyəsi və idman haqqında”, “Həbs yer-

lərində saxlanılan şəxslərin hüquq və azadlıqlarının tə-

min edilməsi haqqında”, “Dəniz limanları haqqında”, 

“Məktəbəqədər təhsil haqqında”, “Peşə təhsili 

haqqında” və “Ümumi təhsil haqqında” Azərbaycan 

Respublikasının qanunlarında dəyişiklik edilməsi ba-

rədə Azərbaycan Respublikası qanununun layihəsi. 

 

Çıxış etmişlər:  Sahibə Qafarova,  Bəxtiyar Əliyev,  

Əli Məsimli,  Musa Quliyev,  Adil Əliyev 

 
Təklif: Qanun qəbul edilsin 

Səsvermənin nəticələri (saat 12.12 dəq.) 

Lehinə 94 

Əleyhinə 1 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

8. Azərbaycan Respublikasının 1994-cü il 23 sen-

tyabr tarixli 886 nömrəli Qanunu ilə təsdiq edilmiş 

“Azərbaycan Respublikası Silahlı Qüvvələrinin qarni-

zon və qarovul xidmətləri Nizamnaməsi”ndə, 1997-ci il 

3 oktyabr tarixli 377-IQ nömrəli Qanunu ilə təsdiq 

edilmiş “Hərbi xidmətkeçmə haqqında Əsasnamə”də, 

1999-cu il 7 dekabr tarixli 768-IQ nömrəli Qanunu ilə 

təsdiq edilmiş “Gömrük orqanlarında xidmət haqqın-

da Əsasnamə”də, 2001-ci il 29 iyun tarixli 168-IIQ 

nömrəli Qanunu ilə təsdiq edilmiş “Azərbaycan Res-

publikasının daxili işlər orqanlarında xidmət keçmə 

haqqında Əsasnamə”də və 2009-cu il 4 dekabr tarixli 

930-IIIQ nömrəli Qanunu ilə təsdiq edilmiş “Miq-

rasiya orqanlarında qulluq keçmə haqqında Əsasna-

mə”də dəyişiklik edilməsi barədə Azərbaycan Res-

publikası qanununun layihəsi. 
 

Çıxış etmişlər:  Sahibə Qafarova, Arzu Nağıyev, Tahir 

Kərimli 
 

Təklif: Qanun qəbul edilsin 

Səsvermənin nəticələri (saat 12.12 dəq.) 

Lehinə 94 

Əleyhinə 1 

Bitərəf 0 

Səs vermədi 0 

İştirak edir 95 

Nəticə: Qəbul edildi 
 

9. “Yol hərəkəti haqqında”, “Prokurorluq haqqın-

da”, “Vəkillər və vəkillik fəaliyyəti haqqında”, “Nota-

riat haqqında”, “Yetkinlik yaşına çatmayanların ba-

xımsızlığının və hüquq pozuntularının profilaktikası 

haqqında”, “İnformasiya əldə etmək haqqında”, “Bio-

metrik informasiya haqqında”, “Fərdi məlumatlar 

haqqında”, “Fövqəladə hallar orqanlarında xidmət-

keçmə haqqında” və “Uşaqların zərərli informasiya-

dan qorunması haqqında” Azərbaycan Respublikası-

nın qanunlarında dəyişiklik edilməsi barədə Azərbay-

can Respublikası qanununun layihəsi. 

Çıxış etmişlər:  Sahibə Qafarova,  Hicran Hüseynova 

 
Təklif: Qanun qəbul edilsin 

Səsvermənin nəticələri (saat 12.13 dəq.) 

Lehinə 93 

Əleyhinə 1 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

10. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (üçüncü oxunuş). 

 

Çıxış etmişlər:  Sahibə Qafarova, Əli Məsimli 

 
Təklif: Qanun qəbul edilsin 

Səsvermənin nəticələri (saat 12.14 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

11. Azərbaycan Respublikasının Mülki Məcəlləsin-

də, Azərbaycan Respublikasının Miqrasiya Məcəlləsin-

də, “Yanğın təhlükəsizliyi haqqında”, “Yerin təki haq-

qında”, “Balıqçılıq haqqında”, “Texniki təhlükəsizlik 

haqqında”, “Atmosfer havasının mühafizəsi haqqın-

da”, “Tütün və tütün məmulatı haqqında”, “Telekom-

munikasiya haqqında”, “Damazlıq heyvandarlıq haq-

qında”, “Təbii müalicə  ehtiyatları, müalicə-sağlamlaş-

dırma yerləri və kurortlar haqqında”, “Pambıqçılıq 

haqqında” və “Əqli mülkiyyət hüquqlarının təminatı 

və piratçılığa qarşı mübarizə haqqında” Azərbaycan 

Respublikasının qanunlarında dəyişiklik edilməsi 

barədə Azərbaycan Respublikası qanununun layihəsi 

(üçüncü oxunuş). 

 

Çıxış etmişlər: Sahibə Qafarova, Nizami Səfərov,  

Ziyafət Əsgərov, Sadiq Qurbanov,  Əli Məsimli, Musa 

Quliyev, Tahir Rzayev, Fazil Mustafa 

 
Təklif: Qanun qəbul edilsin 

Səsvermənin nəticələri (saat 12.17 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

12. “Dövlət sosial sığorta sistemində fərdi uçot haq-

qında” Azərbaycan Respublikasının Qanununda dəyi-

şiklik edilməsi barədə Azərbaycan Respublikası qanu-

nunun layihəsi (üçüncü oxunuş). 

 

Çıxış etmişlər: Sahibə Qafarova, Məlahət İbrahimqızı  

 
Təklif: Qanun qəbul edilsin 

Səsvermənin nəticələri (saat 12.21 dəq.) 

Lehinə 95 

Əleyhinə 1 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

13. “Daşınar əmlakın yüklülüyü haqqında” Azər-

baycan Respublikasının Qanununda dəyişiklik edil-

məsi barədə Azərbaycan Respublikası qanununun la-

yihəsi (üçüncü oxunuş). 

 

Çıxış etmişlər:  Sahibə Qafarova, Əli Məsimli 

 
Təklif: Qanun qəbul edilsin 

Səsvermənin nəticələri (saat 12.22 dəq.) 

Lehinə 97 

Əleyhinə 1 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

14. “İcbari sığortalar haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

 

Çıxış etmişlər:  Sahibə Qafarova, Əli Məsimli 

 
Təklif: Layihə birinci oxunuşda qəbul edilsin 

Səsvermənin nəticələri (saat 12.30 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 

 

15. “Yol hərəkəti haqqında”, “Notariat haqqında” 

və “Daşınmaz əmlakın dövlət reyestri haqqında” 

Azərbaycan Respublikasının qanunlarında dəyişiklik 

edilməsi barədə Azərbaycan Respublikası qanununun 

layihəsi (birinci oxunuş). 

 

Çıxış etmişlər:  Sahibə Qafarova, Nurlan Həsənov, Əli 

Məsimli,  Fəzail Ağamalı, Etibar Əliyev 

 
Təklif: Layihə birinci oxunuşda qəbul edilsin 

Səsvermənin nəticələri (saat 12.30 dəq.) 

Lehinə 95 

Əleyhinə 0 

Bitərəf 0 

Səs vermədi 2 

İştirak edir 97 

Nəticə: Qəbul edildi 

 

Cari məsələlərin müzakirəsi. 

 

Çıxış etmişlər:  Sahibə Qafarova, Fəzail Ağamalı 

 

 

Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

8 iyul 2022-ci il. Saat 11. 

 

Azərbaycan Respublikası Milli Məclisinin sədri 

Sahibə Qafarova sədrlik edir. 
 

Sədrlik edən. Xoş gördük, hörmətli deputatlar, hör-

mətli media nümayəndələri. Hörmətli həmkarlar! Bildi-

yiniz kimi, Azərbaycan Respublikasının Prezidenti cənab 

İlham Əliyevin təşəbbüsü ilə yaradılan Qoşulmama Hərə-

katı Parlament Şəbəkəsinin bu günlərdə keçirilən Bakı 

konfransı uğurla başa çatmışdır. Əminliklə söyləmək olar 

ki, dünyada BMT-dən sonra ikinci ən böyük təşkilatın par-

lament ölçüsünün məhz bizim ölkəmizin səyləri ilə təsis 

edilməsi və fəaliyyətə başlaması Azərbaycan dövlətinin xa-

rici siyasətinin növbəti böyük nailiyyəti hesab edilməlidir.  

Azərbaycan Respublikası Prezidentinin konfransda et-

diyi əhatəli və dərin məzmunlu çıxış yeni dialoq və əmək-

daşlıq platformasının fəaliyyət istiqamətlərinin müəyyən 

edilməsi baxımından çox əhəmiyyətli oldu. Cənab Pre-

zident ölkəmizin yeni təsisatdan gözləntilərini də ifadə 

edərək dedi: “Hesab edirəm ki, biz səylərimizi səfərbər 

edərək potensialı və həmrəyliyi gücləndirməli, vahid 

mövqedən çıxış etməliyik.  

...Qoşulmama Hərəkatı təkcə ölkələr üçün maraqlarını 

müdafiə etmək və bir-birini dəstəkləmək platforması de-

yil, beynəlxalq arenada daha fəal rol oynamaq üçün plat-

forma da ola bilər. Azərbaycan olaraq biz bunu görmək 

arzusundayıq”. 

Hörmətli həmkarlar! Parlament Şəbəkəsinin Bakı kon-

fransında xarici ölkələrin və beynəlxalq təşkilatların 50-yə 

yaxın nümayəndə heyətinin, başqa sözlə, 400-ə qədər nü-

mayəndənin, o cümlədən 15 parlament sədrinin, 17 sədr 

müavininin iştirak etməsi bu mötəbər tədbirə göstərilən 

böyük maraq və diqqətin təzahürü idi.  

Nümayəndə heyətlərinin rəhbərləri konfransda çıxışla-

rında Qoşulmama Hərəkatı Parlament Şəbəkəsinin fəaliy-

yətini dəstəklədiklərini vurğulayaraq ümid etdiklərini 

bildirdilər ki, Parlament Şəbəkəsi mütərəqqi bir parlament 

mexanizmi kimi dialoq mədəniyyətini inkişaf etdirəcək, 

bütün dünyada sülhə və sabitliyə töhfə verəcək,  üzv ölkə-

lərin bir-birinə daha da yaxınlaşmasında, əlaqələrin geniş-

lənməsində müsbət rol oynayacaqdır. Eyni zamanda, onlar 

Azərbaycanın sədrliyi dövründə Qoşulmama Hərəkatının 

dünyada nüfuzunun artdığını, dövlətimizin müdrik siyasət 

yürütdüyünü, öz siyasi kursunu uğurla həyata keçirdiyini, 

ərazi bütövlüyünü bərpa etdikdən sonra regionda sülhün 

və təhlükəsizliyin təmin edilməsi üçün səylər göstərdiyini 

qeyd etdilər.  

Hörmətli həmkarlar, mən konfransdakı çıxışımda Qo-

şulmama Hərəkatı Parlament Şəbəkəsinin qlobal miqyasda 

parlamentlərarası əməkdaşlığa töhfə verəcəyinə inandığı-

mı bildirdim. Qeyd etdim ki, bu gün dünyanın yaşadığı  

nəhəng transformasiya dövrü qlobal təhlükəsizlik və 

inkişaf strukturunu çox güclü və çox ciddi dəyişikliklərə 

məruz qoyur. Bu baxımdan sülh, təhlükəsizlik və dayanıq-

lı inkişafın qorunub saxlanmasında Qoşulmama Hərəkatı-

nın təməl idealları və rolu davamlı əhəmiyyət kəsb edir. 

 Hörmətli həmkarlar! Konfransda Qoşulmama Hərəkatı 

Parlament Şəbəkəsinin İş Qaydalarına dair Nizamnaməsi, 

Bakı Bəyannaməsi qəbul olundu, təşkilatın rəsmi loqosu 

və bayrağı təsdiq edildi, həmçinin təşkilati məsələlərə 

baxıldı. Azərbaycan parlamentinin rəhbəri növbəti 3 il 

üçün Parlament Şəbəkəsinin sədri, Venesuela, Fələstin və 

Liviya nümayəndələri sədr müavinləri seçildilər. Hesab 

edirəm ki, Milli Məclisin sədri kimi mənə bu yüksək eti-

madın göstərilməsi dövlətimizin beynəlxalq aləmdə qa-

zandığı böyük nüfuzun yeni bir ifadəsi kimi dəyərləndiril-

məlidir.   

Hörmətli həmkarlar! Onu da qeyd edim ki, konfrans 

çərçivəsində mənim 10 ölkənin parlament sədrləri ilə 

ikitərəfli görüşlərim oldu. Görüşlərdə yeni təsis edilən 

Parlament Şəbəkəsinin fəaliyyəti, eləcə də parlamentlər-

arası əməkdaşlığın inkişafı məsələləri müzakirə edildi.  

Hörmətli deputatlar! Bakı konfransı başa çatdıqdan sonra,  

bildiyiniz kimi, iyulun 2-də konfrans iştirakçıları Azər-

baycanın işğaldan azad edilmiş ərazilərini, o cümlədən 

mədəniyyət paytaxtımız Şuşa şəhərini ziyarət etdilər.  

Xarici ölkələrin və beynəlxalq parlament təşkilatlarının 

nümayəndələrinə Ermənistanın işğalı dövründə dağıdılmış 

və viran qoyulmuş şəhər və kəndlər, tarixi, dini və mədəni 

abidələr haqqında məlumat verildi. Qonaqlar işğaldan 

azad edilmiş ərazilərdə aparılan quruculuq və abadlıq 

işləri ilə tanış oldular.  

Hörmətli həmkarlar! Hesab edirəm ki, Milli Məclisin 

ev sahibliyi ilə keçirilən Qoşulmama Hərəkatı Parlament 

Şəbəkəsinin Bakı konfransı həm forma, həm də məzmun 

baxımından yüksək səviyyəli bir tədbir olaraq qarşısına 

qoyulan bütün hədəflərə nail oldu. Bununla əlaqədar mən 

tədbirin təşkilində əməyi olan hər kəsə bir daha dərin 

minnətdarlığımı bildirirəm. Diqqətinizə görə çox sağ olun. 

Mənim bununla bağlı dediklərim bu qədərdir. 

 İndi isə xahiş edirəm, qeydiyyatdan keçək. Buyurun. 

 
Qeydiyyat (saat 11.06 dəq.) 

İştirak edir 100 

Yetərsay 83 

 

Çox sağ olun, yetərsay var. İclasa başlaya bilərik. 

Hörmətli həmkarlar, gündəlik sizə paylanıb, hamınızda 

var. Xahiş edirəm, gündəliyə də münasibət bildirin. Bu-

yurun. 

 
Səsvermənin nəticələri (saat 11.07 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə:  Qəbul edildi  

 

Çox sağ olun, gündəlik qəbul edildi. Hörmətli həmkar-

lar, bu gün 30 dəqiqəmiz var. Ona görə də kim çıxış elə-

mək istəyirsə, buyursun, yazılsın. 10 nəfər çıxış eləyə bilə-

cək. Razi Nurullayev axırıncı olacaq.  

Siyavuş Novruzov. Siyavuş müəllim, buyurun. 

S.Novruzov. Təşəkkür edirəm, hörmətli sədr. Hörmətli 

deputatlar, mən də Bakı konfransının uğurla keçirilməsi 

münasibəti ilə, hörmətli xanım sədr, Sizi, dövlət başçısını 

və bütün deputatlarımızı təbrik edirəm. Bu tədbiri Azər-

baycanın növbəti diplomatik uğuru kimi qiymətlən-

dirirəm. 

 Son zamanlar ATƏT-in həmsədrləri, deyəsən, Cəlil 

Məmmədquluzadənin “Ölülər” əsərini oxuduqdan sonra 

Şeyx Nəsrullah obrazına girirlər və ölünü diriltməyə 

çalışırlar. 30 il ərzində, münaqişə dövründə barmağı bar-

maq üstünə qoymayan bu təşkilat indi prosesə müdaxilə 

etmək, prosesi uzatmaq və bundan hansısa mənfəət əldə 

etməyə çalışır və təbii ki, onların hər biri Ermənistanın 

xeyrinə bu addımları atmaq istəyir. Bizim çox gözəl atalar 

misalımız var: “Evdə umac ova bilməyən cəmiyyətə əriştə 

kəsir”. Öz aralarında bir münaqişəni həll eləyə bilməyən, 

öz aralarında artıq üçüncü dünya müharibəsinə başlayan 

bu ölkələr hansısa digər bir ərazidə ədalətli sülhün əldə 

olunmasına töhfə verəcəklər. Sual olunur: Necə? Hansı 

formada? Hansı addımlarla, hansı hərəkətlərlə? Bu gün üç 

həmsədr dövlət arasında həm mənəvi, həm hüquqi, həm 

hərbi, həm də iqtisadi cəhətdən müharibə gedir. Elan 

olunmasa da, bu müharibə davam edir. Hətta prezidentlər 

bir-birini təhqir edir, təhqirdən artıq  ifadələr işlədirlər.  

Belə olan şəraitdə biz gözləməliyik ki, onlar öz aralarında 

münasibətləri düzəldib ondan sonra Azərbaycanla Ermə-

nistan arasında münasibətlərin hansısa ədalətli həllinə 

dəstək olacaqlar.  Bizim belə şeyləri gözləməyə qəti şəkil-

də vaxtımız yoxdur. Belə şeylərə zaman ayırmaq olmaz.  

Tez-tez oxuyuruq ki, vaxtı ilə Azərbaycanda neft 

biznesi ilə məşğul olmaq istəyən Amerikanın keçmiş səfiri 

Riçard Kozlariç indi ortaya düşüb ki, “mən ATƏT-i 

dirildəcəyəm”. Sənin dövründə  ATƏT işləyirdi də. Heç 

olmazsa, ortaya əməlisaleh  bir iş qoyaydın. İndi 

Amerikada oturub ATƏT-i diriltməklə məşğul olursan və 

ATƏT-in həmsədlərinin funksiyasını yerinə yetirməyə 

çalışırsan. Heç bir səlahiyyətin də yoxdur. O baxımdan 

mən hesab edirəm ki, bu təşkilat artıq ölüb, onun fatihəsini 

vermək və bununla da məsələni birdəfəlik həll etmək 

lazımdır. Təşəkkür edirəm. 

Sədrlik edən. Sağ olun. 

 Zahid Oruc. Buyurun. 

Z.Oruc. Hörmətli sədr, 2014–2015-ci illərdə Yaxın 

Şərqdəki savaşa aldadılaraq qatılan vətəndaşların qarşısını 

almaq üçün o zaman bir sıra sərt hüquqi, siyasi tədbirlər 

görülmüşdü. Cinayət Məcəlləsində terror birləşmələrinin 

tərkibində iştirak edənlərin cəzalandırılması, vətəndaşlıq-

dan və ölkədən çıxarılma, eləcə də azərbaycanlıları ələ al-

mağa çalışan casus qruplarına qarşı əks-təbliğat tədbirləri 

gücləndirilmişdi. Təəssüf ki, o zaman 900-ə yaxın vətən-

daşın Suriya və İraqda terror qruplaşmalarına qatıldığı, 

300 nəfərin həyatını itirdiyi, 200-ə yaxın şəxsin həbs edil-

diyi, 200-ə qədərinin isə vətəndaşlıqdan çıxarıldığı rəsmən 

bəyan edilmişdi. 

2 həftə öncə Dövlət Təhlükəsizliyi Xidmətinin rəhbəri 

hörmətli Əli Nağıyevin İraq və Suriyada qanunsuz hərbi 

əməliyyatlara qatılan 366 şəxsin, onların ailə üzvlərinin 

ölkəmizə qaytarıldığını bildirməsi xarici silahlı qruplara 

qoşulanların mühüm milli təhlükəsizlik problemi oldu-

ğunu göstərir. Vətən müharibəsindən 5 il əvvəl bu qədər 

gəncin sıralarımızdan getməsi, razılaşın ki, böyük itki idi. 

İndi Rusiya–Ukrayna savaşı növbəti muzdlu ixracına 

təkan verib. Hər iki dövlətin rəhbərliyi açıq şəkildə 

beynəlxalq könüllülər legionunu onlara qoşulmağa çağırır. 

Mötəbər media və teleqram kanallarında minlərcə muzd-

lunun müxtəlif məqsədlər və bayraqlar altında gəlib orada  

döyüşdüyünü görürük. Bəllidir ki, Ukraynada yaşayan, 

lakin vətəndaşlarımız olan insanlar savaşa qatılır və qarşı 

səngərdən bir-birinə atəş açırlar. Dəqiq sayları bəlli deyil, 

lakin Suriyada cihad ideyası ilə müqəddəsliyə can atanlar 

indi Ukraynada din deyil, müxtəlif vədlər, xüsusən də ay-

lıq 1 min, 3 min dollar muzda görə silahlı qruplara qo-

şulurlar.  

Təəssüf ki, bir sıra yerli partiyalar vətəndaşları mü-

haribəyə qatılmağa təşviq edirlər. Çünki Ukraynaya hərbi 

dəstək siyasi xal qazandırır. Halbuki bir müddət əvvəl 

Goranboya gətirilib dəfn edilən Elnur Həsənovun itkisini 

tək ailəsi yaşadı. Əgər biz seyirçi kimi qalsaq, sabah 

övladlarımızdan legioner taboru düzəldəcəklər. Çoxlarınız 

əlində silah “mən azərbaycanlıyam” deyib Ukrayna və 

Rusiya rəhbərlərini ittiham edən kadrları görmüsünüz. 

Heç şübhəsiz, dövlətimizi müharibəyə çəkmək istəyənlər 

bu muzdlu əməliyyatını bizim hərbi cəhətdən neytral, 

siyasi baxımdan barış kursumuza qarşı istifadə edirlər. 

Ölkəmizi İkinci Qarabağ savaşına xaricdən döyüşçü 

gətirməkdə ittiham edənlər indi kütləvi muzdlu ixracına 

yaşıl işıq yandırıblar. Beynəlxalq hüquq iflasa uğrayıb. 

“Vaqner” tipli hərbi təşkilatlar milli ordulardan önə keçib. 

Əmək miqrantlarını hərbi miqrasiya əvəzləyib. Biz heç nə 

etməsək, “onlar gedib rəsmi dövlət ordusuna qoşulurlar, 

cinayətkar deyildirlər” desək və bu yanaşma seçilsə, onda 

təhlükəli bir prosesə yardımçı olarıq. Onların ölkəmizə gə-

tirəcəyi təhlükəli düşüncə, öldürmək psixologiyası Ame-

rika məktəblərindəki qırğınlar üçün münbit zəmin yaradır. 

Ölkəmizdə “Vaqner ÇVK”-yə bənzər beynəlmiləl birləş-

mə yaratmaq çıxış yolu ola bilməz. Yad maraqlar yalnız 

pul naminə... 

Sədrlik edən. Sağ olun. 

 Sahib Alıyev. Sahib müəllim, buyurun. 

S.Alıyev. Hörmətli xanım sədr, dəyərli həmkarlar, Er-

mənistan silahlı qüvvələri son iki ayda davamlı olaraq 

qədim yurd yerimiz Göyçədən, Azərbaycan Ordusunun 

Kəlbəcərdəki mövqelərini atəşə tuturlar. Kəlbəcər, 

Basarkeçər boyunca bir çox yerlər xeyli vaxtdır ki, sərhəd 

deyil, cəbhə xətti təəssüratı yaradır. Düşünmək olardı ki, 

Prezident İlham Əliyevin Silahlı Qüvvələr Günündə Şərqi 

Zəngəzura səfəri zamanı meydana çıxan reallıqları, ilk 

növbədə də Kəlbəcərdəki yeni komando birliyini görən 

Ermənistan rəhbərliyi bu cür təxribatların perspek-

tivsizliyini anlayaraq qarşıdurma deyil, Azərbaycanla sülh 

və əməkdaşlıq haqqında düşünəcək. Onlar, həmçinin bi-

lirlər ki, müzəffər Ali Baş Komandanımızın Kəlbəcərdəki 

çıxışında da vurğulandığı kimi, Azərbaycan–Ermənistan 

sərhədi boyu bütün əlverişli mövqelər bizim ordumuz-

dadır. Üstəlik, say, peşəkarlıq, hərbi texniki təchizat ba-

xımından da Azərbaycan Silahlı Qüvvələrindən qat-qat 

zəif olan qarşı tərəf niyə sərhəddə gərginlik yaratmağa ça-

lışmalıdır? Burada məqsəd Azərbaycanı savaşa sövq edib, 

KTMT qüvvələri ilə üz-üzə qoymaqdırmı? Axı, öz acı 

təcrübələrindən bilirlər ki, bu, mümkünsüzdür. Hətta 

Rusiya belə indiki geosiyasi reallıqda onların arzuladıqları 

addımı atmayacaq.  

Əlbəttə, ilk baxışda fantasmaqorik təsir bağışladığından 

adam yüksək kürsüdən deməyə tərəddüd edir. Ancaq 

hərəkətləri göstərir ki, haylar başqa dövlətlərdə, özəlliklə 

də Qərbdə daha firavan yaşadıqlarını, özlərini daha yaxşı 

reallaşdırdıqlarını görüb gəlmə olduqlarını anlayırlar, bu 

regionu tərk etmək fikrindədirlər. Bunu əllərində bəhanə 

olsun deyə, nəticəsini  öncədən bilə-bilə Azərbaycanla 

yeni savaşa hazırlaşırlar. Baxın, Göyçənin, bizim Kəlbə-

cərdəki mövqelərimizin ən çox atəşə tutulduğu 4 yaşayış 

məntəqəsində, Aşağı və Yuxarı Şorca, Zərkənd, bir də 

Böyük Qaraqoyunluda son etnik təmizləmədən öncə, yəni 

1988-ci ildə 5025 azərbaycanlı yaşayırdı. Onların yerinə 

köçürülən hayların əksəriyyəti çıxıb getdilər və özlərinin 

rəsmi statistikalarına görə, 2012-ci ildə o 4 kənddə cəmi 

299 adam qalmışdı. İndi isə heç 99 nəfər də yoxdur. Bəlli 

səbəblərdən son statistika gizlədilir. Həmin kəndlərdə də 

vəziyyət işğal altında olmuş digər torpaqlarımızdakı 

kimidir, yəni darmadağın ediliblər.   

Əgər Göyçəni öz yurd yerləri bilirlərsə, onda niyə 

Qarabağda olduğu kimi oradakı kəndlərimizin də altını 

üstünə çeviriblər? Bu da onu göstərir ki, onlar regionu 

birdəfəlik tərk etmək istəyirlər. Həm də ona görə tərk 

etmək istəyirlər ki, sözdə müstəqillik əldə etmələrindən 30 

il keçməsinə baxmayaraq, normal dövlət yarada bilmə-

dilər. Dövlət xadimi standartlarına cavab verən liderləri də 

olmadı. Ümumiyyətlə, Ermənistanda heç bir sahədə başqa 

ölkələrdəki istedadlı soydaşlarının uğurlarını təkrar edəcək 

kimsə yetişmədi. Obrazlı desək, çünki özgə atına mindi-

riliblər. Nə at onları sevir, nə də onlar atı. Diqqətinizə görə 

təşəkkür edirəm. 

Sədrlik edən. Sağ olun. 

Cavid Osmanov. Cavid müəllim, buyurun. 

C.Osmanov. Təşəkkür edirəm, hörmətli xanım sədr. 

Hörmətli xanım sədr, mən də Sizin fikirlərinizə qoşu-

luram. Qoşulmama Hərəkatı Parlament Şəbəkəsinin Bakı 

Konfransının ölkəmizdə keçirilməsi, əlbəttə, böyük tarixi 

əhəmiyyətə malik beynəlxalq tədbirdir və bu, Azərbaycan 

həqiqətlərinin bir daha dünyaya, xüsusən parlamentlərin 

üzvlərinə çatdırılmasında mühüm bir platforma idi. Ölkə 

Prezidenti cənab İlham Əliyev Qoşulmama Hərəkatı Par-

lament Şəbəkəsinin açılış mərasimində söylədiyi nitqdə bu 

həqiqətləri bir daha dünya ictimaiyyətinə çatdırmış oldu. 

O cümlədən Sizin iclasa sədrliyiniz dövründə, çıxışınızda 

bunlar bir daha Qoşulmama Hərəkatının Parlament Şəbə-

kəsinə çatdırılmış oldu.  

Artıq qeyd olundu, Qoşulmama Hərəkatının Parlament 

Şəbəkəsi ölkə Prezidenti cənab İlham Əliyevin təşəbbüsü 

ilə yaradılıb, yəni bu, ötən il Madriddə təsis olunub. Ölkə-

miz növbəti dəfə böyük, əlamətdar beynəlxalq konfransa 

rəhbərlik etməklə yanaşı, eyni zamanda, tədbir iştirakçı-

larının böyük əksəriyyətinin  məhz işğaldan azad olunmuş 

ərazilərimizə səfərə getməsi, orada erməni vandallıqlarını 

bir daha öz gözləri ilə görməsi, digər bir tərəfdən də Azər-

baycanın öz gücü hesabına işğaldan azad olunmuş ərazi-

lərdə böyük yenidənqurma və bərpa işlərinin aparılması 

dünya ictimaiyyətinin, yəni onların diqqətinə çatdırılması 

baxımından vacib əhəmiyyət kəsb edirdi. 

 Əlbəttə ki, hər birimiz Qoşulmama Hərəkatının ölkə 

Prezidentinin sədrliyi dövründə yeni bir güc, yeni bir 

istiqamət aldığının şahidiyik. Qoşulmama Hərəkatının 

üzvləri də Azərbaycanın sədrlik dövrünü dəstəkləyirlər. 

Növbəti il də Azərbaycan sədrlik edəcəkdir. Heç şübhəsiz, 

Azərbaycanın haqlı, ədalətli mövqeyini Vətən müharibəsi 

boyunca da Azərbaycana qarşı qəbul etmək niyyətində 

olan mənfi qərarların qarşısının alınmasında da, hər bi-

rimiz bilirik ki, Qoşulmama Hərəkatına üzv ölkələr də 

yaxından iştirak etdilər. Əslində, onlar ədaləti bununla da 

müdafiə etmiş olurdular. 

Hörmətli xanım sədr, heç şübhəsiz, Sizin parlamentlər 

şəbəkəsinə sədrliyiniz dövründə də Qoşulmama Hərəkatının 

işinə yeni bir impuls qatılacaqdır. Qoşulmama Hərəkatı 

böyüklüyünə görə BMT-dən sonra ikinci təsisat olaraq da, 

ümumilikdə, beynəlxalq təşkilatların yeni bir mühitdə 

işləməsinə böyük bir töhfə verəcəkdir. Təşəkkür edirəm. 

Sədrlik edən. Sağ olun. 

Elşad Mirbəşir oğlu. Buyurun. 

E.Mirbəşir oğlu. Təşəkkür edirəm. Hörmətli xanım 

sədr, hörmətli iclas iştirakçıları! Son iki ilin müşahidələri, 

ayrıca olaraq da Qoşulmama Hərəkatı çərçivəsində Azər-

baycanın təşəbbüsü və mərkəzi iştirakçılığı ilə cərəyan 

edən proseslər aydın göstərir ki, Azərbaycan parlamenti 

qlobal, olduqca vacib məsələlərdə səmərəli koordinasiyanı 

həyata keçirməyi bacarır. Azərbaycanın parlament diplo-

matiyası uğurla inkişaf edir. Bu münasibətlə öncə təbrik-

lərimi çatdırmaq istərdim. 

 Mənə gələn çoxsaylı müraciətlər əsasında, hörmətli xa-

nım sədr, bir məsələni səsləndirmək istərdim. Bildiyimiz 

kimi, ölkə rəhbərliyi tərəfindən atılan hər bir addım vətən-

daşlarımızın sosial-iqtisadi rifahının daha da yaxşılaşdırıl-

masına xidmət edir. Biz dəfələrlə qeyd etmişik ki, müasir 

mərhələdə Azərbaycan yeganə ölkələrdəndir ki, sözün əsl 

mənasında, sosial dövlət konsepsiyasını uğurla həyata ke-

çirməkdədir.  

Ayrıca olaraq ölkədə güzəştli ipoteka kreditlərinin ve-

rilməsi istiqamətində də təcrübəmiz genişlənməkdədir, ən 

müasir yeniliklər tətbiq olunmaqdadır. Bununla bağlı qeyd 

etməliyəm ki, evə ehtiyacı olan vətəndaşlarımızın sayı 

yenə də çoxluqda qalmaqdadır. Düşünürəm ki, güzəştli 

ipoteka şərtlərinin daha da sadələşdirilməsi ilə bağlı mü-

zakirələrin aparılmasına ehtiyac vardır. Xatırlatmaq istər-

dim ki, bu günə qədər verilən güzəştli ipoteka kreditlərinin  

məbləği təxminən 2,1 milyard manata bərabər olmuşdur. 

38 mindən çox vətəndaşımız bu imkanlardan yararlanmış-

dır. İlkin ödənişlərin və faiz dərəcələrinin yenidən aşağı 

salınması istiqamətində əlavə müzakirələr aparılsa, daha 

yaxşı olardı.  

Xüsusi  olaraq qeyd etmək istəyirəm ki, çoxlu gəncləri-

miz var ki, məhz  ev şəraitinin yaxşı olmaması səbəbindən 

ailə qura bilmirlər. Gənc ailə üzvlərinin də güzəştli ipo-

teka krediti almaq şansı mövcuddur. Hesab edirəm ki, 

gənclərin ailə qurmamışdan öncə güzəştli ipoteka kredit-

lərindən yararlanmasına şərait yaratmaq lazımdır ki, onlar 

gənc ailə üzvlərinə çevrilsinlər. Diqqətinizə görə təşəkkür 

edirəm.  

Sədrlik edən. Sağ olun.  

Fazil Mustafa. Fazil müəllim, buyurun.  

F.Mustafa. Hörmətli xanım sədr, hörmətli millət vəkil-

ləri. Biz dəfələrlə parlament tribunasından cəmiyyəti ma-

raqlandıran, narahat edən müxtəlif mövzularla bağlı fikir-

lər səsləndiririk. Amma real vəziyyət budur ki, səslən-

dirdiyimiz fikirlərin böyük əksəriyyəti ya diqqətdən kə-

narda qalır, ya da onun əksinə qərarlar qəbul olunur. Bun-

lar hamısı da Konstitusiyanın işləməməsinə gətirib çıxaran 

bir vəziyyət yaradır. Xatırlayırsınızsa, quru sərhədlərin 

bağlanması ilə bağlı qərar qəbul olundu. Ola bilsin, döv-

lətin bildiyi hansısa arqumentlər var. Amma on minlərcə 

Azərbaycan vətəndaşı acınacaqlı duruma düşdü. Yüz min-

lərcə insanın istirahət hüququ, müalicə hüququ, sağlamlıq 

hüququ, hamısı pozuldu. 5-6 ay əvvəldən quru sərhədlərə 

istirahat üçün bilet alıblar. Bu, xüsusən kasıb əhaliyə 

aiddir, çünki “AZAL”ın təklif etdiyi qiymətlərlə bilet ala 

bilmirlər, ancaq quru yolla gedə bilərlər. Sərhədlər bağ-

landı. Bunların hamısının problemi üst-üstə qalaqlanmağa 

başladı. Bu da bizim burada dəfələrlə bu məsələni qaldı-

randan sonra onun əksinə qəbul olunan qərarlardan biridir. 

Digər məsələ. Mən ötən dəfə 1 sentyabrla bağlı mə-

sələni qaldırdım. Yenə də cəmiyyətin böyük əksəriyyəti 

bunu tələb edir. Heç bir arqument olmadan, heç bir izah 



 342 

vermədən yenə də inadla bu prosesi davam etdirirlər ki, 

əvvəlcədən qəbul olunubsa, elə belə də getməlidir. Bu 

məntiqsiz qərarların əvvəl-axır dəyişməsinə cəmiyyətdə 

ehtiyac var. Cəmiyyətdə müəyyən proseslərin yolunu aç-

maq üçün bu, vacibdir.  

Digər vacib bir məsələ, Konstitusiyanın pozulduğu 30-cu 

maddə və 51-ci maddədir. 30-cu maddədə verilir: “Hər 

kəsin əqli, mülkiyyət hüququ vardır”. 51-ci maddədə isə 

verilir ki, hər kəsin yaradıcılıq azadlığı var və dövlət də 

buna təminat verir. Diqqət edin, hansısa bir qayda ilə 

məmurların elmi  fəaliyyət göstərməsi qadağan olunub. 

Dissertasiya müdafiə edə bilməzlər. Prokuraturada dövlət 

məmuru... Niyə olmaz? Plagiatın, oğurluğun, yalandan, 

saxta pulla iş yazdırmanın qarşısını almaq üçün yollar var. 

Amma bu gün yüzlərcə insan 20 ildən sonra məmurluqdan 

gedir, universitetdə dərs demək istəyir. Niyə müdafiə 

etməsinlər? Bizim yüzlərcə savadlı məmurumuz, dövlət 

orqanlarında çalışanlarımız var. Onların hüququnu poz-

maq Konstitusiyanı birbaşa pozmaq deməkdir. Bu qay-

dalar niyə bu qanundan önə keçməlidir? Biz bu qaydaları 

ortadan qaldırmalıyıq. Kiminsə keyfi, qərarı ilə bu 

məsələlərin həll olunması minlərcə vətəndaşın hüququnu 

pozur. Hesab edirəm, biz, nəhayət, Konstitusiyanın işlə-

məsi üçün optimal mexanizmləri tapmalıyıq ki, vətən-

daşları sıxıntıdan qurtara bilək. Diqqətinizə görə sağ olun.    

Sədrlik edən. Sağ olun.  

Naqif Həmzəyev. Buyurun.  

N.Həmzəyev. Hörmətli xanım sədr, mənə söz verdi-

yinizə görə təşəkkür edirəm. Hörmətli deputat  həmkarlar,  

media nümayəndələri, hər birinizi salamlayıram. Mən ilk 

növbədə Qoşulmama Hərəkatı Parlament Şəbəkəsinin 

Bakı toplantısının uğurla keçirilməsi və xanım sədr, Sizi 

növbəti 3 ilə sədr seçilməyiniz münasibəti ilə təbrik edi-

rəm, parlament diplomatiyasının uğurla həyata keçirilmə-

sində Sizə və deputat həmkarlarıma uğurlar arzulayıram. 

Bildiyiniz kimi, Azərbaycan çox maraqlı təşəbbüslərlə 

çıxış edir və bu təşəbbüslər beynəlxalq təşkilatlar və qu-

rumlar tərəfindən hörmətlə qarşılanır. Bundan öncə, bilir-

siniz ki, Aşqabadda Xəzəryanı dövlətlərin Zirvə toplantısı 

keçirildi və orada da Xəzər dənizinin problemləri, əsas 

məsələlər müzakirə olundu. Azərbaycan da bu məsələlər-

də çox maraqlıdır. Biz Xəzər dənizinin ekoloji problemlə-

rinin aradan qaldırılması üçün səylərimizi birləşdirməliyik 

və çalışmalıyıq ki, ilk  növbədə Xəzər  dənizinə axıdılan 

çirkab suların filtrdən keçirilməsi işi tənzimlənsin, ora 

axıdılan fabrik və zavodların kimyəvi maddələrinin qarşısı 

alınsın. 

 Bununla yanaşı, Xəzər dənizinin balıq ehtiyatının da 

qorunması bizim əsas vəzifələrimizdən biridir. Ancaq 

təəssüflər olsun ki, Kür çayında və digər yerlərdə hələ də 

qanunsuz olaraq balıq ovlamalar davam etdirilir. Adi hə-

vəskar balıq ovçuları səhərə qədər Kür sahillərində qalsa 

da, bir dənə də olsun, balıq tuta bilmirlər. Çünki təəssüflər 

olsun ki, bir daha deyirəm, Kür çayı tamamilə torlarla ha-

sara alınıbdır və faktiki olaraq orada qanunsuz ovlamalar 

davam etdirilir. Mən hesab edirəm, aidiyyəti qurumlar 

prosesin qarşısını almalıdırlar. Əks təqdirdə biz gələcəkdə, 

ümumiyyətlə, balıq tapa bilməyəcəyik.  

Xanım sədr, bir də  bir məsələni qeyd etmək istəyirəm. 

Hörmətli həmkarım Pərvin xanım və mən də dəfələrlə 

müraciət etmişik. Bu il Əhməd Cavadın 130 illiyi keçirilir. 

Əhməd Cavad, bilirsiniz ki, Azərbaycan  tarixi üçün, türk 

tarixi üçün çox önəmli bir şairdir. Gəncə şəhərində yerlə-

şən və onun adını daşıyan 2 saylı orta məktəb yaxşı vəziy-

yətdə deyil. Mən  aidiyyəti qurumlardan xahiş edirəm ki, 

bizim müraciətlərimizə diqqət yetirsinlər və  həmin 

məktəbə bir baxış keçirsinlər. Məhz Əhməd Cavadın 130 

illiyi ərəfəsində bu məktəbin yenidən təmir edilməsi, ora-

da oxuyan şagirdlərin üzünün güldürülməsi, məncə, çox 

yaxşı olardı. Diqqətinizə görə təşəkkür edirəm.  

Sədrlik edən. Sağ olun.  

Etibar Əliyev. Etibar müəllim, buyurun.  

E.Əliyev. Çox hörmətli xanım sədr, dəyərli həmkarlar. 

Ölkə Prezidenti cənab İlham Əliyevin 2013-cü il 22 

noyabr tarixli Sərəncamı ilə “İctimai iştirakçılıq haqqında” 

Qanun qəbul olunub. Bu sərəncam əsasında nazirliklərdə, 

komitələrdə, ali məktəblərdə ictimai şuralar yaradıldı. 

Cənab Prezident çıxışlarında ictimai şuraların fəaliyyəti-

nin genişləndirilməsi ilə bağlı mütəmadi olaraq tövsiyələr 

verir. Lakin zaman göstərir ki, işlərin rasionallığını, sə-

mərəliliyini artırmağa xeyli maneçilik törədilir. İnsanların 

bu sahədə böyük gözləntiləri var idi. Vətəndaşlarda ina-

mın artması üçün daha çox onlarla ünsiyyətdə olmaq 

lazımdır. Təcrübəmiz göstərir ki, əksər ictimai şuralara 

təzyiqlər var. Yanında fəaliyyət göstərdikləri nazirliklərin, 

qurumların özləri onlara təzyiq göstərirlər. Bu təzyiqlərə 

bəziləri dözür. Amma dözüm gətirməyənlər də olur. 

Hazırda ictimai şuralarla bağlı elə şərait yaradılır  ki, onlar 

fəaliyyət göstərməkdə çətinlik çəkirlər. Müstəqil fəaliyyət 

göstərmək isə çox çətindir. Bəzi məmurlar ictimai şura-

ların inkişafını, ümumiyyətlə, istəmirlər. Onlar müqavimət 

göstərirlər. Bir çox hallarda onlarla bağlı xoşagəlməyən 

məlumatlar verməyə çalışırlar. Bir çox qurumlarda ictimai 

iştirakçılığın genişlənməsi onlara sərf etmir, çünki bu, 

şəffaflıqdır, hesabatla bağlı məsələdir. Bütövlükdə, həmin 

qurumun fəaliyyətinə işıq salmaqla bağlı  işlərdir. Bir şeyi 

də başa düşmək lazımdır ki, ictimai şuralar qərar vermək 

səlahiyyətində deyil, yəni qərar qəbul edib göndərirlər. 

Ancaq onun qəbul olunub-olunmaması artıq qurumlardan 

asılıdır.  

Vətəndaşlar bəzən müraciətlərində əsassız olsalar da, 

onun həll edilməsini, istənilən müraciətin müsbət nəticə-

lənməsini istəyirlər. Tez-tez rastlaşırıq ki, vətəndaşlarımız 

hüquq və vəzifələri ilə bağlı çox da məlumatlı olmurlar, 

hüquqlarının harada bitdiyini bilmirlər. Hətta bəzən onlar 

dövlət orqanlarının tələb etmədikləri şeyləri ictimai şu-

ralardan istəyirlər. Bu yükə necə tab gətirmək olar? Digər 

tərəfdən isə qarşılıqlı anlaşma yoxdursa, zərbə yenə də 

vətəndaşa dəyir. Bu sadə məntiqi isə anlamaq çox çətindir. 

Mən konkret olaraq səhiyyə və təhsil məmurlarına çağırış 

edirəm. İctimai şuraların normal çalışmasına şərait ya-

radın. Təhsilin və səhiyyənin ictimai nəzarətə daha böyük 

ehtiyacı var və bura gömrük xidmətini də əlavə etmək 

olar. Təşəkkür edirəm, sağ olun.  

Sədrlik edən. Sağ olun. 

Hikmət Məmmədov. Hikmət müəllim, buyurun.  

H.Məmmədov. Hörmətli xanım sədr, hörmətli millət 

vəkilləri, hamınızı salamlayıram. Doğrudan da, Bakıda 

mühüm beynəlxalq tədbir keçirildi. Qoşulmama Hərəkatı 

Parlament Şəbəkəsinin Bakı konfransının baş tutması 

özlüyündə ayrıca bir tarixi hadisə idi. Bu, həm Bakının 

beynəlxalq tədbirlərin keçirildiyi  bir mərkəzə çevrilməsi 

baxımından, həm də  Qoşulmama Hərəkatının özünün 

inkişaf tarixində mühüm bir tarixi hadisə kimi yadda qal-

dı. Çünki bu hərəkat 1961-ci ildə yaradılmasına baxmaya-

raq, bu günə qədər hərəkat  olmaqda qalmaqdadır. Ancaq 

Bakı konfransında məhz bu hərəkatın təşkilata çevrilməsi 

istiqamətində mühüm addımlar atıldı, işçi qaydaları müəy-

yənləşdirildi, loqo qəbul edildi. Azərbaycan Prezidenti öz 

çıxışında, mən deyərdim, öz tarixi çıxışında Qoşulmama 

Hərəkatının daimi mənzil qərargahının olması ilə bağlı 

məsələlərə də toxundu. Məsələ ondadır ki, bütün dünya  

Asiyadan gələn təşəbbüsləri o qədər də ciddiyə almır. 

Qoşulmama Hərəkatı Asiyanın övladıdır. Təşəbbüs 

Hindistandan gəlibdir. Bandunq prinsipləri 1955-ci ildə 

İndoneziyada qəbul edilibdir. Amma buna baxmayaraq, 

uzun müddətdir, sadəcə, BMT-nin mənzil qərargahında 

kiçik bir  ofis və koordinasiya mərkəzi ilə 120 üzvü olan 

bu böyük təşkilat öz fəaliyyətini məhdudlaşdırmış qay-

dada həyata keçirib. Ancaq Azərbaycanın bu hərəkata 

sədrliyi göstərdi ki, sədr, lider təşəbbüskar olduqda hər 

hansı bir hərəkatın, yaxud təşkilatın potensialını səfərbər 

etməklə çox ciddi və mühüm nəticələr əldə etmək olar.  

 Mövzu da olduqca maraqlı idi. Çünki biz bilirik ki, 

hazırda bütün dünyada klassik diplomatiyanın, ənənəvi 

diplomatiyanın imkanları məhdudlaşır. Məhz bunun 

nəticədir ki, dünyada müharibələr baş verir. Ona görə də, 

əslində, Qoşulmama Hərəkatının Parlament Şəbəkəsinin 

gündəmi də dünyanın ən aktual məsələlərindən birinə həsr 

olunmuşdur. Yəni qeyri-ənənəvi diplomatik münasibətlər 

vasitəsi ilə yenidən dünyada müharibələrin qarşısının alın-

ması üçün yeni bir diplomatik təcrübəni sınaqdan keçir-

mək zərurəti vardır ki, Qoşulmama Hərəkatının elə Bakı 

konfransının gündəliyi də dayanıqlı inkişafın və sülhün 

bərqərar  olmasında milli parlamentlərin oynaya biləcəyi 

mümkün  rol və funksiya ilə bağlı idi. 

Azərbaycan  Prezidentinin çıxışı, bayaq qeyd etdiyimiz 

kimi, ayrıca bir hadisə idi. Azərbaycan Prezidenti burada 

qaldırılan məsələyə toxunaraq bildirdi ki, ATƏT-in Minsk 

qrupunun tez-tez gündəmə gətirilməsi nəinki səmərəlidir, 

əgər israrla davam etdiriləcəksə, bu, daha çox dağıdıcı 

funksiyanı yerinə yetirə bilər. Ona görə mən düşünürəm 

ki, 40-dan çox ölkənin nümayəndəsinin iştirak etdiyi belə 

bir mötəbər tədbirdə Azərbaycan Prezidentinin yenidən  

dünyaya bu mesajı verməsi artıq bu məsələnin birdəfəlik 

gündəmdən çıxarılması ilə nəticələnməlidir və əks tərəf də...     

Sədrlik edən. Sağ olun.  

Razi Nurullayev. Buyurun.  

R.Nurullayev. Hörmətli xanım sədr, hörmətli deputat-

lar. Mən də həmkarlarım kimi, Qoşulmama Hərəkatının 

Parlament Şəbəkəsində  uğurlu fəaliyyətiniz, bundan sonra 

da üçillik sədr seçilməyiniz münasibəti ilə həm Sizi, həm 

də həmkarlarımı ürəkdən təbrik edirəm.  

Hörmətli xanım sədr, hazırda bir sıra rayonlarda xeyli 

pambıq əkilib. O pambıq mahlıca çevrilib xarici ölkələrə 

satılır və sonra özümüzə bir neçə dəfə baha qiymətə geri 

göndərilir. Əzab-əziyyətlər, suvarma suyu üzərində dava-

dalaş apara-apara yetişdirdiyimiz pambığı niyə son 

məhsula çevirə bilmirik? Ola bilsin ki, bəzilərinə sərf edir. 

Çünki elə mahlıcdan da əziyyətsiz pul qazanmaq olar. Bu 

da onlarca adam olsun. Bəs qalan yüz minlərcə  insan? 

Hazır mahlıcın məhsula çevrilməsi üçün onlarca  fabrik 

olsa, on minlərcə vətəndaşımız işlə təmin edilər və ixra-

cımız artar. Pambıqçılığa daha böyük həvəs yaranar. Bir 

ara Mingəçevirdə belə bir müəssisənin yaradılması üçün iş 

aparıldı. Amma indi vardır, yoxdur, həqiqəti deyim ki, 

bilmirəm. Cənab Prezident də hər dəfə müşavirələrdə, 

pambıqla əlaqədar müzakirələrdə bununla bağlı məsələyə 

çox diqqət və qayğı ilə danışır. 

  İmişlidə səfərdə olan zaman yeni pambıq toxuma və 

emalı məntəqəsinin tikildiyini gördüm. Bu il işə başlayacaq 

və kənd sakinlərinin ən azı 70, 80 nəfəri də bu fabriklərdə 

işləyəcək. Sevindiricidir. Amma orada hazırlanacaq mahlıc-

dan son məhsulların hazırlanması üçün əlavə fabriklər də 

tikilərsə, minlərcə iş yeri olar. Amma bu sahədə sahibkarlara 

ciddi dövlət dəstəyi lazımdır. Bu məsələni niyə həll edə 

bilmirik? Bir neçə il daha gözləyək ki, dəyər zənciri 

yaradılsın. Ola bilməz ki, bizdə bu sahəni bilən mütəxəssis 

olmasın. Ola bilər, həmişə olduğu kimi, iş başında bu işi 

bilənlər deyil, tamah xətrinə önə çıxanlar var. Bu sahədə ilk 

köməkliyi aidiyyəti qurumlar göstərsə, çox yaxşı olardı. İş 

adamlarına stimul və dövlət dəstəyi göstərmək lazımdır ki, 

onlar bunu etməyə həvəsli olsunlar, bizneslərini itirməkdən 

qorxmasınlar, çəkinməsinlər ki, əllərindən alarlar, ya da biri 

gəlib vəzifəsindən sui-istifadə edib ağır şərtlər qoyar. 

 Keyfiyyətli trikotaj sahəsi qardaş Türkiyədə, Hindis-

tanda, Vyetnamda, Banqladeşdə gözəl inkişaf edib. Elə 

Banqladeş dünyanın az qala yarısının brendlərini tikir, hər 

dalanda bir tikiş fabriki var. Təklif edərdim ki, biz elə 

Banqladeşdən, Vyetnamdan, Pakistandan mütəxəssislər 

cəlb edək, gəlib fabrik qursunlar. Təklif edirəm ki, bu mə-

sələ hökumət səviyyəsində bir daha müzakirə olunsun və 

biz əziyyətlə yetişdirdiyimiz pambıqdan öz brendlərimizi 

yaradıb xarici bazara çıxara bilək, yerli bazarda da iş 

yerləri yarada bilək. Təşəkkür edirəm.  

Sədrlik edən. Çox sağ olun. 

Hörmətli həmkarlar, bu, son – 10-cu çıxış idi. İndi isə biz 

gündəliyin məsələlərinə keçirik. Bildiyiniz kimi, biz 15 

məsələni müzakirə etməliyik. İlk 3 məsələ də Milli Məclisin 

qərar layihələridir. Beləliklə, gündəliyin 1-ci məsələsi Bakı 

Apellyasiya Məhkəməsi hakiminin səlahiyyətlərinə vaxtın-

dan əvvəl xitam verilməsi haqqındadır. Qərar layihəsi sizə 

paylanıb, hörmətli həmkarlar. Məsələyə dair məlumat ver-

mək üçün mən Hüquq siyasəti və dövlət quruculuğu komi-

təsinin üzvü Nizami Səfərova söz vermək istəyirəm.  

Nizami müəllim, buyurun.  

N.Səfərov, Milli Məclisin Hüquq siyasəti və dövlət qu-

ruculuğu komitəsinin üzvü.  

Hörmətli xanım sədr, hörmətli Milli Məclisin deputat-

ları.  Azərbaycan Respublikasının Prezidenti Azərbaycan 

Respublikası Konstitusiyasının, “Məhkəmələr və hakimlər 

haqqında” Azərbaycan Respublikası Qanununun müvafiq 

maddələrini rəhbər tutaraq Bakı Apellyasiya Məhkəmə-

sinin hakimi Elmira Eyvaz qızı Nağıyevanın səlahiy-

yətlərinə vaxtından əvvəl xitam verilməsi məsələsini Milli 

Məclisin müzakirəsinə təqdim etmişdir. Bununla bağlı nə-

zərinizə çatdırmaq istərdim ki, dövlət başçısının “Məhkə-

mə-hüquq sistemində islahatların dərinləşdirilməsi haqqın-

da” 2019-cu il 3 aprel tarixli Fərmanının icrası çərçivə-

sində Azərbaycan Respublikası Məhkəmə-Hüquq Şurası-

nın 2020-ci il 6 may  tarixli qərarı ilə “Hakimlərin fəaliy-

yətinin qiymətləndirilməsi Qaydaları” təsdiq edilmişdir. 

Həmin qaydalara uyğun olaraq, ötən il 100-dən çox haki-

min fəaliyyəti qiymətləndirmə predmeti olmuşdur. 14 nə-

fərin fəaliyyətində peşəkar çatışmazlıqlar müəyyən olu-

naraq 6 aydan sonra fəaliyyətləri təkrar qiymətləndirilərək 

müəyyən edilmişdir ki, hakim Elmira Nağıyeva da daxil 

olmaqla 4 hakim fəaliyyətində  dönüş yarada bilməmişdir. 

 Konkret olaraq nəzərinizə çatdırmaq istərdim ki, hakim 

Nağıyevanın fəaliyyətinin təkrar qiymətləndirilməsi zama-

nı onun tərəfindən məhkəmə aktlarının əsaslandırılmadan 

tərtib edildiyi, işlərə baxılmasında qərarların tərəflərə təq-

dim olunmasında kobud süründürməçiliyə yol verildiyi 

müəyyən edilmişdir. Təkcə təkrar qiymətləndirmə döv-

ründə vətəndaşlardan daxil olan müraciətlərin araşdırılma-

sı üzrə ona Məhkəmə-Hüquq Şurası tərəfindən 5 dəfə irad 



 350 

məktubu göndərilmişdir. Tərəfindən aparılmış işlər araşdı-

rılarkən 2021-ci ildə yalnız qiymətləndirmə dövründə ba-

xılmış işlər üzrə hakim Nağıyevanın ləğv göstəricisi digər 

hakimlərlə müqayisədə xeyli artıq təşkil etmişdir. Gös-

tərilənləri nəzərə alaraq qərarın qəbul edilməsinə səs ver-

məyinizi xahiş edirəm.  

Sədrlik edən. Nizami müəllim, çox sağ olun. 

1 nəfər yazılıb. Tahir müəllim. Sizin komitədə bu 

məsələyə baxılıb?  

Yerdən. (Eşidilmir.) 

Sədrlik edən. Tahir müəllim, buyurun.  

T.Kərimli. Sağ olun. Təşəkkür edirəm, xanım sədr. 

Mahiyyəti üzrə keçməzdən əvvəl mən də Qoşulmama Hə-

rəkatı Parlament Şəbəkəsinin sədri seçilməyiniz münasi-

bəti ilə Sizi təbrik edirəm. Bu, dövlətimizin, parlamenti-

mizin və deputatlarımızın nüfuzudur. Deputatların nüfuzu-

nu ona görə qeyd edirəm ki, indi mahiyyəti üzrə danış-

dığım məsələnin birbaşa elə bizə aidiyyəti var. Mən cənab 

Prezidentin təqdimatına çox hörmətlə yanaşıram. Məh-

kəmə-Hüquq Şurasının məlumatında, o cümlədən  hör-

mətli Nizami müəllimin dediyi arqumentlə razılaşıram. 

Çünki əlimdə başqa bir əsas vardır.  

Deputatı olduğum dairədə mənə məlumat verdilər ki, 

hakim məhkəmədə subyektiv, qanundankənar mülahizə ilə 

məsələni həll etmək istəyir. Mülki iş idi. Mən özüm məh-

kəmənin sədrinə də, hakimə də zəng etdim. Bildirdim ki, 

həmin iddia üzrə cavabdeh şəxsin bir neçə yazılı müraciəti 

var, o dinlənilsin, şahidlər dindirilsin və sair. Məsələ bu 

cür həll olunsun. Buna baxmayaraq, elə deyildiyi kimi, 

Elmira xanım heç bir qərar təqdim etmədən, nə cavabdeh, 

nə də şahidlər dindirildi. Elə bir dəfə çıxıb elan etdi ki, 

iddia rədd olunur. Təbii, bu məsələ məni deməyə vadar 

edir ki, biz məhkəmə hakimiyyətinə çox böyük hörmətlə 

yanaşırıq, məhkəmə qərarlarını təftiş etmirik. Bu, dövlət 

adından verilən qərarlardır, buna ancaq yuxarı məh-

kəmələr qiymət verə bilər. Tanıyanlar da bilir ki, biz heç 

vaxt qanundankənar məsələnin həllinə razı olmarıq. Lakin 

qanunun tələbi ilə, hətta deputatı olduğu seçicilərin istəyi 

ilə, deputatın müraciəti ilə, heç olmasa, onlar dindirilməli 

idi, gərək hörmət qoyula idi. Mən necə gedib orada 

deputat işləyim ki, seçicilərimin hüquqlarını müdafiə edə 

bilmirəm? Ona görə də dünən mən seçicilərimə birbaşa 

müraciət etmişəm ki, onlar bütün orqanların və vəzifəli 

şəxslərin qeyri-hüquqi hərəkətlərindən məhkəməyə şika-

yət etsinlər. Məhkəmənin onların şikayətinə baxmamaq 

hüququ yoxdur. Əgər onlar davranışlardan, qərarlardan 

narazı qalsalar, birbaşa müraciət etsinlər. Mən deputat 

statusumdan istifadə edib onlara yardım edəcəyəm.  

Elə hakimlər var ki, yenicə təyin olunublar, hətta 

qətnamə, hökm tərtib edə bilmirlər. Mən onlarla əvvəllər 

də rastlaşmışam. Hesab edirəm, necə ki biz deputatlar 

məhkəmə hakimiyyətinə, icra hakimiyyətinə bu qədər hör-

mət qoyuruq... Hətta yerli icra hakimiyyətləri ali qanun-

vericilik hakimiyyətinin nümayəndəsi olan deputata hör-

mətsiz, – əlimdə faktlar var, – münasibət bəsləyərsə, o de-

putatın nə hörməti olar? O hansı ali qanunvericilik ha-

kimiyyətini təmsil edə bilər? Mən deputatlardan xahiş 

edirəm, hər yerdə deputat nüfuzunun qorunması üçün 

mücadilə etsinlər, heç vaxt imkan verməsinlər ki, digər ha-

kimiyyət qolları onların hüquqlarını alçaltsınlar. Biz kim-

lərinsə qarşısında gözümüz kölgəli olsa, kimlərinsə qarşı-

sında subyektiv mülahizələrimizi üstün tutsaq, dövləti-

mizin, qanunun aliliyini nəzərdə tutmasaq, ancaq o halda 

bununla barışa bilərik. Ona görə mən bunu müdafiə 

edirəm və səs də verəcəyəm.  

Mənim Məhkəmə-Hüquq Şurasından xahişim bundan 

ibarətdir ki, belə halları nəzərə alsınlar. Hətta qətnamə 

yaza bilməyənləri, – bilmirəm, onlara harada kurs keçirlər, 

– qərardad tərtib edə bilməyən... Bəzən qərarla qərardadı 

bir-birindən seçməyən adamları hakim qoyurlar. Onlar 

nəvazişkar yanaşmırlar, qanunu ali tutmurlar, ədaləti 

nəzərdə tutmurlar, vicdanlarını rəhbər tutmayaraq qərarlar 

verirlər. Bunun da ancaq bir səbəbi olar – tamah. 

 Bilirsiniz, vaxtı ilə hətta Sovet dövründə prokuror, rəis, 

“OBXSS” qərar verdi ki, Tahirə heç bir iş verməyək. Deyi-

rəm, mənim tamahım olmayandan sonra elə Allahın altında 

iş verməyin. Əgər siz raypo İttifaqının sədrini, müdiri, 

imkanlı adamları, məni məhkəməyə verə bilmirsinizsə, 

yetim-yesiri niyə məhkəməyə verirsiniz? Balinalar üzdüyü 

halda, xırda balıqları niyə verirsiniz? Ədaləti qorumalıyıq. 

Ona görə də mən Məhkəmə-Hüquq Şurasının fəlahiyyətinin 

bu cür davamını istəyirəm. Daha ədalətli, daha möhkəm və 

hakim seçkilərində daha ciddi olsunlar ki, bax, 4 nəfər 

haqqında belə qərarlar təkrar olunmasın. Təşəkkür edirəm.  

Sədrlik edən. Sağ olun. 

Hörmətli həmkarlar, başqa fikir yoxdursa, mən qərar 

layihəsini səsə qoyuram. Xahiş edirəm, münasibət bildirin, 

buyurun. 
 

Səsvermənin nəticələri (saat 11.44 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə:  Qəbul edildi  

Çox sağ olun, qəbul edildi.  

Hörmətli həmkarlar, gündəliyin 2-ci məsələsinə keçirik. 

Bu məsələ Milli Məclisin Əlcəzair parlamenti ilə əlaqələr 

üzrə işçi qrupunun yaradılması ilə bağlıdır. Məsələyə dair 

məlumat vermək üçün mən Beynəlxalq münasibətlər və 

parlamentlərarası əlaqələr komitəsinin sədr müavini Se-

vinc xanım Fətəliyevaya söz verəcəyəm. Onu da qeyd 

edim ki, bundan öncə elə bu konfrans çərçivəsində mənim 

Əlcəzair nümayəndə heyətinin başçısı ilə də görüşüm 

olmuşdu. Onlar elə orada da öz istəklərini bildirmişdilər.  

Sevinc xanım, buyurun.   

S.Fətəliyeva, Milli Məclisin Beynəlxalq münasibətlər 

və parlamentlərarası əlaqələr komitəsi sədrinin müavini. 

Çox sağ olun, xanım sədr. Sahibə xanım, mən həmkar-

lara qoşularaq Sizi Qoşulmama Hərəkatı Parlament şəbə-

kəsinin uğurlu keçirilməsi ilə, sədr seçilməyinizlə bağlı 

təbrik etmək istəyirəm. Qeyd etmək lazımdır ki, Qoşul-

mama Hərəkatının Parlament Şəbəkəsinin uğurlu fəaliy-

yətini şərtləndirən amillərdən biri odur ki, bu gün müasir 

dünyada parlament diplomatiyasının rolu gündən-günə 

artır. Azərbaycan Respublikasının Milli Məclisi istər ikitə-

rəfli əlaqələrdə, istərsə də beynəlxalq təşkilatlar çərçivə-

sində səmərəli fəaliyyət göstərir, Azərbaycan reallıqlarının 

çatdırılması, beynəlxalq əlaqələrimizin möhkəmləndiril-

məsi istiqamətində parlament diplomatiyasının imkan-

larından müvəffəqiyyətlə istifadə olunur. 

 Yeri gəlmişkən, müzakirə olunan qərar ilə bağlı bu gün 

Əlcəzair Qoşulmama Hərəkatının və eləcə də İslam 

Əməkdaşlığı Təşkilatının fəal üzvlərindən biridir, Afrika 

və ərəb dünyasının qabaqcıl ölkələrindən sayılan döv-

lətdir. Düşünürəm ki, sayca 84-cü  olan Azərbaycan-Əlcə-

zair parlamantlərarası əlaqələr üzrə işçi qrupuna rəhbərlik 

Milli Məclisin İqtisadi siyasət, sənaye və sahibkarlıq 

komitəsinin, eyni zamanda, Gənclər və idman komitəsinin 

üzvü, geniş və çoxillik parlament təcrübəsinə malik olan 

Mahir müəllim Abbaszadəyə təklif olunur. Mən həmkar-

larımı bu qərarı dəstəkləməyə çağırıram. Çox sağ olun.  

Sədrlik edən. Sevinc xanım, çox sağ olun. 

Hörmətli həmkarlar, mən məsələni səsə qoymaq 

istəyirəm. Buyurun, münasibət bildirin. 
 

Səsvermənin nəticələri (saat 11.46 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə:  Qəbul edildi  
 

Çox sağ olun, Milli Məclisin qərarı qəbul edildi. 

İndi isə, hörmətli həmkarlar, növbəti məsələyə keçirik. 

3-cü məsələ “Azərbaycan Respublikasının Milli Məclisi ya-

nında Toponimiya komissiyasının tərkibi haqqında”  Milli 

Məclisin Qərarında dəyişikliklər edilməsi barədə qərar la-

yihəsidir. Məsələyə dair məlumat vermək üçün Toponimiya 

komissiyasının sədri İsa Həbibbəyliyə söz verirəm. 

İsa  müəllim, buyurun.  

İ.Həbibbəyli, Milli Məclisin Elm və təhsil komitəsinin 

üzvü, Milli Məclis yanında Toponimiya komissiyasının sədri.  

Hörmətli Sahibə xanım, hörmətli deputat həmkarlarım, 

mən də məsələnin müzakirəsinə keçməmişdən əvvəl Qo-

şulmama Hərəkatının geniş tərkibli böyük iclasının Azər-

baycanda keçirilməsini və Parlament Şəbəkəsi hərəkatının 

yaradılmasını Azərbaycan Respublikasının Prezidenti 

cənab İlham Əliyevin növbəti böyük siyasi uğuru kimi 

yüksək qiymətləndirirəm. Hörmətli Sahibə xanım, Sizi 

həmin qrupa sədrlik səlahiyyəti qazanmağınız münasibəti 

ilə təbrik edirəm.  

Hörmətli deputatlar, bildiyiniz kimi, Toponimiya ko-

missiyasının tərkibi Milli Məclisin humanitar elmlər 

sahəsi üzrə müəyyən təcrübəyə və fəaliyyətə malik olan 

deputatlarından, o cümlədən elm adamlarından təşkil olu-

nur. Bundan başqa, Toponimiya komissiyasının katibi 

vəzifəsini mövcud qanunvericiliyə uyğun olaraq, Milli 

Məclisin aidiyyəti qurumlarından birinin məsul əməkdaşı 

həyata keçirir. Bildiyiniz kimi, biz 2022-ci ilin əvvəl-

lərində yaranmış zərurətlə əlaqədar olaraq Toponimiya 

komissiyasının tərkibinə uyğun dəyişikliklər edilməsi 

haqqında qərar qəbul etmişdik. Hazırda sizə bildirmək 

istəyirəm ki, Toponimiya komissiyasının tərkibində 1 

nəfər Azərbaycan Respublikasının xalq şairi, 3 nəfər aka-

demik, akademiyanın həqiqi üzvü, 2 nəfər elmlər doktoru 

və 5 nəfər fəlsəfə doktoru fəaliyyət göstərir ki, onlar ko-

missiyada müzakirə olunan məsələlərin daha əsaslı şəkildə 

müzakirədən keçirilməsinə və müvafiq qərarların qəbul 

edilməsinə tam şərait yaradırlar.  

Bu günədək Toponimiya komissiyasının katibi vəzifə-

sini Milli Məclisin Dövlət quruculuğu qanunvericiliyi şö-

bəsinin əməkdaşı Məmmədzadə Aqşin Təvəkkül oğlu hə-

yata keçirmişdir. O, Milli Məclisdə başqa bir şöbədə 

məsul işə keçdiyindən komissiyanın katibi vəzifəsində 

dəyişiklik etmək zərurəti meydana çıxmışdır. Hörmətli 

deputat həmkarlarım, bunu nəzərə alaraq mən Milli Məclis 

yanında Toponimiya komissiyasının katibi vəzifəsinə ha-

zırda Milli Məclisdə Dövlət quruculuğu, inzibati  və hərbi 

qanunvericilik şöbəsinin əməkdaşı İskəndərov Cavid 

Nizami oğlunun namizədliyini təklif edirəm. Eyni za-

manda, Dövlət quruculuğu qanunvericiliyi şöbəsinin adı 

da dəyişdirilib, səsləndirdiyim kimi, Dövlət quruculuğu, 

inzibati və hərbi qanunvericilik şöbəsi adlandırıldığı üçün 

“Toponimiya komissiyasının təşkili haqqında” Qanunun 

2-ci maddəsində də bu yeni adla bağlı müvafiq dəyişiklik 

edilməsini də sizin nəzərinizə çatdırıram. Hörmətli deputat 

həmkarlarım, bu qanun layihəsinə səs verməyinizi xahiş 

edirəm.  

Sədrlik edən. Çox sağ olun, İsa müəllim.  

Siyavuş müəllim, sözünüz var, deyəsən. Buyurun. 

S.Novruzov. Təşəkkür edirəm, hörmətli xanım sədr. 

Biz də qanun layihəsinə səs verəcəyik. Amma Toponimiya 

komissiyası ilə ən çox işləyən bizim komitədir. Yəni yerli 

özünüidarəetmə komitəsi olduğuna görə mən qeyd etmək 

istəyirəm ki, keçmişdə düşmən Ermənistan tərəfinin işğa-

lından azad olunmuş ərazilərimizin adları dəyişilibdir. O 

cümlədən Qərbi Azərbaycanda və Zəngəzurda bu adların 

dəyişdirilməsi, erməniləşdirilməsi məsələsi var. Ona görə 

də mən hesab edirəm ki, biz geniş tərkibdə bu məsələləri 

müzakirə edib, onların tarixi adlarının qaytarılmasını və 

təsdiq olunmasını müzakirə etməliyik. Bu sahədə kifayət 

qədər elmi araşdırmalar var. Həm Tarix İnstitutu, həm də 

ayrı-ayrı institutlar tərəfindən kitablar yazılır, təqdim 

olunur, təqdimatlar var. Biz yer adları ilə əlaqədar 

məsələni, hesab edirəm ki, çox da gecikdirməməliyik və 

Toponimiya komissiyası ilə birlikdə müzakirə edib, qərar 

qəbul etməliyik. 

 Eyni zamanda, deputat həmkarlarımızın seçildikləri 

dairələrə aid ərazilərdə müxtəlif kəndlərin, müxtəlif şəhər-

lərin adlarının dəyişdirilməsi ilə əlaqədar... Vaxtı ilə so-

sializm terminləri ilə adlandırılan yerlər, yaxud da o dövr-

də bolşeviklərlə bağlı müxtəlif kənd adları var. Bunların 

dəyişdirilməsi ilə əlaqədar müraciətlər daxil olur. Hesab 

edirəm ki, biz payız sessiyasında proqram tətbiq edib bunu 

geniş şəkildə təqdim edəcəyik. Yeni tərkibdən də xahiş 

edirik ki, bu məsələdə bizə ciddi dəstək olsun.  Təşəkkür 

edirəm.  

Sədrlik edən. Çox sağ olun, Siyavuş müəllim. Cəmi bir 

adam dəyişdirilir.  

Etibar müəllim, sualınız qərar ilə bağlıdır? Buyurun.  

E.Əliyev. Təşəkkür edirəm, hörmətli xanım sədr. 

“Azərbaycan Respublikasının Milli Məclisi yanında To-

ponimiya komissiyası haqqında” Əsasnamənin 1-ci mad-

dəsində yazılır: “Komissiya elm xadimlərindən (tarix, filo-

logiya, yer quruluşu, geodeziya, xəritəçəkmə, etnoqrafiya 

və digər aidiyyəti sahələr üzrə mütəxəssislərdən) ibarət 

tərkibdə təşkil olunur”. Mən baxıram, bu tərkibin tam 

əksəriyyəti filoloq və dilçilərdir. İsa müəllim, bu bəndə 

niyə əməl olunmur? Siz bunun izahını verə bilərsinizmi? 

Gördünüz, burada nə qədər elm sahələri sayıldı? Sağ olun, 

təşəkkür edirəm.  

Sədrlik edən. Etibar müəllim, çox sağ olun.  

İsa müəllim, mən xahiş edirəm, bunu işçi qaydada 

özünüz aranızda müzakirə edərsiniz. Çünki bizim qərar 

tamamilə ayrı  şeydən ibarətdir, burada bir ad dəyişilir. Bir 

adam vəzifəsindən gedib, o biri adam vəzifəyə gəlir. Xahiş 

edirəm, qərara münasibət bildirin. Sonra isə, İsa müəllim, 

təklif edirəm ki, Etibar müəllim ilə komissiyanın tərkibi, 

ümumiyyətlə, konsepsiyası haqqında danışarsınız.  

Buyurun, münasibət bildirin.  

 
Səsvermənin nəticələri (saat 11.54 dəq.) 

Lehinə 98 

Əleyhinə 1 

Bitərəf 0 

Səs vermədi 0 

İştirak edir 99 

Nəticə:  Qəbul edildi  

 

Çox sağ olun, Milli Məclisin qərarı qəbul edildi.  

Hörmətli həmkarlar, gündəliyin növbəti 2 məsələsi bey-

nəlxalq sazişlərin təsdiq edilməsi ilə bağlıdır. “Normativ 

hüquqi aktlar haqqında” Konstitusiya Qanununun tələbinə 

əsasən bir oxunuşda qəbul ediləcək. Beləliklə, gündəliyin 

4-cü məsələsi Azərbaycan Respublikası ilə Rusiya Fede-

rasiyası arasında bir müqavilənin təsdiq edilməsi və bir sa-

zişin təsdiqinə dair qanunun ləğv edilməsi haqqında qanun 

layihəsidir. Məsələ barəsində Əmək və sosial siyasət 

komitəsinin sədri Musa Quliyev məlumat verəcək. 

Musa müəllim, buyurun, eşidirik Sizi.  

M.Quliyev, Milli Məclisin Əmək və sosial siyasət 

komitəsinin sədri. 

Çox sağ olun, hörmətli xanım sədr. Hörmətli millət və-

killəri, Azərbaycan Respublikasının pensiya islahatları 

konsepsiyasının mühüm bir istiqaməti də vətəndaşların 

pensiya təminatı sahəsində beynəlxalq əməkdaşlığın inki-

şaf etdirilməsidir. Pensiya təminatı ilə əlaqədar Azərbay-

can hökuməti indiyə qədər 12 dövlət ilə əməkdaşlıq sazişi 

və müqaviləsi imzalamışdır və bu proses davam etmək-

dədir. Bildirmək istəyirəm ki, Azərbaycan Respublikası ilə 

Rusiya Federasiyası arasında 1999-cu ildə pensiya tə-

minatı sahəsində əməkdaşlıq sazişi imzalansa da, bu sa-

zişin tətbiqi mümkün olmamışdır. Vətəndaşlarımızın pen-

siya hüququnun yaranmasında yalnız 1992-ci ilə qədər So-

vet Rusiyası ərazisində işlədiyi dövrdəki əmək stajı nəzərə 

alınmışdır. Rusiya Federasiyası böyük iqtisadi imkanlara, 

geniş əmək bazarına və məşğulluq potensialına malik, ta-

rixi əlaqələrimiz olan qonşu dövlətdir və burada çoxlu 

sayda soydaşımız əmək miqrantı kimi çalışmaqdadır. Bu 

baxımdan 2022-ci il 26 aprel tarixində Bakıda imzalanmış 

“Azərbaycan Respublikası ilə Rusiya Federasiyası arasın-

da pensiya təminatı sahəsində əməkdaşlıq haqqında” Mü-

qavilə hər iki dövlətin ərazisində əmək miqrantı kimi çalı-

şan şəxslərin sosial müdafiəsinin gücləndirilməsində əhə-

miyyətli rola malik olacaqdır. 

 “Azərbaycan Respublikası ilə Rusiya Federasiyası ara-

sında pensiya təminatı sahəsində əməkdaşlıq haqqında” 

Müqavilə ratifikasiya olunduqdan sonra Rusiya Federasi-

yasında əmək fəaliyyəti ilə məşğul olan vətəndaşlarımızın 

pensiya hüququnun yaranması və pensiya məbləğinin 

yüksəlməsi imkanı artacaqdır. Əmək miqrantı kimi Rusiya 

Federasiyasında fəaliyyət göstərmiş vətəndaşlarımızın 

orada topladığı sığorta stajları pensiya təyinatı zamanı tam 

olaraq nəzərə alınacaqdır.  

Hər iki dövlətin ərazisində əmək fəaliyyəti ilə məşğul 

olmuş vətəndaşa pensiya təyinatı daimi yaşadığı tərəfin 

qanunvericiliyinə əsasən qüvvədə olan şərtlərə uyğun 

olaraq aparılacaqdır. Daim qeydiyyatda olduğu halda, 

Azərbaycan vətəndaşları Rusiya Federasiyasında, qarşı 

tərəfin vətəndaşları isə Azərbaycanda pensiya təyinatının 

aparılmasını tələb edə biləcəklər. Bu zaman vətəndaşın hər 

iki ölkə ərazisindəki sığorta stajı toplam olaraq nəzərə alı-

nacaqdır.  

Müqavilədə nəzərdə tutulan müddəalar bu sənədin 

qüvvəyə minməsindən əvvəl baş vermiş sığorta hallarına 

da şamil ediləcəkdir. Başqa sözlə, əgər vətəndaş pensiya 

yaşına çatdığına baxmayaraq, Rusiya Federasiyası ərazi-

sindəki işlədiyi dövr nəzərə alınmadığına görə pensiya 

hüququ yaranması üçün tələb olunan 25 il əmək stajı top-

lamadığı səbəbindən pensiya almaq imkanından məhrum 

idisə və yalnız yaşa görə sosial müavinət alırdısa, bu mü-

qavilə qüvvəyə minəndən sonra Rusiyadakı iş stajı da 

əlavə edilməklə pensiya hüququ əldə edə biləcəkdir. 

 Müqavilədə əhəmiyyətli müddəalardan biri də pensiya 

məbləğinin ödənilməsində hər iki ölkə ərazisində qazanıl-

mış pensiya stajına proporsional maliyyələşdirmənin nə-

zərdə tutulmasıdır. Misal üçün, 600 manat pensiya təyin 

olunmuş pensiyaçı malik olduğu 30 il sığorta stajının 20 

ilini Azərbaycanda, 10 ilini Rusiya Federasiyasında əldə 

etmişdir. Bu halda onun pensiyasının 400 manatı Azərbay-

canın, 200 manatı isə Rusiya Federasiyasının Dövlət So-

sial Müdafiəsi Fondu tərəfindən maliyyələşdiriləcəkdir. 

Sığorta olunan şəxsin arzusuna əsasən pensiya ona 

pensiyanı təyin edən tərəfin ərazisində ödənilə, yaxud 

digər tərəfin ərazisinə köçürülə bilər.  

Hörmətli həmkarlar, “Azərbaycan Respublikası ilə 

Rusiya Federasiyası arasında pensiya təminatı sahəsində 

əməkdaşlıq haqqında” Müqavilənin təsdiq olunması ilə 

1999-cu ildə imzalanmış və 2001-ci ildə ratifikasiya 

olunmuş “Azərbaycan Respublikası Hökuməti və Rusiya 

Federasiyası Hökuməti arasında pensiya təminatı sahə-

sində vətəndaşların hüquqlarının zəmanətləri haqqında” 

Sazişin təsdiq edilməsi barədə Azərbaycan Respublikası 

Qanunu ləğv edilmiş olacaqdır. Qeyd olunanları nəzərə 

almağınızı və qanun layihəsini dəstəkləməyinizi xahiş edi-

rəm. Diqqətinizə görə təşəkkür edirəm.  

Sədrlik edən. Musa müəllim, ətraflı məlumata görə 

çox sağ olun.  

Hörmətli həmkarlar, bu məsələyə Beynəlxalq münasibət-

lər və parlamentlərarası əlaqələr komitəsində də baxılıb. 

Ona görə Sevinc xanım, mən yenə də Sizdən xahiş 

edirəm, komitənin rəyini bildirin.  

S.Fətəliyeva. Komitə bu məsələni yekdilliklə dəstək-

ləyir.  

Sədrlik edən. Çox sağ olun, Sevinc xanım. 

Çıxış etmək istəyən yoxdur. Mən məsələni səsə qoyu-

ram. Buyurun, münasibət bildirin.  

 
Səsvermənin nəticələri (saat 12.00 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə:  Qəbul edildi  

 

Çox sağ olun, qanun qəbul edildi. 

İndi isə, hörmətli həmkarlar, 5-ci məsələyə keçirik. Bu, 

“Azərbaycan Respublikası Höküməti ilə Litva Respub-

likası hökuməti arasında beynəlxalq avtomobil daşımaları 

haqqında” Sazişin təsdiq edilməsi barədə qanun layihəsi-

dir. Məsələyə dair məlumat vermək üçün İqtisadi siyasət, 

sənaye və sahibkarlıq komitəsinin üzvü Mahir Abbaszadə-

yə söz verirəm. 

Mahir müəllim, buyurun. 

M.Abbaszadə, Milli Məclisin İqtisadi siyasət, sənaye 

və sahibkarlıq komitəsinin üzvü. 

  Çox sağ olun, Sahibə xanım. Hörmətli xanım sədr, 

məndən əvvəl çıxış eləyən parlament üzvlərinin fikirlərinə 

qatılaraq  bildirmək istəyirəm ki, Qoşulmama Hərəkatının 

Parlament Şəbəkəsinin Bakıda keçirilən tədbiri bir daha 

Azərbaycan dövlətinin beynəlxalq nüfuzunu ortaya qoydu 

və eyni zamanda, bir daha sübut etdi ki, müasir dövrü-

müzdə Bakı şəhəri belə beynəlxalq təşkilatların keçiril-

məsi, qarşılanması və həyata keçirilməsi ilə bağlı ən yaxşı 

mühit olan şəhərlərdən biridir. Sizin də uzun müddət par-

lament fəaliyyətində olan təcrübəniz, hesab edirəm ki, 

bundan sonra məhz sədrlik etdiyiniz dövrdə Qoşulmama Hə-

rəkatının Parlament Şəbəkəsinin fəaliyyətinə öz töhfəsini 

verəcək və bu təşkilat öz uğurlarına imza ata biləcəkdir. 

Xanım sədr, eyni zamanda, bildirmək istəyirəm ki, 

“Azərbaycan Respublikası Hökuməti ilə Litva Respub-

likası Hökuməti arasında beynəlxalq avtomobil daşımaları 

haqqında, Sazişə əsasən Azərbaycan Respublikası ilə 

Litva Respublikası arasında münasibətlər sağlam siyasi 

təməl üzərində bərabərhüquqlu və qarşılıqlı faydalılıq 

prinsipləri əsasında qurulub, əhatə dairəsi baxımından da 

perspektivli xarakter daşıyır. Eyni zamanda, Azərbaycan 

dövləti ilə Litva dövlətinin əlaqələri bir tərəfdən dostluq, 

qardaşlıq münasibətlərini özündə ehtiva edirsə, digər bir 

tərəfdən  Litva Avropa Birliyinin üzvü olaraq Azərbay-

can–Avropa Birliyi münasibətlərinin də inkişaf etməsinə 

öz töhfəsini verir. 

Adıçəkilən saziş 5 fəsil və 19 maddədən ibarətdir. 

2022-ci il mayın 18-də imzalanan bu saziş Azərbaycan ilə 

Litva arasında, o cümlədən bu dövlətlərin ərazilərindən 

tranzit ilə keçməklə beynəlxalq avtomobil daşımalarının 

sadələşdirilməsi və inkişaf etdirilməsi üçün bağlanmışdır. 

Saziş tərəflərdən birinin ərazisində qeydiyyata alınmış 

avtomobil-nəqliyyat vasitələri ilə digər tərəfin ərazisinə və 

onun ərazisindən tranzit keçməklə  yerinə yetirilən bey-

nəlxalq sərnişin və yük daşımaları özündə ehtiva edir. Sa-

zişdə yük daşımaların, o cümlədən müntəzəm və qeyri-

müntəzəm sərnişin daşımaların təşkili qaydası öz əksini 

tapmışdır. Tərəflərin ərazisinə və ya onların ərazisindən 

tranzit keçməklə üçüncü ölkələrə sərnişin və yük daşıma-

ları qəbul edən ölkələrin səlahiyyətli orqanları tərəfindən 

əvvəlcədən verilmiş icazə əsasında həyata keçirilir.  

Saziş, heç şübhəsiz ki, iki ölkə arasında nəqliyyat sa-

həsində əlaqələrin inkişafına öz töhfəsini verməklə bəra-

bər, eyni zamanda, Litva ilə Azərbaycan arasında iqtisadi 

əlaqələrin daha sürətlə inkişaf etməsinə öz töhfəsini verə-

cəkdir. Ona görə millət vəkillərini bu qanunu dəstəklə-

məyə və müsbət səs verməyə dəvət edirəm. Çox sağ olun. 

Sədrlik edən. Sağ olun, Mahir müəllim. 

Sevinc xanım, bu məsələyə də sizin komitənizdə ba-

xılıb. Xahiş edirəm, komitənin rəyini bildirin. 

S.Fətəliyeva. Hörmətli Sahibə xanım, təqdim olunan 

qanun layihəsinə komitəmizin rəyi müsbətdir, dəstəklənib. 

Çox sağ olun. 

Sədrlik edən. Sağ olun.  

Hörmətli həmkarlar, mən məsələni səsə qoyuram. 

Xahiş edirəm, münasibət bildirin. Buyurun. 

 
Səsvermənin nəticələri (saat 12.04 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə:  Qəbul edildi  

 

Qəbul edildi, çox sağ olun. 

Hörmətli həmkarlar, gündəliyin növbəti 4 məsələsi 

möhtərəm cənab Prezidentin bir məktubu ilə Milli Məclisə 

daxil olub və mahiyyətcə də bir-birinə yaxındır. Bu qanun 

layihələri beynəlxalq konvensiyanın müddəalarının milli 

qanunvericiliyə implementasiyası ilə bağlıdır və uyğun-

laşdırma xarakteri daşıyır. Odur ki, layihələr bir oxunuşda 

müzakirəyə təqdim olunur və qəbul ediləcəkdir. Beləliklə,  

gündəliyin 6-cı məsələsi Mülki Məcəllədə və digər 6 mə-

cəllədə, 7-ci məsələsi “Məhkəmələr və hakimlər haq-

qında” Qanunda və digər 11 qanunda, 8-ci məsələsi 

“Azərbaycan Respublikası Silahlı Qüvvələrinin, qarnizon 

və qarovul xidmətləri” Nizamnaməsində və 4 əsasnamədə, 

9-cu məsələsi isə “Yol hərəkəti haqqında” Qanunda və 

digər 9 qanunda dəyişiklik edilməsi barədə qanun layi-

hələridir. Gündəliyin bu məsələləri sizdə var. Ona görə də 

mən o qanunların hamısının adını çəkmirəm. Bunu da 

qeyd edim ki, qanun layihələrinə Milli Məclisin 8 komi-

təsində baxılmışdır. Odur ki, təklif edirəm, Milli Məclis 

sədrinin birinci müavini, Hüquq siyasəti və dövlət qu-

ruculuğu komitəsinin sədri Əli Hüseynli 6-cı,7-ci və 9-cu 

məsələlər haqqında, eləcə də 8-ci məsələnin müvafiq his-

səsi barədə məlumat versin. Daha sonra biz digər komi-

tələrin də nümayəndələrini dinləyək. 

Hörmətli Əli müəllim, buyurun. 

Ə.Hüseynli, Milli Məclis sədrinin birinci müavini, 

Hüquq siyasəti və dövlət quruculuğu komitəsinin sədri. 

Çox sağ olun, hörmətli xanım sədr. Faktiki olaraq Siz 

bu məsələni təqdim edərkən mahiyyəti barədə də söylə-

diniz. Söhbət  2008-ci il tarixli BMT Konvensiyasından, 

“Əlillərin hüquqları haqqında” Konvensiyanın milli qa-

nunvericiliyə implementasiyasından gedir. Amma faktiki 

olaraq o konvensiya sahəvi qanunda – “Əlillərin hüquqları 

haqqında” Qanunda tam öz əksini tapıb. Amma digər 

qanunlarda bu ifadələr dəyişməmişdir. Konvensiyanın 

tələbi ondan ibarətdir ki, hər hansı bir stereotip yaradan 

ifadələrin əksinə, əlillərə hörməti əks etdirən ifadələr iş-

lənsin. Bu, artıq bizim milli qanunvericilikdə də, söylə-

diyim kimi, əsas qanunda var. Amma hörmətli xanım səd-

rin sadaladığı digər  qanunlarda köhnə ifadələr hələ ki qal-

maqdadır. Bu gün biz bu uyğunlaşdırma xarakterli qanun-

ları da, tam paketi qəbul etsək, onda Azərbaycanın artıq 

digər qanununda o ifadələr olmayacaq və qanunvericili-

yimiz konvensiyaya tam uyğun olacaq. Ona görə hörmətli 

həmkarlardan səs verməyi xahiş edirəm. 

Sədrlik edən. Sağ olun, Əli müəllim.  

6-cı və 9-cu məsələlərə Ailə, qadın və uşaq məsələləri 

komitəsində baxılıb.  

Hicran xanım, buyurun, komitənin rəyini bildirin. 

H.Hüseynova, Milli Məclisin Ailə, qadın və uşaq 

məsələləri komitəsinin sədri.  

Çox sağ olun, xanım sədr. Sahibə xanım, icazə verər-

diniz, mən də bütün təbriklərə qoşulardım və deyərdim ki, 

dövlətimizin başçısının dünyada baş verən çoxölçülü 

siyasi proseslər fonunda irəli sürdüyü ədalətli və aktual 

təşəbbüslər Qoşulmama Hərəkatını əhəmiyyətli beynəl-

xalq platformaya çevirməklə yanaşı, ölkəmizin də dünya 

dövlətləri arasında nüfuzunun artmasına gətirib çıxar-

mışdır.  

Hörmətli Sahibə xanım, xüsusən Sizin bu Qoşulmama 

Hərəkatının Parlament Şəbəkəsinin ilk sədri seçilməniz, 

mən deyərdim ki, bütövlükdə, Azərbaycana verilən çox 

yüksək qiymətdir. Mən bu münasibətlə Sizi çox ürəkdən 

təbrik edirəm. Qoşulmama Hərəkatının forumunda iştirak 

eləyən və bizim də ünsiyyətdə olduğumuz bir çox qonaq-

ların Sizə minnətdarlığını bildirmək istəyərdim. Orada bir 

çox vitse-spiker xanım iştirak edirdi. Onlar xüsusi qeyd 

elədilər ki, Siz dəvət məktubunda qadın vitse-spikerlərin 

iştirakını çox vacib bir məqam kimi vurğulamışdınız. Ona 

görə də onlar Sizə öz dərin minnətdarlığını bildirmişdilər.  

Sədrlik edən. Spiker qadın yox idi, ona görə mən 

məcbur oldum, vitse-spikerləri çağırım. 

H.Hüseynova. Mən demək istəyirəm ki, 6-cı və 9-cu 

məsələlərə də bizim komitəmizdə baxılıb. Əli müəllim bu 

barədə çox ətraflı danışdı. Əlbəttə ki, biz bunu dəstək-

ləyirik və hamını buna səs verməyə çağırırıq. 

Sədrlik edən. Sağ olun, Hicran xanım. 

İndi isə Elm və təhsil komitəsinin sədri Bəxtiyar Əli-

yev. Bəxtiyar müəllim, mən Sizə söz vermək istəyirəm. 7-ci 

məsələyə dair, xahiş edirəm, məlumat verəsiniz. 

B.Əliyev, Milli Məclisin Elm və təhsil komitəsinin 

sədri. 

Hörmətli xanım sədr, hörmətli deputatlar, komitənin 

qanun layihəsi ilə bağlı rəyi müsbətdir və lehinədir. Diq-

qətinizə görə təşəkkür edirəm. 

Sədrlik edən. Sağ olun, Bəxtiyar müəllim. 

İqtisadi siyasət, sənaye və sahibkarlıq komitəsinin sədr 

müavini Əli müəllimə söz vermək istəyirəm. 

Buyurun, Əli müəllim. 

Ə.Məsimli, Milli Məclisin İqtisadi siyasət, sənaye və 

sahibkarlıq komitəsi sədrinin müavini. 

 Çox sağ olun, hörmətli sədr. Komitəmizin bu layihəyə 

münasibəti müsbətdir, səsə qoyulmasını vacib hesab edi-

rik. Çox sağ olun. 

Sədrlik edən. Sağ olun. 

Musa müəllim, 7-ci məsələyə sizin komitənizdə də ba-

xılıb. Xahiş edirəm, rəyinizi bildirin. 

M.Quliyev. Çox sağ olun. Komitənin rəyi müsbətdir. 

Dəstəkləməyinizi xahiş edirəm. 

Sədrlik edən. Sağ olun, Musa müəllim. 

Bu məsələyə Gənclər və idman komitəsində də baxılıb.  

Adil müəllim, xahiş edirəm, Siz də rəyinizi bildirin. 

A.Əliyev, Milli Məclis sədrinin müavini, Gənclər və 

idman komitəsinin sədri.  

Təşəkkür edirəm. Gənclər və idman komitəsinin rəyi 

müsbətdir. Səsə qoyulmasını  tövsiyə edirəm. 

Sədrlik edən. Sağ olun. 

Müdafiə, təhlükəsizlik və korrupsiya ilə mübarizə ko-

mitəsinin üzvü Arzu Nağıyev. Arzu müəllim, 8-ci məsə-

ləyə sizin komitədə baxılıb. Xahiş edirəm, komitənin rə-

yini bildirin. 

A.Nağıyev, Milli Məclisin Müdafiə, təhlükəsizlik və 

korrupsiya ilə mübarizə komitəsinin üzvü.  

Təşəkkür edirəm, Sahibə xanım. Mən də təbriklərə qo-

şuluram. Qoşulmama Hərəkatı Parlament Şəbəkəsinin 

sədri seçilməyiniz münasibəti ilə Sizi təbrik edirəm. 

Bəli, məsələyə Müdafiə, təhlükəsizlik və korrupsiya ilə 

mübarizə komitəsində baxılıb və müsbət rəy verilib. Əli 

müəllimin də, Sizin də qeyd etdiyiniz kimi, bu qanun 

layihəsi BMT-nin “Əlillərin hüquqları haqqında” Kon-

vensiyanın ratifikasiyası ilə əlaqədardır, uyğunlaşdırma 

xarakterlidir, Azərbaycan hökumətinin üzərinə götürdüyü 

öhdəliklərin, xüsusən də milli qanunvericiliyin həmin kon-

vensiyaya uyğunlaşdırılması tələbinin yerinə yetirilməsi 

məqsədi ilə hazırlanmışdır. Səsə qoyulmasını xahiş edirəm. 

Sədrlik edən. Sağ olun, Arzu müəllim. 

İndi isə İnsan hüquqları komitəsinin sədr müavini Tahir 

Kərimli. Tahir müəllim, 9-cu məsələyə sizin komitədə ba-

xılıb. Xahiş edirəm, komitənin rəyini bildirin. 

T.Kərimli, Milli Məclisin İnsan hüquqları komitəsi 

sədrinin müavini.  

Təşəkkür edirəm. Komitəmizdə bu məsələyə baxılıb və 

müsbət qiymətləndirilib. Səs verməyinizi xahiş edirəm. 

Sədrlik edən. Sağ olun, Tahir müəllim. 

Müzakirə yoxdur, yazılan yoxdur. Ona görə də mən 

qanun layihələrini ardıcıl olaraq səsə qoyacağam. İndi isə 

xahiş edirəm, 6-cı məsələyə, yəni Mülki Məcəllədə və di-

gər 6 məcəllədə dəyişiklik edilməsi haqqında qanun layi-

həsinə münasibət bildirin. Buyurun. 

 
Səsvermənin nəticələri (saat 12.12 dəq.) 

Lehinə 92 

Əleyhinə 1 

Bitərəf 0 

Səs vermədi 0 

İştirak edir 93 

Nəticə:  Qəbul edildi  

 

Çox sağ olun, qəbul edildi. 

İndi isə 7-ci məsələyə – “Məhkəmələr və hakimlər haq-

qında” Qanunda  və digər 11 qanunda dəyişiklik edilməsi 

haqqında qanun layihəsinə münasibət bildirin. Buyurun. 
 

Səsvermənin nəticələri (saat 12.12 dəq.) 

Lehinə 94 

Əleyhinə 1 

Bitərəf 0 

Səs vermədi 0 

İştirak edir 95 

Nəticə:  Qəbul edildi  

 

Çox sağ olun, qəbul edildi. 

İndi isə 8-ci məsələyə, yəni “Azərbaycan Respublikası 

Silahlı qüvvələrinin qarnizon və qarovul xidmətləri” 

Nizamnaməsində və 4 əsasnamədə dəyişiklik edilməsi 

haqqında qanun layihəsinə münasibət bildirin. Buyurun. 

 
Səsvermənin nəticələri (saat 12.12 dəq.) 

Lehinə 94 

Əleyhinə 1 

Bitərəf 0 

Səs vermədi 0 

İştirak edir 95 

Nəticə:  Qəbul edildi  

 

Çox sağ olun, qəbul edildi. 

9-cu məsələni, “Yol hərəkəti haqqında” Qanunda  və 

digər 9 qanunda dəyişiklik edilməsi barədə qanun 

layihəsini səsə qoyuram. Buyurun.  

 
Səsvermənin nəticələri (saat 12.13 dəq.) 

Lehinə 93 

Əleyhinə 1 

Bitərəf 0 

Səs vermədi 0 

İştirak edir 94 

Nəticə:  Qəbul edildi  

 

Qəbul edildi, sağ olun. 

Hörmətli həmkarlar, gündəliyin 10-cu məsələsindən 

başlayaraq növbəti 4 məsələsi üçüncü oxunuşda olan 

qanun layihələridir. İndi biz gündəliyin 10-cu məsələsinə 

keçirik. Bu məsələ Vergi Məcəlləsində dəyişiklik edilməsi 

haqqında qanun layihəsidir. Məsələyə dair məlumat ver-

mək üçün mən Əli Məsimliyə söz vermək istəyirəm.  

Əli müəllim, buyurun. 

Ə.Məsimli. Çox sağ olun, hörmətli sədr. Qeyd etdiyiniz 

kimi, bu layihə birinci və ikinci oxunuşlardan keçib, indi 

üçüncü oxunuşa təqdim olunur. Sadəcə, mahiyyətini qeyd 

eləmək istəyərdim ki, bu, baytarlıq fəaliyyətinə aid bir 

sənəddir. ƏDV-dən azad olunma və sadələşdirilmiş surət-

də 20 manat məbləğində vergiyə cəlb edilmə nəzərdə tutu-

lur. Hesab edirəm ki, çox mütərəqqi bir layihədir. Qəbul 

edilməsini vacib hesab edirəm və deputat həmkarlarımı səs 

verməyə dəvət edirəm. Diqqətinizə görə təşəkkür edirəm. 

Sədrlik edən. Çox sağ olun, Əli müəllim. 

Hörmətli həmkarlar, mən qanun layihəsini üçüncü 

oxunuşda səsə qoyuram. Buyurun.  

 
Səsvermənin nəticələri (saat 12.14 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə:  Qəbul edildi  

 

Çox sağ olun, qanun layihəsi üçüncü oxunuşda qəbul 

edildi.  

İndi isə 11-ci məsələyə keçirik. Bu məsələ Mülki və 

Miqrasiya məcəllələrində, “Yanğın təhlükəsizliyi haq-

qında” Qanunda və digər 10 qanunda dəyişiklik edilməsi 

barədə qanun layihəsidir. 

Bu məsələ ilə bağlı, Nizami müəllim, mən Sizdən xahiş 

edəcəyəm, buyurun, məlumat verin. 

N.Səfərov. Hörmətli xanım sədr, hörmətli Milli Məcli-

sin deputatları. Müzakirəyə təqdim edilən qanun layihəsi 

ikinci oxunuşda qəbul edilmişdir. İkinci oxunuşdan sonra 

mətnlərdə hər hansı bir dəyişiklik edilməmişdir. Bunu nə-

zərə alaraq üçüncü oxunuşda qəbul edilməsinə səs 

verməyinizi xahiş edirəm.  

Sədrlik edən. Çox sağ olun, hörmətli Nizami müəllim. 

Hörmətli həmkarlar, bu məsələyə 6 komitədə baxılıb. 

Bildiyiniz kimi, biz hər dəfə mütləq soruşmalıyıq. 

Ziyafət müəllim, sizin komitənizdə baxılıb. Xahiş 

edirəm, rəyinizi bildirin. 

Z.Əsgərov, Milli Məclisin Müdafiə, təhlükəsizlik və 

korrupsiya ilə mübarizə komitəsinin sədri. 

Çox sağ olun, hörmətli xanım sədr. Hörmətli deputatlar, 

bizim komitəmizdə müzakirə olunan qanun layihələrinə 

hər üç oxunuşda heç bir əlavə təklif edilməyib. Ona görə 

səsə qoyulmasını xahiş edirəm. Sağ olun. 

Sədrlik edən. Çox sağ olun, Ziyafət müəllim. 

Təbii ehtiyatlar, energetika və ekologiya komitəsinin 

rəyini də, Sadiq müəllim, Sizdən xahiş edəcəyəm. Buyu-

run, münasibətinizi bildirin. 

S.Qurbanov, Milli Məclisin Təbii ehtiyatlar, energe-

tika və ekologiya komitəsinin sədri. 

Çox sağ olun, dəyərli Sahibə xanım. Bizim də komi-

təmizdə baxılıb. Heç bir əlavə təklifimiz yoxdur. Olduğu 

kimi səsə qoyulmasını xahiş edirik. 

Sədrlik edən. İqtisadi siyasət, sənaye və sahibkarlıq 

komitəsində də baxılıb. 

Əli müəllim, komitənin rəyi necədir? 

Ə.Məsimli. Çox sağ olun, hörmətli sədr. Bu layihəyə 

komitənin rəyi müsbətdir. Səsə qoyulmasını xahiş edirik. 

Sədrlik edən. Çox sağ olun, Əli müəllim. 

Musa müəllim, sizin komitənizdə də baxılıb. Xahiş 

edirəm. 

M.Quliyev. Çox sağ olun. Bizim komitənin də rəyi 

müsbətdir. Səsə qoyulmasını və dəstəkləməyi xahiş edi-

rəm. 

 Sədrlik edən. Çox sağ olun, Musa müəllim. 

Aqrar siyasət komitəsində də baxılıb. Ona görə mən, 

Tahir müəllim, Sizdən soruşuram. Xahiş edirəm, mü-

nasibətinizi bildirin. 

T.Rzayev, Milli Məclisin Aqrar siyasət komitəsinin 

sədri.  

Çox sağ olun, hörmətli sədr. Komitənin rəyi müsbətdir. 

Səsə qoyulmasını xahiş edirəm. Sağ olun. 

Sədrlik edən. Çox sağ olun. 

Mədəniyyət komitəsinin sədr müavini Fazil müəllim 

Mustafa. Fazil müəllim, rəyinizi bildirin. 

F.Mustafa, Milli Məclisin Mədəniyyət komitəsi sədri-

nin müavini. 

Çox sağ olun, hörmətli xanım sədr. Mədəniyyət komi-

təsinin rəyi müsbətdir. Səsə qoyulmasını xahiş edirəm. 

Sədrlik edən. Çox sağ olun, Fazil müəllim. 

İndi isə mən qanun layihəsini səsə qoyacağam. Qanun 

layihəsinin üçüncü oxunuşda qəbul olunmasına, xahiş 

edirəm, münasibət bildirin. 

 
Səsvermənin nəticələri (saat 12.17 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə:  Qəbul edildi  

 

Çox sağ olun, qanun layihəsi üçüncü oxunuşda qəbul 

edildi. 

İndi isə 12-ci məsələyə keçirik. “Dövlət sosial sığorta 

sistemində fərdi uçot haqqında” Qanunda dəyişiklik edil-

məsi barədə qanun layihəsi üçüncü oxunuşa təqdim olu-

nur. Məsələyə dair məlumat vermək üçün Əmək və sosial 

siyasət komitəsinin sədr müavini Məlahət xanım İbrahim-

qızına söz vermək istəyirəm. Məlahət xanım, buyurun. 

M.İbrahimqızı, Mili Məclisin Əmək və sosial siyasət 

komitəsi sədrinin müavini.  

Çox sağ olun, hörmətli xanım sədr. Bu qanun layihəsi, 

Sizin də qeyd etdiyiniz kimi, üçüncü oxunuşdadır. Mən 

həmkarlarıma fürsətdən istifadə edib təşəkkürümü bildi-

rirəm. Hər üç oxunuşda bu qanun layihəsini dəstəklədilər. 

Heç bir təklif, irad yoxdur. Həmkarlarımdan bu qanun 

layihəsinə səs verməyi xahiş edirəm.  

Hörmətli xanım sədr, mən də fürsətdən istifadə edib 

ölkəmizin ictimai-siyasi həyatında çox əlamətdar və 

mühüm hadisə olan Qoşulmama Hərəkatının Parlament 

Şəbəkəsi Bakı konfransının Azərbaycanda yüksək səviy-

yədə keçməsi münasibəti ilə təbrik etmək istəyirəm. Söz-

süz ki, möhtərəm Prezidentimizin təşəbbüsü ilə yaranan 

bu şəbəkənin Bakı konfransının Azərbaycanda Sizin 

yüksək təşkilatçılığınızla keçirilməsi Azərbaycan vətənda-

şı kimi bizi də qürurlandırır. Sizi 3 illik sədr seçilməyiniz 

münasibəti ilə həm öz adımdan, həm də seçicilərim 

adından təbrik etmək istərdim.  

Hörmətli xanım sədr, mən qısaca olaraq demək 

istəyirəm ki, həqiqətən də, bu, Azərbaycan xalqı üçün çox 

əlamətdar bir hadisədir. Belə ki, 60 illik yaranma tarixində 

bu təşkilat məhz möhtərəm Prezidentimizin sədrliyi döv-

ründə böyük nüfuz qazandı. Məhz möhtərəm Prezidenti-

mizin, eləcə də Sizin bir sıra təşəbbüslərinizlə bu təşkilat, 

eləcə də təşkilata rəhbərlik etməyiniz dünyaya ədalətli 

nümunə göstərdi. Biz, eləcə də digər ölkələr hər zaman 

beynəlxalq təşkilatların ikili standartlarından əziyyət 

çəkmişik. Amma möhtərəm Prezidentimizin sədrliyi 

dönəmində dünyada vaksin millətçiliyinə son qoyuldu, 

bunu daha mübaliğəsiz deyə bilərik.  

Möhtərəm Prezidentimizin Qoşulmama Hərəkatının 

sədri kimi BMT Baş Assambleyasındakı çıxışı tarixdə 

nadir hallarda olan bir təcrübədir. Eyni zamanda, məhz bu 

ədalətli yanaşma, hamı üçün bərabər və suverenlilik 

hüququ prinsipi əsasında koronavirus pandemiyasında 

Azərbaycana Qoşulmama hərəkatına rəhbərlik edən ölkə 

kimi çox böyük dəstək verildi.  

Son olaraq möhtərəm Prezidentimizin də, Sizin də çıxı-

şınızda səslənən nitqlə əlaqədar qısaca yekun fikirlərimi 

səsləndirmək istəyirəm. Əminik ki, 3 il müddətində bir 

sıra təşəbbüslər olacaqdır. Parlament beynəlxalq aləmdə 

Azərbaycan diplomatiyasına, Azərbaycanın xarici əlaqə-

lərinə çox böyük töhfələr verəcəkdir. Yaxın vaxtlarda 

Qoşulmama Hərəkatı gənclərinin də tədbirinin məhz 

Azərbaycanda keçirilməsi, həqiqətən də, çox əlamətdar 

hadisədir. Mən Sizi və möhtərəm Prezidentimizi təbrik 

edirəm, uğurlar arzu edirəm.     

Sədrlik edən. Çox sağ olun, Məlahət xanım. 

Hörmətli həmkarlar,  mən qanun layihəsini üçüncü 

oxunuşda səsə qoyuram. Buyurun, münasibət bildirin. 

 
Səsvermənin nəticələri (saat 12.21 dəq.) 

Lehinə 95 

Əleyhinə 1 

Bitərəf 0 

Səs vermədi 0 

İştirak edir 96 

Nəticə:  Qəbul edildi  

Çox sağ olun, qanun layihəsi üçüncü oxunuşda qəbul 

edildi.  

Hörmətli həmkarlar, gündəliyin 13-cü məsələsinə ke-

çirik. Bu, “Daşınar əmlakın yüklülüyü haqqında” Qanunda 

dəyişiklik edilməsi barədə qanun layihəsidir.  

Məsələ barəsində məlumat vermək üçün mən, Əli 

müəllim, Sizə söz vermək istəyirəm. Buyurun, Əli Mə-

simli. 

Ə.Məsimli. Çox sağ olun, hörmətli sədr. Hörmətli sədr, 

qanun layihəsinin birinci və ikinci oxunuşları zamanı 

komitəyə heç bir irad və təklif daxil olmayıb. Ona görə də 

layihənin səsə qoyulmasını xahiş edirəm.  

Sədrlik edən. Çox sağ olun, Əli müəllim.  

Hörmətli həmkarlar, mən qanun layihəsini səsə qo-

yuram. Buyurun, münasibət bildirin.  

 
Səsvermənin nəticələri (saat 12.22 dəq.) 

Lehinə 97 

Əleyhinə 1 

Bitərəf 0 

Səs vermədi 0 

İştirak edir 98 

Nəticə:  Qəbul edildi  

 

Çox sağ olun, bu qanun layihəsi də üçüncü oxunuşda 

qəbul edildi. 

Hörmətli həmkarlar, bizim növbəti 2 məsələmiz möh-

tərəm cənab Prezidentin bir məktubu ilə Milli Məclisə 

daxil olub. Onlar birinci oxunuşda müzakirəyə təqdim 

edilir. Onu da qeyd edim ki, qanun layihələri mahiyyətcə 

də bir-birinə yaxındır. Belə ki, gündəliyin 14-cü məsələsi 

“İcbari sığortalar haqqında” Qanunda,  15-ci məsələsi isə 

“Yol hərəkəti haqqında”, “Notariat haqqında” və “Da-

şınmaz əmlakın  dövlət reyestri haqqında” qanunlarda 

dəyişiklik edilməsi barədə qanun layihələridir. Odur ki, 

təklif edirəm, bu məsələlərin təqdimatları ayrılıqda edilsə 

də, müzakirə birgə aparılsın. Bilirsiniz ki, biz həmişə belə 

edirik. Səsverməni də həmişə ayrılıqda keçiririk. Xahiş 

edirəm, bu dəfə də belə edək.  

14-cü məsələyə dair məlumat vermək üçün mən, Əli 

müəllim, yenə də Sizdən xahiş edəcəyəm. Əli Məsimli. 

Buyurun, Əli müəllim. 

Ə.Məsimli. Çox sağ olun, hörmətli sədr. Hörmətli sədr, 

hörmətli  deputatlar. Ölkədə sığorta sektorunun inkişafının 

əsas strateji istiqamətlərindən biri də aparılan əməliy-

yatların rəqəmsallaşmasının həyata keçirilməsi ilə sığorta 

bazarının yeni biznes modellərinə və müasir xidmətlər təc-

rübəsinə uyğunlaşdırılmasıdır. Belə ki, rəqəmsal infor-

masiya istehlakyönümlü biznes yanaşmalarının inkişafına, 

istehlakçılarla fiziki təmas olmadan onlara sığorta xidmə-

tinin göstərilməsinə və bununla da sığorta xidmətlərinə 

əlçatanlığın genişlənməsinə əhəmiyyətli töhfə verəcəkdir. 

Hazırda qüvvədə olan “İcbari sığortalar haqqında” 

Qanunun mövcud redaksiyasına görə, yalnız avtonəqliyyat 

vasitələrinə münasibətdə bağlanan icbari sığorta mü-

qavilələri elektron sənəd formasında bağlanılır. Qanunla 

tənzimlənən daşınmaz əmlakın icbari sığortası, daşınmaz 

əmlakın istismarı ilə bağlı mülki məsuliyyətin icbari sığor-

tası və sərnişinlərin icbari, fərdi, qəza sığortası üzrə sığor-

ta müqavilələri kağız formasında bağlanılır. Müqavilələrin 

kağız formasında bağlanması bəzi hallarda bir sıra prob-

lemlərin yaranmasına, xüsusən də fiziki təmas olmadan 

müvafiq icbari sığorta şəhadətnaməsinin əldə edilmə-

məsinə,  vətəndaşların saxtakarlıqla üzləşməsinə, təminat-

sız qalmalarına və  sığorta müqavilələrində məlumatların 

dəqiqliyinin təmin edilməməsinə səbəb olur.  

Eyni zamanda, layihədə hadisə iştirakçıları tərəfindən  

doldurulan yol nəqliyyat hadisələri barədə protokolun 

elektron formada tətbiq edilməsi imkanı da həmin pro-

tokola elektron çıxış imkanlarının yaradılmasını nəzərdə 

tutur ki, bu, çox mütərəqqidir. Ona görə  ki, bunun vasitəsi 

ilə həmin problemləri çoxsaylı arayışlar vasitəsi ilə deyil, 

anındaca elektron vasitə ilə həll etmək mümkün olacaq.  

Bütün bunları nəzərə alaraq qanun layihəsinin dəstək-

lənməsini xahiş edirəm. Diqqətinizə görə təşəkkür edirəm.  

Sədrlik edən. Əli müəllim, çox sağ olun.  

15-ci məsələni Hüquq siyasəti və dövlət quruculuğu 

komitəsinin üzvü Nurlan Həsənov təqdim edəcək. Nurlan 

müəllim, buyurun.   

N.Həsənov, Milli Məclisin Hüquq siyasəti və dövlət 

quruculuğu komitəsinin üzvü.  

Çox sağ olun, hörmətli Sahibə xanım. Mən də Sizi 

Qoşulmama Hərəkatının Parlament Şəbəkəsinin sədri 

seçilməyiniz münasibəti ilə ürəkdən təbrik edirəm. Bu, 

həqiqətən, cənab Prezidentin rəhbərliyi altında ölkəmiz 

adına  əldə edilən böyük bir diplomatik uğurdur.  

Təxminən 10 il öncə cənab Prezident İlham Əliyevin 

birbaşa təşəbbüsü ilə yaradılan “ASAN xidmət” mərkəz-

lərinin fəaliyyətə başlaması ilə ölkəmizdə, demək olar ki, 

dövlət xidmətlərinin elektron qaydada vətəndaşlarımıza 

çatdırılması istiqamətində ilk addımlar atıldı. Bu proses 

davam etdirilərək daha sonra elektron hökumət portalı isti-

fadəyə verildi. Artıq bir çox dövlət qurumu tərəfindən 

elektron xidmətlər vətəndaşlarımızın istifadəsinə verilmiş-

dir. Bu isə, əlbəttə ki, dövlət xidmətlərinin vətəndaşları-

mıza çatdırılmasına, vətəndaş məmnunluğunun artırılma-

sına, bu sahədə operativliyin, şəffaflığın təmin edilməsinə 

və eyni zamanda, korrupsiyanın qarşısının alınmasına 

xidmət edir. Bu, eyni zamanda, ölkəmizdə bu sahədə 

güclü siyasi iradənin mövcudluğunu bir daha sübut edir.  

Təqdim olunan qanun layihəsi, mən deyərdim ki, məhz 

bu prosesin bir növ davamıdır. Qanun layihəsi icbari 

sığorta informasiya sistemi ilə bir sıra dövlət orqanlarının 

informasiya sistemlərinin inteqrasiyasını nəzərdə tutub. 

Bu isə, qeyd etdiyim kimi, vətəndaş məmnunluğunun ar-

tırılmasına, bu sahədə vaxt itkisinin aradan qaldırılmasına, 

eyni zamanda, sui-istifadə hallarının qarşısının alınmasına 

xidmət edəcək.  

Qanun layihəsi ilə ilk öncə “Yol hərəkəti haqqında” 

Qanunda dəyişiklik edilir. Yəni müxtəlif növ nəqliyyat 

vasitələrinin texniki baxışı zamanı tələb olunan icbari 

sığorta  müqaviləsinin  mövcudluğu  artıq real rejimdə 

elektron qaydada həyata keçirilə biləcək. 

“Notariat haqqında” Qanunun 32-ci maddəsinə edilən 

dəyişikliyə əsasən daşınmaz əmlak və nəqliyyat vasitəsi, 

icarə və digər əşya hüquqları barədə  məlumatlar elektron 

notariat informasiya sistemindən real rejimdə elektron 

qaydada icbari sığorta informasiya sisteminə ötürülə biləcək. 

Oxşar dəyişiklik “Daşınmaz əmlakın dövlət reyestri 

haqqında” Qanunun 5-ci maddəsinə də edilir. Bununla da 

daşınmaz əmlakın dövlət reyestrinə dövlət qeydiyyatı haq-

qında çıxarışda əks olunan məlumatların elektron qaydada 

real rejimdə icbari sığorta bürosuna ötürülməsi üçün artıq 

imkan yaradılır. Bütün bu qeyd etdiklərimizi nəzərə alaraq 

qanun layihəsinə səs verməyinizi xahiş edirəm.  

Sədrlik edən. Çox sağ olun, Nurlan müəllim. 

Bu məsələyə, Əli müəllim, sizin komitənizdə də ba-

xılıb. Xahiş edirəm, məlumat verin.   

Əli Məsimli. Çox sağ olun, hörmətli sədr. Bildirmək 

istəyirəm ki, qanun layihəsindəki dəyişikliklər “İcbari 

sığortalar haqqında” Qanuna təklif olunan dəyişikliklərə 

uyğunlaşdırma xarakteri daşıyır. Ona görə də bu layihəyə 

səs verməyi xahiş edirəm.  

Sədrlik edən. Çox sağ olun, Əli müəllim.  

Fəzail müəllim Ağamalı. Fəzail müəllim, sualınız var, 

deyəsən.  Buyurun.  

F.Ağamalı. Təşəkkür edirəm. Sahibə xanım, çox xahiş 

edirəm, bu qanun layihələri səsə qoyulandan sonra mənə 2 

dəqiqə zaman ayırasınız, imkan verəsiniz, deyiləcək 

sözüm var. Çox sağ olun.   

Sədrlik edən. Yaxşı. 

Etibar müəllim, sualınız var, buyurun.  

E.Əliyev. Təşəkkür edirəm, hörmətli Sahibə xanım. 

Bayaq 7-ci məsələ ilə bağlı fikir söyləməyə imkan olmadı. 

Burada anlayışın biri səhvdir. Mən redaksiya heyətinə 

təklif edərdim ki, onu düzəltsinlər. 7.0.5-ci maddədə “əqli 

geriliyi olanlar, debillər, imbisillər”. Bu, “imbisil” deyil, 

“imbesil”dir. Yəni bunu düzəltsinlər. Latın sözüdür, mə-

nası kəmağıllıq, ağıldan kəm deməkdir. Təşəkkür edirəm, 

sağ olun.  

Sədrlik edən. Etibar müəllim, sağ olun.  

Mən xahiş edirəm, Fərid müəllim, Etibar müəllimin 

qeydlərini götürün, sonra katiblikdə baxarlar.  

İndi isə, hörmətli həmkarlar,  mən 14-cü məsələni səsə 

qoyuram. Xahiş edirəm, münasibət bildirin. 

 
Səsvermənin nəticələri (saat 12.30 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə:  Qəbul edildi  

 

Çox sağ olun, bu qanun layihəsi birinci oxunuşda qəbul 

edildi. 

İndi isə mən 15-ci məsələni səsə qoyuram. Xahiş 

edirəm, münasibət bildirin. 

 
Səsvermənin nəticələri (saat 12.30 dəq.) 

Lehinə 95 

Əleyhinə 0 

Bitərəf 0 

Səs vermədi 2 

İştirak edir 97 

Nəticə:  Qəbul edildi  

 

Çox sağ olun, bu qanun layihəsi də birinci oxunuşda 

qəbul edildi.   

Fəzail müəllim, Siz məndən 2 dəqiqə xahiş etdiniz. 

Çıxışınız nə ilə əlaqədardır? Mən iclası sonra başa 

çatdırmalıyam.  

F.Ağamalı. Təşəkkür edirəm, hörmətli xanım sədr. 

Mən də dəyərli həmkarlarıma qoşularaq cənab Prezidentin 

təşəbbüsü və rəhbərliyi ilə yaradılmış Qoşulmama Hərəka-

tının Parlament Şəbəkəsinin tədbirinin burada keçirilmə-

sini yüksək dəyərləndirirəm. Bunu möhtərəm cənab Prezi-

dentimizin növbəti diplomatik  uğuru kimi dəyərləndi-

rirəm. Orada səsləndi ki, Qoşulmama Hərəkatının Gənclər 

Şəbəkəsinin də bu  yaxınlarda toplantısı keçiriləcəkdir. Bu 

da çox ciddi bir təşəbbüsdür.  

Sahibə xanım, Sizin uzun müddət parlament təcrübəniz, 

beynəlxalq təşkilatlarda işləməyiniz bizə deməyə və belə 

bir nəticəyə gəlməyə əsas verir ki, Sizin həmin şəbəkəyə 

sədr seçilməyinizlə onun fəaliyyəti yüksək səviyyədə, 

ilkin olaraq, təməlinin qoyulmasından başlayaraq aparıla-

caq və bu, sonrakı proseslərdə Azərbaycan parlament 

təcrübəsi kimi dünyaya yayılacaqdır. Bu məsələdə Sizə 

uğurlar arzulayıram.  

Deyəcəyim söz nədən ibarətdir. Artıq bir neçə gündür 

ki, kütləvi informasiya vasitələrində vaxtı ilə Xəzəri zəbt 

etmiş, hasarlamış ayrı-ayrı iş adamlarının qanunsuz hərə-

kətlərinə qarşı Bakı Şəhər İcra Hakimiyyətinin iradəsi 

ortalıqdadır. Buzovnada  bu cür qanunsuz hasarlar sökü-

lür. Xəzər  dənizi insanlarımızın ixtiyarına verilir. Bakı 

Şəhər İcra Hakimiyyətinin bu addımını, bu təşəbbüsünü 

yüksək qiymətləndirirəm. Düşünürəm ki, Milli Məclisin 

deputatı olaraq hər birimiz bunu müdafiə etməliyik. Çünki 

bu, xalqın birbaşa maraqlarına xidmət edən addımdır. Bu 

proses dayanmalı deyil. Noxanıdan başlayaraq Qaradağın 

Sahil qəsəbəsinə qədər bütün qanunsuz olan hasarlar... 

Sədrlik edən. Mikrofon verin.  

F.Ağamalı... hasarlar sökülməlidir.  Eyni zamanda, Xə-

zər sahilində restoranlar və ayrı-ayrı iaşə müəssisələri də  

vətəndaşlarımızın Xəzərin sahilinə sərbəst şəkildə daxil 

olmasına imkan yaratmalıdırlar. Diqqətinizə görə təşəkkür 

edirəm.  

Sədrlik edən. Çox sağ olun, Fəzail müəllim.  

Hörmətli həmkarlar, həm iclasımızın, həm də növbə-

dənkənar sessiyamızın gündəliyinə daxil olan məsələlərin 

hamısı başa çatdı.  

Bildirmək istəyirəm ki, növbədənkənar sessiya döv-

ründə Milli Məclisin 5 iclası keçirilmiş, 38 qanun və 6 qə-

rar qəbul edilmişdir. Əminəm ki, bu qanunvericilik aktları 

Azərbaycan Respublikasının Prezidenti cənab İlham 

Əliyevin rəhbərliyi ilə ölkədə həyata keçirilən hərtərəfli 

islahatların, quruculuq işlərinin hüquqi bazasını daha da 

möhkəmləndirməyə və təkmilləşdirməyə xidmət edəcəkdir.    

Hörmətli həmkarlar, növbədənkənar sessiya dövründə 

qanunvericilik fəaliyyəti ilə yanaşı, bildiyiniz kimi, Milli 

Məclisin beynəlxalq əlaqələrinin inkişafı sahəsində də 

zəruri tədbirlər görülmüşdür. İnanıram ki, həm yaz ses-

siyasında, həm də növbədənkənar sessiyada görülmüş işlər 

bizim növbəti sessiyanın uğurlarına da möhkəm zəmin 

yaratmışdır. Mən səmərəli fəaliyyət üçün hər birinizə 

dərin təşəkkürümü bildirirəm.  

Hörmətli həmkarlar, bizim sessiyamızın başa çatması 

gözəl bir bayram ərəfəsinə təsadüf edir. Sabah xalqımız 

dünya müsəlmanlarını mərhəmətə, həmrəyliyə və qardaş-

lığa dəvət edən müqəddəs Qurban bayramını qeyd edəcək-

dir. Mən bu gözəl bayram münasibəti ilə Azərbaycan 

Respublikasının Prezidenti cənab İlham Əliyevi və Birinci 

vitse-prezident Mehriban xanım Əliyevanı səmimi qəlb-

dən təbrik edirəm, onlara dəyərli fəaliyyətlərində yeni 

uğurlar arzulayıram.  

Xalqımızı təbrik edirəm. Hörmətli həmkarlar, sizi 

təbrik edirəm, hər birinizə möhkəm can sağlığı, firavanlıq 

və xoşbəxtlik arzulayıram.  (Alqışlar.) 

Bilirsiniz ki, bizi burada müşahidə edən, o biri salonda 

oturan media nümayəndələrimiz var. Mən onları da  ürək-

dən təbrik edirəm, hər birinə can sağlığı, firavanlıq, xoş-

bəxtlik arzulayıram. 

Beləliklə, hörmətli həmkarlar, Milli Məclisin növbə-

dənkənar sessiyası bağlı elan edilir.  

(Azərbaycan Respublikasının Dövlət Himni səslənir.) 

EDİLMƏMİŞ ÇIXIŞLARIN MƏTNLƏRİ 

 
17 iyun 2022-ci il 

 

Ceyhun Məmmədov. Mayın 26-da Azərbaycan Res-

publikasının Prezidenti cənab İlham Əliyev və birinci xa-

nım Mehriban xanım Əliyeva Füzuli, Cəbrayıl və Zən-

gilan rayonlarında səfərdə oldular. Səfər çərçivəsində Ho-

radiz–Cəbrayıl–Zəngilan–Ağbənd avtomobil yolunun (Zən-

gəzur dəhlizi) tikintisi ilə tanış oldular. Həmçinin Ho-

radiz–Ağbənd dəmir yolu xəttinin Cəbrayıl rayonu əra-

zisində Soltanlı stansiyasının və “Azərenerji” ASC-nin 

330/110 kilovoltluq “Cəbrayıl” enerji qovşağının təməl-

qoyma mərasimində iştirak etdilər. 

Həmin gün Prezident İlham Əliyev və birinci xanım 

Mehriban Əliyeva “Paşa Holding” MMC-nin dəstəyi ilə 

Heydər Əliyev Fondu tərəfindən inşa olunan Zəngilan 

məscidində və Zəngilan Beynəlxalq Hava Limanında apa-

rılan tikinti işlərinin gedişatı ilə tanış oldular. 

Artıq Prezident İlham Əliyev və birinci xanım Mehri-

ban Əliyevanın Qarabağa və Şərqi Zəngəzura səfər çərçi-

vəsində yeni məscidlərin təməlini qoymaları, eləcə də 

tarixi dini abidələrin təmir və bərpası ilə maraqlanmaları 

ənənə halını alıb. Bu gün dövlət başçımızın bilavasitə 

diqqət və qayğısı ilə Şuşada, Daşaltıda, Suqovuşanda, 

Hadrutda, Zəngilanda və digər işğaldan azad olunmuş 

ərazilərimizdə yeni məscidlər inşa edilir, qədim dini tarixi 

abidələr təmir və bərpa olunur. Bu gün Azərbaycan dün-

yada azsaylı ölkələrdəndir ki, burada dini ibadət yerlərini 

dövlət özü inşa, təmir və bərpa edir, dövlət dini icmalara 

maliyyə yardımı edir. Azərbaycan bu məsələdə də dünya 

üçün bir nümunədir.   

Bu onu göstərir ki, Prezident İlham Əliyevin siyasə-

tində milli-mənəvi dəyərlərimizə diqqət və qayğısı ən 

yüksək səviyyədədir. Ulu Öndər Heydər Əliyev tərəfindən 

təməli qoyulan dövlət-din siyasəti uğurla və böyük uzaq-

görənliklə davam etdirilir.  

Prosesin ümumi təhlili isə onu söyləməyə tam əsas 

verir ki, Prezident İlham Əliyevin rəhbərliyi ilə Azərbay-

can tezliklə Qarabağı dünyanın ən abad və gözəl mə-

kanlarından birinə çevirəcək.    

Malik Həsənov. Ölkəmizdə son illər əldə edilmiş iqti-

sadi yüksəliş bu sahədə aparılan köklü islahatların, yeni 

yanaşmanın nəticəsidir. Bu baxımdan son illərdə ölkə-

mizdə reallaşdırılan iqtisadi zonaların və sənaye şəhərcik-

lərinin modeli uğurlu addımlardan hesab oluna bilər. Bu 

modelin tam reallaşması üçün bütün digər vacib resurs və 

mexanizmlərlə yanaşı, müasir çağırışlara cavab verən 

qanunvericilik bazasının formalaşdırılması da mühüm 

əhəmiyyət daşıyır ki, bu istiqamətdə qanunverici orqan 

tərəfindən kifayət qədər mühüm işlər görülmüşdür. Bu 

gün müzakirəmizə təqdim edilən bu əlavə və dəyişikliklər 

də qanunvericilik sənədlərində aparılan təkmilləşdirilmə 

prosesinin təzahürü olmaqla təqdirəlayiqdir. Qanun-

vericilikdə aparılan bu kimi təkmilləşdirilmələr dünyanın 

ən yaxşı nümunələri səviyyəsində ekstra ərazi tipli azad 

iqtisadi zonanın yaradılmasının hüquqi bazası rolunu oy-

naya bilər. Bununla belə təklif edilən əlavələri  dəyər-

ləndirməklə yanaşı, hazırda qüvvədə olan qanunla bağlı 

bir məqama toxunmaq istərdim. Təqdim olunan layihənin 

19-cu maddəsində bir qədər dəqiqləşdirilmə aparılmasına 

ehtiyac vardır. Belə ki,  hamımıza məlumdur ki, ölkəmiz-

də mülkiyyət münasibətləri Azərbaycan Respublikasının 

Konstitusiyası ilə tənzimlənir. Konstitusiyanın 13-cü mad-

dəsinin 1-ci bəndində “Azərbaycan Respublikasında mül-

kiyyət toxunulmazdır və dövlət tərəfindən müdafiə 

olunur” deyə qeyd olunur. Lakin hazırda qüvvədə olan qa-

nunun 19-cu maddəsində yazılır ki, “Müvafiq icra haki-

miyyəti orqanı Azad Zona səlahiyyətli qurumuna Azad 

Zona ərazisindən birdəfəlik, əvəzsiz və daimi istifadə hü-

ququ verir”. 19-cu maddənin 2-ci bəndi ilə isə “Azad Zona 

səlahiyyətli qurumunun Azad Zona ərazisinin istənilən 

hissəsini istifadəyə, icarəyə vermək və ya barəsində başqa 

şəkildə sərəncam vermək hüququ vardır”. 

 Müvafiq  icra hakimiyyəti orqanı Azad Zona səlahiy-

yətli qurumuna daimi istifadə üçün  ərazi ayırır. Səlahiy-

yətli qurumdan əlavə, hətta maddə 11.2.2 və 12.2.1-ə görə 

developer də səlahiyyətli qurum tərəfindən ona ayrılmış 

developer ərazisinin icarəyə verilməsi və ya onun barə-

sində başqa şəkildə sərəncam verilməsindən onun mül-

kiyyət formasını dəyişə bilər. (Maddə 12.2.1. developer 

ərazisinin icarəyə verilməsi və ya onun barəsində başqa 

şəkildə sərəncam verilməsindən gəlir götürə bilər). Mül-

kiyyət hüququnu özündə ehtiva edən sahiblik, istifadə və 

sərəncam hüququndan yalnız birinə – istifadə hüququna 

malik səlahiyyətli qurum və devoloper özünə məxsus 

olmayan  obyektin mülkiyyət formasını necə dəyişə bilər? 

Bu məsələyə də  gələcəkdə aydınlıq gətirilsə yaxşı olardı. 

Çünki belə azad iqtisadi zonaların əksəriyyətinin sənəd-

lərində birmənalı şəkildə yazılıb ki, hətta azad iqtisadi zo-

nanın fəaliyyət müddəti bitdikdən sonra belə onun 

idarəedici orqanını korporativləşdirmək və özəlləşdirmək 

olmaz. Çünki mülkiyyət məsələsi dövlət mənafelərinin 

reallaşdırılmasının mərkəzi məsələlərindən biridir. Dü-

şünürəm ki, bu qanunda mülkiyyət məsələsi Azərbaycan 

Konstitusiyasına uyğun şəkildə yenidən işlənilməlidir.  

Sahib Alıyev. Mən bu yüksək kürsüdən IX Qlobal Bakı 

Forumu və Prezident İlham Əliyevin geniş beynəlxalq 

reaksiya doğuran çıxışı haqqında danışmaq istəyirəm. Bu 

gün Azərbaycan 50-dən artıq ölkənin və beynəlxalq qu-

rumların təmsilçilərini bir araya gətirərək “Qlobal dünya 

nizamına təhdidlər” mövzusunda forum keçirməklə, əslin-

də, yenə də dərs vermiş oldu.  Böyük Britaniyanın baş na-

ziri Boris Consonla İtaliyanın Prezidenti Sercio Mattarel-

lanın cənab İlham Əliyevə forumla bağlı məktublarından 

da göründüyü kimi, bu, cəsarət və bir sıra böyük döv-

lətlərin xudbinlikləri fonunda beynəlxalq normaların po-

zulmasına qarşı məsuliyyətli davranış dərsidir. İtaliya 

Prezidenti çox doğru olaraq Azərbaycanın “fərqli mədə-

niyyətlərlə sistemli qarşılıqlı əlaqəyə”, “digərlərinin ləya-

qətinin eyni dərəcədə tanınmasına” dayanan təşəbbüs-

lərinin “dünyada sülh və sabitliyin təmin olunmasının əsas 

elementi” kimi qiymətləndirir. Bu forum özü də onu 

göstərir ki, iyunun 15-də Ulu Öndərin hakimiyyətə 

qayıdışıyla başlanan yol uğurla davam etdirilir.  

Bu gün “Azərbaycan” sözünün siyasi çəkisi onun 

coğrafi çəkisindən daha ağırdır. Azərbaycan deyiləndə göz 

önünə əvvəllər  kiçik məmləkət gəlirdisə, indi  “middle 

power”, yəni orta çəkili güc, dövlət gəlir. Amma necə 

dövlət? Qlobal və regional sabitlik yönündə atdığı ad-

dımları, göstərdiyi xeyirxahlıqla təşəbbüskarılığı bir sıra 

böyük güclər üçün örnək olan bir dövlət.  

Təsadüfi deyil ki, dövlətimizin bu özəlliyi BMT-nin 

2022-ci il üçün hazırlanmış “Dayanıqlı inkişaf hesa-

batı”nda öz əksini tapıb. Bilindiyi kimi bu ilin hesabatında 

73,5 bal toplayan Azərbaycan 5 pillə irəliləyərək 163 

ölkəsi arasında “Davamlı inkişaf məqsədləri  indeksi” üzrə 

50-ci yeri tutub.  Burada bizim dövlətimizin mahiyyətini 

açan ən önəmli göstərici onun digər ölkələrin  Dayanıqlı 

inkişaf indekslərinə təsiridir. Təsəvvür edirsinizmi, bu 

baxımdan Azərbaycanın rolu 97,3 balla qiymətləndirilib.  

Cünki bu, mayasında xeyirxahlıq olan, ləyaqətli bir 

xalqın dövlətidir. Əgər elə olmasaydı, forumdakı çıxışında 

cənab Prezidentin də vurğuladığı kimi, işğal altındakı 

torpaqlarımızı xarabazarlığa çevirməsinə, xalqımıza qarşı 

böyük vəhşiliklər törətməsinə baxmayaraq, Azərbaycan 

məğlub etdiyi, təslimçilik aktı imzalatdığı Ermənistana 

savaşdan çox az sonra sülh və qarşılıqlı faydaya dayanan 

əməkdaşlıq  təklifi etməzdi.  

Yəqin Ermənistan bu təklifin masada əbədi qalma-

yacağı haqda ən yüksək səviyyədə edilən xəbərdarlığın nə 

demək olduğunu anlayır. Onu da anlayır ki,  iyunun 15-də 

bir illiyini qeyd etdiyimiz Şuşa Bəyannaməsi ilə təkcə iki 

qardaş dövlət arasındakı təbii müttəfiqlik rəsmiləşdirilmə-

yib, cənab Prezidentin təbirincə desək, həm də bu region-

da bir güc mərkəzi yaranıb. Elə bir güc mərkəzi ki Er-

mənistan nədir, haylardan geosiyasi alət kimi faydala-

nanlar da onunla  hesablaşmalıdırlar və hesablaşırlar da.  

Ülviyyə Həmzəyeva. İcazənizlə, diqqətinizi iki mə-

sələyə cəlb etmək istəyirəm. İlk öncə qeyd etmək istərdim 

ki, arxeologiya sahəsi çox önəmli sahələrdən biridir. 

Amma bu gün tariximizin önəmli qatlarını öyrənən və 

araşdıran arxeologiya elminin çətinlikləri var. 

Azərbaycan Respublikası Nazirlər Kabinetinin 2016-cı 

il 2 avqust tarixli 289 nömrəli qərarı ilə “Azərbaycan Res-

publikasında elmi ekspedisiyaların təşkili və aparılması 

Qaydaları” təsdiq edilmiş, “Arxeoloji ekspedisiyaların hə-

yata keçirilməsi üzrə xərc normalarının təsdiq edilməsi 

haqqında” Azərbaycan Respublikası Nazirlər Kabineti-

nin 2008-ci il 22 avqust tarixli 196 nömrəli qərarı ləğv 

edilmişdir. Bu qərarla elmi ekspedisiyaların tərkibi 15 

nəfər müəyyən edilmişdir. Qaydalarda yazılır ki, mülki-

hüquqi müqavilə əsasında işə götürülən işçilərin sayı 3 

nəfərdən çox olmamalıdır. Hələ indiki dövrdə, ermənilərin 

bizim qədim torpaqlarımıza iddiası dövründə elmi ekspe-

disiyalar çox önəmlidir.  

Azərbaycan Respublikasında elmi ekspedisiyalar və çöl 

işlərinin aparılması üzrə xərc normalarında mülki-hüquqi 

müqavilə əsasında işə götürülən fəhlələrin əmək haqqı 8 

manat müəyyən edilmişdir. Təcrübə göstərir ki, arxeoloji 

ekspedisiyaların təşkili zamanı müqavilə ilə 3 nəfərin 

işlədilməsi heç bir nəticə verə bilməz. Digər tərəfdən 8 sa-

atlıq iş günü üçün 8 manat müəyyən edilməsi də  mövcud 

qanunvericiliyə uyğun deyil. 

Arxeoloji ekspedisiyalarda səxsən iştirakımız zamanı 

müqavilə ilə işə götürülən fəhlələrin mühüm qüvvə oldu-

ğunun şahidi olmuşuq. Buna görə elmi ekspedisiyaların 

büdcəsinə uyğun olaraq, müqavilə ilə işə götürülən işçi-

lərin sayı 10-15 nəfərə qaldırılmalı və onlar üçün normal 

əmək haqqı müəyyən edilməlidir. Xatırladaq ki, 2008-ci il 

22 avqust tarixli 196 nömrəli qərarda işçilərin əmək haqqı 

15 manat idi. Qeyd etmək istərdim ki, arxeoloji ekspedisi-

yaları digər elmi ekspedisiyalardan fərqləndirmək lazım-

dır. Yerüstü araşdırma aparan ekspedisiyalarda 3 işçi kifa-

yət edə bilər. Lakin çətin, yeraltı və dağlıq ərazilərdə 

önəmli arxeoloji ekspedisiyalar üçün bu say məqbul deyil. 

Elmi ekspedisiyalarda nəqliyyat vasitəsi üçün yanacaq 

və sürtkü materialları xərclərinin gündəlik 10 manat, mən-

zil kirayəsinin 5 manat müəyyənləşdirilməsi də məqbul 

sayıla bilməz. Bu, xüsusilə dağlıq ərazilərdə işləyən eks-

pedisiyaçılar üçün uyğun deyil. 

Belə hesab edirik ki, Azərbaycan Respublikasının müa-

sir inkişaf səviyyəsini,  tarix və mədəniyyət abidələrinin 

tədqiqinin əhəmiyyətini nəzərə alaraq “Azərbaycan Res-

publikasında elmi ekspedisiyaların təşkili və aparılması 

qaydalarında dəyişiklik edilməli və beynəlxalq meyarlara 

uyğunlaşdırılmalıdır”. 

Hörmətli Sahibə xanım! İkinci məsələyə keçməzdən 

əvvəl, icazə versəniz, bu yüksək məqamdan Sizə təşəkkür 

edək və bildirək ki, məhz Sizin  təşəbbüsünüzlə Milli 

Məclisdən kiçik bir heyətlə Özbəkistanda mədəniyyətləri 

bir-birinə birləşdirən “Buxara–2022” Beynəlxalq Sənət 

“Qızıl tikmə və zərgərlik sənəti” adlı forumda və festival-

da iştirak etdik. Tədbir çərçivəsində bir çox önəmli görüş-

lərimiz də oldu. Özbəkistanda bizlərə göstərilən yüksək 

qonaqpərvərliyə görə tədbirin əsas təşkilatçılarından olan 

Özbəkistan Senatının sədri Tanzilə Narbayevaya və se-

natın üzvü Bəxtiyar Seyfullayeviçə öz dərin təşəkkürü-

müzü bildirək.  Qeyd edim ki, səfərimiz zamanı Özbəkis-

tandakı fövqəladə və səlahiyyətli səfirimiz Hüseyn Quli-

yevlə də görüşümüz oldu. 

İcazə versəniz, səfirlikdə olan bir problemi nəzərinizə 

çatdırmaq istərdim. Səfirlikdə  olduğumuz dövrdə işıqların 

olmaması tez-tez səfirlik əməkdaşlarını çox çətin vəziy-

yətə salmışdı. Səfirimizin qeyd etdiyi kimi, ərazi seys-

moloji həssas bölgədə olduğundan, bu hallar, yəni işıq-

ların sönməsi tez-tez müşahidə olunur. Səfirliyin binasın-

da da bir çox zədələr gözə görünürdü. Səfir qeyd etdi ki, 

uzun müddətdir aidiyyəti qurumlara müraciət edib, lakin iş 

bir qədər ləngiyir. Bu səbəbdən önəmli sənədlərin gön-

dərilməsi və ya qəbulu çətinliklə həyata keçirilir, işıqlar 

söndüyü zaman əlavə dəstəyin, lazımi qurğuların olmama-

sı uzun müddət işlərin dayanmasına gətirib çıxarır. 

Əgər mümkünsə, aidiyyəti qurumlar iki ölkə arasında 

körpü rolunu oynayan səfirliyin müraciətinə baxıb araş-

dırdıqdan sonra, onlara bu yöndə tez bir zamanda kö-

məklik olunması üçün büdcədən əlavə, müəyyən ayrımlar 

nəzərdə tutardılar və bu problem aradan qaldırılardı. 

 

 

22 iyun 2022-ci il 

 

Arzu Nağıyev. Qanun layihəsi ilə bağlı vətəndaşların 

müraciətlərindən biri də Azərbaycanda yığılan sosial sı-

ğorta  kapitalının  gələcək pensiyaları üçün əcnəbilərə kö-

çürülməsi və eyni qaydanın xaricdə işləyən həmvətənləri-

mizə də şamil edilməsi ilə əlaqədardır. 

Belə ki, Azərbaycan ölkəmizdə işlədikləri müddətdə 

əcnəbilərə gələcək pensiyaları üçün sığorta kapitalını 

köçürməyə hazırdır.  “Dövlət sosial sığorta sistemində fər-

di uçot haqqında” Azərbaycan Respublikasının Qanu-

nunda 53 dəyişiklik müzakirə edilib.  

Təklif olunan dəyişikliklərdən biri də  Azərbaycanda 

yaşayan və işləyən əcnəbilərin sosial sığorta imkanlarını 

genişləndirəcək. Bu yeniliklər Azərbaycanın pensiya tə-

minatı ilə bağlı müqavilə bağladığı 12 ölkənin vətəndaş-

larına şamil edilir. Qeyd etmək istərdim ki, sonuncu belə 

sənəd Rusiya Federasiyası və Serbiya dövləti ilə  imza-

lanıb. Məsələn, Azərbaycanda işləyən Rusiya Federasiyası 

vətəndaşları vətənə qayıtdıqdan sonra burada yığılan 

sığorta kapitalını öz pensiyalarına əlavə edə biləcəklər. 

Eyni ilə bu qayda Rusiya Federasiyasında və digər tərəf-

daş ölkələrdə işləyən Azərbaycan vətəndaşlarına da şamil 

ediləcəkdir. Azərbaycanla müvafiq müqavilə bağlamayan 

ölkələrin vətəndaşları isə  sosial kapital üçün müraciət edə 

bilməyəcəklər. Bundan başqa burada iş stajının qarşılıqlı 

tanınması məsələsi də öz əksini tapır. 

Bundan əvvəl azərbaycanlı miqrantlara Rusiyada işlə-

diyi illər ərzində qazandıqları əmək (sığorta) təcrübələ-

rinin hesablanacağı bildirilirdi. Eyni  prosedur Azərbay-

canda əmək müqaviləsi əsasında işləyən Rusiya Federasi-

yası vətəndaşlarına da şamil edilir. 

Azərbaycan və Rusiya arasında İqtisadi əməkdaşlıq 

üzrə hökumətlərarası komissiyanın 20-ci iclası çərçivəsin-

də pensiya təminatı sahəsində əməkdaşlıq haqqında sazişlə 

bu məsələ  təsdiq edilib. Sənədi Azərbaycan Respublikası 

və Rusiya Federasiyası Baş nazirinin müavinləri Şahin 

Mustafayev və Aleksey Overçuk imzalayıblar. Sənəd Azər-

baycan və Rusiya vətəndaşları tərəfindən bu dövlətlərin 

ərazisində əldə edilmiş pensiya və digər sosial sığorta hü-

quqlarının tanınması və müdafiəsi mexanizmlərini müəy-

yən edir. 

Qeyd edək ki, Azərbaycan hələ 1999-cu ildə Rusiya ilə 

analoji sənəd imzalayıb. Lakin Azərbaycan Respublikası-

nın Əmək və Əhalinin Sosial Müdafiəsi Nazirliyinin mə-

lumatına görə, əvvəlki müqavilədə yalnız 1992-ci il yan-

varın 1-dək iş stajının hesablanması müzakirə olunub. İndi 

bu, bütövlükdə illərlə iş stajının tanınmasını nəzərdə tutur. 

Layihəni dəstəkləyirəm, lehinə səs verəcəm və həm-

karlarımı da  ona səs verməyə səsləyirəm. 

Elnur Allahverdiyev. Biz hazırda müasir Azərbaycan 

dövlətinin ən güclü dönəmini yaşayırıq və bu tarixə şa-

hidlik edirik. Qəbul etdiyimiz 2022-ci ilin dövlət büdcəsi 

tariximizdə ən böyük büdcə olmaqla iqtisadi qüdrətimizin 

göstəricisidir. Bu gün isə biz bu büdcənin gəlir və xərclə-

rinin bir qədər də artırılması ətrafında fikir mübadiləsi 

aparırıq. Hesab edirəm, həmkarlarım da razılaşar ki, qlo-

bal pandemiya və ümumdünya siyasi və iqtisadi böhranı, 

dünyadakı qeyri-sabit mənzərə fonunda bu, heç də hər 

ölkədə müşahidə olunacaq hal deyil.  

Biz hər dəfə dövlət büdcəsi ətrafında müzakirələr apa-

rarkən hökumətin əldə etdiyi yeni nailiyyətlərdən danı-

şırıq. Mən ötən çıxışlarımda da qeyd etmişəm ki, hökumə-

tin ən böyük uğurlarından biri və bəlkə də birincisi enerji 

daşıyıcılarından asılı olmayan iqtisadiyyatın inkişafını 

təşviq etməsi, bu istiqamətdə ciddi nəticələr qazanmasıdır. 

Başqa sözlə, hamımız real, neftdən asılı olmayan iqtisa-

diyyatın güclənməsini istəyirik. Ancaq, eyni zamanda, bizi 

belə bir fakt da sevindirməyə bilməz: Azərbaycan tək neft 

deyil, həm də qaz ölkəsidir. Rəqəmlərə müraciət etsək, bu 

ilin ilk 5 ayı ərzində neftdən gələn gəlir 3,8 milyard, qaz-

dan gələn gəlir isə 3,5 milyard dollar təşkil edib. Tarixdə 

ilk dəfədir ki, neftlə qazdan əldə olunan gəlir bərabərdir. 

Başqa sözlə, artıq ölkəmizin neft-qaz ölkəsi statusunu əldə 

etdiyini əminliklə deyə bilərik. Bu artımdan hər sferaya 

pay düşür.  

Ancaq mən istərdim ki, iki məqam üzərində xüsusi ilə 

dayanam: müdafiə xərcləri və azad olunmuş ərazilərin 

bərpasına yönələn vəsait. Gördüyümüz kimi, hər iki 

istiqamətdə ciddi artım nəzərdə tutulub:  

1. Azad edilmiş torpaqlarımızın bərpasına yönələcək 

vəsaitin 470 milyon manat artması nəzərdə tutulur. Bu, 

təsdiqlənmiş proqnoza nisbətən 21,4 faiz çoxdur. Bu artım 

çox vacibdir, çünki qarşımızda soydaşlarımızın daha tez 

zamanda öz yurdlarına qayıtmasını təmin etmək kimi və-

zifə durur;  

2. Müdafiə və təhlükəsizlik xərcləri yarım milyard ma-

natdan çox, daha dəqiq isə 594,868 milyon manat artır ki, 

bu da təsdiqlənmiş proqnozdan 13,2 faiz çoxdur. Fikrim-

cə, bu barədə əlavə nə isə deməyə ehtiyac yoxdur. Azər-

baycan özünün iqtisadi və siyasi dominantlığı ilə yanaşı, 

Vətən müharibəsindən sonrakı hərbi üstünlüyünü də 

qoruyub saxlamalıdır. Bu istiqamətdə mümkün təhdid və 

çağırışlara daim hazır olmalıyıq.  

Əlbəttə, bütün bu nailiyyətlər Prezident cənab İlham 

Əliyevin rəhbərliyi ilə hökumətin uğurlu və məqsədyönlü, 

konkret hədəfə yönəlmiş fəaliyyətinin sevindirici nəti-

cəsidir. Biz 2022-ci ilin 5 ayını arxada qoymuşuq. Bu ba-

xımdan, qarşıdakı dövr ərzində bizi həm daha böyük 

nailiyyətlər, həm də bu uğurların səbəbi, istinad nöqtəsi 

olan intensiv fəaliyyət gözləyir. Hökumətə bu fəaliyyətin-

də yeni-yeni uğurlar arzulayıram. 

Malik Həsənov. Bu gün növbədənkənar sessiyanın 

iclasında 2022-ci ilin dövlət büdcəsinə yenidən baxılması 

əlamətdar hadisədir. Hazırda dünyada cərəyan edən 

ziddiyyət nəticəsində meydana çıxan yeni çağırışlar – 

qlobal ərzaq qıtlığı, qaçqınlar problemi və sair ilə üz-üzə 

qaldığı bir dönəmdə parlamentimizin cari il üçün büdcəyə 

yenidən baxması böyük hadisədir. Məsələnin əsas tərəfi 

büdcəyə baxmağımızı zəruri edən səbəbdir ki, bu da 

hamımıza məlum olduğu kimi, ölkəmizin gəlirlərinin 

artması ilə əlaqədardır. Bu, cənab Prezidentimiz, müzəffər 

Ali Baş Komandanın həyata keçirdiyi düzgün, proqramlı, 

hesablanmış, uzaqgörən siyasətin nəticəsidir.  

Hökumət tərəfindən təqdim olunmuş yeni büdcə layihəsi 

kifayət qədər əhatəli hazırlanmışdır və görülməsi planlaş-

dırılan tədbirlərin hər biri ölkəmizin gələcək sosial-iqtisadi 

inkişafına töhfə vermək baxımından əhəmiyyətlidir.  

Layihə ilə tanış olduqda görürük ki, burada dövlətimi-

zin və Prezidentimizin siyasətinin əsas hədəfi olan sosial-

yönümlü, vətəndaşyönümlü siyasi kurs əsas götürülmüş-

dür. Büdcədə sosial sahəyə ayrımların çəkisinin əhəmiy-

yətli dərəcədə üstünlük təşkil etməsi bunun bariz nümu-

nəsidir. Büdcədə müdafiə xərclərinə, eləcə də azad olun-

muş ərazilərin bərpasına əlavə vəsaitin ayrılması dövləti-

mizin “güclü ordu”, “abad ölkə” prinsiplərinə böyük önəm 

verilməsinin təzahürü olmaqla, məntiqi cəhətdən bir-birini 

tamamlayır.  

Yeni büdcədə neft gəlirlərinin düzgün və optimal xərc-

lənməsi nəzərdə tutulur ki, bu da xüsusən qeyd edil-

məlidir. 

Bu gün ərzaq təhlükəsizliyi məsələsi bütün dünya ölkə-

ləri üçün həyati əhəmiyyət kəsb edir. Dünyada gözlənilən 

taxıl qıtlığı problemi böyük narahatlıq yaratmaqdadır.  Bu 

səbəbdən də düşünürəm ki, büdcədən ərzaq təhlükəsizliyi 

problemini həll etməyə imkan verən layihələrə əlavə 

vəsait ayrılmalıdır, əlbəttə ki, burada şəffaflıq  və rəqa-

bətlilik prinsiplərinə ciddi riayət etmək şərti ilə. Fikrimcə, 

kənd təsərrüfatında çalışan  şəxslərin əməyini qiymətlən-

dirən tədbirlər genişləndirilməli, təşviqedici layihələr hə-

yata keçirilməlidir. Bu, kəndlinin istehsal etdiyi məhsulu 

dövlətin özünün alması, lazımi ehtiyat fondunun yara-

dılması baxımından da səmərəli olardı.  

Eyni zamanda, dövlət kəndlidən aldığı məhsulun ixracı 

prosesini də həyata keçirə bilər ki, bununla da xarici ba-

zarlara çıxmaq imkanları olmayan kiçik fermerlərin məh-

sulları əllərində qalmaz, mallarını dəyərindən xeyli aşağı 

qiymətə satmaq məcburiyyəti ilə üzləşməzlər.   

Təklif etdiyim bu məsələ isə günümüzdə daha da 

aktualdır. Belə ki, bu mövsüm üçün sahələrdən taxıl biçi-

ninə başlanılmışdır. Taxıl qıtlığının gözlənildiyi bir dö-

nəmdə fermerlərdən alınan taxılın optimal qiymətinin 

formalaşmasında ciddi problemlər meydana çıxmışdır. Bu, 

taxılın alış qiymətlərinin azlığı ilə əlaqədardır. Hesab 

edirəm ki, dövlət tərəfindən optimal qiymət müəyyənləş-

dirilməli, xarici bazardakı mövcud vəziyyət dəyərləndiril-

məli, fermerlərin maraqları müdafiə edilməlidir. Bu, həm 

də gələcəkdə ərzaq təhlükəsizliyinin təmin edilməsi baxı-

mından vacib, təşviqedici amil rolunu oynaya bilər. 

Bir qədər də təmsil etdiyim Cəlilabad rayonunun 

problemlərinə toxunmaq istərdim. “Azərbaycan Respubli-

kası regionlarının 2019–2023-cü illər üçün sosial-iqtisadi 

inkişafı Dövlət Proqramı”na uyğun olaraq rayonda səna-

yenin, kənd təsərrüfatının inkişaf etdirilməsi, təhsil, səhiy-

yə və mədəniyyət müəssisələrinin maddi-texniki bazasının 

möhkəmləndirilməsi, tikinti-abadlıq işlərinin  görülməsi 

əhalinin həyat səviyyəsinin yaxşılaşdırılması sahəsində 

müsbət addımlardır. Görülən işləri, həyata keçirilmiş 

layihələri müsbət dəyərləndirməklə yanaşı, qeyd etməli-

yəm ki, bu gün rayonumuzda bir sıra həlli vacib problem-

lər də vardır. Həmin problemlər içərisində rayonun qaz 

təchizatının yaxşılaşdırılması və təhsil infrastrukturunun 

yenilənməsi ilə bağlı məsələlər daha aktualdır. 

Bildiyimiz kimi, Cəlilabad rayonu 2 şəhər, 118 kənd 

yaşayış məntəqəsindən ibarətdir və bu məntəqələrdə hazır-

da 227601 nəfər əhali yaşayır. Bu gün  rayonun  yaşayış 

məntəqələrindən  ümumilikdə 2 şəhər və 54 kənd qazlaş-

dırılmışdır ki, onlar içərisində 2 kəndin qazlaşdırılması 

2021-ci ildə yekunlaşmış, 2 kəndin  qazlaşdırılmasında isə 

tamamlanma işləri aparılır. 64 kənd və Cəlilabad şəhərinin 

yeni yaşayış massivlərində 697 abonent, Göytəpə şəhə-

rində isə  135 abonent hələ də təbii qazdan istifadə edə 

bilmir. Bu halların qarşısının alınması üçün rayon üzrə 

9507 ev təsərrüfatının, 52716 nəfərin yaşadığı ərazinin  

qazlaşdırılmasına zəruri  ehtiyac vardır.  

Cəlilabad rayonunda mövcud olan 126 məktəb bi-

nasının 39-u qəzalı, 16-sı istismara yararsız vəziyyətdədir.  

Bu gün rayonda ümumilikdə 55 məktəb qəzalı və yararsız 

vəziyyətdə olduğu üçün yeni binaların inşasına və əsaslı 

təmirinə ehtiyac vardır.  

Əminəm ki, hökumət üzvləri dəfələrlə qaldırdığım bu 

problemlərin həllinə lazımi diqqəti göstərəcək, real ad-

dımlar atacaqlar. 

Sahib Alıyev. Biz bu gün heç də tez-tez rast gəlin-

məyən, nadir olduğu qədər də mühüm bir dəyişikliyin mü-

zakirəsi və təsdiqi üçün toplaşmışıq. Dövlətin maliyyə 

konstitusiyasına edilən bu dəyişiklik mühüm və sevin-

dirici olsa da, onu yaradan əsas səbəb elə də sevindirici 

deyil.  Burada həlledici rolu  özünü yanacağın qiymətinin 

sıçrayışlı qalxmasında göstərən beynəlxalq konyunktur 

oynayır. O faktorlar ki  belə bir  beynəlxalq konyunktur 

formalaşdırıb, gələcəkdə biz onların mənfi fəsadlarını öz 

üzərimizdə daha çox hiss edə bilərik, necə ki, ərzaq 

mallarının bahalaşmasında artıq hiss edirik.  

IX Qlobal Bakı Forumunda cənab Prezidentin də 

vurğuladığı kimi, yanacağın qiymətinin belə yüksək olma-

sı Azərbaycanı heç də sevindirmir və sevindirə də bilməz. 

Çünki  bu cür sıçrayışlı artımların sonra necə sıçrayışlı 

enmələrlə əvəzləndiyini görmüşük. Bizə sabit bazar, proq-

nozayatımlı qiymət lazımdır ki, bu da ancaq yanacağın 

istehsalçısı ilə istehlakçıları arasında maraqların balansı 

yarandıqda mümkündür.  Üstəlik dediyim kimi, indi təkcə 

yanacağın deyil, elə ərzağın da qiymətinin artmasında 

dövlətlərarası qarşıdurma və savaş  az  rol oynamır ki, 

burada da ürəkaçan heç nə yoxdur. 

Bunları ona görə diqqətə çatdırdım ki, büdcə xərcləri 

yenidən formalaşdırılarkən prioritetlərin düzgün müəy-

yənləşdirilməsi indi son dərəcə önəmlidir. Eyni zamanda, 

biz neftin qiymətinin bolluğu fonunda əvvəllər baş verən 

mənfi halların təkrarlanmaması üçün  xərclərin səmərəlilik 

və nəticəlilik meyarları əsasında tərtibinə daha çox diqqət 

yetirməli, uçot-hesabat qaydalarını təkmilləşdirməli,  fis-

kal və maliyyə nəzarətini daha da gücləndirməli, bir sözlə, 

mənimsəmələrə yol açan bütün boşluqları aradan qaldır-

malıyıq.  

Büdcəyə edilən dəyişiklik nəticəsində 2986 milyon ma-

nat əlavə ayırmaların 1291,1 milyon manatının işğaldan 

azad olunmuş ərazilərin yol-nəqliyyat infrastrukturunun 

qurulmasına, 588 milyon manatının müdafiə və təhlükə-

sizlik sahəsinə, 519 milyon manatının sosialyönümlü mə-

sələlərin həllinə, 193 milyon manatının ərzaq təhlükəsizli-

yinin təmininə, 163 milyon manatının isə sahibkarlığın 

təşviqinə yönəldilməsi prioritetlərin düzgün seçildiyini 

göstərir.   

Cari xərclərdə nəzərdə tutulmuş artımın, əsasən, Ərzaq 

Fondu ehtiyatının yaradılmasına və Dövlət Sosial Müdafiə 

Fondunun balanslaşdırılmasına sərfi  də təqdiredicidir.   

İkinci Qarabağ savaşı  zamanı Ermənistanın törətdiyi 

vəhşilik, hərbi cinayət nəticəsində ən çox dağıntılara mə-

ruz qalan bir rayonun – Azərbaycanın Stalinqradı adlan-

dırılan Tərtərin deputatı olaraq həmin dağıntıların nəticə-

lərinin aradan qaldırılması üçün yenidən 34 milyon manat 

vəsait ayrılmasını alqışlayıram. Ancaq obyektlərinə, evlə-

rinə zərər dəyənlərlə davamlı ünsiyyətdə olan,  dağılmış 

ev və obyektlərin necə təmir edildiyini öz gözləri ilə görən 

və buna ayrılan vəsaitin də həcmini bilən biri kimi  deyi-

rəm ki, əgər zamanında ilkin qiymətləndirmə düzgün 

aparılsaydı və tenderdə qalib gələn şirkətlər öz işlərini 

layiqincə görsəydilər, nə əlavə ayırmalara ehtiyac qalacaq-

dı, nə də vətəndaş narazılığı ilə üzləşəcəkdik.  

Fəqət bir daha təəssüf hissi ilə bildirirəm ki, son iki ildə 

ən çox  eşitdiyim şikayətlər məhz dəymiş zərərin düzgün 

qiymətləndirilməməsi, edilən təmirlərin başdansovdu 

aparılması, yaxud da yarımçıq saxlanması ilə bağlıdır. 

Ümid edirəm ki, dağılmış ev və obyektlərin  təmiri artıq 

elə şirkətlərə tapşırılacaq ki,  gördükləri iş vətəndaşlarda 

narazılıq doğurmayacaq. 

Ötən ilin büdcəsinin icrası göstərdi ki,  bizdə proq-

nozlaşdırma ilə  bağlı müəyyən problemlər mövcuddur. 

Belə bir reallıq ortada ikən bəzi təklif və suallarımı da dilə 

gətirmək istərdim.  

Xərclərinin artırılması fonunda bunun əsas hissəsinin 

müdafiə xərclərini təşkil etməsi bir tərəfdən qeyri-neft 

gəlirlərinin onu örtüb-örtməyəcəyi sualını doğurur, digər 

tərəfdən isə bu, gələn ilin büdcəsi üçün müəyyən yük de-

məkdir. Ancaq ümid edirəm ki, uyğun qurumlar nəzarətin 

təkmilləşdirilməsi, şəffaflıq, iqtisadi azadlığın daha da 

artırılması yönündə növbəti addımlar atmaqla bununla 

bağlı hər hansı bir problemin yaranmasına imkan vermə-

yəcəklər.  

İndi suallara keçirəm. İlin ilk beş ayının göstəricilərinə 

görə, profisitin proqnozlaşdırılandan 2,4 dəfə artıq olması 

fonunda dövlət borclanmasının artırılmasını zəruri edən 

səbəb nədir? 

Hesablama Palatasının rəyində artırılan xərclərin təkcə 

bu il üçün deyil, gələn il üçün də inflyasiya təzyiqi yara-

dacağı bildirilir. Hökumət bu təzyiqi neytrallaşdırmaq 

üçün hansı addımları atmağı planlaşdırır? 

Fiskal risklərlə bağlı bilgi yoxdur, belə bir risk möv-

cuddurmu? 

Bölüşdürülməmiş  xərclərin bir hissəsinin dəyişikliklər-

dən sonra qurumlar üzrə bölgüsünün aparılması, təbii ki, 

müsbət addımdır. Amma maraqlıdır,  əvvəlki layihədə 

təhsil  xərclərinin sahələr üzrə bölgüsü aparıldığı halda ye-

ni layihədə  niyə o bölüşdürülməmiş xərclər kimi göstəri-

lir? Bu, hansı zərurətdən irəli gəlir? 

Soltan Məmmədov. “Azərbaycan Respublikasının 

2022-ci il dövlət büdcəsi haqqında” Qanuna dəyişiklik 

edilməsi barədə müzakirəyə təqdim olunan layihə ilk 

növbədə ölkəmizin davamlı sosial-iqtisadi inkişafının 

göstəricisidir. Düşünürəm ki, xüsusən qeyri-neft sektorun-

da müşahidə olunan müsbət tendensiya COVID-19 pan-

demiyasının yaratdığı çətinliklərdən və durğunluqdan 

sonra Azərbaycan iqtisadiyyatının yenidən dirçəldiyini 

göstərir. Dövlət büdcəsinin gəlirlərinin nəzərə çarpacaq 

dərəcədə artması bir daha təsdiq edir ki, ölkəmizdə 

iqtisadiyyatın sağlamlaşdırılması, sahibkarlığın inkişafı, 

əhalinin sosial rifahının yaxşılaşdırılması istiqamətində 

atılan addımlar, aparılan islahatlar məntiqi nəticəsini verir.  

2022-ci ilin dövlət büdcəsinə əlavə vəsaitin daxil ol-

ması kifayət qədər uğurlu göstəricidir. Diqqəti çəkən mə-

qam bundan ibarətdir ki, dövlət büdcəsinin gəlirləri yalnız 

neftin bahalaşması ilə əlaqədar deyil, bu artım dinami-

kasına qeyri-neft gəlirlərinin çoxalması da əhəmiyyətli 

dərəcədə təsir göstərir.   

Dövlət büdcəsi gəlirlərinin artması Azərbaycan dövləti 

üçün investisiyaya ehtiyac duyulan müxtəlif sahələrin 

inkişafı, infrastruktur layihələrinin genişləndirilməsi, əha-

linin sosial müdafiəsinin daha da gücləndirilməsi üçün ye-

ni imkanlar yaradır. Layihədə bu imkanlar düzgün qiy-

mətləndirilib və daxil olan əlavə vəsait dövlətimizin qar-

şısında duran taleyüklü vəzifələrin həllinə yönəldilir.  

Dövlət büdcəsi xərclərində artımın mühüm bir istiqa-

məti sosial müdafiə və sosial təminat xərcləri ilə bağlıdır. 

Azərbaycanın dövlət büdcəsi hər zaman sosialyönümlü 

olub, çünki dövlətin diqqət mərkəzində dayanan əsas mə-

sələlərdən biri məhz vətəndaşların sosial müdafiəsinin ən 

yüksək səviyyədə təmin edilməsinə nail olmaqdır. Məhz 

bu xüsusda dəyərləndirsək, əminliklə demək olar ki, təklif 

edilən artım əhalinin sosial müdafiəsi sahəsində dövlət si-

yasətinin prinsiplərinə, məzmununa tamamilə adekvatdır.  

Bu məsələ ilə bağlı bir məqamı da xüsusi vurğulamaq 

istərdim ki, məcburi dövlət sosial sığorta haqları üzrə 

daxilolmaların əhəmiyyətli dərəcədə artması əlavə im-

kanlar yaradır. Sənəddə göstərilir ki, Dövlət Sosial Mü-

dafiə Fondunun büdcəsinin gəlirləri və xərcləri bərabər 

olmaqla 300 milyon manat və ya 5,6 faiz artırılaraq 5 mil-

yard 606 milyon manata qədər çatdırılır. Bu artım nəticə-

sində dövlət büdcəsinə daxil olan vəsaitin pensiyaların 

ödənişinə yönəldilməsi də düşünürəm ki, çox düzgün 

qərardır.  

Müdafiə və təhlükəsizlik sahəsində xərclərin, eləcə də 

işğaldan azad olunmuş ərazilərin bərpası ilə bağlı nəzərdə 

tutulan vəsaitin artırılması da bu günün prioritetlərinə 

uyğundur. Müdafiə və milli təhlükəsizlik xərclərinin 588,4 

milyon manat artırılması müasir dünyada baş verən 

mürəkkəb siyasi proseslər kontekstində tamamilə məntiqli 

və zəruridir. Çünki bu gün yaşadığımız dünyada müdafiə 

və təhlükəsizlik mövzusu bütün ölkələr üçün həmişə 

olduğundan daha böyük aktuallıq kəsb etməkdədir.  

İşğaldan azad edilmiş ərazilərdə bərpa və quruculuq 

işlərinin sürətləndirilməsi məqsədi ilə əlavə 470 milyon 

manat nəzərdə tutulur ki, bu da 21,36 faizlik bir artım 

deməkdir. İşğaldan azad edilmiş ərazilərə insanların qayı-

dışının təmin olunması üçün infrastruktur layihələrinin 

həyata keçirilməsi qarşıda duran vacib məsələlərdən biri-

dir. Bu torpaqlara yenidən həyatın qayıtması Azərbaycan 

dövlətinin və xalqının qarşısında taleyüklü vəzifə olmaqla 

yanaşı, həm də ölkə iqtisadiyyatının inkişafı üçün yeni 

mənbələrin yaranması, əhalinin sosial rifahının daha yaxşı 

müdafiəsinin təmin edilməsi baxımından əhəmiyyətlidir.  

Layihədə ərzaq təhlükəsizliyinin təmin olunması, eləcə 

də infrastruktur layihələrinin həyata keçirilməsi, sahib-

karlığın inkişafı ilə bağlı tədbirlərin dəstəklənməsi üçün 

nəzərdə tutulan vəsaitin artırılması da müsbət addım kimi 

dəyərləndirilə bilər.  

Ümumilikdə hesab edirəm ki, dövlət büdcəsinə dəyişik-

liklər edilməsi ilə bağlı təqdim olunan layihə dövlətimizin 

sosial-iqtisadi siyasətinin prioritetlərindən irəli gələn 

tələblərə uyğundur. Bununla yanaşı, əhalinin sosial rifahı-

nın yaxşılaşdırılması istiqamətində indiyə qədər həyata 

keçirilən siyasətin bundan sonra da davam etdiriləcəyini 

göstərən müsbət mesaj verir.  

Ona görə də mən qanun layihəsini dəstəklədiyimi bil-

dirir və həmkarlarımdan da təqdim olunan dəyişiklilklərə 

dəstək vermələrini xahiş edirəm.  

Sədaqət Vəliyeva. 2022-ci ilin son beş ayı ərzində 

ölkəmizdə qarşıya qoyulmuş bütün vəzifələr yüksək səviy-

yədə icra olunmuşdur. Bunun da nəticəsi olaraq vətən-

daşların sosial rifahı yüksəldilmiş, iqtisadi inkişafa hesab-

lanmış bir çox tədbirlər həyata keçirilmiş, layihələr real-

laşdırılmış, ümumilikdə, Azərbaycanın sürətli inkişafı tə-

min edilmişdir. 

Dövlətin sosial siyasətinin əsas  istiqamətlərindən biri 

də şəhid ailələri və qazilərimizin sosial müdafiəsinin güc-

ləndirilməsidir. Belə ki, cari il ərzində bu istiqamətdə də 

cənab Prezidentimiz İlham Əliyevin tapşırığına uyğun ola-

raq bir sıra sosial layihələr həyata keçirilmişdir. Şəhid 

ailələri, qazilər hər zaman dövlətimizin diqqət mərkəzin-

dədir. 

2022-ci ilin yanvar–may ayları ərzində Azərbaycan 

iqtisadiyyatının bütün sahələrində artım müşahidə olun-

muşdur. Ötən 5 ay ərzində ümumi daxili məhsulun həcmi 

50 milyard manatı, qeyri-neft sektorunda istehsalın həcmi 

isə 25 milyard manatı keçmişdir. ÜDM-in artım tempi 7,2 

faiz, qeyri-neft sektorunun artım tempi isə 11,2 faiz ol-

muşdur. Qeyd edilən bu göstəricilər son 12 ilin ən yüksək 

rəqəmləridir. 

2022-ci il ərzində işğaldan azad olunan ərazilərdə 

cənab Prezident İlham Əliyevin rəhbərliyi ilə sürətli bər-

pa-quruculuq işləri həyata keçirilir, infrastruktur yenilənir, 

yollar çəkilir, dini abidələr, məscidlər bərpa edilir. 

Xüsusi vurğulamaq lazımdır ki, ölkə başçısı cənab 

İlham Əliyev xalqımızın xoşbəxt yaşaması, rifah halının 

yüksəldilməsi istiqamətində gecə-gündüz yorulmadan 

çalışır. Bununla bağlı qəbul edilən sərəncamlar, icra olu-

nan tədbirlər, həyata keçirilən beynəlxalq layihələr de-

yilənlərin əyani sübutudur.  

 

 

28 iyun 2022-ci il 

 

Afət Həsənova. Azərbaycan Respublikasının 2022-ci il 

dövlət büdcəsi haqqında Azərbaycan Respublikası qanu-

nunun layihəsində nəzərdə tutulan dəyişikliklər mütərəqqi 

xarakter daşıyır və ölkənin təhlükəsizliyinin daha etibarlı 

təmin edilməsi və sosial-iqtisadi inkişafına hesablanan 

islahatlar kursuna tamamilə uyğundur. 

Qeyd etmək istərdim ki, postpandemiya dövründə iqti-

sadiyyatımızın proqnozlaşdırıldığından daha sürətli bər-

pası və ümumi daxili məhsulda nəzərəçarpacaq artım se-

vindirici haldır. Ölkə iqtisadiyyatında müşahidə olunan bu 

müsbət dinamika cənab Prezident İlham Əliyevin rəhbər-

liyi ilə pandemiya dövründə həyata keçirilən qabaqlayıcı 

tədbirlərin məntiqi nəticəsidir. 

Büdcəyə yenidən baxılmaqla dövlət büdcəsinin gəlir-

lərinin artımı hesabına formalaşacaq vəsaitin sərf ediləcəyi 

istiqamətlər çox doğru seçilmişdir və ölkəmiz üçün vacib 

əhəmiyyətə malikdir. Bu istiqamətlərdən bir neçəsinə 

diqqət çəkmək istərdim. 

Ölkəmizin müdafiə qabiliyyəti və hərbi qüdrətinin daha 

da artırılması, milli təhlükəsizlik sahəsində tədbirlərin 

maliyyələşdirilməsi üçün 588 milyon manat əlavə vəsaitin 

ayrılması təqdirəlayiqdir. Müasir dünyada gedən proses-

lər, o cümlədən postsovet məkanındakı qanlı hərbi əməliy-

yatlar bir daha onu göstərir ki, Azərbaycan bundan sonra 

da müdafiə və hərbi gücünü artırmalı, ordumuzun müasir 

müdafiə silahları və döyüş texnikası ilə təminatı davam 

etdirilməlidir. 44 günlük Vətən müharibəsinin böyük tarixi 

qələbə ilə başa çatmasına baxmayaraq, biz daim müdafiə 

qabiliyyətimizin və hərbi qüdrətimizin yüksək səviyyədə 

olmasını təmin etməliyik. 

Digər vacib istiqamət işğaldan azad edilmiş ərazilərin 

yenidən qurulması və bərpası üçün əlavə olaraq 470 mil-

yon manat vəsaitin ayrılmasıdır. Vətən müharibəsində ta-

rixi zəfərdən sonra ölkəmiz qarşısında duran prioritet 

vəzifələrdən biri erməni vandalları tərəfindən viran qo-

yulmuş ərazilərimizin bərpa edilməsi və 30 il Vətən həs-

rəti ilə yaşayan insanlarımızın doğma yurdlarına qayıt-

masına lazımi şəraitin yaradılmasıdır. Bu baxımdan dövlət 

büdcəsindən əlavə vəsaitin ayrılması bu prioritet vəzifənin 

daha sürətlə yerinə yetirilməsinə imkan verəcək ki, bu da 

çox böyük rəğbətlə qarşılanacaq bir addımdır. 

Təklif olunan dəyişikliklərdə sosial sahə də kənarda 

qalmayıb və sosial müdafiə sahəsində, o cümlədən cari il 

ərzində götürülən sosial öhdəliklərin, əmək pensiyaları, 

əməkhaqqı və sosial müavinətlər üzrə artım ödənişlərinin 

maliyyələşdirilməsi üçün əlavə 519 milyon manat vəsaitin 

ayrılması nəzərdə tutulur. Azərbaycanda cənab Prezident 

tərəfindən həyata keçirilən dövlət siyasətinin mərkəzində 

hər zaman insan amili, vətəndaşlarımızın sosial rifahı da-

yanır, eyni zamanda, hər il dövlət büdcəsinin sosialyö-

nümlülüyü qorunub saxlanılır. Əminəm ki, əlavə vəsaitin 

ayrılması insanlarımızın maddi durumuna müsbət təsir 

edəcəkdir. 

Büdcə artımlarının şamil ediləcəyi digər istiqamətlər-

dən biri də Vətən müharibəsi zamanı ölkənin bəzi rayon 

və şəhərlərində ziyan dəymiş yaşayış və qeyri-yaşayış 

sahələrinin bərpası və digər yaşayış məntəqələri üzrə 

tədbirlərin maliyyələşdirilməsi, ərzaq təhlükəsizliyi, sahib-

karlığın inkişafı ilə bağlı tədbirlərin davam etdirilməsidir. 

Bu tədbirlərin də indiki mərhələdə reallaşdırılması ol-

duqca əhəmiyyətlidir. 

Ümumilikdə, dövlət büdcəsinə təklif edilən dəyişik-

likləri çox müsbət qiymətləndirirəm və həmkarlarımı da 

nəzərdə tutulan dəyişikliklərə səs verməyə dəvət edirəm. 

Müşfiq Cəfərov. Mən də öz növbəmdə “Azərbaycan 

Respublikasının 2022-ci il dövlət büdcəsi haqqında” 

Qanunda dəyişiklik edilməsi barədə qanun layihəsini 

dəstəkləyirəm və lehinə səs verəcəyəm. 

Hazırki imkandan istifadə edərək,  istərdim ki, kənd 

təsərrüfatı və ərzaq təhlükəsizliyi ilə bağlı fikirlərimi 

sizlərlə bölüşüm. Düşünürəm ki, kənd təsərrüfatı sahəsinə 

diqqət  artırılmalı və problemlər araşdırılmalıdır. Baxın, 

2021-ci ildən bugünə gübrənin bahalaşması ilə bağlı 

fermerlər çətinliklərlə üzləşib və bu bahalaşma bu gün də 

davam edir, lakin fermerlərə verilən  subsidiyalarda heç 

bir artım müşahidə olunmur. Bu isə fermerlərin məhsul-

darlığına birbaşa təsir edir. Bu gün isə biz xüsusən taxıla 

olan tələbatımızı ödəmək üçün məhsuldarlığı artırmalıyıq.  

Bununla bərabər, əkinçilikdə bu gün ən böyük problem 

suvarma ilə bağlıdır. Bir çox rayonlarda su, meliorasiya 

idarələri çətinliklə üzləşir, belə ki, bir rayonda 20 min 

hektar əkin yeri proqnoz edilirsə, nəticədə bəlli olur, əkin 

yeri və suya tələbat 2 dəfədən artıqdır. Alternativ su mən-

bələri olmadığından fermerlər əkin sahələrini suvara bilmir-

lər. Məlumdur ki, iqlim dəyişikliyi ilə əlaqədar çaylarda su 

çox az olur. Ümumilikdə,  Azərbaycanda çaylar mövsümi 

xarakter daşıyır. Yaz mövsümü bitdikdə çaylar üçün 

quraqlıq dövrü başlayır. Mən düşünürəm ki, mövsüm 

zamanı çayların artımı və daşqının qarşısını almaq və 

mövsümi sulardan səmərəli istifadə etmək üçün su ehtiyat 

hövzələri yaradılmalıdır. Biz bu təcrübədən zamanında 

istifadə etmişik. Misal olaraq, deyə bilərəm ki, Goran-

boyun Səfikürd kəndində su hövzəsi yaradılmışdı, hazırda 

da mövcuddur, ancaq bərpasına ehtiyac var. Yaz möv-

sümündə çaylarda su artımı baş verərkən daşqınlara səbəb 

ola biləcək su bu hövzədə toplanılır və əkin zamanı 

istifadə olunurdu. Bu hövzənin nümunəsində bölgələrdə 

bu cür su hövzələri inşa olunmalı və suvarmada istifadə 

olunmalıdır.   

Düşünürəm ki, regionlarda stimullaşdırıcı tədbirlərə 

ehtiyac var. Daha çox yerlərin əkilməsinə şərait yaratma-

lıyıq. Dünyada baş verən hadisələr fonunda bir daha ərzaq 

təhlükəsizliyinin təmin olunmasına tam şərait yaradılmalı 

olduğunu görürük. Artıq işğaldan azad olunan Kəlbəcər 

rayonunun ölkənin yaylaq ehtiyacını tam ödəyə bilmə 

potensialı var. Digər yerlərin, xüsusi ilə ənənəvi suvar-

maya ehtiyacı olmayan dəmyə ərazilərin daha çox əkilmə-

sinə diqqət ayırmalıyıq. Hazırkı mənzərəni nəzərə alıb, 

deyə bilərəm ki, taxıla və buğdaya olan ehtiyacımız  daha 

da böyüyəcək, bu ehtiyacı ödəmək üçün də mütləq şərait 

yaradılmalıdır, eyni zamanda, kübrə tələbatını ödəmək 

üçün subsidiyanın məbləği artırılmalıdır. 

Mən maliyyə naziri hörmətli Samir Şərifovun işti-

rakından istifadə edərək, seçiçilərimin Gəncə ilə bağlı olan 

narahatlıqlarının bir hissəsini səsləndirmək istərdim. Azər-

baycanın ikinci böyük şəhərində yolların asfaltlanmasına 

və hündürmərtəbəli binaların həyatyanı sahələrinin 

abadlaşmasına çox böyük ehtiyac var. Nəzərə alsaq ki, 

şəhərdə 1200-ə yaxın küçə və prospekt, o cümlədən 864 

hündürmərtəbəli bina mövcuddur. 2021-ci ili götürsək, 

Gəncə şəhərində yalnız yolların asfaltlanması işi getmiş, 

bu isə cəmi 8-10 küçəni əhatə etmişdir. Xahişim ondan 

ibarətdir ki, biz cari ildə və qarşıdan gələn illərdə 

asfaltlanacaq  küçələrin sayını artırmalı və hündürmərtə-

bəli binaların həyatyanı ərazilərinin abadlaşdırılması işinə 

start verməliyik. Bu işdə Sizin və hörmətli Mikayıl 

müəllimin dəstəyinə çox böyük ehtiyac var.  

Hörmətli iqtisadiyyat naziri Mikayıl Cabbarovun diq-

qətinə  isə digər bir məsələni də çatdırmaq istərdim. İnanı-

ram ki, Mikayıl müəllim bu məsələdə dəstək olacaq və 

Gəncənin əvvəlki işgüzar həyatını özünə qaytarmış ola-

caq.  Gəncə, Sumqayıt hər zaman sənaye şəhəri kimi ta-

nınıblar. Lakin hazırda Gəncədə sənayedən əsər-əlamət 

qalmayıb. Vaxti ilə 25-dən çox böyük və orta sənaye 

müəssisəsi var idi ki, işləmək potensialı olan əhalinin 40 

faizdən  çox bir hissəsi bu müəssisələrdə çalışırdı,  indi 

onlar ya dağıntı şəklində qalıb, ya da özəlləşdirilib istifadə 

olunmur. Nizami yurdu ən çox işsizlikdən əziyyət çəkir. 

Bu gün ölkəmizdə 10-dan artıq sənaye parkı var. Onların 

içərisində ən ilk sıralarda duran Sumqayıtdır. İnanıram ki, 

Gəncə şəhərində də sənaye və texnoparklar yaradılarsa, 

Gəncənin də adını ön sıralarda görmək olar. Bu tək mənim 

xahişim deyil, həmçinin Gəncə iş adamlarının və Gəncədə 

iş qurmaq marağında olan sahibkarların  xahişidir.  

Ülviyyə Həmzəyeva. İcazənizlə, iki məsələyə diqqət-

ləri cəlb etmək istəyirəm. İlk öncə qeyd etmək istərdim ki, 

arxeologiya sahəsi çox önəmli sahələrdən biridir və bu 

gün tariximizin önəmli qatlarını öyrənən və araşdıran 

arxeologiya elminin də öz çətinlikləri var. 

Azərbaycan Respublikası Nazirlər Kabinetinin 2016-cı 

il 2 avqust tarixli 289 nömrəli Qərarı ilə “Azərbaycan Res-

publikasında elmi ekspedisiyaların təşkili və aparılması 

Qaydaları” təsdiq edilmiş, “Arxeoloji ekspedisiyaların 

həyata keçirilməsi üzrə xərc normalarının təsdiq edilməsi 

haqqında” Azərbaycan Respublikası Nazirlər Kabineti-

nin 2008-ci il 22 avqust tarixli 196 nömrəli Qərarı ləğv 

edilmişdir. Bu qərarla elmi ekspedisiyaların tərkibi 15 

nəfər müəyyən edilmişdir. Qaydalarda yazılır ki, mülki-

hüquqi müqavilə əsasında işə götürülən işçilərin sayı 3 

nəfərdən çox olmamalıdır. Elmi ekspedisiyalar çox önəm-

lidir. Hələ indiki dövrdə, ermənilərin bizim qədim torpaq-

larımıza iddiası dövründə. 

Azərbaycan Respublikasında elmi ekspedisiyalar və çöl 

işlərinin aparılması üzrə xərc normalarında mülki hüquqi 

müqavilə əsasında işə götürülən fəhlələrin əmək haqqı 8 

manat müəyyən edilmişdir. Təcrübə göstərir ki, arxeoloji 

ekspedisiyaların təşkili zamanı müqavilə ilə 3 nəfərin 

işlədilməsi heç bir nəticə verə bilməz. Digər tərəfdən, sək-

kiz saatlıq iş günü üçün səkkiz manat müəyyən edilməsi 

də  mövcud qanunvericiliyə uyğun deyil. 

Arxeoloji ekspedisiyalarda səxsən iştirakımız zamanı mü-

qavilə ilə işə götürülən fəhlələrin mühüm qüvvə olduğunun 

şahidi olmuşuq. Buna görə elmi ekspedisiyaların büdcəsinə 

uyğun olaraq, müqavilə ilə işə götürülən işçilərin sayı 10-15 

nəfərə qaldırılmalı və onlar üçün normal əmək haqqı 

müəyyən edilməlidir.  Xatırladaq ki, 2008-ci il 22 avqust ta-

rixli 196 nömrəli qərarda işçilərin əmək haqqı 15 manat idi. 

Qeyd etmək istərdim ki, arxeoloji ekspedisiyaları digər 

elmi ekspedisiyalardan fərqləndirmək lazımdır. Yerüstü 

araşdırma aparan ekspedisiyalarda 3 işçi kifayət edə bilər. 

Lakin çətin, yeraltı və dağlıq ərazilərdə önəmli arxeoloji 

ekspedisiyalar üçün məqbul deyil. Elmi ekspedisiyalarda 

nəqliyyat vasitəsi üçün yanacaq və sürtkü materialları 

xərclərinin gündəlik 10 manat, mənzil kirayəsinin 5 manat 

müəyyənləşdirilməsi də məqbul sayıla bilməz. Bu, xüsusi ilə 

dağlıq ərazilərdə işləyən ekspedisiyalar üçün uyğun deyil. 

Belə hesab edirik ki, Azərbaycan Respublikasının müa-

sir inkişaf səviyyəsini,  tarix və mədəniyyət abidələrinin 

tədqiqinin əhəmiyyətini nəzərə alaraq, “Azərbaycan Res-

publikasında elmi ekspedisiyaların təşkili və aparılması 

Qaydaları”nda dəyişiklik edilməli və beynəlxalq meyar-

lara uyğunlaşdırılmalıdır. 

Hörmətli Sahibə xanım, ikinci məsələyə keçməzdən 

əvvəl, icazə versəniz, bu yüksək məqamdan Sizə təşəkkür 

edək və bildirək ki, məhz Sizin  təşəbbüsünüzlə Milli 

Məclisdən kiçik bir heyyətlə Özbəkistanda mədəniyyətləri 

bir-birinə birləşdirən “Buxara 2022” beynəlxalq “Qızıl 

tikmə və zərgərlik sənəti” adlı forumda və festivalda işti-

rak etdik. Tədbir çərçivəsində bir çox önəmli görüşlərimiz 

də oldu. Özbəkistanda bizlərə göstərilən yüksək qonaqpər-

vərliyə görə tədbirin əsas təşkilatçılarından olan Özbəkis-

tan Ali Məclisi Senatının sədri Narbayeva Tənzilə Kamilov-

naya və senatın üzvü Bəxtiyor Seyfullayeviçə öz dərin 

təşəkkürümüzü bildirək. 

Qeyd edim ki, səfərimiz zamanı Özbəkistandakı fövqa-

ladə və səlahiyyətli səfirimiz Hüseyn Quliyevlə də görü-

şümüz oldu. 

İcazə versəniz, səfirlikdə olan bir problemi nəzərinizə çat-

dırmaq istərdim. Səfirlikdə  olduğumuz dövrdə  müşa-

hidələrimiz zamanı elektrik enerjisinin kəsilməsi səfirlik 

əməkdaşlarını çox çətin vəziyyətə salmışdı. Səfirimizin qeyd 

etdiyi kimi, ərazi seysmoloji həssas bölgədə olduğundan, bu 

hallar, yəni işıqların sönməsi tez-tez müşahidə olunur. Səfir-

liyin binasında da bir çox zədələr gözlə görünməkdə idi. 

Səfir qeyd etdi ki, uzun müddətdir aidiyyəti qurumlara 

müraciət edib, lakin iş bir qədər ləngiyir. Nəzərə almaq 

lazımdır ki, önəmli sənədlərin göndərilməsi və ya qəbulu 

çətinliklə həyata keçirilir, işıqlar söndüyü zaman müvafiq 

dəstək qurğularının olmaması uzun müddət işlərin dayan-

masına gətirib çıxarır. 

Əgər mümkünsə, aidiyyəti qurumlar iki ölkə arasında 

körpü rolunu oynayan səfirliyin müraciətinə baxıb araşdır-

dıqdan sonra onlara bu yönümdə tez bir zamanda kömək-

lik olunması üçün büdcədən əlavə, müəyyən ayırmalar nə-

zərdə tutardılar və bu önəmli problem aradan qaldırılardı. 

 

 

8 iyul 2022-ci il 

 

Ceyhun Məmmədov. Azərbaycan qədim dövrlərdən 

müxtəlif dinlərin və etnik qrupların nümayəndələrinin sülh 



 410 

və qarşılıqlı anlaşma şəraitində yaşayıb. Bu gün də Azər-

baycan bütün dünyada tolerantlığın və multikulturalizmin 

mərkəzlərindən biri sayılır. Hazırda qarşıda duran mühüm 

vəzifələrdən biri bu ənənələrin qorunmasıdır.  

Ulu Öndər Heydər Əliyevin hakimiyyətə gəlişi bütün 

sahələrdə olduğu kimi, Azərbaycanı dini fəaliyyət sahə-

sində təhlükələrdən də qorudu. Onun bilavasitə diqqəti və 

qətiyyəti sayəsində dini durumun sabitliyi təmin olundu.   

Sonrakı dövrdə Prezident İlham Əliyev bu siyasəti uğurla 

davam etdirdi. Bu gün işğaldan azad olunmuş ərazilərdə də 

bu işlər xüsusi diqqətdə saxlanılır, yeni məscidlər inşa 

olunur, qədim tarixi dini abidələr təmir və bərpa olunur.  

Bütün bunlara paralel olaraq son dövrlərdə dini fəaliy-

yət sahəsində qeyri-ənənəvi təriqətlərin yenidən aktivləş-

diyi müşahidə olunur. Bu gün ölkəmizin təhlükəsizliyinə 

ciddi təhdid yarada biləcək məsələlərdən biri dini fəaliyyət 

sahəsində cərəyan edən xoşagəlməz hadisələrdir. Bu gün bir 

sıra dairələr dindən Azərbaycan dövlətinə qarşı siyasi təzyiq 

kimi istifadə etməyə çalışırlar. Son günlər hakimiyyətə qarşı 

edilən radikal çağırışlar bu fikri bir daha təsdiq edir.  

Qeyd olunanlar dini fəaliyyət sahəsində bir sıra mühüm 

və zəruri tədbirlərin tez bir zamanda həyata keçirilməsini 

zəruri edir. Bu baxımdan dini maarifləndirmə tədbirlərinin 

əhatə dairəsinin daha da genişləndirilməsi, qeyri-ənənəvi 

radikal təriqətlərin fəaliyyətinə nəzarətin gücləndirilməsi, 

ölkəmizdə din siyasəti konsepsiyasının təsdiq edilməsi 

xüsusi əhəmiyyət daşıyır. Əgər bu addımlar zamanında 

atılmasa, gələcəkdə dini fəaliyyət sahəsində ciddi təhlükə 

və problemlərlə  üzləşə bilərik.  

Könül Nurullayeva. “Dövlət sosial sığorta sistemində 

fərdi uçot haqqında” Azərbaycan Respublikasının Qanu-

nunda edilən dəyişikliklər əhalinin sosial müdafiəsi istiqa-

mətində ölkədə həyata keçirilən uğurlu islahatların bir 

hissəsi olub, bu sahədə qanunvericiliyin təkmilləşdirilmə-

sinə yönəlmişdir. Azərbaycan Respublikasının ərazisində 

əcnəbilərə və vətəndaşlığı olmayan şəxslərə qarşı milli 

rejimin tətbiq olunduğunu, bu baxımdan ölkə ərazisində 

daimi yaşayan əcnəbilərin və vətəndaşlığı olmayan şəxs-

lərin qanunvericilikdə nəzərdə tutulmuş şərtlərlə ölkəmi-

zin vətəndaşları ilə bərabər əsaslarla əmək pensiyası və 

digər sosial müdafiə təminatı hüququ olduğunu nəzərə 

aldıqda qanunun preambulasında edilən dəyişiklik çox 

uğurlu hesab edilməlidir. Bu, Azərbaycan Respublikasının 

vətəndaşı olmayan, ölkəmizdə çalışan və sığorta olunan 

şəxslərin sığorta uçotuna alınmasına və sığortaya cəlb 

olunmasına geniş imkanlar yaradır, fərdi uçotla yanaşı, 

qanunda nəzərdə tutulan digər əsas anlayışların açıqlan-

ması, qanunun tətbiqi zamanı yaranan çətinliklərin, anla-

şılmazlıqların aradan qaldırılmasına yönəlmişdir. 

Azərbaycan Respublikasının Əmək və Əhalinin Sosial 

Müdafiəsi Nazirliyinin tabeliyində olan Dövlət Sosial 

Müdafiə Fondunun publik hüquqi şəxs statusunda olması 

qanunun müddəalarında bir sıra dəqiqləşmələrin aparılma-

sını, qanunda “müvafiq icra hakimiyyəti orqanı” anlayı-

şının digər anlayışla əvəzləşdirilməsini zəruri edirdi. 

Fərdi uçot sistemi prosesində elektron qaydanın tətbiqi, 

bu sahədə elektron xidmətlərin elektron informasiya sis-

temi vasitəsi ilə həyata keçirilməsi, elektron pensiya siste-

minin əhatə dairəsinin genişlənməsi Dövlət Sosial Mü-

dafiə Fondunun müvafiq xərclərinin azalmasına, azaldılan 

xərclərin vətəndaşların sosial müdafiəsinin gücləndirilmə-

sinə yönləndirilməsinə şərait yaratması, eləcə də müasir 

dövrün tələblərinə, bu sahədə mövcud olan beynəlxalq 

təcrübəyə uyğunlaşması baxımından da uğurlu addımdır.  

Eyni zamanda, xidmətin xüsusiyyətləri nəzərə alınmaq-

la kəşfiyyat və əks-kəşfiyyat fəaliyyəti subyektlərinin hər-

bi qulluqçularının, əməliyyat-axtarış fəaliyyəti subyekt-

lərinin işçilərinin, eləcə də “Dövlət sirri haqqında” 

Azərbaycan Respublikasının Qanununa uyğun olaraq, ba-

rələrində məlumatların məxfiləşdirilməsi nəzərdə tutulan 

digər işçilərin və şəxslərin fərdi uçotunun kağız daşıyıcı-

ları vasitəsi ilə aparılması həmin şəxslər barədə məxfiliyin 

qorunmasına, nəticədə dövlətin təhlükəsizliyinin təmin 

olunmasına yönəlmişdir. 

Qanunda dəyişikliklər edilməsini nəzərdə tutan layi-

hədə sığortaolunanın özü haqqında məlumatları elektron 

sistemdən əldə edə bilməsi, fərdi hesabda əks olunmuş 

məlumatlarla razılaşmadıqda, həmçinin məlumatlarda 

dəyişikliklər baş verdikdə sığortaçı və sığortaedənə mü-

raciət etmək hüququnun dəqiqləşdirilməsi də sığortaolu-

nanların məlumat azadlığının, eləcə də sığortaolunana 

fərdi şəxsi hesabındakı məlumatlara baxış imkanının ya-

radılmasının təmin edilməsi baxımından təqdirəlayiqdir. 

Qeyd etmək istəyirəm ki, qanunda edilməsi nəzərdə 

tutulan bir sıra dəyişikliklərlə yanaşı, sığortaolunanlar 

haqqında məlumatların həm yazılı sənəd formasında, həm 

də məlumatların düzgünlüyünə, eləcə də icazə olmadan 

əldə edilməkdən və təhrif olunmaqdan mühafizəsinə zə-

manət olduğu halda, elektron formada, yəni maqnit daşı-

yıcılarında təqdim edilməli olduğu nəzərdə tutulmuşdur. 

Hesab edirik ki, belə məlumatların maqnit daşıyıcılarla 

yanaşı, informasiya və telekommunikasiya şəbəkələrin-

dən, internetdən, o cümlədən dövlət və bələdiyyə xidmət-

lərinin vahid portalından istifadə etməklə də təqdim olun-

ması nəzərdə tutula bilər.  

Həmçinin qanunda sığorta olunanın fərdi uçotu üçün 

məlumatların sığorta olunanın şəxsən və ya səlahiyyətli 

nümayəndəsi vasitəsi ilə təqdim edilə bilməsi də nəzərdə 

tutula bilər. 

